
1 

 

 

 

BAB 1: PENDAHULUAN 

 

1.0 PENGENALAN 

Zakat adalah ibadah harta yang mengandungi hikmah dan manfaat yang sangat besar dan 

mulia, sama ada terhadap pemberi zakat, penerimanya, harta yang dizakatkan, mahupun 

terhadap masyarakat keseluruhannya. Ianya merupakan salah satu rukun daripada rukun-

rukun Islam yang wajib ditunaikan oleh umat Islam
1
. Umat Islam diwajibkan membayar 

zakat sama ada zakat harta mahupun zakat fitrah, firman Allah SWT; 

            

Surah al-Baqarah 2: 43 

 

Maksudnya: Dan dirikanlah kamu akan sembahyang dan keluarkanlah zakat 

dan rukuklah kamu semua (berjema‟ah) bersama-sama orang-orang yang 

rukuk 

 

Sabda Nabi SAW: 

 

Maksudnya: Islam dibina atas lima perkara: Bersaksi bahawa tiada tuhan 

yang layak disembah melainkan Allah dan sesungguhnya Muhammad 

                                                           
1
  „Abd Allah Nasih „Ulwan, Ahkam al-Zakah ‘ala Daw’ al-Madhahib al-Arba‘ah (Bayrut: Dar al-Salam, 

2007), 6; Didin Hafidhudin, Zakat dalam perekonomian modern (Jakarta: Gema Insani, 2002), 9-10. 

2 

 

adalah pesuruh Allah, mendirikan solat, membayar zakat, menunaikan haji 

dan berpuasa di bulan Ramadan
2
. 

 

Falsafah zakat juga adalah memberi, di mana golongan yang kaya memberi kepada 

orang yang memerlukan terutamanya orang miskin. Ia juga membawa motif perkongsian 

antara orang kaya dan golongan yang tidak bernasib baik serta merapatkan jurang sosial 

antara orang kaya dan orang miskin
3
, ini jelas kita lihat dalam sebuah hadis ketika mana 

Rasulullah menghantar Mu‟adh bin Jabal ke Yaman dan berpesan: 

 

 

Maksudnya: Sesungguhnya Allah memfardukan keatas mereka agar 

menzakatkan harta mereka yang diambil daripada orang-orang yang kaya 

dikalangan mereka dan diberikan kembali kepada orang yang miskin 

dikalangan mereka
4
 

 Zakat juga mempunyai hikmah dan objektif yang besar dalam kehidupan manusia, 

antaranya adalah, sebagai bukti keimanan kepada Allah dan mensyukuri nikmat-Nya, 

melahirkan sifat kemanusiaan yang tinggi, menghilangkan sifat kedekut, rakus, kebendaan, 

memberikan ketenangan, membersihkan dan mengembangkan harta yang dimiliki, 

menolong dan membantu orang yang susah
5
.  

Dari sudut pembangunan kesejahteraan umat, zakat merupakan salah satu instrumen 

penyamarataan pendapatan. Dengan zakat yang dikelola dengan baik, ia dapat 

memungkinkan pertumbuhan ekonomi sekaligus penyamarataan pendapatan, ataupun 

                                                           
2
  Hadis riwayat al-Bukhari, Kitab al-Iman, Bab Du„aukum Imanukum, no. Hadis 8. Lihat Muhammad bin 

Isma„il al-Bukhari,  Sahih al-Bukhari (Dimasyq: Dar Ibn Kathir, 2002), 12. 

3
  Yusuf al-Qaradawi, Musykilat al-Faqr wa Kayfa ‘Alijuha al-Islam (al-Qahirah: Maktabah Wahbah, 

1995), 64/106; Shofian Ahmad & Amir Husin Mohd. Nor, Zakat Membangun Ummah (Kuala Lumpur: 

Utusan Publications & Distributors Sdn Bhd., 2002), 21. 

4
   Hadis riwayat al-Bukhari, Kitab al-Zakah, Bab Wujub al-Zakah, no. Hadis 1395, dan Muslim, Kitab al-

Iman, Bab al-Du„a‟ ila Syahadatayn wa Syarai‟ al-Islam, no. Hadis, 31. Lihat al-Bukhari,  Sahih al-

Bukhari, 338; Muslim bin al-Hajjaj, Sahih Muslim (al-Qahirah: Dar al-Hadith, 1991), 1: 50. 

5
  Ruqiyyah Sa„id Mat „Ali Muhammad, “al-Zakat wa Atharuha al-Tarbawi” (disertasi sarjana al-tarbiyyah 

fi al-Islam, Jami„ah al-Yarmuk, 1996), 42-48; Shofian & Amir Husin, Zakat Membangun Ummah, 10-14. 

economic with equity
6
. Ianya dapat memajukan ekonomi umat Islam dengan menerusi 

perancangan penggunaan dana zakat yang berkesan serta dapat menjadi sumber pendapatan 

kepada negara
7
. Kerana itu dapat disimpulkan bahawa zakat memainkan peranan yang 

penting dalam mengimbangi ekonomi umat Islam
8
.  

Seorang individu muslim sebagai syakhsiyyah tabi‘iyyah wajib mengeluarkan zakat. 

Zakat wajib dikeluarkan apabila memenuhi syarat-syaratnya, iaitu muslim, merdeka, 

pemilikan sempurna terhadap harta
9
, cukup haul dan nisab. Apabila seseorang individu 

Muslim enggan membayar zakat adalah berdosa dan barangsiapa yang menafikannya boleh 

dihukum murtad. 

Namun, dalam realiti hari ini pembayaran zakat tidak hanya dilakukan oleh seorang 

individu (syakhsiyyah tabi‘iyyah). Institusi dan syarikat sebagai syakhsiyyah i‘tibariyyah 

juga tidak terlepas dari kewajipan membayar zakat. Oleh kerana itulah di Malaysia zakat 

dibayar bukan hanya daripada individu bahkan daripada institusi dan syarikat. Keadaan ini 

sebenarnya menimbulkan beberapa persoalan seperti kapasiti syarikat, mewajibkan zakat 

pada sesuatu bukan manusia dan sebagainya. 

Lantaran itu kajian ini cuba untuk melakukan analisis terhadap isu pembayaran 

zakat oleh institusi-institusi kewangan islam di Malaysia, dalam rangka memperkasakan 

hasil kutipan zakat di Malaysia serta memperjelaskan isu-isu zakat semasa. Ia secara 

                                                           
6
  Ahmad Muflih Saefuddin, Pengelolaan Zakat Ditinjau dari Aspek Ekonomi (Bontang: Badan Dakwah 

Islamiyyah, 1986), 99. 

7
   Hamizul Abdul Hamid, Eksklusif Zakat (Selangor: Galeri Ilmu Sdn. Bhd., 2012), 9. 

8
  Pranam Dhar (2013), “Zakat as a Measure of Social Justice in Islamic Finance: An Accaountant‟s 

Overview,” Journal of Emerging Economies and Islamic Research, 1 (1), diakses pada 10 Jun 2013, dari 

http://www.jeeir.com/index.php/jeeir/article/view/35 

9
   Isma„il bin Yahya al-Muzani, Mukhtasar al-Muzani fi Furu‘ al-Syafi‘iyyah (Bayrut: Dar al-Kutub al-

„Ilmiyyah, 1998), 66. 

langsung dapat menambahkan kajian ilmiah yang bermanfaat mengenai zakat secara teori 

mahupun praktikal. 

 

1.1 PERNYATAAN MASALAH KAJIAN 

Pada hari ini telah berlakunya perkembangan maklumat dan informasi tentang kepentingan 

mengeluarkan zakat dari hasil kekayaan umat Islam. Oleh kerana banyak usaha dan 

promosi yang telah dijalankan untuk menggalakkan umat Islam membayar zakat telah 

menimbulkan kesedaran kepada pelbagai pihak untuk membayar zakat. Oleh kerana zakat 

ini juga dapat membersihkan harta dan menambahkan keberkatan telah meningkatkan 

keinginan untuk menunaikan zakat.  

Selain itu penerimaan masyarakat khususnya intelektual Islam di Malaysia terhadap 

perluasan harta zakat menjadi antara faktor pendorong kepada pelbagai pihak untuk 

menunaikan zakat dari pelbagai sumber harta. Pada tahun 2006 Pihak Institut Kajian Zakat 

(IKaZ) telah melakukan kajian untuk mengenalpasti keperluan untuk memperluaskan 

sumber zakat. Hasil kajian tersebut mendapati kesemua responden adalah positif 

sebagaimana dalam jadual berikut
10

; 

Jadual 1.1: Respon Terhadap Perluasan Harta Zakat 

Bil. Responden Pendapat 

1 Mufti Kedah Patut diperluaskan kepada sumber-sumber baru 

2 Mufti Penang Sumber lain yang dikenakan zakat apabila boleh diqiyaskan 

dengan zakat 

3 Mufti Perak Harta-harta yang diwajibkan zakat menurut mazhab syafie 

4 Mufti Wilayah Masih memerlukan perbincangan 

                                                           
10

  Musa Ahmad, Arifin Md. Salleh & Abdullah Hj. Said, “Penerokaan Sumber Baru Zakat di Malaysia” 

(makalah Persidangan Zakat dan Cukai Peringkat Kebangsaan 2007, Pusat Dagangan Dunia Putra 

(PWTC), Mei 2007), 10. 

5 Mufti Negeri 

Sembilan 

Merujuk kepada maksud harta itu sendiri termasuk ayam, ikan, 

padi, kelapa, kelapa sawit, getah dan galian seperti minyak dan 

timah. 

6 Mufti Melaka Masih memerlukan perbincangan 

7 Mufti Pahang Masih memerlukan perbincangan 

8 Prof Dato‟ Dr. 

Mahmood Zuhdi 

Merujuk kepada maksud harta itu sendiri termasuk ayam, ikan, 

padi, kelapa sawit, getah dan galian yang utama sekarang ialah 

minyak dan timah. 

9 PM Dr. Mujaini 

Tarimin 

Patut diperluaskan kepada semua jenis harta 

10 PM Dr. Haliani 

Muji Tahir 

Patut diperluaskan kepada semua jenis harta 

11 PM Dr. Syed 

Ghazali Syed Wafa 

Patut diperluaskan kepada semua jenis harta 

12 Dr. Ali Baharom Patut diperluaskan kepada semua jenis harta 

13 Dato‟ Abdul Rahim 

Bakar 

Patut diperluaskan kepada semua jenis harta 

 

 Pembayaran zakat juga telah mula dititkberatkan dan mula diambil berat oleh 

kebanyakan individu muslim di Malaysia mahupun institusi-institusi atau syarikat-syarikat 

yang besar. Beberapa institusi, syarikat serta badan pertubuhan di Malaysia telah mula 

menunaikan zakat. Institusi tersebut menunaikan zakat dari pelbagai sumber antaranya 

sumber perniagaan, saham, penternakan dan sebagainya
11

. 

Namun yang menjadi permasalahan adalah pendedahan terhadap kaedah-kaedah 

penentuan jenis-jenis atau sumber-sumber zakat kurang dititik beratkan, sehingga boleh 

mendatangkan kekeliruan kepada sesetengah pihak untuk menentukan jenis-jenis harta 

zakat yang hendak dikeluarkan. Perkara ini boleh mewujudkan isu dan polemik 

pembayaran zakat oleh sesebuah syarikat atau institusi.  

Antara institusi dan syarikat di Malaysia yang telah mengeluarkan zakat ialah 

institusi kewangan. Kebanyakan institusi tersebut mengeluarkan zakat perniagaan. Zakat 

perniagaan merupakan salah satu jenis zakat yang wajib dibayar atau ditunaikan oleh umat 

                                                           
11

  Shofian & Amir Husin, Zakat Membangun Ummah, 93-96. 

Islam
12

. Zakat perniagaan ialah zakat yang wajib dikeluarkan daripada hasil harta 

perniagaan sama ada ia berasaskan pembuatan, perlombongan, perikanan, perkapalan, 

pembekalan, pertanian, perkhidmatan atau sebagainya dengan tujuan diperniagakan, sama 

ada dalam bentuk perniagaan persendirian, perniagaan perkongsian sesama Islam atau 

dengan bukan Islam, perniagaan semua jenis syarikat, koperasi atau perniagaan saham dan 

sebagainya
13

. Oleh kerana masyarakat di Malaysia menjalankan aktiviti perniagaan dan 

perdagangan maka pembayaran zakat perniagaan sudah menjadi suatu kelaziman di negara 

ini (lihat jadual 1.2).  

Jadual 1.2: Sumber-Sumber Kutipan Zakat Mengikut Negeri di Malaysia. 

Jenis/ 

Negeri 

F/W P WS Pn E 

& P 

T H KP S T/ 

P 

P/ 

F 

R/G Ll 

WP / / / /   /    /  / 

S‟lngor / / / / / / / / / /  / / 

T‟ganu / / / / / / /   / / /  

N.S / / / / / / / / /  /   

Melaka / / / / / /   /  /   

Perlis / / / / /      /   

P. P. / / / / / / / / / /   / 

Pahang / / / / / / /  /    / 

Kedah / / / / / /  / /  /   

Kelantan / / / / / / /  /  /  / 

Johor / / / / / / /  / /  /  

Perak /  / / / /    /    

Sarawak / / / / / /   / /    

Sabah / / / / / /   / /    

 

Nota Ringkasan: 

F/W  : Fitrah / Wang KP : KWSP 

P  : Pendapatan S : Saham 

WS : Wang Simpanan T/P : Tanaman/Pertanian 

                                                           
12

  Muhammad bin al-Khatib al-Syarbini, Mughni al-Muhtaj ila Ma‘rifat Ma‘ani Alfaz al-Minhaj (Bayrut: 

Dar al-Ma„rifah, 1997), 586 

13
  Lembaga Zakat Selangor, “Zakat Perniagaan,” e-zakat.com, diakses dari http://www.e-

zakat.com.my/zakat-harta/zakat-perniagaan/ pada 26 Jun 2013. 

Pn : Perniagaan P/F : Padi/Fitrah Beras 

E & P : Emas dan Perak R/G : Rikaz/Galian 

T : Ternakan Ll : Lain-lain 

H : Harta   

Sumber: Penerokaan Sumber Baru Zakat di Malaysia
14

  

Pembayaran zakat perniagaan dilakukan dengan berpandukan kaedah pengiraan 

tertentu yang telah digariskan oleh pusat zakat. Secara asasnya terdapat dua kaedah 

pengiraan zakat perniagaan, iaitu
15

; 

i. Kaedah Modal Berkembang 

Kaedah modal berkembang atau growth capital (disebut sebagai kaedah ‟urfiyyah), ia 

mengambil kira ekuiti pemilik entiti sesebuah perniagaan, sumber-sumber pembiayaan 

kewangan dan dibuat pelarasan sama ada dicampur atau sebaliknya. Ringkasnya ialah 

modal dicampur dengan keuntungan (lihat jadual 1.3). 

Jadual 1.3: Gambaran Pengiraan Kaedah Modal Berkembang 

Ekuiti Pemilik + Liabiliti Jangka Panjang – Aset Tetap – Aset Bukan Semasa 

 

ii. Kaedah Modal Kerja 

Kaedah modal kerja atau working capital (disebut sebagai kaedah syar’iyyah) pula 

mengambil kira kedudukan harta semasa perniagaan ditolak dengan tanggungan semasa 

perniagaan dan dibuat pelarasan dengan beberapa perkara berkaitan dengan zakat yang 

perlu diambil kira. Pelarasan tersebut dibuat sama ada dengan mencampurkan item-item 

yang telah dikenal pasti perlu ditambah atau dibuat tolakan (lihat jadual 1.4). 

                                                           
14

   Musa Ahmad, Arifin Md. Salleh, Abdullah Hj. Said, “Penerokaan Sumber Baru Zakat di Malaysia,” 9. 

15
  Mohd Faisol Ismail dan Suhana Musani, Zakat dan Perlaksanaannya di Malaysia (Kota Kinabalu: 

Universiti Malaysia Sabah, 2010), 22. 

Jadual 1.4: Gambaran Pengiraan Kaedah Modal Kerja. 

Aset Semasa (Mesti Milik Sempurna) – Liabiliti Semasa 

 

Kemudian zakat perniagaan akan dikenakan sebanyak 2.5% daripada jumlah setelah 

selesai pengiraan. Antara institusi di Malaysia yang telah mengeluarkan zakat perniagaan, 

antaranya adalah EON Bank, Bank Islam Malaysia Berhad (BIMB)
16

. Begitu juga institusi 

seperti Tabung Haji
17

, MBSB
18

, Institusi Takaful Malaysia Berhad
19

, Maybank Islamic 

Berhad
20

 dan sebagainya. Institusi-institusi tersebut mengeluarkan zakat atas aktiviti yang 

dilakukan dan sebahagiannya membayar bagi pihak pendeposit. 

Tetapi perlulah diingat bahawa asasnya institusi kewangan itu bukanlah manusia 

sehingga mempunyai taklif dan layak untuk mengeluarkan zakat perniagaan. Jadi, 

bagaimana mungkin institusi kewangan Islam perlu mengeluarkan zakat atau setidaknya 

membayar bagi pihak pendeposit. Tambahan pula, institusi kewangan Islam didakwa 

mengeluarkan zakat perniagaan sedangkan terdapat juga institusi kewangan yang 

                                                           
16

  Lembaga Zakat Selangor, “Enam Syarikat dan Bank Bayar Zakat Lebih Setengah Juta,” e-zakat.com, 

diakses dari http://www.e-zakat.com.my/terkini/1636/ pada 26 Jun 2013, antara syarikat lain yang 

dimaksudkan adalah; Pos Malaysia Berhad , Zest Module Sdn.Bhd., Tekad Nusantara Sdn.Bhd. dan 

WWE Holdings Sdn.Bhd. 

17
  Jabatan Zakat Negeri Kedah, “Tabung Haji Bayar Zakat RM 2.8 Juta,” zakatkedah.com, diakses dari 

http://www.zakatkedah.com/index.php/component/content/article/41-berita-kutipan/88-tabung-haji-

bayar-zakat-rm-28-juta pada 26 Jun 2013. 

18
  MAIAMP, “MBSB Bayar Zakat RM 16,485.00,” maiamp.gov.my, diakses dari 

http://www.maiamp.gov.my/maiamp/maipk/index.php/berita-maipk-feed/121-mbsb-bayar-zakat-rm16-

485-00 pada 25 Jun 2013; MAIDAM, “MBSB Menunaikan Zakat Perniagaan,” maidam.gov.my, diakses 

dari http://www.maidam.gov.my/zakat/index.php/laman-utama/1-latest-news/6-mbsb-menunaikan-zakat-

perniagaan pada 26 Jun 2013. 

19
  Pusat Zakat Melaka, “Penyerahan Zakat Perniagaan Oleh Syarikat Takaful Malaysia Berhad,” 

izakat.com, diakses dari 

http://www.izakat.com/index.php?option=com_content&view=article&id=114:penyerahan-zakat-

perniagaan-oleh-syarikat-takaful-malaysia-berhad&catid=33:berita&Itemid=64&lang=bm pada 27 jun 

2013 

20
   Majlis Agama Islam dan Adat Melayu Perak, “Majlis Pembayaran Zakat Perniagaan,” maiamp.gov.my, 

diakses dari http://www.maiamp.gov.my/maiamp/maipk/index.php/berita-maipk-feed/225-majlis-

pembayaran-zakat-perniagaan pada 12 September 2013. 

http://www.zakatkedah.com/index.php/component/content/article/41-berita-kutipan/88-tabung-haji-bayar-zakat-rm-28-juta
http://www.zakatkedah.com/index.php/component/content/article/41-berita-kutipan/88-tabung-haji-bayar-zakat-rm-28-juta
http://www.maiamp.gov.my/maiamp/maipk/index.php/berita-maipk-feed/121-mbsb-bayar-zakat-rm16-485-00
http://www.maiamp.gov.my/maiamp/maipk/index.php/berita-maipk-feed/121-mbsb-bayar-zakat-rm16-485-00
http://www.maidam.gov.my/zakat/index.php/laman-utama/1-latest-news/6-mbsb-menunaikan-zakat-perniagaan
http://www.maidam.gov.my/zakat/index.php/laman-utama/1-latest-news/6-mbsb-menunaikan-zakat-perniagaan
http://www.izakat.com/index.php?option=com_content&view=article&id=114:penyerahan-zakat-perniagaan-oleh-syarikat-takaful-malaysia-berhad&catid=33:berita&Itemid=64&lang=bm
http://www.izakat.com/index.php?option=com_content&view=article&id=114:penyerahan-zakat-perniagaan-oleh-syarikat-takaful-malaysia-berhad&catid=33:berita&Itemid=64&lang=bm
http://www.maiamp.gov.my/maiamp/maipk/index.php/berita-maipk-feed/225-majlis-pembayaran-zakat-perniagaan
http://www.maiamp.gov.my/maiamp/maipk/index.php/berita-maipk-feed/225-majlis-pembayaran-zakat-perniagaan

menjalankan aktiviti yang pelbagai sehingga perlu dikenalpasti jenis zakat apakah yang 

selayaknya dikeluarkan. Oleh kerana itu, perlu dikenalpasti dasar perniagaan (nature of 

business) setiap institusi-institusi tersebut dalam proses pengiraan zakat.  

Pengenalpastian terhadap asas pembayaran zakat institusi kewangan Islam juga 

dilihat perlu. Adakah pembayaran zakat institusi kewangan Islam berasaskan perniagaan 

(‘arud al-tijarah) semata-mata atau wujudnya harta lain seperti pendapatan (mal al-

mustafad), al-mustaghallat dan selainnya. Adakah sumber asas yang berbeza dalam satu 

syarikat ini memberi kesan dalam pembayaran zakat, contohnya dari sudut niat. 

 Hakikatnya pembayaran zakat oleh institusi kewangan Islam telah menimbulkan 

beberapa persoalan, kekeliruan dan permasalahan dalam perbincangan zakat. Sebagai 

contoh, sekiranya sebuah bank mengeluarkan zakat, timbul beberapa persoalan antaranya
21

; 

1. Adakah bank sebagai sebuah badan syarikat atau institusi (bukan individu) boleh 

mengeluarkan zakat? 

2. Siapakah yang perlu membayar zakat saham bagi pemegang-pemegang saham dan 

bagaimana? 

3. Siapakah yang harus membayar zakat atas akaun pelaburan yang bank tawarkan? 

4. Siapakah yang harus membayar zakat atas akaun simpanan atau akaun semasa yang 

bank tawarkan? 

Begitu juga halnya dengan Lembaga Tabung Haji (TH). TH telah membayar zakat 

atas simpanan pendepositnya, keuntungan pelaburan dan harta-harta yang dimilikinya. 

Namun masih wujud beberapa permasalahan terhadap pembayaran tersebut iaitu
22

;  

                                                           
21

   Sayed Sikandar Shah Haneef & Mek Wok Mahmud, Issues in Contemporary Zakah; A Juristic 

Analytical Evaluation (IIUM: IIUM Press, 2011), 105. 

1. Atas dasar apakah tabung haji mengeluarkan zakat, samada atas dasar simpanan 

pendeposit atau atas dasar perniagaan yang dijalankan oleh tabung haji. 

2. Wang yang disimpan oleh pendeposit di TH adakah sebagai simpanan atau saham 

atau mudarabah. 

3. Kalau dimaksudkan sebagai simpanan, bolehkah TH menjalankan perniagaan 

dengan wang tersebut. Apakah perlu TH mendapat keizinan terlebih dahulu 

daripada pendeposit, iaitu akad ma‟kud secara bertulis. 

4. Penggunaan wang simpanan oleh TH adakah sebagai saham atau mudarabah, kalau 

digunakan atas dasar saham atau mudarabah maka zakat dikeluarkan oleh TH 

masihkah di atas simpanan pendeposit atau perniagaan yang dijalankan. 

5. Kalau atas dasar perniagaan yang dijalankan masihkah dikeluarkan zakat mengikut 

bilangan atau jumlah simpanan negeri-negeri. 

6. Dalam sektor manakah TH membuat pelaburan dan perniagaan dan sejauhmana 

kawalan panel syariah terhadap kesahihan perniagaannya menepati lunas-lunas 

Islam. 

Oleh kerana itu, tidak dinafikan timbulnya persoalan atau permasalahan bagi 

sebahagian institusi, dari sumber manakah duit zakat itu dikeluarkan, adakah dari simpanan 

ataupun aset institusi tersebut ataupun duit hasil daripada pelanggan sama ada berbentuk 

modal, simpanan, cagaran dan sebagainya. Perkara ini perlu diperjelaskan, adakah 

pembayaran zakat oleh institusi tersebut mempunyai perkaitan atau hubungan dengan 

pelanggan (pendeposit) ataupun tidak. Sekiranya zakat itu dari duit simpanan pelanggan 

atau pendeposit adakah terlepas pembayaran zakat dari pendeposit, adakah menepati haul 

                                                                                                                                                                                 
22

   Mamat Said, “Zakat Perniagaan : Satu Kajian di Lembaga Urusan dan Tabung Haji (LUTH)” (disertasi 

sarjana, Universiti Malaya, Kuala Lumpur, 2001), 170-171. 

dan nisab, adakah wujud wakalah di antara institusi dan pendeposit ataupun tidak, 

persoalan niat (intention) dalam pembayaran zakat serta sebagainya.  

Tambahan pula terdapat sesetengah institusi kewangan mengira sendiri kadar zakat 

yang perlu dizakatkan
23

. Bermakna mereka tidak menyerahkan pengiraan kadar yang perlu 

dizakatkan kepada pusat zakat. Permasalahan yang timbul disini adakah pengiraan yang 

dilakukan oleh institusi tersebut menepati kaedah pengiraan sebenar zakat dan 

bagaimanakah pengiraan tersebut dilakukan. Perkara ini juga boleh memberi kesan 

terhadap keabsahan pembayaran zakat yang dilakukan. 

 

1.2 PERSOALAN KAJIAN 

1- Apakah konsep syarikat atau institusi dan bagaimanakah ia mempunyai kapasiti 

dalam pembayaran zakat? 

2- Apakah teori dan konsep asas bagi zakat institusi kewangan Islam? 

3- Adakah niat dan status keislaman institusi memberi kesan dalam amalan 

pembayaran zakat? 

4- Apakah pemerintah mempunyai kuasa untuk mewajibkan zakat atas syarikat? 

5- Apakah asas institusi-institusi kewangan Islam (Bank Islam Malaysia Berhad, 

Takaful MAA Berhad, Lembaga Tabung Haji) tersebut mengeluarkan zakat? 

6- Apakah bentuk aktiviti-aktiviti yang dijalankan oleh institusi tersebut yang 

mendatangkan keuntungan sehingga wajib mengeluarkan zakat? 

                                                           
23

  Antara contoh bank yang melakukan pengiraan zakat sendiri adalah Agro Bank. Muhammad Ain Sapia‟i 

(Pegawai Eksekutif Syariah, Bank Pertanian Malaysia Berhad, Kuala Lumpur), dalam temubual dengan 

penulis, 24 Ogos 2013. 

7- Bagaimanakah kaedah pengiraan dan pembayaran zakat dilakukan oleh institusi 

tersebut?. 

8- Adakah pembayaran zakat yang dilakukan memberi kesan kepada pendeposit? 

9- Adakah pembayaran zakat oleh institusi-institusi tersebut bertepatan dengan kaedah 

dan prinsip-prinsip zakat? 

 

1.3 OBJEKTIF KAJIAN 

1- Menjelaskan konsep syarikat sebagai legal entity dari segi perundangan sivil dan 

syariat Islam. 

2- Menghuraikan asas dan teori zakat atas syarikat. 

3- Menganalisis amalan pembayaran zakat yang dilakukan oleh institusi kewangan 

Islam terpilih di Malaysia. 

4- Mengemukakan penyelesaian terhadap isu-isu hukum yang timbul dalam amalan 

pembayaran zakat institusi kewangan Islam di Malaysia. 

 

1.4 KEPENTINGAN KAJIAN 

Kajian ini dilihat penting bagi menjelaskan pembayaran zakat institusi kewangan Islam di 

Malaysia dari perspektif fiqh. Ia juga penting untuk mengenalpasti asas-asas pembayaran 

zakat yang dilakukan oleh institusi kewangan. Justeru itu, menilai keabsahan pembayaran 

zakat yang dilakukan oleh institusi tersebut. Selain itu, kajian ini dapat menjelaskan serta 

meneliti perkaitan pembayaran zakat yang dilakukan dengan pelanggan, pendeposit, 

penyimpan, pelabur dan lain-lain yang berkaitan.  Kajian ini juga akan menyelesaikan 

persoalan-persoalan yang timbul lantaran pembayaran zakat oleh syarikat.  

 

1.5 SKOP KAJIAN 

Kajian ini dijalankan sekitar analisis pembayaran zakat oleh institusi kewangan di 

Malaysia. Lebih terfokus kepada tiga subjek kajian iaitu Lembaga Tabung Haji (TH)
24

, 

Bank Islam Malaysia Berhad (BIMB) dan MAA Takaful Berhad. TH dipilih kerana ia 

merupakan institusi kewangan Islam terawal yang ditubuhkan di Malaysia. BIMB pula 

adalah institusi perbankan yang paling awal ditubuhkan di Malaysia. Manakala MAA 

Takaful dipilih sebagai skop kajian mewakili institusi-institusi takaful yang ditubuhkan di 

Malaysia.  

Subjek kajian ini adalah sebagai medium untuk melihat amalan pembayaran zakat 

institusi kewangan Islam di Malaysia. Ketiga-tiga subjek kajian mempunyai latar belakang 

institusi yang berbeza dan dibangunkan atas akta yang berbeza, pemilihan sebegini dapat 

menghasilkan dapatan kajian yang komprehensif.  Pemilihan tiga institusi yang berbeza 

juga dapat mewujudkan hipotesis awal bahawa tidak semestinya institusi kewangan Islam 

diwajibkan zakat pada asas yang sama. 

Kajian juga akan menfokuskan terhadap jenis-jenis zakat tertentu sahaja yang 

dilihat berkait rapat dengan institusi iaitu zakat perniagaan, zakat saham dan pelaburan, 

zakat mal al-mustafad, zakat al-mustaghallat dan selainnnya. Kajian ini juga akan 

                                                           
24

  TH juga tergolong sebagai institusi kewangan Islam atau lebih tepat ia merupakan institusi kewangan 

bukan bank (Non Bank Financial Institutions, NBFIs). Lihat; Hanudin Amin, “Factors Affecting the 

Decisions of Tabung Haji Customers in Malaysia to Use ATM Banking: An Empirical Investigation,” 

Journal of Internet Banking and Commerce 15, 2(2010), 3. 

menganalisis beberapa isu yang wujud dalam pembayaran zakat di institusi kewangan 

seperti wakalah dalam zakat, niat dan zakat ke atas hutang.  

 Kajian tidak menekankan mengenai perakaunan zakat perniagaan (yakni 

perakaunan zakat institusi kewangan Islam). Isu perakaunan zakat perniagaan merupakan 

satu isu yang mempunyai perbahasan yang panjang dan teknikal. Kajian juga tidak 

memasukkan jenis-jenis zakat lain seperti zakat ternakan, zakat pertanian, zakat emas dan 

perak serta zakat galian. Manakala analisis bagi kajian ini hanya tertumpu kepada beberapa 

isu utama dalam kajian ini. Manakala aspek-aspek lain disentuh secara tidak langsung 

dalam setiap bab kajian ini. 

 

1.6 SOROTAN LITERATUR 

Sorotan literatur (literature review) amat penting bagi sesebuah kajian. Ia penting untuk 

memahami topik perbahasan sesuatu kajian, mengetahui apa yang telah dikaji dan yang 

belum dikaji, bagaimana kajian yang berkaitan dengan topik dijalankan dan mengenalpasti 

kunci utama sesuatu isu
25

. Sorotan kajian lepas bagi kajian ini dilakukan berasaskan tiga 

tema. Tema tersebut adalah; 

i. Penulisan Fiqh Berkaitan Zakat 

ii. Kajian Zakat Syarikat 

iii. Kajian Zakat Institusi Kewangan Islam di Malaysia 

 

 

                                                           
25

  Chris Hart, Doing A Literature Review (London: SAGE Publications, 2005), 1. 

i. Penulisan Fiqh Tentang Zakat 

Kajian-kajian yang dilakukan mengenai zakat memang telah banyak dilakukan dari dahulu 

hingga kini. Antara penulisan awal adalah perbincangan mengenai zakat adalah seperti 

yang terdapat dalam khazanah kitab-kitab fiqh silam.  Perbincangan yang terdapat di dalam 

kitab fiqh silam kebanyakannya berorientasikan mazhab dan tertakluk kepada contoh dan 

perbahasan isu yang sejajar dengan zaman tersebut. Perbahasan mengenai zakat di dalam 

kitab-kitab tersebut menjadi rujukan dalam membentuk teori dan melakukan analisis bagi 

kajian ini. Kitab-kitab fiqh silam juga menjadi panduan dalam melakukan takyif fiqhi 

terhadap isu-isu yang berkaitan bagi kajian ini. 

Selain itu zakat juga dibincangkan di dalam buku ataupun ensiklopedia ekonomi 

seperti al-Kharaj
26

 karangan Abu Yusuf (182H) yang merupakan antara kitab terawal yang 

membincangkan berkenaan ekonomi dan kewangan Islam. Perbincangan di dalam kitab ini 

lebih tertumpu kepada persoalan percukaian, tanah dan hak milik. Perbincangan mengenai 

zakat memang dibincangkan di dalam kitab ini tetapi lebih tertumpu kepada zakat binatang 

dan zakat pertanian (al-‘usyr). 

Seterusnya adalah Kitab al-Kharaj
27

 karangan Yahya bin Adam (203H). Kitab al-

Kharaj ini juga merupakan antara karya terawal mengenai ekonomi dan kewangan islam. 

Kitab ini menekankan mengenai pengurusan tanaman dan hasil pertanian yang mana tidak 

lari dari membincangkan persoalan zakat, namun perbincangan zakat tersebut adalah 

tertumpu kepada perbincangan zakat pertanian atau tanaman.Walaupun begitu, di dalam 

kitab ini terdapat satu bab yang bertajuk, ”bab fadl al-tijarah  wa al-zar‘ wa al-nakhl”. Di 

                                                           
26

  Abu Yusuf, Al-Kharaj (al-Qahirah : Dar al-Islah, 1981) 

27
  Yahya bin Adam Al-Qarasyi, Kitab al-Kharaj (al-Qahirah: Al-Matba„ah As-Salafiyyah, 1384H) 

dalam bab tersebut dinyatakan riwayat yang menjelaskan kewajipan zakat perniagaan, 

contohnya: 

 

Maksudnya: Telah berkata Yahya, telah menceritakan kepada kami Warqa‟, 

daripada Ibn Abi Najih, daripada Mujahid tentang firman Allah: 

”Nafkahkanlah (di jalan Allah) sebahagian dari hasil usahamu yang baik-

baik” beliau berkata : ”Daripada perniagaan”, ”dan sebahagian dari apa yang 

Kami keluarkan dari bumi untuk kamu”, beliau berkata: ”daripada tanaman 

kurma”.
28

 

  Perbincangan zakat juga ada dibincangkan di dalam kitab karangan Abu „Ubayd 

iaitu al-Amwal
29

 terutamanya di dalam kitab al-Sadaqah wa Ahkamuha wa Sunanuha. Di 

dalam kitab ini terdapat perbincangan zakat perniagaan secara ringkas dan beberapa 

perbincangan zakat yang berkaitan seperti zakat hutang, zakat emas dan wang kertas, zakat 

barang perhiasan
30

. Walaupun perbincangannya ringkas kitab ini sarat dengan riwayat-

riwayat hadis, pendapat sahabat, dan ulama salaf juga pendapat Abu „Ubayd sendiri 

terhadap isu-isu yang diperbincangkan. Kitab-kitab ensiklopedia ini padat dengan riwayat-

riwayat berbentuk hadis Nabi SAW dan athar para sahabat yang boleh dijadikan rujukan 

dan panduan dalam membahaskan isu zakat. 

Selanjutnya perbahasan zakat disentuh di dalam kitab-kitab fiqh semasa. Antara 

contoh kitab-kitab fiqh yang membincangkan topik perbincangan zakat adalah kitab al-

Fiqh ‘ala Madhahib al-Arba‘ah karangan Syeikh „Abd al-Rahman al-Jaziri, al-Fiqh al-

Islami wa Adillatuhu karangan Wahbah al-Zuhayli, al-Mufassal fi Ahkam al-Mar’ah wa al-

                                                           
28

  Al-Qarasyi, Kitab al-Kharaj. 129. 

29
  Abu „Ubayd al-Qasim bin Salam, Kitab al-Amwal (Bayrut: Dar al-Syuruq, 1989) 

30
  Ibid., 805. 

Bayt al-Muslim fi al-Syari‘ah al-Islamiyah karangan „Abd al-Karim Zaydan , Fiqh al-

Sunnah karangan Sayyid Sabiq dan selainnya.  

Perbincangan zakat di dalam kitab-kitab fiqh seperti ini lebih cenderung kepada 

perbandingan pendapat-pendapat mazhab fiqh, di mana pendapat-pendapat ulama mazhab 

fiqh terhadap sesuatu isu dikumpulkan. Pendapat-pendapat tersebut kemudiannya akan 

dilakukan pentarjihan oleh penulis pendapat mana yang lebih kuat. 

Perbincangan mengenai zakat secara khusus dalam rangka kontemporari juga telah 

banyak ditulis. Antaranya adalah kitab fiqh Fiqh al-Zakat, Dirasah Muqaranah li 

Ahkamiha wa Falsafatiha fi Daw’ al-Qur’an wa al-Sunnah.
31

 Kitab ini asalnya adalah 

cetusan daripada tesis PhD al-Qaradawi ketika menyelesaikan pembelajaran beliau di 

peringkan Ijazah Kedoktoran di Universiti al-Azhar, Mesir pada tahun 1973. Tajuk tesis 

beliau ketika itu adalah al-Zakat wa Atharuha  fi Hill al-Masyakil al-Ijtima‘iyyah yang 

bermaksud “Zakat dan Pengaruhnya Dalam Menyelesaikan Masalah-masalah Sosial”
32

. 

Kitab ini terdapat di dalam dua jilid. Ia membincangkan perkara yang berkaitan 

dengan zakat seperti, golongan yang berhak menerima zakat, golongan yang wajib 

membayar zakat, jenis-jenis zakat, nisab dan sebagainya. Zakat perniagaan dibincangkan di 

dalam bab ketiga jilid pertama buku ini. Antara kandungan perbincangan mengenai zakat 

perniagaan di dalam kitab ini adalah; pengenalan zakat perniagaan, dalil yang mewajibkan 

zakat perniagaan dan kaedah membayar zakat perniagaan. Perbincangan zakat al-

                                                           
31

   Yusuf al-Qaradawi, Fiqh al-Zakat, Dirasah Muqaranah li Ahkamiha wa Falsafatiha fi Dau’ al-Qur’an 

wa al-Sunnah (al-Qahirah: Maktabah Wahbah, 2004). 

32
   Ishom Talimah, Manhaj Fikih Yusuf al-Qaradhawi, Samson Rahman, terj, (Jakarta : Pustaka al-Kautsar, 

2001), 4. 

Mustaghallat, zakat saham dan bon, zakat wang juga diperbincangkan secara terperinci di 

dalam kitab ini
33

. 

Seterusnya adalah karangan-karangan Dr. Hussayn Hussayn Syahatah seperti 

Muhasabah al-Zakah: Mafhuman wa Nizaman wa Tatbiqan, al-Tatbiq al-Mu‘asir li al-

Zakah dan Dalil al-Muhasabin li al-Zakah. Kitab-kitab karangan beliau ini 

membincangkan mengenai zakat dalam kerangka zaman sekarang, tertumpu kepada 

kaedah-kaedah pengiraan zakat. Begitu juga dengan perbincangan zakat perniagaan. 

Sebagai contoh di dalam kitab Muhasabah al-Zakah, Hussayn telah membincangkan zakat 

perniagaan dari sudut pengertian, kadar, nisab, jenis zakat komoditi perniagaan, kaedah 

pengiraan, membincangkan masalah-masalah yang timbul dalam zakat perniagaan dan 

kaedah menyelesaikannya
34

. 

Seterusnya adalah buku yang dikarang oleh „Isam Abu al-Nasr bertajuk al-Itar al-

Fiqhi wa al-Muhasabi li al-Zakat. Buku ini juga terkandung kaedah-kaedah pengiraan 

zakat termasuk zakat perniagaan, di samping memberi penjelasan tentang beberapa isu 

yang berkaitan dengan zakat perniagaan
35

. 

ii. Kajian Zakat Syarikat 

Hasil penyelidikan dan penulisan mengenai zakat syarikat amat penting bagi kajian “Isu 

Pembayaran Zakat Institusi Kewangan Islam di Malaysia”. Hal ini kerana teori zakat 

syarikat merupakan teori asas dalam kajian ini. Terdapat beberapa kajian dan tulisan yang 

telah menyentuh perbahasan zakat syarikat. Antara kajian tersebut adalah buku tulisan 

                                                           
33

   Al-Qaradawi, Fiqh al-Zakah, 2, 573-574. 

34
   Husain Syahatah, Kaedah Agihan Zakat Harta; Pengertian, Sistem dan Agihannya, Harun Ar-Rasyid dan 

Hamid Fahmy, terj. (Kuala Lumpur: Pustaka al-Shafa, 2003), 331-363. 

35
   „Isam Abu al-Nasr, al-Itar al-Fiqhi wa al-Muhasabi li al-Zakat (al-Qahirah: Dar al-Nasyr li al-Jami‟at, 

2010). 

Hussayn Syahatah yang bertajuk Fiqh wa Muhasabah Zakat al-Syarikat. Di dalam buku ini 

membincangkan mengenai zakat syarikat secara teori, kaedah pengiraan zakat bagi 

syarikat, asas pembayaran zakat bagi syarikat dan menjawab persoalan-persoalan yang 

timbul mengenai zakat bagi syarikat
36

. Buku ini amat membantu untuk merangka teori asas 

pembayaran zakat di institusi kewangan Islam di Malaysia. 

Seterusnya adalah penulisan Hassan „Abd Allah al-Amin yang bertajuk Zakah al-

Ashum fi al-Syarikat: Munaqasyah Ba‘d al-Ara’ al-Hadithah
37

. Buku ini membincangkan 

mengenai zakat saham dalam syarikat. Ia mengemukakan pandangan beberapa ilmuan 

terpilih dan menganalisis pandangan tersebut secara komparatif. Buku ini secara tidak 

langsung telah menyentuh perbahasan mengenai isu syarikat sebagai pembayar zakat dan 

jenis zakat yang dibayar oleh syarikat. Jenis zakat yang disentuh adalah zakat saham dan 

zakat al-mustaghallat. Kajian di dalam buku ini dimanfaatkan untuk membentuk kerangka 

teori zakat syarikat bagi kajian ini. 

Salih bin Ghanim al-Sadlan juga menyentuh perbahasan mengenai zakat di dalam 

penulisannya. Beliau membahasakan zakat syarikat di dalam buku yang bertajuk Zakah al-

Ashum wa al-Sanadat wa al-Waraq al-Naqdi. Zakat syarikat adalah perbincangan kecil 

yang disentuh ketika membahaskan Zakah al-Ashum di dalam buku tersebut
38

. Oleh itu, 

perbincangan zakat syarikat adalah bersifat umum dan tidak terperinci. Ia hanya menyentuh 

mengenai jenis syarikat dan kewajipannya untuk membayar zakat. Namun ia dapat 

memberikan gambaran awal kepada konsep zakat syarikat yang dikehendaki bagi kajian ini. 

                                                           
36

   Hussayn Syahatah, Fiqh wa Muhasabah Zakat al-Syarikat (al-Qahirah: Dar al-Nasyr li al-Jami‟at, 2009), 

8. 

37
  Hassan „Abd Allah al-Amin, Zakah al-Ashum fi al-Syarikat: Munaqasyah Ba‘d al-Ara’ al-Hadithah 

(Jeddah: al-Ma„ahad al-Islami li al-Buhuth wa al-Tadrib, al-Bunuk al-Islami li al-Tanmiyah, 1993), 9. 

38
  Salih bin Ghanim al-Sadlan, Zakah al-Ashum wa al-Sanadat wa al-Waraq al-Naqdi (al-Riyad; Dar 

Belensiyah, 1417H), 16-18. 

 Antara kajian yang menarik mengenai zakat syarikat adalah apa yang dibahaskan 

oleh Tun Abdul Hamid Mohamad. Beliau menyentuh isu zakat syarikat ini di dalam 

tulisannya yang bertajuk “Obligation of Companies to Pay Zakah: Issues Arising from 

Effects of Separate Legal Entity”
39

. Kajian beliau adalah mempersoalkan beberapa 

keputusan fatwa Muzakarah Jawatankuasa Fatwa yang mewajibkan zakat bagi syarikat di 

Malaysia. Kajiannya hanya tertumpu kepada beberapa keputusan fatwa tersebut dan 

melakukan komentar. Beliau membahaskan isu mewajibkan zakat bagi syarikat dari dua 

perspektif iaitu dari perspektif undang-undang (syarikat sebagai legal entity) dan hukum 

Islam (kewajipan syarikat mengeluarkan zakat menurut Islam). Beliau dilihat kurang 

bersetuju dengan fatwa yang diputuskan. Kajian beliau sememangnya menjadi rujukan 

penting bagi kajian ini dalam rangka membentuk konsep legal entity dan teori zakat 

syarikat. 

 Kajian dan kenyataan Tun Abdul Hamid telah dijawab di dalam satu artikel tulisan 

Zulkifli Hasan yang bertajuk “Does Islamic Financial Institutions Need To Pay Zakah”
40

. 

Namun jawapan di dalam artikel tersebut adalah ringkas dan hanya menjurus kepada 

persoalan penerimaan konsep legal entity dalam Islam. 

 Selanjutnya adalah satu kajian yang dilakukan oleh Aznan Hasan. Kajian beliau 

bertajuk “Who Needs To Pay Zakat: A Focus On Legal Entities”
41

. Kajian beliau ini lebih 

terperinci dan padat dengan maklumat khususnya dalam menjelaskan persoalan konsep 

legal entity dalam Islam. Kajian tersebut juga menyentuh berkaitan kaedah pembayaran 

                                                           
39

  Tun Abdul Hamid Mohamad, “Obligation of Companies to Pay Zakat: Issues Arising from Effects of 

Separate Legal Entity,” Law Review, (2012), 481-498. 

40
  Zulkifli Hasan, “Does Islamic Financial Institutions Need to Pay Zakat?,” The Malaysian Reserve, 29 

Julai 2013. 

41
  Aznan Hasan, “Who Needs to Pay Zakat: A Focus on Legal Entities” (makalah National Business Zakat 

Symposium, 8 Oktober 2013, Hotel Istana, Kuala Lumpur). 

zakat syarikat dan beberapa isu berkaitan. Walau bagaimanapun ia tidak menyentuh secara 

langsung pembayaran zakat institusi kewangan Islam. Namun ia amat membantu bagi 

kajian ini dalam membangun teori zakat syarikat. 

 Terdapat satu kajian yang menarik dilakukan oleh Mohd Rizuan Abdul Kadir, 

Zulkifli Zainal Abidin, Juliana Anis Ramli, Khairul Nizam Surbaini dan Abdul Aziz 

Abdullah yang bertajuk “Factors Influencing a Business Towards Zakat Payment in 

Malaysia”
42

. Kajian ini mendapati bahawa terdapat hanya tiga daripada lebih kurang 200 

syarikat patuh syariah yang membayar zakat perniagaan. Kajian ini telah mengambil 

syarikat GLC sebagai sampel. Terdapat 460 syarikat merupakan syarikat GLC namun 

hanya 67 syarikat sahaja dipilih dengan mengecualikan syarikat kewangan dan syarikat-

syarikat yang tidak mengeluarkan laporan tahunan secara online pada tahun 2010. Kajian 

mendapati daripada 67 daripada syarikat tersebut hanya 18 (27%) syarikat sahaja yang 

membayar zakat. Kajian tersebut adalah menggunakan pendekatan kuantitatif dan tidak 

menekankan perbahasan zakat syarikat secara teoritikal dan fiqh. 

iii. Kajian Zakat Institusi Kewangan Islam di Malaysia 

Kajian mengenai zakat institusi kewangan Islam di Malaysia masih sukar ditemui. Terdapat 

beberapa kajian yang menyentuh pembayaran zakat oleh institusi namun ia merujuk kepada 

institusi lain (bukan kewangan Islam) dan terfokus kepada individu yang terdapat dalam 

institusi tersebut. Contohnya kajian yang dilakukan oleh Ida Husna binti Hedzir
43

. Beliau 

mengkaji mengenai niat pembayaran zakat di kalangan pekerja-pekerja kilang di sekitar 

journal of Science Commerce and Humanities 2, 3(2014): 147-156. 

Pulau Pinang. Kajian beliau ini hanya memfokuskan kepada pekerja-pekerja kilang yang 

bekerja di kilang-kilang yang terletak di kawasan Bayan Lepas di Pulau Pinang. Kajian ini 

dilihat tertumpu kepada zakat pendapatan daripada gaji-gaji yang diperoleh oleh pekerja 

kilang tersebut. Ianya satu bentuk kajian zakat yang menumpukan kepada individu-individu 

dan golongan tertentu. 

 Begitu juga kajian yang dilakukan oleh Nor Adilah Ahmad Shokori
44

. Beliau 

mengkaji mengenai kepatuhan membayar zakat perniagaan di kalangan pengusaha stesen 

minyak di Pulau Pinang. Kajian yang dilakukan oleh beliau ini didapati mempunyai sedikit 

kemiripan dengan kajian yang akan dilakukan oleh pengkaji, tetapi ia berbeza dari sudut 

skop kajian dan objektif utama kajian dilakukan. Kajian yang dilakukan ini memfokuskan 

kepada pengusaha-pengusaha stesen minyak yang beragama Islam di Pulau Pinang. Kajian 

ini adalah untuk mengkaji hubungan antara sikap, norma subjektif, dan kawalan tingkah 

laku terhadap niat membayar zakat perniagaan dalam kalangan peniaga-peniaga. 

 Kajian yang lebih terfokus kepada zakat institusi kewangan Islam lebih berbentuk 

makalah dan kertas kerja. Antaranya adalah kajian Zulkifli Hasan yang bertajuk “Does 

Islamic Financial Institutions Need To Pay Zakah”. Sebagaimana yang telah disebutkan 

kajian tersebut adalah bersifat ringkas dan tidak mencakupi banyak aspek terutamanya 

hujah mewajibkan zakat ke atas institusi kewangan Islam. 

 Selanjutnya kajian Azman Mohd Noor dan Muhamad Nasir Harun yang bertajuk 

“Imposing Zakah on Legal Entities and Its Applications to Islamic Financial Institutions”
45

. 

Artikel ini menjelaskan konsep legal entity dan beberapa isu zakat institusi kewangan 

Islam. Namun penjelasan artikel ini adalah bersifat umum kerana ia tidak memfokuskan 

kepada institusi-institusi tertentu. Walau bagaimanapun teori yang diutarakan dalam artikel 

ini membantu kajian yang akan dilakukan. 

 Pada tahun 2012 satu kajian telah dilakukan oleh Said Bouheraoua yang bertajuk 

“Zakah Obligations on Islamic Financial Institutions”
46

. Kajian ini juga telah menjelaskan 

konsep legal entity dan hubungannya dengan isu pembayaran zakat institusi kewangan 

Islam. Kajian ini adalah bersifat ringkas namun mempunyai maklumat-maklumat penting 

yang boleh dijadikan rujukan. Walau bagaimanapun kajian tidak menjelaskan secara 

terperinci asas atau sebab kewajipan zakat ke atas syarikat. 

 Kajian seterusnya adalah artikel bertajuk “Debate on Policy Issues in The Field of 

Zakat on Islamic Bank Business”. Artikel ini ditulis oleh Abdul Ghafar Ismail, Achmad 

Tohirin dan Muhammad Ali Jinnah Ahmad
47

. Artikel ini juga membahaskan mengenai 

legal entity dan kewajipannya mengeluarkan zakat. Selain itu artikel ini menyentuh isu-isu 

seperti kaedah pengiraan dan penentuan zakat dan amalan pembayaran zakat oleh institusi 

kewangan Islam. Namun artikel ini juga adalah bersifat umum dan tidak memfokuskan 

kepada institusi tertentu.  

 Terdapat beberapa kajian yang dilihat mirip dengan kajian yang akan dilakukan. 

Kajian tersebut dilakukan oleh Mamat Said
48

. Beliau telah mengkaji zakat perniagaan di 

Lembaga Urusan dan Tabung Haji (LUTH). Kajian ini telah membuktikan bahawa sumber 

kewangan Tabung Haji adalah melalui simpanan dan pelaburan daripada pendeposit
49

 

(Tabung Haji, Laporan Tahunan 1997). TH menjalankan beberapa bentuk strategi 

pemasaran yang dapat menjadi tarikan kepada pendeposit dan memperkenalkan beberapa 

produk skim simpanan dan pelaburan, antaranya
50

 (93-97): 

1- Skim pelaburan ahli KWSP 

2- Skim potongan gaji diri dan keluarga 

3- Simpanan melalui pejabat pos 

4- Skim hadiah galakan sekolah-sekolah Malaysia 

5- Skim tabungan untuk saran bulanan 

Dinyatakan juga di dalam disertasi ini beberapa jenis pelaburan yang dilakukan 

Tabung Haji, seperti berikut
51

: 

1- Pelaburan dalam sektor perladangan (75% daripada jumlah pelaburan) 

2- Pelaburan hartanah 

3- Pelaburan saham 

4- Pelaburan pasaran wang 

5- Pelaburan dalam syarikat milikan (TH Travel Industry Sdn. Bhd., TH Properties 

Sdn. Bhd dan selainnya) 

Daripada produk simpanan dan pelaburan tersebut TH memperolehi sumber 

pendapatan sehingga wajib membayar zakat. Kajian ini mendapati bahawa Tabung Haji 

telah membayar zakat atas simpanan pendepositnya, keuntungan pelaburan dan harta-harta 

50

yang dimilikinya
52

. Walaupun begitu, Mamat Said telah meninggalkan beberapa persoalan 

yang menjadi satu dorongan kepada kajian ini dilakukan. Persoalan tersebut antaranya 

mengenai asas pembayaran zakat TH, status simpanan TH dan seumpamanya
53

. 

Kajian seterusnya pula dilakukan oleh Mazlia Aini binti Mat Taib bertajuk 

“Keberkesanan Pelaksanaan Kutipan Zakat Korporat Perniagaan di Selangor”. Walaupun 

fokus utama kajian ini adalah mengkaji mengenai kutipan dan keberkesanan kutipan zakat 

perniagaan di negeri Selangor
54

, ia telah melibatkan beberapa institusi kewangan Islam 

sebagai subjek kajian. 

Kajian ini didapati telah melakukan temubual beberapa responden, responden 

pertama yang ditemubual adalah BIMB. BIMB telah membuat pembayaran zakat 

perniagaan bermula pada tahun 1984 iaitu setelah setahun penubuhannya. BIMB 

menggunakan garis panduannya sendiri di dalam mengeluarkan zakat perniagaan. BIMB 

didapati membuat pembayaran zakat perniagaannya ke seluruh institusi zakat negeri yang 

terdapat di Malaysia termasuklah di negeri Selangor
55

.  

Pembayaran zakat perniagaan BIMB adalah berasaskan kepada kaedah Dana 

Pelaburan Bersih (Net Invested Fund Asset). Pembayaran zakat perniagaan di negeri-negeri 

dilakukan dalam satu majlis rasmi seperti dilakukan di hotel dan pembayaran  zakat 

perniagaan tersebut diserahkan kepada Sultan-Sultan ataupun Yang Dipertua Negeri
56

. 

 Terdapat juga beberapa kajian lain yang berkaitan dengan skop kajian ini telah 

dilakukan, antaranya kajian Mohd. Zamri Yasin
57

, Fadhlul Rahman Azizan
58

, dan Tengku 

Aziz Raja Abdullah
59

. Kajian tersebut merupakan satu bentuk pengenalan terhadap tiga 

institusi kewangan yang telah menjadi subjek kajian pengkaji. Kajian-kajian tersebut 

membolehkan sedikit sebanyak menunjukkan aktiviti-aktiviti yang dijalankan oleh institusi 

kewangan tersebut dan mengenalpasti jenis-jenis zakat yang dilihat wajar dikenakan, serta 

membolehkan analisis dilakukan. 

 Rumusannya beberapa kajian yang mempunyai hubung kait dengan pembayaran 

zakat syarikat telah dilakukan. Namun kajian tersebut adalah bersifat umum dan terfokus 

kepada isu-isu tertentu seperti isu legal entity dan amalan pembayaran zakat. Kajian khusus 

terhadap isu fiqh dalam pembayaran zakat oleh syarikat masih belum dilakukan. Selain itu, 

kajian yang khusus yang membandingkan tiga institusi yang berbeza (seperti TH, BIMB 

dan MAA Takaful) juga belum dilakukan. Oleh itu, kajian ini dilakukan dengan 

memperincikan perbahasan pembayaran zakat syarikat dan menyelesaikan isu-isu fiqh yang 

timbul. Di samping itu, kajian ini juga melakukan analisis terhadap tiga institusi kewangan 

Islam di Malaysia iaitu TH, BIMB dan MAA Takaful untuk melihat amalan dan menilai 

keabsahan pembayaran zakat yang dilakukan. 

1.7 METODOLOGI KAJIAN 

Metodologi kajian yang digunakan di dalam kajian ini adalah metode pengumpulan data 

dan metode analisis data. Pengaplikasian metode tersebut adalah berpandukan reka bentuk 

kajian yang digunakan. 

i. Reka Bentuk Kajian 

Reka bentuk kajian adalah satu pelan tindakan yang memperlihatkan bagaimana sesuatu 

kajian dijalankan. Ia menjadi panduan kepada pengkaji untuk mengumpul data, 

menganalisis dan melakukan pentafsiran terhadap penyelidikan yang dijalankan. Bagi 

kajian Isu Pembayaran Zakat Institusi Kewangan Islam di Malaysia reka bentuk kajian 

yang digunakan adalah berasaskan pendekatan kualitatif. Kajian kualitatif mempunyai 

banyak bentuk antaranya adalah penelitian naratif (narrative research), phenomenological 

research, grounded theory dan kajian kes (case study)
60

. Lantaran itu, kajian ini dipandu 

berasaskan bentuk kajian kes (case study). 

 Kajian kes adalah melakukan satu penelitian terhadap sesuatu “kes” atau peristiwa. 

Ia digunakan berikutan kehendak untuk memahami fenomena sosial yang bersifat 

kompleks. Kajian kes biasa digunakan untuk mengkaji gaya hidup individu, sikap 

kumpulan kecil, proses pengurusan, perubahan sosial, hubungan antarabangsa dan 

kematangan sesebuah industri
61

. Kajian ini adalah untuk mengkaji isu dan amalan 

pembayaran zakat institusi kewangan Islam yang dianggap satu peristiwa yang perlu dikaji 

menurut perspektif hukum Islam. 

ii. Metode Pengumpulan Data 

Metode pengumpulan data bagi kajian ini adalah metode pengumpulan data kepustakaan 

dan metode temubual. 

Metode Pengumpulan Data Kepustakaan (Dokumentasi) 

Pengumpulan data kepustakaan yang dilakukan adalah menurut sumber-sumber data yang 

berikut : 

1- Sumber primer (utama) : Sumber di mana fakta-fakta utama dapat diperoleh 

daripada sumber utama sama ada ianya berbentuk tulisan mahupun lisan. Fakta-

fakta berbentuk tulisan boleh didapati dalam karya-karya yang berupa buku, 

manuskrip, website, jurnal dan sebagainya. Sumber utama bagi kajian ini adalah 

institusi kewangan yang menjadi objek kajian pengkaji iaitu TH, MAA Takaful, dan 

BIMB. Fakta-fakta utama kajian boleh didapati melalui dokumen-dokumen dari 

institusi tersebut, seperti minit mesyuarat, laporan mesyuarat agung tahunan, bahan 

edaran seperti handout, flyers, buku kecil, artikel, serta dokumen-dokumen lain 

yang berkaitan dengan kajian. 

2- Sumber sekunder (kedua) : Sumber dari bahan pustaka yang merujuk ataupun 

mengutip dari sumber primer. Dalam kajian ini sumber sekunder adalah hasil-hasil 

kajian yang telah dijalankan oleh pengkaji lain seperti tesis, artikel ilmiah, jurnal 

dan sebagainya. Sumber sekunder bagi kajian ini juga diperolehi daripada bahan-

bahan luaran yang mempunyai kaitan secara langsung dengan objek kajian, 

contohnya pusat pengumpulan zakat. Data yang boleh diperolehi dari pusat 

pengumpulan zakat adalah seperti laporan ataupun rekod pembayaran zakat dari 

institusi tersebut, serta jenis zakat yang dikeluarkan, jumlah dan pembahagiaannya. 

3- Sumber tertier (ketiga) : Sumber dari bahan-bahan pustaka lain yang berkaitan 

dengan zakat, terutamanya mengenai jenis-jenis zakat yang lazim dikeluarkan oleh 

institusi kewangan di Malaysia. Sumber ini antaranya adalah kitab-kitab fiqh, hadis, 

tafsir dan sebagainya sama ada klasik mahupun berbentuk kontemporari. Sumber ini 

juga penting untuk membina kerangka teori dan landasan dalam melakukan analisa 

bagi kajian ini. 

Sumber-sumber data tersebut akan pengkaji rujuk di beberapa buah perpustakaan 

serta beberapa institusi iaitu : 

1- Perpustakaan Utama Universiti Malaya 

2- Perpustakaan Za‟aba Universiti Malaya 

3- Perpustakaan Pengajian Islam Universiti Malaya 

4- Bank Islam Malaysia Berhad (BIMB) 

5- Lembaga Tabung Haji 

6- Syarikat MAA Takaful Berhad 

7- Pusat Pungutan Zakat Majlis Agama Islam Wilayah Persekutuan dan Lembaga 

Zakat Selangor 

Metode Temubual 

Temubual ialah komunikasi secara bersemuka antara dua orang atau lebih secara fizikal. 

Dalam melakukan kajian ini, pengkaji telah menggunakan metode temubual bagi 

memperlengkapkan dan mengemaskan lagi maklumat yang telah diperolehi melalui metode 

pengumpulan data. Wawancara dibuat secara temubual separa berstuktur, yakni soalan 

(rujuk lampiran 1) yang hendak diajukan telah digubal terlebih dahulu namun urutan 

soalan, cara soalan diajukan, dan bentuk soalan berubah-ubah bergantung kepada reaksi 

dan tindak balas yang diberikan oleh pihak yang ditemubual
62

. Beberapa pihak-pihak yang 

telah di temubual adalah : 

1- Razali Md. Jani, Penolong Pengurus Besar Penyelidikan & Pembangunan Korporat, 

Pusat Pungutan Zakat MAIWP (PPZ-MAIWP). Temubual pada 23 Mac 2015. 

2- Mohamad Noor Sahidi Johari, Eksekutif Kanan, Unit Pembangunan Modal Insan 

dan Pengurusan Prestasi, Pusat Pungutan Zakat MAIWP (PPZ-MAIWP). Temubual 

pada 23 Mac 2015. 

3- Ismanizam Ismail, Ketua-Syariah, Jabatan Syariah, MAA Takaful Berhad. 

Temubual pada 7 April 2015. 

4- Abdul Hakim Johari, Penolong Pengurus, Jabatan Syariah, Prudential BSN Takaful. 

Temubual pada 8 April 2015. 

5- Firdaus Alias, Pegawai Eksekutif, Sektor Perniagaan - Pelaburan/Perniagaan, 

Lembaga Zakat Selangor. Temubual pada 16 April 2015. 

6- Mohd Nazri Chik, Ketua Pegawai Syariah, Bahagian Syariah, Bank Islam Malaysia 

Berhad. Temubual pada 9 Jun 2015. 

Jika merujuk kepada skop kajian, institusi yang menjadi sampel kajian adalah TH. 

Namun, kajian ini tidak dapat memperolehi data temubual dari pihak TH. Hal ini berikutan 

pihak TH enggan untuk ditemubual. Namun begitu, pihak TH memberi respon agar kajian 

dilakukan hanya merujuk kepada laman web dan laporan tahunan adalah dikira mencukupi. 

Oleh itu, kajian terhadap TH dilakukan berasaskan data-data dokumentasi. 

iii. Analisis Data 

Setelah semua data telah dikumpul daripada metode-metode yang dinyatakan, data akan 

diolah dan dianalisis. Metode analisis digunakan untuk menyusun kajian secara sistematik 

seterusnya mencapai objektif yang digariskan oleh pengkaji pada bab yang pertama. 

Penganalisaan data menggunakan pendekatan induktif, deduktif dan komparatif. 

1- Induktif  

Pendekatan induktif ialah proses pemahaman masalah kajian yang pengkaji telah nyatakan 

atau mencari penyelesaiannya berlaku secara generatif dan berterusan di mana maklumat 

dikumpul dan terus dikumpul sehingga terjelas masalah itu atau dirumuskan 

penyelesaiannya
63

. Kaedah ini juga disebut sebagai kaedah istiqra’i. Pendekatan ini 

hakikatnya pengkaji akan gunakan dalam setiap bab, tetapi ia lebih ditekankan di dalam bab 

yang membentuk kerangka teori jenis-jenis zakat dalam institusi kewangan.  

2- Deduktif  

Dalam pendekatan deduktif pula pengkaji menggunakan teori sebagai rangka kerja untuk 

melaksanakan kajiannya. Teori ini mungkin merupakan teori yang sedia ada, ataupun teori 

sendiri yang dibentuk berasaskan teori dan pengalaman yang berkaitan yang boleh 

dikaitkan dengan masalah yang dikaji. Teori ini difahami secara mendalam kemudian 

dipadankan dengan masalah kajian untuk membentuk kerangka bagi menanganinya 

ataupun menggunakan teori untuk menilai permasalahan berlaku
64

. Pendekatan ini 

digunakan dalam bab yang menganalisis keabsahan zakat yang dikeluarkan oleh institusi 

kewangan yang dikaji, asas-asasnya, serta isu-isu yang timbul.  

Pendekatan takyif fiqhi juga digunakan dalam kajian, pendekatan takyif fiqhi adalah 

di mana satu isu yang telah dijelaskan dalam perbahasan fiqh silam dan isu tersebut 

mempunyai perkaitan dengan apa yang berlaku sekarang. Oleh itu, sebarang keputusan, 

penjelasan atau kaedah yang digunakan boleh diaplikasikan untuk menyelesaikan isu 

semasa yang berlaku. 

3- Komparatif 

Pendekatan ini digunakan khususnya untuk membuat kesimpulan dengan melakukan 

perbandingan terhadap data-data yang akan diperolehi. Pendekatan ini digunakan dalam 

membandingkan teori zakat-zakat yang telah dimampankan dengan data-data yang 

diperolehi daripada institusi kewangan tersebut, khususnya mengenai asas pembayaran 

zakat di institusi tersebut. Selain itu perbandingan antara pandangan ulama dan intelektual 

dilakukan untuk memilih satu pendapat yang kuat dan sesuai dengan keadaan semasa. 

Dengan perbandingan itu satu analisa dapat dibuat bagi menyelesaikan masalah kajian dan 

persoalan kajian. 

 

1.8 KERANGKA TEORI KAJIAN 

Kerangka teori bagi kajian ini adalah bertujuan memudahkan penulis dalam menjalankan 

penyelidikan. Kerangka ini dapat memberi gambaran awal kaedah penyelidikan yang 

dilakukan dan proses perjalanannya secara umum. Gambarajah 1 menunjukkan kerangka 

kajian bagi penyelidikan ini secara umum: 

Rajah 1.1: Kerangka Teori Kajian 

 

  

 

 

 

 

 

 

Terdapat dua bahagian utama yang menjadi tumpuan bagi kajian “Isu Pembayaran 

Zakat Institusi Kewangan Islam di Malaysia”, iaitu; teori zakat syarikat dan aktiviti serta 

amalan zakat institusi kewangan Islam. Dengan data yang diperolehi daripada analisis dua 

bahagian tersebut menimbulkan beberapa persoalan (yang disebut isu). Isu-isu tersebut juga 

akan dianalisis bagi memenuhi matlamat yang hendak dicapai. Matlamat atau sumbangan 

utama kajian ini adalah menjelaskan dan mengukuhkan hukum pembayaran zakat institusi 

kewangan Islam di Malaysia.  

 

1.9 SISTEMATIKA PENULISAN 

Untuk memenuhi objektif dan menyempurnakan kajian ini, setiap perbahasan dibahagikan 

kepada tujuh bab, iaitu; 

Bab 1: Pendahuluan 

Bab ini membicarakan mengenai pengenalan kajian. Permasalahan kajian, kepentingan 

kajian, objektif dan metodologi kajian disentuh di dalam bab ini. Selain itu, sorotan kajian 

lepas juga dibincangkan bagi menjelaskan kepentingan dan sumbangan kajian ini. 

Bab 2: Konsep Syarikat dan Legal Entity 

Antara isu utama dan terpenting dalam pembayaran zakat syarikat adalah kapasiti syarikat 

itu untuk membayar zakat. Oleh itu, perbahasan mengenai konsep syarikat terutamanya 

kedudukan syarikat sebagai legal entiti dijadikan tumpuan dalam kajian ini. Penjelasan dan 

perbahasan bab ini dapat memberikan rangka teori yang jelas terhadap pembayaran zakat 

syarikat. 

Bab 3: Teori Zakat Syarikat 

Bab 3 ini dibahagikan kepada dua bahagian iaitu: 

Bahagian I: 

Bahagian ini membincangkan mengenai konsep dan asas hukum pembayaran zakat oleh 

syarikat. Ia menyentuh dalil dan hujah yang mendukung kewajipan syarikat untuk 

membayar zakat. Selain itu kajian juga membuat tinjauan terhadap kaedah pengiraan yang 

digunakan untuk mengira zakat syarikat. 

Bahagian II 

Bahagian ini pula mengutarakan beberapa jenis zakat yang sesuai atau yang berkait dengan 

syarikat khususnya institusi kewangan Islam. Beberapa jenis zakat dibicarakan iaitu; zakat 

perniagaan, zakat saham, zakat al-mustaghallat dan zakat mal al-mustafad.  Zakat hutang 

juga disentuh dalam bahagian ini kerana lazimnya institusi kewangan Islam menjalankan 

aktiviti berteraskan hutang. 

Bab 4: Institusi Kewangan Islam 

Bab 4 ini adalah untuk memberi pengenalan kepada sample kajian iaitu TH, BIMB dan 

MAA Takaful. Pengenalan dilakukan dengan menyentuh aspek sejarah dan penubuhan. 

Namun fokus utama bab ini adalah menjelaskan secara umum aktiviti-aktiviti yang 

dilakukan oleh institusi tersebut. Dengan mengenalpasti aktiviti yang dilakukan secara 

langsung dapat mengetahui asas zakat yang dikenakan pada institusi tersebut. 

Bab 5: Pembayaran Zakat Institusi Kewangan Islam 

Bab ini dibangunkan untuk mengenalpasti pembayaran zakat yang dilakukan oleh institusi 

kewangan Islam yang dikaji. Kajian dilakukan dengan melihat amalan pembayaran zakat, 

asas pembayaran zakat serta kaedah pengiraan yang digunakan. Bab ini secara langsung 

dapat memberi gambaran amalan pembayaran zakat institusi kewangan Islam di Malaysia. 

Bab 6: Analisis Pembayaran Zakat Institusi Kewangan Islam 

Daripada bab-bab yang dibangunkan sebelum ini, kajian mengenalpasti beberapa isu 

hukum pembayaran zakat institusi kewangan Islam untuk dianalisis. Isu-isu tersebut cukup 

untuk menjelaskan kedudukan syarikat sebagai pembayar zakat dan bagaimana ia boleh 

dilaksanakan menurut perspektif fiqh zakat. Isu-isu yang disentuh adalah; legal entity dan 

pembayaran zakat, hubungan pembayaran zakat institusi dengan individu, niat dalam 

pembayaran zakat, syarikat Islam atau bukan Islam, peranan pemerintah dalam mewajibkan 

zakat, asas pembayaran zakat dan kaedah pengiraan zakat. 

Bab 7: Rumusan dan Cadangan 

Setiap perbahasan dalam kajian ini akan dirumuskan dalam bab ini. Rumusan hasil dapatan 

kajian juga dirumuskan disini. Selain itu beberapa cadangan dikemukakan kepada beberapa 

pihak yang terbabit. Cadangan diberikan untuk memperkasakan dan menambah baik 

amalan pembayaran zakat oleh institusi kewangan Islam amnya. 

BAB 2: KONSEP SYARIKAT DAN LEGAL ENTITY 

 

2.1 PENGENALAN 

Bab kedua dalam kajian ini adalah bab konsep. Konsep yang dibincangkan adalah konsep 

syarikat. Konsep syarikat perlu ditekankan bagi memahami persoalan zakat syarikat yang 

menjadi teras dalam kajian ini. Perbincangan akan dimulai dengan menjelaskan konsep 

syarikat dalam Islam. Konsep syarikat ini adalah syarikat dalam perbahasan fiqh. 

Kemudian perbincangan dilanjutkan dengan mengaitkan konsep syarikat menurut fiqh 

dengan syarikat yang wujud pada hari ini.  

Selain itu, perbahasan mengenai syakhsiyyah i‘tibariyyah atau legal entity juga 

disentuh. Konsep syakhsiyyah i‘tibariyyah ini dibahaskan menurut dua perspektif iaitu 

undang-undang sivil dan syariat Islam. Konsep tersebut penting bagi kajian ini, kerana 

hakikatnya ia memberi kesan terhadap aktiviti institusi kewangan Islam terutamanya dalam 

isu pembayaran zakat. Oleh kerana konsep legal entity atau syakhsiyyah i‘tibariyyah tidak 

didapati dalam kerangka mazhab pada asasnya, maka kajian ini akan melakukan analisis 

dan takyif fiqhi berpandukan teks-teks fiqh silam. Oleh itu, perbahasan kajian ini adalah di 

dalam kerangka semasa serta berlandaskan konteks Malaysia dan bukannya khusus dalam 

kerangka mazhab tertentu. 

2.2 SYARIKAT DALAM SYARIAT ISLAM 

Syarikat dalam Bahasa Arab disebut sebagai al-syirkah yang berasal dari kata sya-ri-ka 

Al-Syirkah dari sudut etimologi bererti bercampur antara dua orang rakan kongsi .(شَرِكَ)
65

. 

Dalam erti kata lain al-syirkah adalah satu akad antara dua orang atau lebih untuk 

menjalankan aktiviti secara bersama, ataupun satu institusi perniagaan yang berkongsi 

pemiliknya dari aspek pengurusan harta dengan tujuan untuk membahagikan keuntungan 

yang akan diperolehi
66

. 

 Syarikat dari sudut terminologi pula mempunyai banyak pengertian. Pengertian-

pengertian syarikat tersebut dapat dibahagi mengikut mazhab-mazhab (school of thoughts) 

fiqh. Menurut golongan Hanafiyyah syarikat bermaksud pekerjaan (pengkhususan 

tanggungjawab) seorang dengan yang lain atas sebab pemilikan
67

. Antara pengertian lain 

syarikat menurut golongan Hanafiyyah adalah satu bentuk akad antara dua orang rakan 

kongsi yang berkait dengan modal dan untung. Golongan Malikiyyah pula menyatakan 

bahawa syarikat adalah menetapkan harta antara dua orang pemilik atau lebih bagi sesuatu 

milik sahaja
68

 atau keizinan antara salah seorang rakan kongsi kepada yang lainnya untuk 

melakukan urusan menggunakan hartanya atau dengan tubuh badannya
69

. Manakala 

golongan Syafi„iyyah pula memberi pengertian syarikat sebagai pensabitan hak atas sesuatu 

                                                           
65

 Ibn Manzur, Lisan al-‘Arab (al-Qahirah: Dar al-Ma„arif, t. t.), 4: 2238. 

66
 Ahmad Mukhtar „Umar, Mu‘jam al-Lughah al-‘Arabiyyah al-Mu‘asirah (al-Qahirah: „Alim al-Kutub, 

2008), 2: 1195. 

67
 Muhammad bin „Ali al-Damsyiqi, Al-Durr al-Muntaqa fi Syarh al-Multaqa (Bayrut: Dar al-Kutub al-

„Ilmiyyah, 1998), 2: 542. 

68
 Muhammad bin Yusuf al-„Abdari, al-Taj wa al-Iklil li Mukhtasar Khalil (Bayrut: Dar al-Fikr, 1398H), 5: 

117 

69
  Al-Hattab, Mawahib al-Jalil li Syarh Mukhtasar Khalil (Bayrut; Dar al-Kutub al-„Ilmiyyah, 1995), 7: 64. 

bagi dua orang atau lebih dalam aspek perkongsian
70

. Golongan Hanabilah pula memberi 

pengertian syarikat sebagai pencampuran hak dan transaksi
71

. 

 Setiap pengertian tersebut ada yang bersifat umum dan ada yang bersifat khusus, 

namun asas kepada pengertian syarikat yang dikemukakan oleh ulama fiqh adalah 

perkongsian antara dua pihak atau lebih pada sesuatu. Pengertian yang dikemukakan 

golongan Hanabilah dilihat sesuai untuk menggambarkan syarikat secara umum kerana ia 

dapat merujuk kepada dua jenis syarikat iaitu syarikat al-‘aqd dan syarikat al-milk
72

. 

Manakala pengertian yang khusus yang dapat menggambarkan konsep syarikat yang 

sebenar adalah “satu bentuk akad yang termeterai antara dua orang rakan kongsi pada 

modal dan untung” menurut golongan Hanafiyyah
73

. 

 Syarikat terbahagi kepada dua iaitu syarikat al-milk dan syarikat al-‘aqd. Syarikat 

al-milk adalah satu perkongsian antara dua orang atau lebih untuk memiliki tanpa didasari 

sebarang akad, seperti perkongsian dalam memiliki harta pusaka. Manakala syarikat al-

‘aqd pula adalah satu bentuk perkongsian antara dua orang atau lebih yang  didasari dengan 

akad
74

.  

                                                           
70

 Zakariya al-Ansari a, Fath al-Wahhab bi Syarh Minhaj al-Tullab (tt: ttp, t.t), 1: 217; al-Syarbini, Mughni 

al-Muhtaj ila Ma‘rifat Ma‘ani Alfaz al-Minhaj, 2: 274. 

71
 Ibn Qudamah al-Maqdisi a, al-Mughni (al-Qahirah: Hajar, 1992), 7: 109. 

72
 Rabiyah „Arafat, “Syarikah al-Wujuh wa Ahkamuha fi al-Fiqh al-Islami wa al-Qanun al-Madani wa al-

„Urduni” (disertasi sarjana, Universiti Kebangsaan al-Najah, Palestin, 2010), 12. 

73
 Wahbah al-Zuhayli a, al-Fiqh al-Islami wa Adillatuh (Damsyiq: Dar al-Fikr, 1989), j.4: 793. 

74
   „Ali Haydar, Durar al-Hukkam Syarh Majallah al-Ahkam (Bayrut: Dar al-Jil, 2003), 3: 7-9. 

Syarikat al-‘aqd terbahagi kepada beberapa jenis. Pengkaji hanya akan menjelaskan 

lima jenis
75

 iaitu syarikat al-‘inan, syarikat mudarabah, syarikat al-wujuh, syarikat al-

mufawadah dan syarikat al-abdan. 

i. Syarikat al-„Inan: Merupakan perkongsian antara dua orang ataupun lebih yang 

mana kedua-dua orang tersebut perlu mengemukakan modal masing-masing sama 

ada ketika akad dilakukan atau ketika perniagaan dijalankan. Setiap individu 

merupakan wakil bagi rakan kongsinya yang lain dalam mengendalikan urusan 

perniagaan
76

.  

ii. Syarikat Mudarabah: Ia merupakan perkongsian antara dua orang ataupun lebih 

yang mana penyediaan modal disediakan oleh satu pihak (pihak pertama) dan pihak 

yang lain (pihak kedua) menggunakan modal tersebut untuk menjalankan 

perniagaan. Pihak yang kedua tersebut akan menguruskan dan melakukan transaksi 

ke atas harta sebagai wakil. Keuntungan akan dikongsi antara rakan kongsi 

sebagaimana yang disepakati. Manakala kerugian akan ditanggung oleh pemilik 

modal (pihak pertama). Manakala pihak kedua akan merasai kerugian usaha yang 

dikerahnya.
77

.  

iii. Syarikat al-wujuh: Merupakan perkongsian antara dua orang yang mana kedua-

duanya tidak merniliki sebarang modal, namun mempunyai kepakaran dalam 

                                                           
75

  Lima jenis syarikat inilah yang lazim disebut di dalam perbahasan fiqh. Lihat; Isma„il Muhammad al-

Buraysyi, “al-Wadi„ah fi al-Syarikat wa Ahkamuha fi al-Fiqh al-Islami,” DIRASAT, ‘Ulum al-Syari‘ah 

wa al-Qanun 36, 1 (2009), 94. 

76
   Muhammad bin Ahmad Ibn Juzay, al-Qawanin al-Fiqhiyyah (Misr: Dar al-Andalus al-Jadidah, 2008), 

306-307. 

77
  „Uthman bin „Ali al-Zayla„i, Tabyin al-Haqa‘iq Syarh Kanz al-Daqa‘iq (Misr: al-Matba‟ah al-Kubra al-

Emiriyyah, 1313H), 322; Mahmud bin Ahmad bin Mazah al-Hanafi, al-Muhit al-Burhani fi al-Fiqh al-

Nu‘mani (Bayrut: Dar al-Kutub al-„Ilmiyyah, 2004), 6: 39. 

melakukan transaksi. Mereka mengadakan 'aqd syarikat untuk berjual beli secara 

hutang dan keuntungan akan dikongsi bersama
78

.  

iv. Syarikat al-mufawadah: Merupakan perkongsian antara dua orang yang 

mempunyai persamaan dari sudut hak mengurus (al-tasarruf), agama dan harta 

yang sah untuk dijadikan modal syarikat
79

. 

v. Syarikat al-abdan atau syarikat al-a’mal: Merupakan perkongsian dua orang atau 

lebih dengan menjadikan kerja mereka sebagai modal dan upah yang diperolehi 

akan dikongsi bersama, seperti perkongsian di antara tukang jahit dengan pencelup 

kain
80

. 

Bagi membentuk syarikat terdapat tiga komponen yang perlu wujud iaitu; dua pihak 

yang berkontrak, perkara yang dikontrakkan dan lafaz akad
81

. Komponen tersebut disebut 

sebagai rukun syarikat. Manakala menurut golongan Hanafiyyah rukun syarikat hanya al-

ijab wa al-qabul (sighah akad)
82

.  

 Selain jenis syarikat yang disebutkan terdapat beberapa bentuk syarikat yang 

dijenamakan dalam rangka kontemporari. Jenis-jenis syarikat tersebut adalah
83

:  

i. Syarikat al-tadamun, iaitu syarikat di mana dua orang atau lebih melakukan akad 

untuk memperniagakan semua jenis perniagaan atau sebahagiannya sahaja. Mereka 

berkongsi atas tanggungjawab menjamin seluruh tanggungan syarikat. Ini bermakna 

                                                           
78

   Ibid, 322. 

79
  „Abdullah bin Mahmud al-Musili a, al-Ikhtiyar li al-Ta’lil al-Mukhtar (Dimasyq; Dar al-Risalah al-

„Alamiyyah, 2009), 2: 441. 

80
  Ibn Juzay, al-Qawanin al-Fiqhiyyah, 307; al-Syarbini, Mughni al-Muhtaj, 2: 274. 

81
  Wahbah al-Zuhayli a, al-Fiqh al-Islami wa Adillatuh, 4: 796. 

82
  Abi Muhammad bin Ghanim al-Baghdadi, Majma‘ al-Dimmanat (al-Qahirah: Dar al-Salam, 1999), 2: 

632. 

83
  Wahbah al-Zuhayli a, al-Fiqh al-Islami wa Adillatuh, 4: 878-885; Ahmad Shamsul Dato‟ Abd Aziz, 

“Konsep Syarikat Dalam Islam: Satu Tinjauan,” Jelapang 3, 1 (2002), 85-86. 

Univ
ers

ity
 of

 M
ala

ya



42 

 

tanggungjawab mereka tidak terhad atas jumlah modal yang dikeluarkan sahaja 

bahkan menjangkaui setiap harta milik rakan kongsi yang lain. 

ii. Syarikat al-tawsiyyah al-basitiyyah, iaitu kontrak syarikat di mana sebahagian dari 

rakan kongsi adalah bertangungjawab atas syarikat, menguruskan syarikat dan 

menjalankan aktiviti-aktiviti syarikat. Sebahagian rakan kongsi yang lain pula 

merupakan pemilik harta syarikat, tidak bertanggungjawab atas aktiviti syarikat. 

iii. Syarikat al-muhasah, ia merupakan syarikat yang melibatkan dua orang rakan 

kongsi atau lebih di mana mereka mempunyai saham dalam aktiviti kewangan. 

Saham yang dikemukakan sama ada dalam bentuk harta atau tenaga. Mereka akan 

berkongsi atas keuntungan dan kerugian. 

iv. Syarikat al-musahamah, ia merupakan jenis yang penting dalam jenis-jenis syarikat 

al-amwal. Modal syarikat akan dibahagikan kepada bahagian-bahagian kecil yang 

sama banyak nilainya dan setiap bahagian tersebut dipanggil saham. Ia tidak boleh 

dipecahkan tetapi ia boleh bertukar milik. Pemegang saham mempunyai 

tanggungjawab yang terhad kepada jumlah (nilai) sahamnya sahaja. 

v. Syarikat al-tawsiyyah bi al-ashum, ia merupakan rangkuman daripada dua kategori 

rakan kongsi iaitu penjamin dan pemegang saham. Pemegang saham hanya 

bertindak sebagai pemilik harta, di mana mereka tidak dibebani dengan 

menjalankan aktiviti syarikat. Manakala rakan kongsi yang lain bertindak 

menganggung beban syarikat dan menjalankan aktiviti syarikat. 

vi. Syarikat dhat al-mas’uliyyah al-mahdudah, ia merupakan sebuah perniagaan yang 

sama seperti syarikat harta. Setiap ahli bertanggungjawab setakat kadar 

pelaburannya dalam syarikat sahaja. Manakal jumlah ahli syarikat tidak lebih 

daripada 50 orang. 

vii. Syarikat al-sayyarat, ia merupakan akad yang dilakukan terhadap kenderaan awam, 

pengangkutan perlancongan  atau seumpamanya di mana sebahagian rakan kongsi 

merupakan pemilik kenderaan dan sebahagian yang lain merupakan pemandu 

kenderaan tersebut. Pemandu tersebut mendapat bahagiannya melalui upah atau gaji 

secara bulanan manakala pemilik kenderaan tersebut mendapat bahagiannya 

daripada untung dan hasil aktiviti yang dijalankan menggunakan kenderaan 

tersebut.  

viii. Syarikat al-baha’im, ia merupakan akad syarikat yang dilakukan berkait dengan 

haiwan ternakan. Terdapat beberapa bentuk akad bagi syarikat al-baha’im ini 

seperti seorang rakan kongsi mengeluarkan modal untuk membeli binatang dan 

rakan kongsi yang lain pula bertindak untuk menjaga dan memelihara binatang 

tersebut. Bentuk akad lain bagi syarikat ini adalah setiap rakan kongsi berkongsi 

harta untuk membeli binatang ternak dan mereka akan membahagi-bahagi tugas 

dalam membiaya dan menternak binatang tersebut. 

Berkenaan syarat-syarat syarikat pula, terdapat empat syarat umum bagi syarikat al-

‘aqd iaitu:  

i. Boleh menerima perwakilan, ini kerana di dalam hukum syarikat tidak akan 

berhasil sesuatu perniagaan yang dikongsi kecuali salah seorang dari rakan 

kongsi menjadi wakil bagi yang lain pada sebahagian harta syarikat. 

ii. Hendaklah nisbah keuntungan di antara rakan kongsi jelas dinyatakan ketika 

majlis akad. 

iii. Hendaklah jumlah untung yang dinyatakan adalah bersifat umum dan bukannya 

dalam jumlah yang tetap
84

. 

iv. Keuntungan diambil daripada hasil perniagaan bukan dari hasil yang lain. 

Bagi syarikat al-amwal (merupakan antara jenis syirkah al-‘aqd di mana tergolong 

di dalamnya syirkah al-‘inan dan syirkah al-mufawadah) pula terdapat satu syarat 

tambahan yang diletakkan, iaitu; hendaklah modal syarikat merupakan komoditi yang 

wujud sama ada ketika akad atau ketika jual beli, ini bermakna tidak harus modal terdiri 

daripada hutang ataupun harta yang ghaib
85

. 

Walau bagaimanapun dalam senarai jenis syarikat tersebut, konsep syarikat al-‘inan 

dilihat terpakai dalam penubuhan syarikat pada hari ini. Oleh itu penekanan terhadap syarat 

syarikat al-‘inan adalah perlu. Terdapat lima syarat syarikat al-‘inan iaitu
86

: 

1- Hendaklah kontrak tersebut boleh menerima perwakilan (wakalah).  

2- Hendaklah diketahui jumlah keuntungannya, yang mana bahagian atau nisbah 

keuntungan diketahui oleh semua rakan kongsi. 

3- Hendaklah jumlah keuntungan yang dinyatakan adalah bersifat umum dan 

bukannya dalam jumlah yang tetap. (Ketiga syarat ini adalah umum dan 

teraplikasi kepada jenis-jenis syarikat yang lain). 

4- Hendaklah modal syarikat wujud ketika kontrak. Modal juga hendaklah bukan 

harta yang berbentuk hutang, atau harta ghaib dan seumpamanya. 

                                                           
84

   Ibnu Humam al-Hanafi, Syarh Fath al-Qadir (Bayrut: Dar al-Kutub al-„Ilmiyyah, 2003), 6: 145-147; 

„Abd al-Ghani al-Ghanimi, al-Lubab fi Syarh al-Kitab (Bayrut: al-Maktabah al-„Ilmiyyah, t.t.), 2: 122. 

85
   Ibnu Humam al-Hanafi, Syarh Fath al-Qadir, 6: 157; Mustafa al-Sayuti, Matalib Uli al-Nuha fi Syarh 

Ghayat al-Muntaha (Dimasyq: al-Maktab al-Islami, t.t), 3: 499.  

86
   „Abd al-Qadir bin „Umar al-Syaibani, Nayl al-Marib Bi Syarh Dalil al-Talib (Kuwayt: Maktabah al-

Fallah, 1983), 1: 412 ; Mansur bin Yunus al-Bahuti a, Kasysyaf al-Qina’ ‘an Matn al-Iqna’ (Bayrut: Dar 

al-Fikr, 1982), 3: 497-499. 

5- Hendaklah modal berupa wang ringgit atau yang boleh dicampur adukkan. 

Tidak boleh modal dalam bentuk barangan. 

Unit penyelidikan syariah Bank Muamalat Malaysia Berhad menyenaraikan syarat-

syarat syarikat al-`inan seperti berikut
87

: 

1. Lafaz kontrak (sighah) iaitu lafaz jelas (sarih) yang dinyatakan oleh setiap rakan 

kongsi kepada rakan kongsi yang lain. 

2. Berkelayakan sebagai wakil. Iaitu setiap rakan kongsi mestilah berakal, baligh dan 

tidak ditahan daripada menggunakan harta. 

3. Modal yang dikongsi mestilah harta yang sama. Apabila harta ini dicampurkan, ia 

tidak boleh dibezakan antara satu sama lain. 

4. Menggabungkan modal syarikat. Sebaik sahaja setiap rakan kongsi bersetuju 

mewujudkan syarikat, mereka perlu mengemukakan harta masing-masing yang 

boleh dijadikan modal syarikat. 

5. Menetapkan keuntungan dan kerugian mengikut nisbah modal. Ini kerana 

keuntungan adalah hasil pelaburan modal. Begitu juga kerugian kerana ia adalah 

kerugian daripada modal. 

Namun begitu, Jawatankuasa Syariah BMMB telah memutuskan bahawa dalam 

kontrak musyarakah, segala perolehan keuntungan dibahagi berdasarkan kepada 

persetujuan rakan kongsi, manakala kerugian pula adalah berdasarkan kepada kadar 

sumbangan modal rakan kongsi
88

. 

 

                                                           
87

  Unit Penyelidikan Syariah, “Hukum Pengenaan Caj Pengurusan ke Atas Rakan Kongsi Bagi Kontrak 

Musyarakah,” al-Muamalat 8, (Bank Muamalat, 2012), 19. 

88
   Ibid., 19. 

2.3 HUBUNGAN SYARIKAT DAN INSTITUSI KEWANGAN ISLAM 

Perbahasan syarikat sebelum ini secara umumnya adalah perbahasan mengenai sebuah 

kontrak perkongsian menurut fiqh. Ia tidak menggambarkan sebuah entiti yang ditubuhkan 

seperti mana erti syarikat yang difahami oleh masyarakat sekarang secara langsung
89

. 

Institusi kewangan Islam yang menjadi subjek kajian ini pula adalah satu entiti yang 

ditubuhkan. Lantaran daripada itu, secara kasarnya terdapat jurang konsep syarikat menurut 

fiqh dengan syarikat moden. Namun, sekiranya diperhalusi wujud perkaitan antara 

keduanya. Institusi kewangan Islam biasanya satu entiti yang ditubuhkan untuk 

menjalankan aktiviti perniagaan, oleh itu didapati asas kontrak penubuhan institusi tersebut 

adalah kontrak syarikat menurut fiqh. 

 Bagi mewujudkan sesebuah institusi didapati kontrak syarikat (perkongsian) 

digunapakai seperti; hubungan pemegang saham yang berkongsi modal untuk menjalankan 

perniagaan dan pemegang saham yang mewakilkan kepada orang lain untuk menjalankan 

sesuatu aktiviti. Begitu juga keadaannya hubungan pemegang saham memegang 

tanggungjawab yang berbeza, di mana satu kumpulan sebagai penyuntik modal manakala 

kumpulan lain sebagai pelaksana. Sesetengah institusi kewangan Islam juga didapati 

ditubuhkan berasaskan kontrak syarikat al-‘inan
90

. Tambahan pula kontrak syarikat moden 

yang dikemukakan Wahbah al-Zuhayli juga menggambarkan institusi yang wujud pada hari 

ini
91

. 

                                                           
89

  Definisi syarikat yang difahami masyarakat sekarang adalah badan atau institusi perusahaan atau 

perniagaan (yang dimiliki oleh satu orang atau sekumpulan orang), perkongsian (dalam syarikat), firma. 

Lihat; Kamus Dewan, edisi keempat (Kuala Lumpur: DBP, 2010), 1559. 

90
   Selain kontrak syarikat al-‘inan, syarikat mufawadah dan mudarabah juga lazimnya terdapat dalam 

sesebuah syarikat. Lihat; Sanep Ahmad, “Zakat Syarikat Perkongsian: Ke Atas Entiti Syarikat atau 

Individu,” dalam Zakat Pensyariatan, Perekonomian dan Perundangan disunting oleh Abdul Ghafar 

Ismail dan Hailani Muji Tahir (Bangi: UKM, 2006), 172. 

91
  Wahbah al-Zuhayli a, al-Fiqh al-Islami wa Adillatuh, 4: 878-885 

 Menurut „Abd al-Rahman „Isa, konsep syarikat (syarikat moden) seperti yang wujud 

dalam perundangan moden pada zaman sekarang tidak diketahui oleh fuqaha‟ silam kerana 

konsep tersebut tidak wujud pada zaman mereka. Apa yang wujud adalah kontrak syarikat 

seperti syarikat al-‘inan, al-abdan, al-wujuh dan al-mufawadah. Namun, sesebuah syarikat 

moden boleh dianggap sah dan halal jika ia ditubuhkan dengan memenuhi kriteria berikut
92

; 

1. Bertujuan bergiat dalam perniagaan atau perusahaan yang bebas riba dan perkara 

yang haram.  

2. Syarikat yang sentiasa di dalam pengawasan undang undang  

3. Tidak wujud kezaliman dan eksploitasi serta terdapat jaminan terhadap hak-hak 

pemegang saham  

4. Tidak mengandungi unsur pergaduhan dan seumpamanya.  

Apabila sesebuah syarikat ditubuh atas prinsip keadilan maka ia adalah syarikat 

yang sah dan halal. Atas asas tersebut, hukum syarikat moden yang memenuhi prinsip 

syariah Islam yang umum adalah harus
93

.  

 Berdasarkan itu, kajian ini menggunapakai konsep syarikat yang difahami pada 

zaman sekarang tanpa mengenepikan konsep syarikat menurut fiqh. Oleh itu perkataan 

syarikat dalam kajian ini juga merujuk kepada institusi. Kajian mengambil kira konsep 

syarikat sebagaimana yang termaktub dalam Akta Syarikat 1965
94

: 

Company incorporated pursuant to this Act or pursuant to any 

corresponding previous enactment 

   Abd al-Rahman „Isa, al-Mu‘amalat al-Hadithah wa Ahkamuha (al-Qahirah; t.p., t.t.) 58. 

93
  Muhammad „Abdullah „Atiqi, ‘Uqud al-Syarikat: Dirasah Fiqhiyyah Muqaranah (Kuwayt: Maktabah 

Ibn Kathir, 1996), 223-224. 

94
  Seksyen 4 (1), Companies Act 1965, 26. 

Univ
ers

ity
 of

 M
ala

ya



48 

 

[Syarikat yang diperbadankan di bawah akta ini (Akta Syarikat 1965) atau 

mana-mana enakmen sebelumnya] 

 

2.4 SYARIKAT SEBAGAI LEGAL ENTITY MENURUT UNDANG- 

UNDANG SIVIL 

Legal entity ataupun disebut sebagai legal persons merupakan satu aspek perbincangan 

besar dalam dunia akademik. Legal entity juga dikenal sebagai “persona” yang merupakan 

terma Greek. Persona merujuk kepada topeng yang digunakan oleh pelakon teater Greek 

untuk menyembunyikan wajah pelakon disebalik gambaran fizikal watak yang dimainkan
95

. 

Dalam undang-undang, terma legal entity ataupun persona digunakan untuk membezakan 

antara individu yang sebenar dengan individu perundangan
96

. 

 Oleh itu, legal entity atau persona memenuhi dua perkara; pertama, ia menawarkan 

kepada manusia untuk bertindak dalam undang-undang, kesannya ia boleh melaksanakan 

hak, melakukan kewajipan tertentu atau dilibatkan dalam kemahiran tertentu. Ia juga 

menyediakan instrumen perundangan  untuk terlibat dalam tanggunjawab jenayah dan sivil. 

Kedua, ia melindungi manusia daripada transparency (kebolehnampakan) dengan 

meletakkan perbezaan antara manusia sebenar dan watak yang dimainkan di dalam undang-

undang
97

. 

                                                           
95

   Paul Bishop, Analytical Psychology and German Classical Aesthetics: Goethe, Schiller & Jung (UK: 

Taylor & Francis e-library, 2007), 157-158. 

96
  Jaquet-Chiffelle, D-O., Benoist, E., Haenni, R., Wenger, F. & Zwingelberg, H., “Virtual Persons and 

Identities,” dalam The Future of Identity in The Information Society: Challenges and Opportunities, 

diedit oleh Rannenberg, Kai, Royer, D. & Deuker, A. (New York: Springer, 2009), 78. 

97
  Gambaran situasi ini boleh dibaca di dalam buku The King‟s Two Bodies, lihat: Kantorowicz, E. H., The 

King’s Two Bodies: A Study In Mediaeval Political Theology (New Jersey: Princeton University Press, 

1997), 4-6. Lihat juga; Nicholas James, “Separate Legal Personality: Legal Reality and Metaphor,” Bond 

Law Review 5, 2 (1993), 220. 

 Dengan menganggap legal entity sebagai individu yang mempunyai kedudukan 

dalam undang-undang, ia memungkinkan entiti selain daripada manusia menjadi subjek 

perundangan (legal subject). Oleh itu individu perundangan tidak terhad kepada manusia 

kerana syarikat, negara, badan awam dan sebagainya boleh dianggap sebagai individu 

perundangan
98

. 

Pada awalnya, subjek yang tertakluk di dalam perundangan antarabangsa menurut 

teori klasik hanyalah merujuk kepada manusia atau individu dan negara
99

.Oleh itu syarikat 

tidak tertakluk di dalam perundangan antarabangsa klasik. Namun teori tersebut telah 

digunapakai kepada pertubuhan, badan-badan dan syarikat. Perkara ini disebabkan 

berlakunya pertambahan badan-badan syarikat berikutan perkembangan semasa dan 

kemajuan yang berlaku dalam dunia hari ini
100

. 

Syarikat dalam perundangan sivil ditakrifkan sebagai legal entity berasaskan 

"doctrine of separated artificial legal person" sepertimana yang diputuskan dalam kes 

Salomon v Salomon & Co. Ltd.
101

 Latar belakang berlakunya kes ini adalah apabila syarikat 

yang ditubuhkan oleh Mr. Salomon dan pemegang sahamnya adalah dari kalangan 

keluarganya sendiri mengalami kegagalan. Nilai aset yang tinggal tidak mencukupi untuk 

dibayar kepada semua pemiutang Mr. Salomon dan pemiutang syarikatnya. Akibatnya, 

pemiutang telah membangkitkan isu mencadangkan agar Mr. Salomon tidak boleh 

                                                           
98

  Jaquet-Chiffelle, D-O., Benoist, E., Haenni, R., Wenger, F. & Zwingelberg, H., “Virtual Persons and 

Identities,” 78. 

99
 Nora Gotzmann, “Legal Personality of The Corporation and International Criminal Law: Globalisation, 

Corporate Human Rights Abuses and The Rome Statue,” Queensland Law Student Review 1, 1 (2008), 

45-46. Pengkhususan kepada 2 subjek tersebut adalah disebabkan pengaruh teori hak asasi manusia 

ortodoks yang hanya memfokuskan hanya kepada dua subjek iaitu individu dan Negara. Lihat; Kinley, D. 

& Tadaki, J., “From Talk to Walk: The Emergence of Human Rights Responsbilities for Corporations at 

International Law,” Virginia Journal of International Law 44, 4 (2004), 938. 

100
 Nora Gotzmann, Legal Personality of The Corporation and International Criminal Law, 46. 

101
 Lord McNaughton dalam „dicta‟nya [1897] A.C. Page 51-54. 

menerima bayaran tersebut. Ini kerana Mr. Salomon mempunyai kuasa kawalan kepada 

aktiviti syarikat tersebut
102

. 

Kes ini telah diputuskan oleh House of Lords dengan menyatakan walaupun Mr. 

Salomon mempunyai kuasa mengawal syarikat, syarikat tersebut tetap bukan sebagai agen 

ataupun pemegang amanah Mr. Salomon. Ini kerana syarikat menjalankan operasi 

perniagaan atas haknya sendiri, dan ia terpisah daripada pengawalnya begitu juga seperti 

yang berlaku dalam kes Mr. Salomon. Oleh itu, bayaran yang diberi oleh syarikat kepada 

Mr. Salomon adalah sah dan ia boleh melangsaikan hutang walaupun tidak semua 

pemiutang akan memperolehi bayaran kerana nilai aset tidak mencukupi
103

. 

Lord McNaughton di dalam kes tersebut menyatakan
104

; 

The company is at law a different person altogether from the subscribers to 

the memorandum; and though, it may be that after the incorporation the 

business is precisely the same as it was before, and the same persons are 

managers, and the same hands receive the profit, the company is not in law 

the agent of the subscribers or trustees for them. Nor are the subscribers as 

members liable, in any shape or form, except to the extent and in the manner 

provided by the Act.  

 

Keputusan kes Salomon ini telah menetapkan bahawa syarikat merupakan entiti yang 

berasingan (tersendiri). Ia telah memberikan syarikat semua ciri-ciri yang diperlukan untuk 

                                                           
102

   French, D., Mayson, S. & Ryan, C., Mayson, French and Ryan on Company Law (Oxford: Oxford 

University Press, 2012), 119; Brenda Hannigan, Company Law (Third Edition) (Oxford: Oxford 

University Press, 2012), 40. 

103
  Gordon H. Brough, Private Limited Companies: Formation and Management (Edinburgh: W. Green & 

Son Ltd., 2005), 3-4; Nicholas Bourne, Principles of Company Law (London: Cavendish Publishing 

Limited, 1998), 9. 

104
   [1897] A.C. 22 Page 51; David Goddard, “Corporate Personality – Limited Resourse and Its Limits,” 

dalam Corporate Personality in The 20
th

 Century disunting oleh Ross Grantham & Charles Rickett (UK: 

Hart Publishing, 1998), 16-17 

menjalankan kegiatan perniagaan
105

. Menurut Gower pengasingan syarikat sebagai entiti 

yang tersendiri daripada ahli-ahlinya tidak lagi diragui sejak kes Salomon tersebut
106

. 

Doktrin seumpama ini yang dipanggil sebagai veil (tabir) yang memisahkan antara 

ahli-ahli syarikat daripada syarikat sebagai personaliti ciptaan undang-undang yang 

tersendiri
107

. Sehubungan dengan itu dalam perbicaraan, mahkamah tidak mengambil kira 

siapa ahli atau pemegang syer syarikat itu yang mengawalnya. Ini kerana syarikat tersebut 

dikira sebagai personaliti yang lengkap dan tiada kaitan dengan pihak yang 

mewujudkannya, sama ada pemilik, pemegang syer atau kakitangannya. 

Menurut Krishnan Arjunam, implikasi daripada konsep entiti adalah ia mewujudkan 

personaliti ciptaan undang-undang (artificial legal person). Personaliti ini berhak 

memiliki:
108

 

i. Kelayakan untuk melaksanakan segala fungsi dan peranan sebagai sebuah syarikat 

yang diperbadankan; 

ii. Kelayakan mendakwa dan didakwa atas namanya sendiri; 

iii. Mempunyai dan menggunakan harta; dan  

iv. Mempunyai kapasiti untuk memperoleh, memegang dan mengalih harta sama ada 

harta alih atau harta tak alih. 

Justeru itu, apabila merujuk pentakrifan syarikat yang diberikan dalam undang-

undang sivil jelas mempunyai unsur-unsur yang memisahkannya dengan manusia atau 

 Ruth Bonnici, “The Principle of Separate Corporate Personality,” Gh.S.L. Online Law Journal (2013). 

106
 LCB Gower, Gower’s Principles of Modern Company Law (Sweet & Maxwell, 1992), 88. 

107
   French, D., Mayson, S. & Ryan, C., Mayson, French and Ryan on Company Law, 124-125. 

108
 Krishnan Arjunam, Company Law in Malaysia: Cases and Commentary (Kuala Lumpur: Malayan Law 

disebut sebagai separate legal entity
109

. Sebagai contoh, menurut undang-undang Inggeris 

(english law) pentakrifan syarikat (corporate personality) adalah
110

: 

A person is any being whom the Law regards as capable of rights or duties. 

Any being that is so capable is a person, whether a human being or not and 

no being that is not so capable in a person, even though he may be a man. 

People are substances of which rights and duties are the attributes. It is only 

in this respect that person possesses juridical significance and this is the 

exclusive point of view from which personality receives legal recognition. 

 Mantakrifkan syarikat sebagai orang (person) adalah sesuai dan dilihat signifikan, 

walaupun entiti syarikat tidak seperti bentuk manusia, tidak mempunyai perasaan dan 

kehendak, namun penggunaan “person” boleh digunakan dari sudut yang pelbagai
111

. 

 Menurut Smith and Keenan‟s Company Law pentakrifan syarikat adalah
112

: 

A company is a corporation, it is necessary first to examine the nature of a 

corporation. A corporation is a succession or collection of persons having 

at law an existence, rights and duties, separate and distinct from those of 

the persons who are from time to time its members. 

 Di Malaysia doktrin separate legal entity ataupun corporate personality diguna 

pakai di dalam undang-undang syarikat Malaysia. Di dalam akta syarikat 1965 menyatakan 

bahawa syarikat hendaklah dianggap sebagai suatu badan syarikat (body corporate), 

mampu untuk menjalankan semua fungsi syarikat yang diperbadankan, mempunyai hak 

untuk mendakwa dan didakwa, mempunyai hak untuk memiliki tanah, syarikat juga boleh 

kekal secara turun temurun walaupun berlakunya kematian pengarah kepada syarikat dan 

semua pemegang saham dan liabiliti ahli adalah terhad bergantung kepada jumlah 

                                                           
109

 Pickering, M. A, “The Company As A Separate Legal Entity,” The Modern Law Review 31, 5 (1968), 17. 

Madhu Tyagi dan Arun Kumar telah menyenaraikan definisi syarikat dari beberapa penulis terkenal dan 

hakim yang terkenal menunjukkan syarikat merupakan entiti yang terpisah daripada manusia (pemilik 

atau pemegang saham), lihat; Madhu Tyagi & Arun Kumar, Company Law (New Delhi: Atlantic 

Publishers and Distributors, 2003), 27-28. 

110
 John W. Salmond, Jurisprudence (London: Stevens and Haynes, 1913), 272. 

111
 Arthur W & Machen, Jr., “Corporate Personality,” Harvard Law Review 24, 4 (1911), 262. 

112
 Wild, C. & Weinstein, S., Smith and Keenan’s Company Law 14

th
 edition (Harlow: Pearson Education 

sahamnya dalam syarikat atau dalam jaminan
113

. Perkara ini dapat dilihat dalam Akta 

Syarikat 1965 (Akta 125), seksyen 16 (5) seperti berikut
114

; 

On and from the date of incorporation specified in the certificate of 

incorporation but subject to this Act the subscribers to the memorandum 

together with such other persons as may from time to time become members 

of the company shall be a body corporate by the name contained in the 

memorandum capable forthwith of exercising all the functions of an 

incorporated company and of suing and being sued and having perpetual 

succession and a common seal with power to hold land but with such 

liability on the part of the members to contribute to the assets of the 

company in the event of its being wound up as is provided by this Act. 

Dalam artikel kesembilan belas, jadual ketiga Akta Syarikat 1965 menjelaskan 

bahawa syarikat mempunyai kuasa untuk membeli, memajak atau melakukan pertukaran, 

menyewa atau dengan kata lain memperoleh semua bentuk harta sama ada harta alih 

mahupun harta tidak alih
115

. Walaupun di dalam seksyen 16 (5) Akta Syarikat hanya 

menyebut syarikat mempunyai hak untuk memiliki tanah, ia tidak menafikan bahawa 

syarikat juga mempunyai hak untuk memiliki harta-harta lain
116

. 

Dalam konteks Malaysia, institusi kewangan Islam telah diiktiraf sebagai “individu” 

atau “person”. Pentakrifan person sebagai satu syarikat yang diperbadankan (institusi 

kewangan Islam) boleh dilihat dalam Akta Perkhidmatan Kewangan Islam 2013 (IFSA)
117

. 

Ini jelas membuktikan bahawa doktrin legal persons wujud dan diterima dalam amalan 

perundangan sivil di Malaysia.  

 Halyani Hassan, Zuhairah Ariff & Nasarudin, “„The Myth of Corporate Personality‟: A Comparative 

Legal Analysis of The Doctrine of Corporate Personality of Malaysian and Islamic Laws,” Australian 

Journal of Basic and Applied Sciences 6, 11 (2012), 193-194. 

 Seksyen 16 (5), Akta Syarikat 1965 (Akta 125), 59. 

 Jadual ketiga, Seksyen 19, Kuasa Syarikat, Akta Syarikat 1965, 436. 

116

Tidak dinafikan doktrin legal entity bagi menafsirkan syarikat wujud di dalam 

perundangan sivil, namun timbul persoalan mengenai kewujudan doktrin ini di dalam 

syariat Islam. Pada asasnya, doktrin legal entity diterima dalam syariat Islam dan dikenali 

sebagai syakhsiyyah i‘tibariyyah. Oleh itu, perbahasan mengenai konsep syakhsiyyah 

i‘tibariyyah merupakan satu kepentingan bagi kajian ini. 

 

2.5 SYARIKAT SEBAGAI “SYAKHSIYYAH I‘TIBARIYYAH” 

Zakat sebagaimana yang dimaklumi wajib dilaksanakan oleh orang Islam. Ia merujuk 

kepada manusia yang beragama Islam, namun timbul persoalan adakah sebuah syarikat itu 

diklasifikasikan sama seperti manusia sehingga wajib mengeluarkan zakat atas harta yang 

dimilikinya. Dalam membahaskan kedudukan syarikat dari sudut ini terdapat dua 

kecenderungan, pertama, syarikat merupakan entiti yang berasingan berdasarkan konsep al-

dhimmah. Manakala kecenderungan kedua menyatakan bahawa syarikat merupakan entiti 

yang berasingan dari manusia berasaskan konsep syakhsiyyah i‘tibariyyah. Kedua-dua 

kecenderungan ini boleh memberi kesan yang berbeza bagi syarikat dalam menjalankan 

urusan dan transaksi. 

 Mustafa Ahmad al-Zarqa‟ dan Muhammad Abu Zahrah antara ulama kontemporari 

yang cenderung meletakkan syarikat di bawah teori al-Dhimmah
118

. Al-Dhimmah menurut 

istilah adalah sifat yang melayakkan seseorang berkelayakan untuk menerima hak (ahliyyah 

al-wujub) dan menunaikan tanggungjawab (ahliyyah al-ada’)
119

. Terma al-dhimmah dan 

   Mustafa Ahmad al-Zarqa‟, al-Fiqh al-Islami fi Thawbihi al-Jadid (Dimasyq: Matba‟ah Turbayn, 1968), 

1990), 2: 198. 

Univ
ers

ity
 of

 M
ala

ya



55 

 

al-ahliyyah mempunyai persamaan kerana kedua-duanya membawa maksud sesuatu entiti 

mempunyai hak, menanggung tanggungjawab dan kewajipan (obligations). Oleh itu, 

sekiranya al-dhimmah boleh diaplikasikan kepada sama ada entiti ilusi (yang dicipta) 

ataupun entiti nyata iaitu manusia, maka entiti tersebut boleh mempunyai hak dan 

pertanggungjawaban
120

. 

 Walaupun begitu, teori al-dhimmah dalam menetapkan kedudukan syarikat 

mendapat pertikaian oleh majoriti ulama. Ini kerana al-dhimmah dalam perbincangan usul 

fiqh adalah merujuk kepada manusia
121

. Ia hanya merujuk secara khusus kepada zat 

manusia bukannya kepada sesuatu yang dicipta
122

.  

Kecenderungan yang kedua pula melihat kedudukan syarikat adalah berasaskan 

konsep syakhsiyyah i‘tibariyyah. Konsep syakhsiyyah i‘tibariyyah (legal entity atau disebut 

sebagai juristic person) terhadap syarikat dilihat mempunyai perkaitan rapat dengan konsep 

yang dikenalpasti dalam amalan negara-negara Islam termasuklah negara yang lebih 

mengamalkan undang-undang Islam berbanding undang-undang sekular
123

.  Lebih-lebih 

lagi konsep ini dapat melindungi dan memelihara kepentingan pemegang saham dan 

pelabur
124

. 

Perbincangan mengenai syakhsiyyah i‘tibariyyah (legal entity) yang juga disebut 

sebagai syakhsiyyah ma‘nawiyyah dan syakhsiyyah qanuniyyah  tidak terdapat secara 

 Zainal A. Zuryati, Mohamed Yusoff & Ahmad N. Azrae, “Separate Legal Entity Under Syariah Law and 

Its Application on Islamic Banking in Malaysia: A Note,” 145. 

121
   Muhammad bin Muhammad al-Ghazali, al-Mustasfa min ‘Ilmi al-Usul (Bayrut: Dar al-Kutub al-

„Ilmiyyah, 2008), 110. 

122
   „Abdul „Aziz bin Ahmad al-Bukhari, Kasyf al-Asrar ‘An Usul Fakhr al-Islam al-Bazdawi (Bayrut: Dar 

al-Kutub al-„Ilmiyyah, 1997), 4: 335. 

123
  Mahmood M. Sanusi, “The concept of Artificial Legal Entity And Limited Liability in Islamic Law”, 

Critical Issues on Islamic Banking, Finance & Takaful, 202. 

  Ibid, 200. 

langsung di dalam teks fiqh silam. Walau bagaimanapun konsep asasnya tetap wujud dalam 

syariat Islam
125

. Kenyataan ini disokong dengan wujudnya institusi kewangan (yang 

melakukan transaksi) dalam masyarakat Islam seperti baitulmal (lebih dianggap ekonomi 

fiskal) dan wakaf
126

 yang memenuhi ciri dan konsep syakhsiyyah i‘tibariyyah. 

 Syakhsiyyah i‘tibariyyah bermaksud kumpulan manusia (individu) yang bersatu 

untuk menuju objektif tertentu. Ia juga boleh merujuk kepada kumpulan harta yang 

diuruskan untuk tujuan tertentu. Oleh yang demikian, syakhsiyyah i‘tibariyyah terlepas 

daripada perundangan yang lazimnya terpakai pada individu. Ia telah menjadi satu entiti 

yang tersendiri dan berbeza daripada individu yang saling memberi sumbangan dalam 

aktiviti dan perkara yang memberi manfaat. Contoh bagi syakhsiyyah i‘tibariyyah ini 

adalah seperti negara, kesatuan, institusi dan syarikat
127

.Oleh itu, setiap hak dan kewajipan 

terpakai atas syakhsiyyah i‘tibariyyah yang terdiri di dalamnya individu-individu yang 

membangunkannya ataupun harta-harta yang membentuknya
128

. 

 Dalam erti kata lain ia memberi sifat ahliyyah al-qanuniyyah (kecuali apa yang 

telah khusus kepada manusia) kepada syarikat. Walau bagaimanapun bebannya (dhimmah) 

adalah berbeza dengan ahliyyah al-syuraka’ (kelayakan orang yang berkongsi) di mana 

bagi syarikat ia mempunyai beban tanggungan harta yang khusus.  

 Berbalik kepada konsep syakhsiyyah i‘tibariyyah yang wujud dalam institusi 

kewangan Islam seperti wakaf dan baitulmal, apabila sesuatu harta itu diwakafkan, 

 Zulkifli Hasan, “Does Islamic Financial Institutions Need to Pay Zakat?,” 

126
 Surtahman Kastin Hassan & Sanep Ahmad, Ekonomi Islam: Dasar dan Amalan (Kuala Lumpur: DBP, 

2010), h. 224. 

 „Abd al-Mun„im al-Badrawi, al-Madkhal li al-‘Ulum al-Qanuniyyah (Bayrut: Dar al-Kitab al-„Arabi, t.t.), 

679. 

128
 Muhammad al-Sayid al-Dusuqi, al-Syakhsiyyah al-I‘tibariyyah Bayna al-Fiqh wa al-Qanun (Qatar: 

Jami„ah Qatar, t.t.), h. 331.. 

contohnya masjid, maka harta tersebut bukan lagi milik kepada orang yang mewakafkannya 

dan ia juga tidak berpindah milik kepada orang lain termasuklah benifisiari kepada harta 

wakaf tersebut. Secara kasarnya ia telah menjadi suatu entiti yang bukan manusia dan 

bukan milik manusia. Tetapi harta tersebut masih menjalankan fungsinya. 

 Fungsi harta yang diwakafkan tersebut diuruskan oleh pentadbirnya. Pentadbir 

wakaf akan menjalankan transaksi bagi pihak wakaf tersebut dalam apa jua bentuk 

transaksi
129

. Tambahan pula harta yang didermakan, dibeli bagi pihak wakaf dan 

sebagainya adalah milik wakaf tersebut. Contohnya adalah masjid yang diwakafkan, wang 

yang disumbangkan kepada masjid adalah bukan milik kepada sesiapa kerana ia adalah 

milik masjid tersebut, dan barang yang dibeli menggunakan sumbangan tersebut 

(contohnya adalah vacuum cleaner) adalah milik masjid, bukan milik pentadbir, pengurus 

ataupun jawatankuasa masjid. Perkara ini secara asasnya menunjukkan bahawa masjid 

mempunyai kelayakan untuk memiliki hak dan menjalankan transaksi sepertimana 

disifatkan kepada entiti undang-undang (syakhsiyyah i‘tibariyyah). 

 Begitu juga keadaanya dengan baitulmal. Baitulmal merupakan tempat 

dikumpulkan harta-harta orang Islam yang mana akan digunakan untuk kemaslahatan 

mereka. Baitulmal mengumpulkan harta sama ada berbentuk rampasan perang, harta karun, 

zakat, kharaj dan cukai-cukai
130

. Kesemua harta berikut tidak dimiliki oleh manusia atau 

individu tertentu bahkan khalifah tetapi ia adalah milik baitulmal
131

.  

  „Ali Muhyi al-Din al-Qurrah al-Daghi “al-Syakhsiyyah al-I„tibariyyah,” 6 Julai 2009. Diakses dari 

131

Imam al-Sarakhsi menyatakan di dalam kitabnya al-Mabsut, sekiranya ketua negara 

Islam memerlukan duit untuk membayar gaji tenteranya, namun dia mendapati tabung 

kharaj
132

 di dalam institusi baitulmal tidak mempunyai duit yang cukup bagi tujuan 

tersebut. Maka, ketua negara boleh membayar gaji tenteranya mengunakan duit zakat 

daripada tabung zakat. Namun, duit yang diambil daripada tabung zakat itu dianggap 

hutang yang perlu dibayar semula oleh tabung kharaj
133

. Contoh ini jelas menunjukkan 

bahawa tabungan (jabatan) tersebut boleh meminjam dan berhutang daripada jabatan lain. 

Kerana itulah baitulmal juga dilihat mempunyai hak dan tanggungjawab sama seperti 

manusia (syakhsiyyah tabi‘iyyah). 

Al-Mawardi pula menyatakan
134

: 

Sesungguhnya setiap harta yang merupakan hak bagi orang-orang Islam 

yang mana tidak ditentukan pemiliknya dari kalangan mereka, maka harta 

tersebut terletak di bawah hak baitulmal. Sekiranya ia mendapat harta maka 

ia menjadi harta yang disandarkan kepada hak baitulmal, sama ada 

dimasukkan dalam simpanannya ataupun tidak, ini kerana baitulmal bukan 

merupakan tempat tetapi ia adalah satu badan. Setiap hak yang wajib 

ditunaikan untuk kemaslahatan umat Islam adalah merupakan hak yang 

wajib atas baitulmal. 

 Menurut Taqi Usmani konsep syakhsiyyah i‘tibariyyah juga dapat dikesan pada isu 

‘abd al-ma’dhun dalam perbincangan fiqh yang merujuk kepada kategori hamba yang 

boleh melakukan transaksi
135

. Asasnya tuan kepada hamba telah menyerahkan kepada 

                                                           
132

  Kharaj merupakan satu bentuk cukai tanah yang dikutip oleh pemerintah daripada tanah kharajiyyah yang 

subur. Kharaj diagihkan kepada orang yang layak dari sudut pandang (ijtihad) pemerintah demi 

kemaslahatan dan kepentingan termasuklah bayaran gaji tentera. Lihat; Muhammad „Uthman  Syubayr, 

Ahkam al-Kharaj fi al-Fiqh al-Islami (Kuwayt: Dar al-Arqam, 1986), 13/147;  Abu Yusuf, al-Kharaj, 72. 

   Syams al-Din al-Sarakhsi, al-Mabsut (Bayrut: Dar al-Ma„rifah, 1978), 20. 

hamba modal untuk melakukan perniagaan dan hamba tersebut adalah bebas untuk 

melakukan sebarang transasksi perniagaan
136

. 

Modal yang dilaburkan oleh tuan adalah miliknya dan apa sahaja hasil dan 

perolehan yang diperolehi oleh hamba tersebut juga akan diserahkan kepada tuannya. Taqi 

Usmani menyebut
137

 : 

If in course of trade, the slave incurred debts, the same would be set off by 

the cash and the stock present in the hand of the slave. But if the amount of 

such cash and stock would not be sufficient to set off the debts, the creditors 

had a right to sell the slave and settle their claims out of his price. However, 

if their claims would not be satisfied even after selling the slave, and the 

slave would die in that state of indebtedness, the creditors could not 

approach his master for the rest of their claims. 

Taqi Usmani menjelaskan bahawa tuan kepada hamba tersebut yang memiliki 

perniagaan tersebut, dan hamba tersebut adalah alat pengantara (intermediary). Liabiliti 

tuan adalah terhad kepada modal dan nilai hamba tersebut sahaja. Selepas kematian hamba 

tersebut, penghutang tidak akan dapat menuntut hutangnya daripada harta milik tuan hamba 

tersebut
138

. 

Selain itu, dalam kontrak al-syirkah (perkongsian) asasnya, sekiranya mati salah 

seorang daripada rakan kongsi maka kontrak perkongsian tersebut akan terbatal
139

. Akan 

tetapi para fuqaha‟ menyatakan bahawa al-syirkah akan berterusan walaupun salah seorang 

daripada rakan kongsinya mati dalam beberapa keadaan, antaranya; jika perkongsian itu 

daripada 3 orang atau lebih maka hak yang terbatal adalah hak yang mati sahaja. Ini 

bermakna hak rakan kongsi yang lain tetap ada dan berterusan
140

. Begitu juga dalam 

keadaan mati seorang rakan kongsi akan tetapi meninggalkan waris yang layak, maka al-

syirkah itu boleh berpindah kepada warisnya
141

. Demikian itu, berkekalannya al-syirkah 

walaupun mati salah seorang rakan kongsi menunjukkan bahawa al-syirkah mempunyai 

tanggungan yang berasingan yang disebut sebagai syakhsiyyah i‘tibariyyah
 142

. 

Tambahan pula intelektual Islam juga telah mengiktiraf negara sebagai syakhsiyyah 

i‘tibariyyah secara tidak langsung. Contohnya, mereka menganggap setiap aktiviti dan 

tanggunjawab seorang pekerja merupakan aktiviti dan tanggungjawab negara, dan 

menetapkan bahawa pekerja tersebut adalah di bawah khidmat am walaupun kerajaan 

bertukar
143

. Negara juga bertanggungjawab untuk membayar ganti rugi yang dilakukan oleh 

pekerjanya (rakyatnya) ketika melakukan tugas
144

. Perjanjian yang dilakukan oleh 

rakyatnya terhadap musuh juga merupakan perjanjian negara
145

. Ini jelas menunjukkan 

bahawa negara berperanan sebagai entiti tersendiri yang menjadi tabir (veil) kepada 

rakyatnya. 

 Walau bagaimanapun tidak semua intelektual semasa menerima konsep syakhsiyyah 

i‘tibariyyah ini
146

. Menurut Imran Ahsan, konsep separate legal entity yang dikaitkan 

dengan konsep wakaf, baitulmal dan selainnya merupakan satu kesalahan. Konsep al-

syirkah juga tidak lagi signifikan sekiranya konsep ini diterima dalam syariat Islam. 

Kesimpulannya, penerimaan konsep ini akan memberi kesan yang boleh menjejaskan 

struktur dan prinsip-prinsip fiqh dan undang-undang syara‟
147

. 

Konsep syakhsiyyah i‘tibariyyah ini juga tidak diterima oleh Majlis Ulama Afrika 

Selatan (Mujlisul Ulama of South Afrika). Asasnya ia mendatangkan beberapa implikasi 

dalam sistem ekonomi kapitalis. Implikasi utama yang wujud ialah
148

: 

1- Pengalihan modal daripada pelabur. 

2- Melindungi ahli perniagaan (rakan kongsi) daripada hutang yang dipinjam daripada 

penghutang. 

Majlis Ulama Afrika Selatan menjawab beberapa kenyataan Taqi Usmani yang 

mendukung konsep syakhsiyyah i‘tibariyyah. Jawapan tersebut menjurus kepada beberapa 

contoh kes yang mempunyai asas konsep tersebut antaranya wakaf dan baitulmal. 

 Mereka menyanggah kenyataan bahawa sebarang barangan yang dibeli 

menggunakan duit perolehan wakaf adalah milik wakaf tersebut
149

. Ini kerana pada 

hakikatnya barangan atau harta tersebut bukanlah milik wakaf, tetapi ia adalah milik Allah, 

Pemilik kepada wakaf tersebut. Alasannya adalah merujuk kepada konsep wakaf yang 

dinyatakan oleh para fuqaha‟ jelas menunjukkan bahawa harta wakaf telah berpindah milik 

daripada waqif (orang yang mewakafkan harta tersebut) kepada Allah SWT
150

.   

Namun kenyataan yang dikemukakan ini mempunyai penjelasan jika dilihat dari 

perspektif hukum Islam. Sememangnya diakui harta (setiap sesuatu) yang bukan milik 

manusia (secara sementara) ia adalah milik Allah, oleh itu dalam isu wakaf kerana ia telah 

berpisah milik daripada manusia maka ia kembali menjadi milik Allah. Akan tetapi jika 

dinilai semula semua perkara adalah milik Allah, ada yang boleh dimiliki, ada yang tidak 

boleh dimiliki, ada yang boleh dimanfaatkan dan ada yang tidak boleh dimanfaatkan 

menurut batasan syariah
151

. Bahkan maksud menjadi milik Allah hanyalah bersifat majaz 

(perumpamaan)
152

. Oleh itu, harta wakaf adalah milik Allah yang terhenti dari pemilikan 

manusia, namun ia masih mempunyai kapasiti tersendiri dalam melakukan apa-apa aktiviti 

menurut syariah. Kerana wujudnya kapasiti tersebut harta wakaf dianggap sebagai 

syakhsiyyah i‘tibariyyah
153

. 

 Mengenai baitulmal pula, merujuk kepada contoh di dalam kitab al-Mabsut yang 

dikemukakan juga dikritik oleh Majlis Ulama Afrika Selatan. Menurut mereka khalifah 

atau ketua negara mempunyai kedudukan yang berbeza, dia berhak dan mempunyai kuasa 

untuk menggunakan dana dari mana-mana kategori harta untuk kegunaan selain dari 

kegunaan yang dilandaskan syarak. Oleh itu khalifah boleh meminjam harta daripada 

tabung zakat untuk memenuhi kegunaan tabung lain kerana dibenarkan syarak. Walau 

  Abu Bakar bin „Ali al-Haddad, al-Jawharah al-Nayyirah (Pakistan: Maktabah Haqqaniyyah), 2: 20-21. 

bagaimanapun perbuatan khalifah atau ketua Negara tersebut tidak menggambarkan 

baitulmal atau tidak mempunyai perkaitan dengan baitulmal. Ini kerana khalifah tidak 

menjalankan urusan tersebut bagi pihak baitulmal bahkan ia melakukannya adalah kerana 

tanggungjawab dan autoriti yang diberikan Allah kepadanya. 

 Hakikatnya wujud kekeliruan dalam kenyataan ini, sememangnya khalifah 

memperolehi kedudukan yang istimewa dalam menguruskan urusan umat Islam. Namun 

dalam situasi ini sedikit berbeza, wang yang diambil oleh khalifah dalam situasi tersebut 

bukanlah dipinjam darinya ataupun dia sebagai peminjam, akan tetapi ia berfungsi sebagai 

pengantara pinjaman antara tabung zakat dan tabung kharaj. Ini bermakna proses pinjaman 

tetap wujud antara tabung zakat dan tabung kharaj walaupun ia dilakukan oleh khalifah. 

Bermaksud wujud kapasiti lain dalam situasi ini yang dianggap sebagai syakhsiyyah 

i‘tibariyyah. 

 Tambahan pula khalifah atau pemerintah hakikatnya tidak mempunyai hak ke atas 

baitulmal, kecuali atas urusan-urusan yang dibenarkan syarak sahaja
154

. Oleh itu, 

pemerintah tidak boleh sewenang-wenangnya mengambil harta daripada baitulmal. Perkara 

ini ditegaskan oleh Khalifah „Umar al-Khattab
155

: 

 

Aku meletakkan diriku terhadap harta Allah sebagaimana kedudukan 

perwalian anak-anak yatim 

 „Ali al-Qurrah al-Daghi
156

 menjelaskan bahawa baitulmal adalah entiti yang 

berasingan daripada khalifah, menteri mahupun umat Islam
157

. Ini dapat difahami daripada 

huraian al-Mawardi sebagaimana yang telah disebutkan mengenai baitulmal, beliau 

menegaskan bahawa harta baitulmal adalah hak seluruh umat Islam dan tidak ditentukan 

pemiliknya
158

. 

 Selain hujah prinsip wakaf, baitulmal, konsep syirkah, teori pemilikan dan negara. 

Terdapat teori lain yang membuktikan wujudnya konsep syakhsiyyah i‘tibariyyah dalam 

Islam. Mungkin ia tidak dititik beratkan kerana teori ini lebih dikenali dengan syakhsiyyah 

qanuniyyah
159

 (entiti perundangan atau legal personality). Mahdi Zahraa merumuskan dari 

perbincangan ulama silam mengenai janin dan orang yang telah diisytihar mati kerana 

hilang dalam tempoh yang lama. Menurutnya janin dan orang yang hilang masih 

mempunyai hak (perwarisan, pemilikan harta dan kuasa terhadap harta). Bahkan orang 

yang telah diisytihar mati masih boleh menuntut kembali harta (harta yang masih berbaki 

dan masih wujud) dan merujuk isterinya (yang masih dalam „iddah) apabila ia kembali. 

Kedua-dua keadaan ini tidak memenuhi syarat manusia biasa (natural person) akan tetapi 

ia wujud dalam undang-undang, oleh itu tidak dinafikan konsep syakhsiyyah qanuniyyah 

atau syakhsiyyah i‘tibariyyah wujud dalam Islam
160

. 

 Perbincangan syakhsiyyah i‘tibariyyah juga mempunyai perkaitan dengan teori 

pemilikan (ownership), adakah syarikat mempunyai pemilikan penuh terhadap hartanya. 

                                                           
156

   Beliau merupakan antara intelektual semasa yang menerima konsep syakhsiyyah i‘tibariyyah. 

157
   „Ali Muhyi al-Din al-Qurrah al-Daghi, “Athar al-Ikhtilaf bayna al-Syakhsiyyah al-Tabi„iyyah wa al-

Syakhsiyyah al-I„tibariyyah fi al-Ahkam al-Fiqhiyyah li Mustajadat al-Masrifiyyah al-Islamiyyah wa 

Nahwiha,” Kerta kerja 5
th

 Shura Fiqh Conference, Kuwayt, 16-17 Disember 2013, 196. 

158
  Al-Mawardi a, al-Ahkam al-Sultaniyyah wa al-Walayat al-Diniyyah, 277-278. 

159
   Tidak wujud perbezaan terma syakhsiyyah qanuniyyah dengan syakhsiyyah i‘tibariyyah secara asasnya. 

160
  Mahdi Zahraa, “Legal Personality in Islamic Law,” Arab Law Quarterly 10, 3 (1995), 202. 

Ulama fiqh silam melihat konsep pemilikan sempurna dan pemilikan tidak sempurna 

berdasarkan pemisahan harta dengan manfaat. Ini bermakna pemilikan sempurna adalah 

yang memiliki harta beserta dengan manfaat dan pemilikan tidak sempurna adalah yang 

memiliki salah satu daripada keduanya. Sedangkan para intelektual moden melihat 

pemilikan sebagai hak-hak yang mana boleh diagihkan kepada kumpulan manusia ataupun 

entiti korporat (syarikat)
161

.  

Oleh itu, syarikat atau koperasi dilihat menepati prinsip syakhsiyyah i‘tibariyyah 

iaitu entiti yang boleh memiliki dan mengawal dengan sempurna (milk al-tam) hartanya 

melalui milk al-hiyazah dan milk al-tasarruf yang menghalang pihak lain dari mencabuli 

hartanya
162

. Syakhsiyyah i‘tibariyyah mempunyai kelayakan untuk memiliki hak dan 

menjalankan (transaksi)
163

 sebagaimana manusia biasa atau disebut syakhsiyyah tabi’iyyah. 

 

2.6 KESIMPULAN 

Syarikat menurut fiqh secara kasarnya dalam perbahasan ulama silam tidak 

menggambarkan syarikat yang wujud sekarang (syarikat moden). Walau bagaimanapun ia 

tidak memberi kesan yang besar, kerana asas konsep syarikat tersebut boleh terpakai pada 

syarikat moden, bahkan syarikat moden kebiasaan ditubuhkan berasaskan kontrak al-

syirkah (perkongsian) terutamanya kontrak syarikat al-‘inan. Selain itu, wujud penakrifan 

“baru” syarikat yang ditekankan dalam bab ini, iaitu syarikat sebagai satu entiti tersendiri 

yang serupa dengan manusia. Namun penakrifan baru ini sebenarnya bukanlah sesuatu 

                                                           
161

   Mahmoud A. El-Gamal, Islamic Finance: Law, Economics and Practice (New York: Cambridge 

University Press, 2006), 39.  

162
   Lembaga Zakat Selangor (MAIS), Panduan Zakat Perniagaan (Shah Alam: Lembaga Zakat Selangor, 

2007), 28. 

163
 Paizah Hj. Ismail, al-Fiqh al-Jina’I al-Islami (APIUM: iMAP, 2001), 27. 

yang asing dalam syariat Islam, cuma penggunaan istilah syakhsiyyah i‘tibariyyah tersebut 

sahaja belum digunakan. Apa yang penting untuk dijelaskan di sini, konsep syakhsiyyah 

i‘tibariyyah begitu penting dalam kajian zakat syarikat, berikutan persoalan kapasiti 

syarikat mengeluarkan zakat atau mengeluarkan bagi pihak orang lain. 

BAB 3: TEORI ZAKAT ATAS SYARIKAT 

 

Bahagian I 

Zakat Syarikat Menurut Hukum Islam 

 

3.1  PENGENALAN 

Setelah mengenalpasti kedudukan syarikat dalam syariat Islam sehingga mempunyai 

kapasti tertentu, bab ketiga bagi kajian ini akan membincangkan kerangka teori bagi zakat 

atas syarikat. Bab ini penting untuk membina asas dalam menilai pembayaran zakat yang 

dilakukan oleh institusi kewangan Islam. Di dalam wacana fiqh terutamanya fiqh silam 

perbincangan yang khusus mengenai zakat ke atas syarikat tidak terdapat secara jelas. Oleh 

itu, perlu satu rangka perbincangan khusus yang dapat menjelaskan konsep zakat syarikat. 

Perbincangan konsep zakat syarikat juga dibentuk berlandaskan kerangka semasa dengan 

mengambil kira elemen-elemen maslahah khususnya kepada penerima zakat dan pembayar 

zakat. Oleh itu, perbincangan kajian ini tidak terikat kepada mazhab-mazhab fiqh yang 

khusus. 

 Bab ini akan menjelaskan konsep zakat syarikat dengan memulakan perbincangan 

mengenai konsep umum zakat. Seterusnya perbincangan akan menjelaskan asas dan hukum 

yang mewajibkan zakat dibayar oleh syarikat serta kaedah pengiraan zakat tersebut secara 

umum. Sebelum perbincangan dilanjutkan, perlu dijelaskan bahawa zakat atas syarikat ini 

bukanlah merujuk kepada jenis zakat baru, namun ia menjurus kepada syarikat sebagai 

pembayar zakat atau al-muzakki dan kewajipan zakat harta yang dimiliki syarikat tersebut.  

 

3.2  KONSEP UMUM ZAKAT 

Zakat (السكاة) berasal dari perkataan arab yang memberi pengertian dari sudut bahasa adalah 

pertambahan dan subur. Selain itu ia juga membawa pengertian lain seperti suci, berkat, 

baik (al-salah) dan pujian
164

. Kesemua pengertian ini secara langsung atau tidak langsung 

telah menggambarkan prinsip zakat dalam syariat Islam. Zakat dari segi istilah pula 

bermaksud165: 

Hak yang wajib ditunaikan dengan kadar tertentu daripada harta tertentu, 

untuk golongan tertentu pada waktu yang tertentu 

Menurut Qasim bin Muhammad al-Nuri zakat dari sudut syarak membawa maksud
166

; 

Suatu nama bagi apa-apa dikeluarkan daripada harta atau daripada badan 

secara khusus 

Pengertian zakat yang dikemukakan ini adalah berbentuk umum. Ia akan 

diperincikan dalam setiap jenis zakat yang terdapat dalam perbincangan fiqh zakat. 

Daripada pengertian ini menunjukkan bahawa zakat terdapat dalam dua bentuk iaitu zakat 

harta dan zakat badan (yang disebut sebagai zakat fitrah).  

Hukum zakat adalah wajib sebagaimana yang disebut di dalam banyak ayat-ayat al-

Quran dan hadis-hadis Nabi SAW
167

. Tambahan pula, terdapat ijmak wajib mengeluarkan 

                                                           
164

   Ni„Mat Abd al-Latif Masyhur, al-Zakat, al-Asas al-Syar‘iyyah wa al-Dawr al-Inma’i al-Tawzi‘i (Bayrut: 

Mu‟assasat al-Jami„iyyah, 1993), 20-21. 

165
  Mansur bin Yunus al-Bahuti b, Kasysyaf al-Qina’ ‘an Matn al-Iqna’, 3: 803-804 ; „Abd al-Karim 

Zaydan,  al-Mufassal fi Ahkam al-Mar’ah wa al-Bayt al-Muslim (Bayrut : Muassasah al-Risalah, 1993), 

1: 343. 

166
  Qasim bin Muhammad al-Nuri, al-Rawd al-Nadir al-Jami‘ Bayna Tuhfah al-Tullab wa al-Taysir (Bayrut: 

Dar al-Basya‟ir al-Islamiyyah, 2004), 231. 

zakat bagi harta-harta tertentu
168

. Selain itu, terdapat ancaman azab bagi sesiapa yang 

kedekut dan enggan mengeluarkan zakat di dalam al-Quran juga hadis
169

. Manakala orang 

yang mengingkari kewajipan zakat dan menafikan kefarduannya adalah kafir (murtad) dan 

boleh dihukum bunuh
170

. 

 

3.3  HUKUM DAN ASAS ZAKAT SYARIKAT 

Harta syarikat secara umumnya wajib untuk dikenakan zakat. Mewajibkan zakat pada 

syarikat-syarikat orang Islam dapat memberikan sumbangan kepada kesejahteraan sosial 

serta memenuhi keperluan sosial. Harta syarikat wajib dikenakan zakat walaupun terdapat 

di antara rakan kongsi yang modalnya tidak mencukupi nisab
171

. Hukum wajib zakat atas 

syarikat mempunyai asas dan hujah yang tersendiri yang mana akan diperbahaskan di 

dalam sub-topik ini. 

Kewajipan zakat ke atas syarikat adalah seperti yang difirmankan Allah SWT dalam 

ayat yang umum; 

                                                                                                                                                                                 
167

  Muhammad „Atiyyah Khamis, Fiqh al-Nisa’ fi al-Zakat wa al-Siyam (Dar al-I‟tisam, t.t.), 11. 

168
  Muhammad bin Ibrahim Ibn Mundhir, al-Ijma’ („Ajman: Maktabah al-Furqan, 1999), 51-58. 

169
  „Abd al-Aziz Ibn „Abd Allah Ibn Baz, Risalatani Mujizatani fi al-Zakat wa al-Siyam (al-Riyad: al-Riasah 

al-„Ammah li Idarat al-Buhuth al-„Ilmiyyah wa al-Ifta‟ wa al-Da‟wah wa al-Irsyad, 1413H), 9-10. 

170
   „Abduh Ghalib Ahmad „Isa, Kayfiyyah al-Zakat (Bayrut: Dar al-Jil, 1988), 29; Mohd Faez Mohd Shah, 

Mutiara Fiqh Imam Hanafi (Pengurusan Zakat) (Johor: Jahabersa, 2014), 8. 

171
   Al-Hussayn bin Muhammad al-Maghribi, Badr al-Tamam Syarh Bulugh al-Maram (t.tp: t.p, 2003), 

4:294. Mohd Mursyidi Mohd Noor & Ishak Suliaman, Al-Syarikah; Perkongsian (Kuala Lumpur; Jabatan 

al-Quran dan al-Hadith, APIUM, 2008), 110. 

Surah al-Baqarah, 2:267 

Maksudnya: Wahai orang-orang yang beriman! belanjakanlah (pada jalan 

Allah) sebahagian dari hasil usaha kamu yang baik-baik, dan sebahagian 

dari apa yang Kami keluarkan dari bumi untuk kamu. Dan janganlah kamu 

sengaja memilih yang buruk daripadanya (lalu kamu dermakan atau kamu 

jadikan pemberian zakat), padahal kamu sendiri tidak sekali-kali akan 

mengambil yang buruk itu (kalau diberikan kepada kamu). kecuali dengan 

memejamkan mata padanya. Dan ketahuilah, sesungguhnya Allah Maha 

Kaya, lagi sentiasaTerpuji. 

Ayat ini menjadi asas kepada wajibnya mengeluarkan zakat daripada hasil-hasil 

yang telah diusahakan. Perkataan hasil usaha pada ayat ini dapat dikategorikan kepada dua, 

iaitu hasil usaha yang diperolehi dari perut bumi seperti tumbuh-tumbuhan dan hasil usaha 

yang diperolehi di atas muka bumi seperti perniagaan, hasil pengeluaran, hasil perolehan 

dari negara musuh dan hasil buruan
172

. Menurut Mujahid “sebahagian dari hasil usahamu” 

adalah bermaksud perniagaan
173

. Al-Tabari pula menafsirkan bahawa ia bermaksud 

mengeluarkan zakat dari hasil usaha yang baik-baik daripada perniagaan, perkilangan atau 

daripada emas dan perak
174

.  

Usaha adalah merujuk kepada pekerjaan manusia, sama ada dalam bentuk 

pembuatan atau perniagaan, ataupun sama ada menggunakan alat atau menggunakan akal 

fikiran
175

. Perkataan “sebahagian dari hasil usahamu” di dalam ayat tersebut adalah bersifat 

                                                           
172

  Ibn al-„Arabi, Ahkam al-Qur’an (Bayrut: Dar al-Kutub al-„Ilmiyyah, 2003), 1: 313. 

173
  Ibn Kathir, Tafsir al-Qur’an al-‘Azim (al-Riyad: Dar al-Salam, 2004), 1: 443. 

174
  Muhammad Ibn Jarir al-Tabari, Jami’ al-Bayan ‘an Ta’wil Ayy al-Qur’an (al-Qahirah: Maktabah Ibn 

Taymiyyah, t.t.), 5:555. 

175
   Muhammad Abu Zuhrah, Zahrah al-Tafasir (al-Qahirah: Dar al-Fikr al-„Arabi, t. t.), 2: 1000. 

umum, ia merangkumi segala hasil usaha yang dilakukan oleh manusia sama ada ia 

berbentuk perniagaan, perindustrian, pertanian dan seumpamanya, ataupun hasil tersebut 

diusahakan secara persendirian atau syarikat
176

. 

 Oleh itu, harta syarikat menepati prinsip ayat tersebut iaitu harta yang diusahakan. 

Selain itu, harta syarikat terdiri daripada harta yang bercampur-campur, ia menepati prinsp 

khultah al-asya’ (campuran harta) yang juga dikenakan zakat. Prinsip ini dapat difahami 

daripada perbahasan hadis Nabi SAW berikut; 

 
Maksudnya: Tidak terhimpun antara yang terpisah dan tidak terpisah antara 

yang terhimpun kerana takut bersedekah (zakat)
177

 

Hadis ini difahami oleh pelbagai ulama dari pelbagai sudut. Antara kefahaman hadis 

ini adalah larangan mencampurkan harta yang terpisah kerana bimbang kadar zakat yang 

perlu dikeluarkan banyak dan larangan memisahkan antara harta yang bercampur kerana 

bimbang sedikitnya kadar zakat yang akan dikeluarkan
178

. 

Kefahaman lain berkenaan hadis ini adalah larangan daripada menghimpunkan 

binatang ternak untuk mengurangkan bayaran zakat dan memisahkan binatang ternak 

kerana tujuan yang sama
179

. Contohnya menurut Imam Malik terdapat tiga orang yang 

memiliki 40 ekor kambing biri-biri di mana setiap seorang perlu mengeluarkan zakat 

                                                           
176

 Tun Abdul Hamid Mohamad, “Obligation of Companies to Pay Zakat: Issues Arising from Effects of 

Separate Legal Entity,” 485. 

177
   Hadis riwayat al-Bukhari, Kitab al-Zakah, Bab La Yujma„u Bayna Mutafarriq wa La Yufarriq Bayna 

Mujtami„, no. Hadis 1450. Lihat al-Bukhari,  Sahih al-Bukhari, 352. 

178
 Zakariya al-Ansari, Minhah al-Bari bi Syarh Sahih al-Bukhari (al-Riyad: Maktabah al-Rasyad, 2005), 

3: 534.  

179
   Al-Hasan bin „Ali al-Tusi, Mukhtasar al-Ahkam (al-Madinah: Maktabah al-Ghuraba‟ al-Athariyah, 

1415H), 3: 203. 

sebanyak satu ekor kambing
180

. Oleh itu mereka menggabungkan bilangan tersebut ketika 

membayar zakat (jumlahnya menjadi 120 ekor) sehingga kadar zakat yang dikenakan 

hanyalah satu ekor kambing
181

.  

Bagi larangan memisahkan binatang ternak yang terhimpun pula adalah seperti tiga 

orang yang memiliki 100 ekor kambing biri-biri bagi setiap seorang sehingga kadar wajib 

zakat adalah 3 ekor kambing biri. Kemudian mereka memisah-misahkan jumlah kambing 

tersebut sehingga kadar yang wajib dibayar hanyalah dua ekor sahaja
182

. Contoh yang 

diutarakan oleh Imam Malik ini juga merupakan pendapat al-Thawri dan al-Awza‟i
183

. 

Berdasarkan daripada kefahaman kedua inilah dapat diqiyaskan kepada zakat atas syarikat. 

Syarikat mempunyai harta-harta yang terkumpul di dalamnya dan harta tersebut tidak boleh 

dipisah-pisahkan dalam perkiraan zakat kerana bimbang jumlah kadar zakat yang besar 

ataupun selainnya.  

Mengenai syarikat sebagai pembayar zakat, asasnya terdapat tiga pandangan 

mengenainya, pertama; zakat dikenakan atas syarikat
184

. Hujah golongan ini adalah kerana 

syarikat merupakan entiti yang terpisah (syakhsiyyah i‘tibariyyah). Oleh itu syarikat 

mempunyai tanggungan harta yang tersendiri yang mewajibkannya untuk mengeluarkan 

zakat bagi harta tersebut. Selain itu mewajibkan zakat atas pemegang saham boleh 

                                                           
180

 Kadar zakat yang dikenakan ke atas kambing biri-biri yang jumlahnya dari 40-120 ekor adalah satu ekor 

kambing biri-biri. Lihat; Muhammad Basyir al-Syaqfah, al-Fiqh al-Maliki fi Thaubihi al-Jadid 

(Damsyiq: Dar al-Qalam, 2007), 1: 399; „Abd al-Qadir Syaybah al-Hamd, Fiqh al-Islam Syarh Bulugh 

al-Maram (al-Madinah: Matabi„ al-Rasyid, t.t.), 3: 94. 

181
 Malik Ibn Anas, al-Muwatta’ (al-Qahirah: Dar al-Ghadd al-Jadid, 2008), 1: 165. 

182
 Ibid., 1: 165. 

183
 Badr al-Din al-„Ayni a, ‘Umdah al-Qari Syarh Sahih al-Bukhari (Bayrut: Dar al-Fikr, t. t.), 9:9. 

184
  Ahmad bin Muhammad al-Khalil, al-Ashum wa al-Sanadat fi al-Fiqh al-Islami (al-Dimam: Dar Ibn al-

Jauzi, 1462H), 283-284. 

mendatangkan kesukaran dalam melakukan pentaksiran zakat, seperti menentukan 

pemilikan, bahagian keuntungan dan nisab
185

. 

Golongan kedua pula berpendapat zakat diwajibkan ke atas pemegang saham
186

. 

Hujah mereka adalah pemegang saham merupakan pemilik sebenar terhadap harta tersebut. 

Manakala pendapat ketiga menyatakan kedua-dua pihak sama ada syarikat atau pemegang 

saham boleh mengeluarkan zakat mengikut pilihan
187

. 

Walaupun begitu, daripada ketiga-tiga pendapat tersebut hanya satu pendapat sahaja 

tidak menerima konsep syarikat sebagai pembayar zakat. Sedangkan dua pendapat yang 

lain menerima konsep ini. Kewajipan zakat atas syarikat adalah berteraskan konsep 

syakhsiyyah i‘tibariyyah yang telah dibahaskan sebelum ini. Kesimpulan daripada 

perbahasan tersebut membuktikan syarikat mempunyai kapasiti tersendiri sebagaimana 

manusia dalam melakukan urusan dan transaksi termasuk membayar zakat. Oleh kerana itu 

syarikat boleh dianggap sebagai muzakki (pembayar zakat). Ia telah menjadi hujah 

sokongan untuk membenarkan syarikat sebagai pembayar zakat. 

Selain itu, kewajipan zakat juga adalah tertakluk kepada harta dan pemilikannya. 

Konsep syakhsiyyah i‘tibariyyah sahaja tidak cukup untuk mewajibkan zakat pada syarikat. 

Contohnya wakaf, harta milik wakaf tidak akan dikenakan zakat walaupun wakaf 

merupakan satu entiti yang tersendiri. Oleh itu, perlu dirujuk kepada harta syarikat adakah 

ia wajib dikeluarkan zakat. Namun persoalan yang timbul adalah mengenai pemilikan harta 

bagi syarikat. Menjelaskan persoalan ini perlu diketahui bahawa pemilikan sempurna dalam 

                                                           
185

  „Abdullah bin Mansur al-Ghafili, Nawazil al-Zakah: Dirasah Fiqhiyyah Ta’siliyyah li Mustajaddati al-

Zakat (al-Riyad: Dar al-Miman, 2008), 186. 

186
  Al-Khalil, al-Ashum wa al-Sanadat fi al-Fiqh al-Islami, 282. 

187
  „Abdullah „Ali Mahmud al-Sayfi, al-Syarikah al-Qabidah wa Ahkamuha fi al-Fiqh al-Islami (Jordan: Dar 

al-Nafa‟is, 2006), 100-101; Rafiq Yunus al-Misri, Buhuth fi al-Zakah (Dimasyq: Dar al-Maktabi, 2009), 

191. 

zakat mempunyai pentakrifan yang berbeza-beza. Terdapat golongan yang menyatakan 

milik penuh bermaksud kekayaan itu berada di bawah pengawasan dan kuasanya. Manakala 

ada sebahagian lain yang mensyaratkan kekayaan tersebut harus berada di tangannya yang 

mana tidak bersangkut dengan hak orang lain
188

.  

Perbezaan kefahaman pemilikan sempurna mendatangkan kesan yang berbeza 

dalam pembayaran zakat. Contohnya, jumhur ulama (selain golongan Hanafiyyah) 

mewajibkan zakat ke atas harta wakaf yang diwakafkan kepada orang tertentu (iaitu al-

mawquf ‘alayh)
189

 sedangkan orang yang mendapat harta wakaf itu tidak mempunyai 

milikan yang sempurna ke atas harta tersebut. Contoh lain adalah jumhur ulama juga 

mewajibkan zakat pada tanah ‘usyr yang diwakafkan
190

 sedangkan al-mawquf ‘alayh tidak 

memiliki harta tersebut dengan pemilikan yang sempurna. 

Berdasarkan itu, pemilikan sempurna boleh dikatakan cukup sekadar mempunyai 

kekuasaan dan pengawasan terhadap harta. Keadaan ini wujud dalam syarikat kerana harta-

hartanya diuruskan atas nama syarikat. Syarikat (syakhsiyyah i‘tibariyyah) juga mempunyai 

kapasiti tertentu terhadap harta sebagaimana yang telah dijelaskan. Oleh itu, tidak ada 

halangan untuk mewajibkan zakat ke atas syarikat jika hartanya memenuhi syarat untuk 

dizakatkan
191

.  

                                                           
188

  Abu Bakr bin Mas„ud al-Kasani, Badai‘ al-Sanai‘ fi Tartib al-Syarai„ (Bayrut: Dar al-Kutub al-

„Ilmiyyah, 2003), 2: 390. 

189
  „Ali bin Sulayman al-Mardawi a, al-Insaf fi Ma‘rifah al-Rajih min al-Khilaf (t.t.p: al-Malik al-Sa„ud, 

1956), 3: 14-15. 

190
  Akmal al-Din al-Babarti, Syarh al-‘Inayah ‘ala al-Hidayah (Misr: Matba„ah al-Kubra al-Amiriyah, 

1315H), 2: 3;  Ahmad Zayn al-Din al-Ma‟bari, Fath al-Ma‘in bi Syarh Qurrah al-‘Ayn bi Muhimmat al-

Din (Bayrut: Dar Ibn Hazm, 2004), 236-237 

191
  „Ali Muhyi al-Din al-Qurrah al-Daghi, Buhuth fi Fiqh Qadaya al-Zakah al-Mu‘asirah (Bayrut: Dar al-

Basya‟ir al-Islamiyyah, 2013), 287. 

Perbincangan mengenai zakat atas syarikat dilanjutkan dengan melihat kedudukan 

harta syarikat. Oleh kerana harta syarikat terhasil daripada beberapa sumber, bentuk dan 

jenis mendatangkan persoalan bagaimanakah menentukan kewajipan zakat ke atas harta 

tersebut. Kewajipan zakat atas harta syarikat adalah berdasarkan kepada beberapa asas 

selain ia perlu memenuhi syarat-syarat wajib harta zakat (seperti cukup haul dan nisab)
192

. 

Asas zakat syarikat adalah; mencampurkan harta zakat (berasaskan konsep zakat al-kultah), 

merangkumkan harta zakat dan konsep harta berkembang (al-nama’).  

Asas-asas ini menjadi antara penentu utama mengapa harta-harta dalam syarikat 

tidak terlepas dari kewajipan zakat. Dakwaan sebegitu timbul apabila melihat harta dalam 

syarikat mempunyai pemilikan yang berbeza dan bercampur-campur. Selain itu harta dalam 

syarikat jika dilihat dari sudut pemilikan tunggal ada yang tidak mencukupi nisab oleh itu 

harta tersebut tidak wajar dikenakan zakat. Begitu juga persoalan harta yang jelas bukan 

dibawah kuasa syarikat, adakah ia boleh dikeluarkan bersama dengan harta syarikat. Oleh 

kerana itu tiga asas ini dikemukakan bagi memahami kedudukan harta syarikat dalam 

pembayaran zakat.  

3.3.1 Mencampurkan Harta Zakat.  

Mencampurkan harta zakat mempunyai asasnya di dalam perbahasan fiqh. Asasnya adalah 

di dalam membincangkan isu zakat ternakan atau khususnya dalam zakat al-khultah.  

Sebelum melanjutkan perbincangan mengenai perkara ini hendaklah dimaklumi bahawa 

terdapat dua bentuk pencampuran binatang ternak, iaitu pencampuran atas dasar 

perkongsian dan pencampuran atas dasar berdekatan
193

. Pencampuran yang pertama juga 

                                                           
192

  Syarat harta syarikat akan dibahaskan pada sub topik 3.5  

193
  Abi Bakr bin Muhammad al-Hisni, Kifayah al-Akhyar fi Hill Ghayah al-Ikhtisar (Jeddah: Dar al-Minhaj, 

2008), 268. 

disebutkan sebagai pencampuran dari segi „ain (khultah al-a’yan) di mana tidak dapat 

dibezakan nisab binatang tersebut bagi dua orang pengembala (atau lebih), seperti binatang 

ternakan warisan sesuatu kaum atau dibelinya bersama, mereka berkongsi pada ternakan 

tersebut dan tidak diketahui jumlah-jumlah tertentu binatang tersebut yang merupakan 

milik mereka
194

. 

 Pencampuran dalam bentuk kedua disebut sebagai pencampuran dari segi sifat 

(khultah al-awsaf) di mana jumlah ternakan bagi setiap pemilik diketahui dan dapat 

dibezakan
195

, contohnya pemilik pertama mempunyai 30 ekor kambing, pemilik kedua 

mempunyai 40 ekor kambing dan seterusnya. Namun setiap binatang ternak tersebut 

diternak berdekatan dan bercampur-campur seolah-olah ia merupakan harta yang satu. 

 Para fuqaha‟ berbeza pendapat mengenai kesan pencampuran terhadap zakat sama 

ada dari sudut kewajipan zakat mahupun dari sudut nisab zakat. Pendapat pertama adalah 

pendapat Imam Abu Hanifah dan sahabat-sahabatnya, mereka menyatakan bahawa 

pencampuran binatang ternak tidak memberi kesan terhadap kewajipan zakat mahupun 

kadar nisab zakat
196

. Sedangkan Imam Malik dan Imam Syafi„i, Imam Ahmad serta fuqaha‟ 

Mesir berpendapat bahawa pencampuran harta (binatang ternak) perlu dizakatkan sebagai 

harta yang satu
197

. Walau bagaimanapun mereka berbeza pendapat pada dua isu iaitu pada 

persoalan nisab dan bentuk atau sifat pencampuran yang memberi kesan kepada kewajipan 

zakat. 

                                                           
194

  Nakhbah min al-„Ulama„ (ed.), al-Fiqh al-Muyassar fi Daw‘ al-Kitab wa al-Sunnah (al-Madinah: 

Majma‟ al-Malik Fahd, 1424H), 139. 

195
  Ibid.; Muhammad bin Ahmad al-Khalwati, Hasiyah al-Khalwati ‘ala Muntaha al-Iradat (Qatar; Dar al-

Nawadir, 2011), 2: 106. 

196
  Al-Sarakhsi, al-Mabsut, 2: 154. 

197
   Muhammad bin Idris al-Syafi„i, al-Umm (al-Mansurah: Dar al-Wafa‟, 2001), 3: 33; Muhammad bin 

Ahmad Mayyarah, al-Durr al-Thamin wa al-Mawrid al-Ma’in (al-Qahirah: Dar al-Hadith, 2008), 435. 

„Abd al-Rahman bin „Umar al-Basri, al-Hawi fi al-Fiqh ‘Ala Madhhab al-Imam Ahmad ibn Hanbal 

(Makkah: Maktabah al-Asadi, 2009), 2: 496. 

 Isu pertama, adakah bagi harta yang bercampur tersebut memberi kesan kepada 

penentuan nisab dan kewajipan zakat atau tidak?. Imam Malik dan pengikutnya 

berpendapat bahawa harta yang bercampur memberi kesan pada kewajipan zakat
198

, 

manakala Imam Syafi„i dan pengikutnya pula berpendapat bahawa ia memberi kesan 

kepada kewajipan zakat dan penentuan nisab
199

. Mereka berhujah dengan dua hadis Nabi 

SAW iaitu:  

 
Maksudnya: Dua orang yang telah bercampur (haiwan ternak keduanya) 

hendaklah keduanya berdamai dengan menanggung beban yang sama
200

. 

Dan Sabda Nabi SAW: 

 
Maksudnya: Tidak terhimpun antara yang terpisah dan tidak terpisah antara 

yang terhimpun kerana takut bersedekah (zakat)
201

 

Kedua-dua hadis ini menunjukkan satu dalalah (pendalilan) yang jelas bahawa 

pemilikan harta yang bercampur daripada dua orang sama seperti pemilikan seorang sahaja. 

Hadis ini juga merupakan mukhassis (yang mengkhususkan) kepada sabda Nabi SAW: 

 

Maksudnya: Tidak wajib zakat pada unta yang kurang daripada lima ekor
202

 

                                                           
198

   Menurut golongan Malikiyyah, harta yang bercampur (al-khultah) diwajibkan zakat dengan syarat 

pemilik harta yang bercampur memenuhi syarat wajib zakat, iaitu seorang yang muslim, merdeka dan 

memliki nisab. Sebagai contoh, jika seorang pemilik ternakan biri-biri yang bercampur memenuhi nisab 

(iaitu 40 ekor) manakala pemilik lain tidak memenuhi nisab, maka yang wajib mengeluarkan zakat adalah 

pemilik yang ternakannya cukup nisab. Jika kesemuanya cukup nisab barulah dizakatkan seumpama harta 

seorang pemilik. Lihat: Muhammad al-Zarqani, Syarh al-Zarqani ‘ala Muwatta’ al-Imam Malik (Misr: 

al-Maktabah al-Tijariyyah al-Kubra, 1959), 3: 119.  

199
  Yahya bin Syaraf al-Nawawi, Rawdah al-Talibin (al-Riyad: Dar „Alam al-Kutub, 2003), 2: 27; 

Muhammad bin Idris al-Syafi„i, al-Umm, 3: 34-35; Ibn Taymiyyah, Fiqh al-Zakah wa al-Siyam (Bayrut: 

Dar al-Fikr al-„Arabi, t.t.), 37. 

200
  Hadis riwayat al-Bukhari, Kitab al-Zakah, Bab Ma Kana min Khalitayn Fa Innahuma Yataraja„ani 

Baynahuma bi al-Sawiyah, no. Hadis 1451. Lihat al-Bukhari,  Sahih al-Bukhari, 352. 

201
  Hadis riwayat al-Bukhari, Kitab al-Zakah, Bab La Yujma„u Bayna Mutafarriq wa La Yufarriq Bayna 

Mujtami„, no. Hadis 1450. Lihat ibid, 352. 

Asasnya unta yang tidak mencukupi nisab (lima ekor) tidak wajib untuk dikenakan 

zakat berasaskan keumuman hadis tersebut. Namun jika unta tersebut diternak secara 

bercampur sehingga menepati prinsip khultah ia akan dikenakan zakat (kerana telah 

ditakhsiskan oleh hadis “tidak terpisah antara yang terhimpun”). Contohnya dua tuan yang 

setiap seorang memiliki tiga ekor unta yang diternak secara bercampur, pada asasnya zakat 

tidak dikenakan pada mereka kerana tidak mencukupi nisab. Namun oleh kerana mereka 

menternak secara bercampur dan menepati prinsip khultah zakat akan dikenakan ke atas 

kesemua unta tersebut iaitu enam ekor dan dianggap di bawah pemilikan yang satu. 

Asas perbincangan zakat al-khultah di sini adalah daripada hadis Nabi SAW: 

 

Maksudnya: Dua orang yang telah bercampur (haiwan ternak keduanya) 

hendaklah keduanya berdamai dengan menanggung beban yang sama
203

. 

Kedua pendapat tersebut memahami hadis ini berdasarkan keyakinan mereka. Oleh 

kerana itulah terdapat segolongan yang menyatakan pencampuran harta zakat memberi 

kesan kepada kewajipan zakat dan penentuan kadar nisab dan segolongan berpendapat 

bahawa ia hanya memberi kesan kepada kewajipan zakat sahaja
204

. Namun hakikatnya 

hukum nisab adalah mengikut hukum kewajiban zakat, ini bermakna nisab bagi haiwan 

yang bercampur adalah nisab bagi seorang pemilik sebagaimana zakat harta yang 

bercampur adalah umpama zakat bagi seorang pemilik
205

. 

                                                                                                                                                                                 
202

   Hadis riwayat al-Bukhari, Kitab al-Zakah, Bab Laysa Fi Ma Duna Khams Dhawd Sadaqah, no. Hadis 

1459 dan Muslim, Kitab al-Zakah, no. Hadis 979. Lihat al-Bukhari,  Sahih al-Bukhari, 355; Muslim, 

Sahih Muslim, 2: 673. 

203
  Hadis riwayat al-Bukhari, Kitab al-Zakah, Bab La Yujma„u Bayna Mutafarriq wa La Yufarriq Bayna 

Mujtami„, no. Hadis 1450. Lihat al-Bukhari,  Sahih al-Bukhari, 352. 

204
   Muhammad bin Ahmad Ibn Rusyd, Bidayah al-Mujtahid wa Nihayah al-Muqtasid (Bayrut: Dar al-Kutub 

al-„Ilmiyyah, 2009), 1: 389. 

205
   Ibid, 1: 390. 

Isu kedua pula adalah pada bentuk dan sifat pencampuran yang memberi kesan 

kepada zakat. Menurut Imam al-Syafi„i syarat al-khultah adalah bercampur ternakan-

ternakan dua orang penternak (atau lebih), direhatkan bersama, diperah susunya bersama, 

dilepaskan untuk meragut bersama, diberi minum bersama dan mengawan satu sama lain, 

tidak ada beza antara pencampuran binatang ini dengan bentuk perkongsian binatang ternak 

oleh kerana itulah ia boleh dianggap sempurna nisab bagi setiap rakan kongsi tersebut
206

. 

Manakala menurut Imam Malik bercampur binatang itu dari sudut tempat gembalaan, 

tempat minum, tempat berehat, dan tempat mengawan namun tuannya mengembala 

binatang ternakannya secara terpisah pada sebahagian sifat-sifat tersebut atau 

keseluruhannya
207

. 

Bagi Abu Hanifah percampuran (al-khalit) yang dimaksudkan adalah seerti dengan 

perkongsian (al-syarik). Ini bermakna zakat daripada binatang tersebut adalah berasaskan 

akad perkongsian yang dilakukan oleh dua orang atau lebih (tuan binatang ternak). Namun 

Malik menyatakan bahawa percampuran berbeza dengan perkongsian, ini kerana 

percampuran adalah apabila tuannya mengenali binatang ternaknya sedangkan dalam 

perkongsian pemiliknya tidak mengenali binatang ternaknya
208

. 

 Golongan yang menerima konsep mencampurkan harta zakat menyatakan di dalam 

hadis Nabi SAW: “tidak disatukan binatang yang terpisah dan tidak dipisahkan binatang 

yang terkumpul” membawa kemungkinan bahawa ia merujuk kepada mencampurkan harta 

                                                           
206

  Ibrahim bin „Ali al-Syirazi, al-Muhadhab fi Fiqh al-Imam al-Syafi‘i (Bayrut: Dar al-Kutub al-„Ilmiyyah, 

1995), 1: 279; al-Hisni, Kifayah al-Akhyar fi Hill Ghayah al-Ikhtisar, 269-270; Ahmad bin al-Hussayn 

al-Ramli, Safwah al-Zubad (Bayrut: Dar al-Minhaj, 2009), 111. 

207
  Muhammad „Alisy, Syarh Manh al-Jalil ‘Ala Mukhtasar al-‘Alamah Khalil (Bayrut: Dar al-Fikr, 1984), 

2: 17; Ibn Rushd, The Distinguished Jurist’s Primer (diterjemah oleh Imran Ahsan Khan Nyazee) 

(Berkshire: Garnet Publishing, t.t.), 1: 306-207.  

208
  Sulayman bin Khalaf al-Baji, al-Muntaqa Syarh Muwatta’ Imam Malik (al-Qahirah: Dar al-Kuttab al-

Islami, 1332H), 2: 136; Ibn Hajar al-„Asqalani a, Fath al-Bari Syarh Sahih al-Bukhari (Misr: Dar al-

Rayyan li al-Turath, 1986), 4: 369-370. 

zakat untuk memperbanyakkan kutipan zakat oleh amil. Namun kemungkinan itu tidak 

wajar mengenepikan prinsip asas yang disepakati dalam hukum zakat iaitu nisab dan hak 

wajib dalam zakat hanya terpakai pada pemilikan seorang tuan sahaja.  

 Menjawab kenyataan ini golongan yang menerima konsep pencampuran harta zakat 

menyatakan bahawa lafaz al-khultah jelas dapat difahami daripada hadis Nabi SAW: 

“Innahuma yatarajjaha bi al-sawiyyah”. Iaitu perkataan taraju’ atau tarajuh tidak akan 

berlaku kecuali pada perkara yang bercampur. Ia berbeza dengan konsep syarikat kerana 

orang yang berkongsi tidak perlu taraju’ saling berdamai mengenai apa yang diambil dari 

harta perkongsian
209

. 

 Manakala mengenai persoalan adakah pencampuran harta yang memberi kesan 

kepada zakat hanya wujud dalam zakat ternakan. Menurut mazhab Syafi„i ia tidak terhad 

kepada binatang ternak sahaja bahkan ia juga memberi kesan dalam zakat pertanian dan 

zakat wang (emas dan perak)
210

. 

Daripada perbincangan tersebut, didapati penternak yang binatang ternakannya 

dipelihara secara bersama (antara dua orang atau lebih) dibenarkan untuk menggabungkan 

binatang ternakannya agar mencukupi nisab
211

. Kemudian zakat dikeluarkan daripada 

binatang tersebut (setelah digabungkan). Selain itu konsep menggabungkan harta ini boleh 

diaplikasi dalam harta selain binatang ternak menurut mazhab Syafi„i. Lantaran daripada 

itu, konsep ini boleh diaplikasikan pada harta syarikat. Tambahan pula, secara asasnya 

harta syarikat merupakan gabungan modal individu-individu yang membentuk syarikat dan 

                                                           
209

   Sulayman bin Khalaf al-Baji, al-Muntaqa Syarh Muwatta’ Malik, 3: 187 

210
   Yahya bin Syaraf al-Nawawi, Rawdah al-Talibin, 2: 30; „Umar bin „Ali, Ibn al-Mulaqqan, ‘Ijalah al-

Muhtaj ila Tawjih al-Minhaj (Irbid: Dar al-Kitab, 2001), 474. 

211
 Muhammad al-Dusuqi, Hasyiyyah al-Dusuqi ‘ala Syarh al-Kabir (al-Qahirah: Dar al-Ihya‟ al-Kutub al-

„Arabiyyah, t.t.), 1: 440-441; Muhammad bin Syihab al-Din al-Ramli b, Nihayah al-Muhtaj Ila Syarh al-

Minhaj (Bayrut: Dar al-Fikr, 1984), 59-61. 

keuntungan/hasil yang diperoleh, kemudian ia akan digabungkan untuk tujuan pembayaran 

zakat. 

Selain itu, prinsip mencampurkan harta zakat ini melambangkan bahawa wujudnya 

satu entiti lain selain manusia. Ini kerana zakat diwajibkan pada “pemilikan yang satu” 

sedangkan ia adalah milikan oleh banyak tuan (individu). “Pemilikan yang satu” ini telah 

menjadi tabir kepada individu sehingga pembayaran zakat dapat dilaksanakan. Dalam erti 

kata lain “pemilikan yang satu” merupakan entiti perundangan yang dicipta dalam 

perbendaharaan fiqh bagi mewajibkan zakat harta yang bercampur. Oleh itu, konsep 

pencampuran harta zakat amat sesuai diaplikasikan dalam zakat syarikat. 

3.3.2 Merangkumkan Harta Zakat. 

Ia bermaksud merangkumkan kesemua harta zakat (yang sama sifat atau jenisnya) antara 

satu sama lain. Dalam menentukan atau mengira harta-harta yang perlu dizakatkan, 

sewajarnya dikumpul setiap yang dimiliki oleh seseorang (harta-harta zakat) sama ada di 

dalam negara mahupun di luar negara. Kemudiannya harta tersebut dirangkumkan sekali 

dan zakat akan dikeluarkan daripada harta tersebut setelah hutang yang ditanggung 

dibayar
212

. Perbincangan mengenai isu ini sememangnya wujud dalam perbahasan fiqh 

khususnya fiqh zakat. Contoh rangkuman harta zakat adalah seperti merangkumkan harta 

dengan hutang yang berada di tangan pemiutang
213

 walaupun hakikatnya harta tersebut 

tidak ada pada tangan pemiliknya. 

                                                           
212

   Mahir Hamid al-Hawali, “al-Amwal allati Tajibu fiha al-Zakat wa Masarifuha” (makalah al-Zakah wa al-

Darbiyyah wa Atharuha fi al-Mujtama‟, al-Jami‟ah al-Islamiyyah, Gaza, 6 Mei 2006), 49. 

213
   Haqqi Isma‟il „Abd AIlah, Fiqh al-Imam al-Zuhri wa Manhajuhu Fih (Bayrut: Dar al-Kutub al-„Ilmiyah, 

2006), 239. 

 Contoh seterusnya adalah di dalam perbahasan zakat pertanian. Ibn Qudamah 

menjelaskan bahawa hasil pertanian yang sama jenis boleh dirangkumkan antara satu sama 

lain atas tujuan untuk mencukupkan jumlah nisab. Beliau menyebut
214

: 

Dirangkumkan jenis-jenis hasil satu sama lain untuk menyempurnakan 

jumlah nisab, seperti mana yang telah kami sebut dalam perbahasan harta 

ternakan, maka dirangkumkan al-‘alas dengan gandum, salat dengan barli, 

kerana kedua-dua itu daripada jenis yang sama… 

 Antara contoh lain yang dapat dibawakan di sini ialah merangkumkan harta 

perniagaan yang lain jenisnya untuk dikeluarkan zakat
215

, Wahbah al-Zuhayli 

menjelaskan
216

: 

Peniaga hendaklah mengira barang dagangannya pada akhir bagi setiap 

tahun, berasaskan nilai atau harga barangan tersebut pada waktu zakat itu 

hendak dikeluarkan, bukan berasaskan nilainya pada ketika jualan, dan 

keluarkan zakatnya. Hendaklah dirangkumkan barangan dagangannya antara 

satu sama lain ketika pengiraan dilakukan walaupun jenisnya berbeza seperti 

baju, kulit dan peralatan-peralatan. 

Konsep merangkumkan harta zakat juga boleh di dapati dalam perbahasan harta al-

mustafad, iaitu harta yang diperolehi dipertengahan haul. Menurut mazhab Hanabilah 

contohnya, menyebut bahawa harta al-mustafad akan dirangkumkan dengan nisab harta 

yang sama jenisnya atau yang sama hukumnya kemudian dikeluarkan zakat keseluruhannya 

jika sempurna haul
217

. Dalam zakat ternakan pula jika lembu dan kerbau diternak sekali 

maka boleh dirangkumkan nisab kedua-dua jenis itu
218

. 

Begitu juga dengan persoalan membayar zakat sebelum tiba haul. Sekiranya 

seseorang itu yakin nisabnya cukup sehingga akhir haul, adalah harus untuk dia keluarkan 

                                                           
214

   Ibn Qudamah al-Maqdisi, al-Kafi (al-Qahirah: Hajar, 1997), 2: 137. 

215
    Nizam al-Din, al-Fatawa al-Hindiyyah (Bayrut: Dar al-Ihya‟ al-Turath al-„Arabi, 2002), 1: 226. 

216
  Al-Zuhayli a, al-Fiqh al-Islami wa Adillatuhu, 2: 792. 

217
  Al-Mardawi a, al-Insaf fi Ma’rifah al-Rajih min al-Khilaf, 30. 

218
  „Abd Allah bin Ahmad al-Nasafi, al-Bahr al-Ra’iq Syarh Kanz al-Daqa’iq (Bayrut: Dar al-Kutub al-

„Ilmiyyah, 1997), 2: 377. 

zakat sebelum tiba waktu wajibnya iaitu pada akhir haul
219

. Ini kerana ia merangkumkan 

hartanya dalam tempoh haul tersebut secara tanggapan dan mencukupi nisab lalu 

membayar zakat sebelum tiba waktu cukup haul. Asas rangkuman harta ini juga boleh 

berlaku dalam syarikat di mana harta dalam syarikat tersebut akan dirangkumkan untuk 

membayar zakat. 

3.3.3 Harta Yang Berkembang (al-nama’) 

Apabila diteliti sumber-sumber harta lain yang wajib dikenakan zakat didapati ia telah 

meraikan unsur kesuburan atau unsur perkembangan harta tersebut. Oleh itu, kesemua harta 

yang dikenakan zakat pada tabiatnya adalah harta yang subur dan mempunyai potensi untuk 

berkembang
220

. Contohnya adalah binatang ternak yang dibiarkan (al-sai’mah) dikenakan 

zakat sedangkan yang diternak dalam kandang (al-ma’lufah) tidak dikenakan zakat kerana 

kos penjagaannya tinggi begitu juga binatang yang digunakan untuk melakukan kerja. 

Sedangkan binatang al-sa’imah diternak untuk hasilnya dan pembiakannya kerana itulah ia 

merupakan harta yang subur
221

. 

 Selain itu al-nama’ (subur atau berkembang) juga dianggap menjadi „illah 

kewajipan zakat. Ini kerana harta yang berkembang dan ada potensi untuk berkembang 

merupakan „illah mewajibkan harta untuk dizakatkan
222

. Menurut golongan Hanafiyyah al-

nama’ merupakan syarat ataupun sebab wajib zakat. Ibn Humam menyatakan al-nama’ 

                                                           
219

  Abdul Malik al-Juwayni, Nihayat al-Matlab fi Darayat al-Madhhab (Jeddah: Dar al-Minhaj, 2007), 3: 

172. 

220
   „Abdul Humaid Mahmud al-Ba„li, Iqtisadiyat al-Zakat wa I‘tibarat al-Siyasah al-Maliyah wa al-

Naqdiyah (Misr: Dar al-Salam, 1991), 30. 

221
   Ibid., 30-31. 

222
  Zahri Hamat, “Perakaunan Zakat Pendapatan: Satu Kajian Semula” (makalah Muzakarah Pakar Zakat, 

Universiti Kebangsaan Malaysia, 2004), 6. 

adalah sebahagian daripada sebab wajib zakat
223

. Manakala golongan Malikiyyah walaupun 

tidak menyatakan al-nama’ sebagai „illah zakat secara jelas. Namun, perkara ini dapat 

dipastikan melalui kenyataan al-Baji dalam menerangkan tentang penamaan zakat
224

; 

Ia adalah mengeluarkan sesuatu hak yang wajib pada harta-harta yang boleh 

subur atau berkembang. Oleh itu tidak wajib (zakat) pada harta yang tidak 

ada potensi untuk berkembang, oleh kerana itu gugur zakat kepada sesuatu 

(harta) jika tuannya menghalang daripada ia subur dengan cara paksa. 

Adapun mengkhususkan pada harta yang subur, dikatakan padanya; dilihat 

pada kesuburannya dan keluarkan zakat harta kamu, bermaksud dia 

mengluarkan (zakat) daripada kesuburannya (harta tersebut) 

Bagi golongan Syafi„iyyah dan Hanabilah al-nama’ tidak disebut secara jelas 

sebagai syarat wajib zakat, mahupun sebagai „illah. Namun, dalam membahaskan isu-isu 

zakat prinsip al-nama’ disentuh, sama ada sebagai hikmah kewajipan zakat atau hikmah 

mengapa terdapat harta-harta yang tidak diwajibkan zakat
225

. Sebagai contoh apa yang 

disebut oleh Ibn Hajar al-„Asqalani dalam mengiktiraf al-nama’ namun tidak disebut ia 

sebagai syarat mahupun sebab zakat, beliau menjelaskan bahawa zakat dinamakan dengan 

nama sedemikian mungkin kerana ia berkait dengan sifat harta yang subur, seperti 

perniagaan dan pembuatan
226

. Begitu juga Ibnu Qudamah yang hanya menganggap al-

nama’ sebagai salah satu sifat yang diiktiraf dalam zakat
227

.  

Al-Qaradawi juga menekankan pentingnya al-nama’ dalam memantapkan 

pentadbiran zakat pada zaman sekarang. Beliau menyatakan bahawa setiap harta yang 

berkembang perlu dikenakan zakat. Beliau cenderung untuk memilih pendapat Imam Abu 

                                                           
223

   Ibn al-Humam a, Fath al-Qadir (Bayrut: Dar al-Fikr, t.t.), 2: 163-164. 

224
  Sulaiman bin Khalaf al-Baji, al-Muntaqa Syarh Muwatta’ Imam Malik, 2: 90. 

225
   Ibn al-Najjar, Ma‘unah Uli al-Nuha Syarh al-Muntaha (Makkah: Maktabah al-Asadi, 2008), 3: 166; 

Muhammad Na‟im Yasin, “al-Nama‟: Mafhumihi wa Mawqi‟ihi min Ahkam al-Zakat,” Hawaliyyah 

Kuliyyah al-Syari’ah wa al-Qanun 17, (1999), 341. 

226
  Ahmad bin „Ali bin Hajar al-„Asqalani b, Fath al-Bari bi Syarh Sahih al-Imam al-Bukhari (al-Riyad: 

Maktabah al-Malik Fahd al-Wataniyyah, 2001), 3: 309. 

227
  Ibnu Qudamah al-Maqdisi b, al-Mughni (al-Riyad: Dar „Alim al-Kutub, 1997), 4: 5. 

Hanifah berkenaan persoalan al-nama’ dalam mewajibkan harta zakat. Antara alasannya 

adalah keumuman ayat al-Quran dan hadis yang menyentuh persoalan zakat, orang yang 

kaya perlu menyucikan dirinya dengan mengeluarkan zakat, setiap harta perlu dibersihkan 

dengan mengeluarkan zakat, zakat disyariatkan untuk memenuhi keperluan dan membantu 

orang yang memerlukan, demi kemaslahatan umum serta demi dakwah Islam yang perlu 

direalisasikan melalui harta dan kekayaan umat Islam. Oleh itu bagi setiap harta yang subur 

dan berkembang (wujud nilai kekayaan) perlu dikenakan zakat
228

. 

Muhammad al-Ghazali juga mempunyai pendapat yang sama. Beliau menyatakan 

bahawa ‘illah kewajipan zakat adalah berkembang. Wang diwajibkan zakat kerana sifatnya 

yang berkembang, tanaman dan buah-buahan juga diwajibkan zakat kerana ia menyuburkan 

tanah dan pokok-pokok, begitu juga binatang ternak yang berkembang dengan berlalunya 

zaman. Sedangkan harta-harta untuk memenuhi keperluan asas hidup atau digunakan dalam 

perkara yang diharuskan syarak tidak diwajibkan zakat kerana ia bukan harta yang 

berkembang
229

. 

Aktiviti-aktiviti yang dijalankan oleh syarikat adalah satu bentuk perkembangan 

harta yang tergolong dalam prinsip al-nama’. Al-Nama’ (subur) merupakan salah satu ciri 

atau syarat harta yang wajib dikeluarkan zakat
230

. Oleh itu, apabila dilihat secara 

keseluruhannya harta syarikat merupakan harta yang layak dikeluarkan zakat kerana 

prinsipnya sebagai harta yang subur. 

 

                                                           
228

   Yusuf al-Qaradawi, Dawr al-Zakah fi ‘Ilaj al-Musykilat al-Iqtisadiyyah wa Syurut Najahiha (al-Qahirah: 

Dar al-Syuruq, 2001), 59-61 

229
  Muhammad al-Ghazali, al-Islam wa al-Awda’ al-Iqtisadiyyah (al-Qahirah: Nahdah al-Misr, 2005), 123. 

230
   Al-Qaradawi, Fiqh al-Zakah: Dirasah Muqaranah Li Ahkamiha wa Falsafatiha fi Dau’ al-Qur’an wa al-

Sunnah,  1: 158. 

3.4 FATWA MENGENAI ZAKAT SYARIKAT 

Fatwa adalah hukum syarak yang dijelaskan dan dinyatakan oleh mufti yang merupakan 

seorang yang faqih dan mahir dalam mengetahui hukum yang berlaku beserta dalil-dalil 

syarak kepada orang yang bertanyakan fatwa dalam mencari jawapan untuk perkara yang 

menjadi kemusykilan baginya daripada hukum-hukum syarak
231

. Dalam perbincangan 

zakat syarikat terdapat beberapa keputusan fatwa telah diputuskan. Keputusan fatwa 

tersebut dibahagikan kepada dua kategori iaitu; i. Keputusan fatwa zakat syarikat di 

Malaysia dan ii. Keputusan fatwa zakat syarikat luar negara (fatwa terpilih). 

3.4.1 Keputusan fatwa zakat syarikat di Malaysia. 

Terdapat beberapa keputusan fatwa zakat atas syarikat yang diputuskan di Malaysia. Secara 

kasarnya dapat diteliti bahawa fatwa-fatwa tersebut diputuskan melibatkan pelbagai badan, 

pertubuhan, syarikat, institusi dan koperasi yang boleh dirangkumkan atas tema syarikat. 

Keputusan fatwa tersebut adalah sebagaimana dalam jadual 3.1 berikut; 

Jadual 3.1: Keputusan Fatwa Zakat Syarikat di Malaysia
232

 

KOD FATWA KEPUTUSAN FATWA 

F001 Zakat Ke Atas Pendapatan Felda dan 

Syarikat-syarikatnya 

(Keputusan fatwa Negeri Selangor 

pada 1 Januari 1970. Fatwa yang 

diwartakan pada 7 Jun 2007) 

- FELDA wajib mengeluarkan zakat hasil pendapatannya 

termasuk hasil pendapatan anak-anak syarikat yang 

dikawal penuh oleh FELDA 

- Anak-anak syarikat yang tidak dikawal sepenuhnya oleh 

FELDA (mempunyai urusan akaun yang berasingan) 

wajib mengeluarkan zakat sendiri.   

F002 Pembayaran Zakat Oleh Tabung Haji 

(Persidangan Jawatankuasa Fatwa 

Majlis Kebangsaan Bagi Hal Ehwal 

Ugama Islam Malaysia Kali Ke-17 yang 

bersidang pada 3 Mei 1979) 

Lembaga Urusan dan Tabung Haji adalah diwajibkan 

membayar zakat bagi pihak penyimpan-penyimpan dari 

wang simpanannya, dari hasil pelaburan dan dari harta 

yang diperniagakan serta segala keuntungan daripadanya. 

Lembaga Urusan dan Tabung Haji sendiri tidak 

diwajibkan mengeluarkan zakat dari harta yang 

                                                           
231

  Hussayn Muhammad al-Mallah, Al-Fatwa: Nasy’atuha wa tatawwuruha, Usuluha wa Tatbiqatuha 

(Bayrut : Maktabah al-„Asriyyah, 2006), 1: 398. 

232
  Kesemua fatwa ini boleh diakses melalui laman sesawang e-fatwa.gov.my dan boleh dirujuk dalam; 

JAKIM, Keputusan Muzakarah Jawatankuasa Fatwa Majlis Kebangsaan bagi Hal Ehwal Ugama Islam 

Malaysia (Putrajaya: Bahagian Pengurusan Fatwa JAKIM, 2012), 80/98-107. 

didapatinya dari keuntungan bersih yang diperoleh setelah 

zakat dibayar bagi pihak penyimpan. 

F003 Zakat Koperasi Shamelin Dan 

Seumpamanya 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-13 yang 

bersidang pada 1-2 Februari 1985) 

Koperasi wajib mengeluarkan zakat bagi pihak ahli-

ahlinya 

F004 Zakat Ke Atas MARA 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-18 yang 

bersidang pada 25 Februari 1987) 

MARA tidak wajib mengeluarkan zakat kerana tidak 

memenuhi syarat pemilikan sempurna. 

F005 Zakat Ke Atas Syarikat 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-31 yang 

bersidang pada 9 Disember 1992) 

Syarikat perniagaan diwajibkan zakat apabila memenuhi 

syarat-syarat yang telah digariskan 

F006 Zakat Syarikat Koperasi 

(Keputusan fatwa Negeri Sarawak 

pada 23 November 1996) 

Koperasi Anib Bhd diwajibkan untuk mengeluar zakat 

F007 Zakat Ke Atas Firma-Firma Dan 

Syarikat Konsultan 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-50 yang 

bersidang pada 10 Mei 2001) 

Firma-firma dan syarikat konsultan diwajibkan untuk 

membayar zakat.  

Jika ia dimiliki bersama antara orang Islam dan bukan 

Islam, hak orang Islam sahaja yang dikenakan zakat. 

F008 Zakat Ke Atas Syarikat Yang 

Dimiliki Oleh Berbagai Jenis 

Pemegang Saham Yang Bercampur 

Muslim Dan Non Muslim 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-50 yang 

bersidang pada 10 May 2001) 

Zakat hanya dikenakan ke atas bahagian milik muslim 

sahaja. 

F009 Fatwa Tentang Zakat Ke Atas 

Syarikat Yang Dimiliki Oleh Pelbagai 

Jenis Pemegang Saham Yang 

Bercampur Muslim Dan Non Muslim 

(Keputusan fatwa Negeri Selangor 

pada 24 Julai 2001) 

Zakat diwajibkan ke atas bahagian milik muslim sahaja 

F010 Zakat Ke Atas Bank-Bank Dan 

Syarikat-Syarikat Perniagaan Yang 

Berlandaskan Syariah Yang Syarikat 

Induknya Di Miliki Oleh Orang 

Bukan Islam 

(Muzakarah Khas Jawatankuasa Fatwa 

Majlis Kebangsaan Bagi Hal Ehwal 

Ugama Islam Malaysia yang bersidang 

pada 16 Ogos 2001) 

Semua perbankan Islam yang menjalankan pengurusan 

perniagaan berlandaskan syarak wajib mengeluarkan 

zakat begitu juga semua kaunter yang menjalankan 

perniagaan berlandaskan syarak yang induknya bukan 

Islam. 

F011 Zakat Syarikat/Anak Syarikat Yang 

Dimiliki Oleh Perbadanan Nasional 

Berhad (PNB) 

(Muzakarah Khas Jawatankuasa Fatwa 

Majlis Kebangsaan Bagi Hal Ehwal 

Ugama Islam yang bersidang pada 16 

Ogos 2001) 

Anak-anak syarikat milik PNB tidak dikenakan zakat 

tetapi zakat hanya dikenakan pada pelaburan 

perseorangan dan pemegang saham sahaja. 

F012 Fatwa Tentang Hukum Zakat ke Atas Zakat diwajibkan bagi firman-firma dan syarikat 

Firma-Firma dan Syarikat Konsultan 

(Keputusan fatwa Negeri Selangor pada 

24 Julai 2002.) 

konsultan yang memenuhi syarat-syarat wajib zakat. 

F013 Zakat Ke Atas Syarikat Yang 

Dimiliki Oleh Tabung Haji 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-58 yang 

bersidang pada 29 Julai 2003) 

Anak-anak syarikat Tabung Haji wajib membayar zakat 

masing-masing 

F014 Zakat Angkatan Koperasi 

Kebangsaan Malaysia (ANGKASA) 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-60 yang 

bersidang pada 23 Oktober 2003) 

ANGKASA wajib mengeluarkan zakat setelah ditolak 

semua perbelanjaan perkhidmatan, pengurusan dan cukai 

pendapatan kiranya cukup haul dan nisab dengan kadar 

2.5%. 

 Zakat hendaklah dibayar berdasarkan kepada pendapatan 

dan keuntungan daripada aktiviti perniagaan yang 

dijalankan apabila mendapat pertumbuhan, perkembangan 

dan pembesaran berbanding nilai dan modal 

F015 Zakat Ke Atas Pendapatan FELDA 

Dan Syarikat-Syarikatnya 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-71 yang 

bersidang pada 22 - 24 November 2005) 

- FELDA wajib mengeluarkan zakat hasil pendapatannya 

termasuk hasil pendapatan anak-anak syarikat yang 

dikawal penuh oleh FELDA 

- Anak-anak syarikat yang tidak dikawal sepenuhnya oleh 

FELDA (mempunyai urusan akaun yang berasingan) 

wajib mengeluarkan zakat sendiri. 

F016 Pembayaran Zakat Oleh Syarikat 

Senaraian Awam 

(Keputusan Fatwa Negeri Terengganu 

pada 28 Mac 2010) 

Zakat ke atas ahli hanya dikenakan kepada mereka yang 

beragama Islam sahaja 

F017 Status Kewajipan Zakat Ke Atas 

Syarikat Pelaburan Hartanah Berhad 

(PHB) 

(Muzakarah Jawatankuasa Fatwa Majlis 

Kebangsaan Bagi Hal Ehwal Ugama 

Islam Malaysia Kali Ke-101 yang 

bersidang pada 27 September 2012) 

Syarikat Pelaburan Hartanah Berhad (PHB) yang 

merupakan syarikat milik penuh Kerajaan tidak 

diwajibkan mengeluarkan Zakat. 

Sumber: e-fatwa.gov.my 

Berdasarkan tujuh belas keputusan fatwa dalam jadual 3.1 tersebut didapati hanya Majlis 

Amanah Rakya (MARA), Syarikat Pelaburan Hartanah Berhad (PHB) dan Permodalan 

Nasional Berhad (PNB) tidak wajib dikenakan zakat. Hal ini berikutan entiti tersebut 

menguruskan harta awam dan milik kerajaan, oleh itu harta tersebut tidak ada pemiliknya yang 

khusus dan tidak memenuhi syarat pemilikan yang sempurna
233

. Manakala syarikat dan situasi 

lain pula diwajibkan untuk mengeluarkan zakat dari perolehannya dengan mengecualikan 

harta atau bahagian milik bukan Islam. Hujah utama bagi mewajibkan zakat syarikat dalam 

                                                           
233

   Muhammad bin „Umar Salim Bazmul, Tarjih fi Masa’il al-Sawm wa al-Zakat (al-Riyad: Dar al-Hijrah, 

1995), 2: 114; Muhammad Rabi„ Sabahi, “Zakat al-Amwal al-„Amah al-Mustathmarah fi al-Qita„ al-

„Am: Dirasah Fiqhiyyah Muqaranah,” Majallah li Jami’ah Dimasyq li al-‘Ulum al-Iqtisadiyah wa al-

Qanuniyah 25; 1 (2009), 791 

fatwa-fatwa tersebut adalah dalil daripada nas yang umum, penerimaan konsep syakhsiyyah 

i‘tibariyyah dan konsep zakat al-khultah. 

 

3.4.2 Keputusan fatwa zakat syarikat di luar negara 

Manakala keputusan fatwa dari institusi fatwa luar negara mengenai zakat syarikat, kajian 

hanya menyenaraikan beberapa fatwa terpilih sahaja. Fatwa tersebut sebagaimana dalam 

jadual 3.2 berikut; 

Jadual 3.2: Fatwa Zakat Syarikat Luar Negara 

Kod Institusi Fatwa Tajuk 

Fatwa 

Keputusan 

F018 Dairah al-Ifta‟ al-

„Am – Jordan 

Dijawab oleh: Dr. 

Nuh „Ali 

Salman
234

 

Hukm 

zakat 

ashum al-

syarikat 

Sekiranya pada syarikat itu ada duit (harta), dan 

ia melalui haul maka wajib pada harta tersebut 

dikenakan zakat. Oleh itu wajib merujuk kepada 

orang yang pakar untuk seorang muslim itu 

mengetahui adakah wajib untuk dia membayar 

zakat bagi harta syarikat yang ada sahamnya atau 

tidak. 

F019 Dar al-Ifta‟ al-

Misriyyah – Mesir 

Dijawab oleh: 

Prof. Dr. „Ali 

Jum‟ah 

Muhammad
235

 

Kaifa 

takhruj al-

zakat ‘an 

al-syarikat 

Sekiranya seorang Muslim itu memiliki syarikat 

atau dia merupakan rakan kongsi sesebuah 

syarikat. Maka zakat bagi syarikat tersebut 

terletak pada modal kerja dan keuntungan yang 

diperolehi secara tahunan. Dengan kadar 4/10 

daripada harta yang telah melalui haul qamari 

(mengikut tahun hijrah). Tidak ada zakat pada 

modal yang dibayar untuk membangunkan 

syarikat tersebut. 

F020 Al-Majma‟ al-

Fiqh al-Islami al-

Duali
236

 

Zakat al- 

ashum fi 

al-syarikat 

1- Wajib zakat saham bagi pemiliknya. Dan 

zakat tersebut dikeluarkan oleh syarikat bagi 

pihak pemilik saham. 

                                                           
234

  Dairah al-Ifta‟ al-„Am, “al-Fatawa: Hukm Zakah Ashum al-Syarikat,” 16 Julai 2012, diakses dari 

http://aliftaa.jo/Question.aspx?QuestionId=2259#.VPWTo3yUcrM pada 3 Mac 2015. 

235
  Dar al-Ifta‟ al-Misriyyah, “Kaifa Takhruj al-Zakat „An al-Syarikat,” 30 November 2005, diakses daripada 

http://www.dar-alifta.org/ViewFatwa.aspx?ID=2354 pada 3 Mac 2015. 

236
  al-Majma‟ al-Fiqh al-Islami al-Duali, “Zakat al-Ashum fi al-Syarikat,” 6-11 Februari 1988, diakses dari 

http://www.fiqhacademy.org.sa/qrarat/4-3.htm pada 3 Mac 2015. 

2- Syarikat mengeluarkan zakat saham 

sebagaimana individu (syakhsiyyah 

tabi’iyyah) mengeluarkan zakat. 

F021 Hai‟ah 

Hukumiyyah 

Mustaqillah - 

Kuwayt
237

 

Ahkam wa 

fatawa al-

zakat 

Dikenakan zakat ke atas syarikat al-musahamah 

kerana ia merupakan syakhsiyyah i’tibariyyah. 

 

 Daripada keputusan fatwa daripada lima institusi fatwa tersebut, didapati bahawa 

kesemua institusi cenderung dalam mewajibkan zakat kepada syarikat. Antara hujah utama 

keputusan fatwa tersebut dalam mewajibkan atau mengharuskan zakat bagi syarikat adalah 

pemakaian konsep syakhsiyyah i‘tibariyyah dan teori zakat al-khultah
238

. Oleh itu 

perbahasan mengenai hukum zakat syarikat dapat disokong melalui keputusan-keputusan 

fatwa ini. 

 

3.5 SYARAT ZAKAT SYARIKAT 

Secara umumnya syarat zakat syarikat adalah sama seperti syarat-syarat harta lain. Ini 

kerana zakat harta syarikat bergantung kepada aktiviti yang dilakukan oleh syarikat 

tersebut. Jika syarikat tersebut menjalankan aktiviti perniagaan maka wajib mengeluarkan 

zakat perniagaan. Begitu juga, jika syarikat menjalankan aktiviti kewangan yang tidak 

melibatkan perniagaan, maka ia akan dikenakan zakat pendapatan
239

. Syarat zakat syarikat 

boleh dibahagikan kepada tiga pecahan iaitu, syarat pembayar (yakni syarikat), harta zakat 

dan syarat sah dalam menunaikan zakat. 

                                                           
237

  Hai‟ah Hukumiyyah Mustaqillah, Ahkam wa Fatawa al-Zakat (Kuwayt: Maktab al-Syu‟un al-Syar‟iyyah, 

2009), 55. 

238
  Muhammad bin Hussayn al-Jizani, Fiqh al-Nawazil: Dirasah Ta’siliyyah wa Tatbiqiyyah (al-Dimam: 

Dar Ibn al-Jawzi, 2006), 2: 202. 

 Syarat bagi pembayar umumnya adalah mukallaf, mempunyai ilmu (pengetahuan) 

tentang kewajipan zakat, merdeka, tidak mempunyai tanggungan hutang sehingga 

menyulitkan pembayar untuk mengeluarkan zakat
240

. Syarat bagi harta zakat pula adalah 

pemilikan sempurna, harta yang subur, melebihi keperluan asasi, melalui haul setahun (bagi 

sebahagian harta) dan mencukupi nisab. Manakala syarat sah adalam menunaikan zakat 

adalah niat, harta yang diserahkan sebagai zakat merupakan harta yang bernilai dan 

diserahkan kepada golongan yang berhak menerima zakat
241

. 

Secara khususnya pula, syarat-syarat zakat syarikat adalah sebagaimana yang 

diputuskan oleh Muzakarah Jawatankuasa Fatwa Majlis Kebangsaan Bagi Hal Ehwal 

Ugama Islam Malaysia (MJFMKBHEUIM) berikut
242

; 

1- Perniagaan yang dimiliki oleh orang islam. 

2- Perniagaan yang dimiliki oleh orang islam yang merdeka. 

3- Sempurna milik. 

4- Cukup nisab. 

5- Cukup haul ( genap setahun qamariah/ 354.3hari) 

6- Kadar zakat ke atas syarikat tersebut adalah 2.5%. 

7- Syarikat yang dimiliki bersama antara orang islam dan bukan islam, maka wajib ke 

atas jumlah saham yang dimiliki oleh orang islam sahaja berdasarkan pendapatan 

bersih yang diperolehi. 

  Maryam Ahmad al-Daghistani, Masarif al-Zakat fi al-Syari‘ah al-Islamiyyah (al-Qahirah: Matba„ah al-

Islamiyyah al-Hadithah, 1992), 18-25. 

  Hasan „Ali Kurkuli, “Masarif al-Zakah fi al-Islam” (disertasi sarjana fiqh wa usulih, Universiti Umm al-

Qura, 1983), 43-50; Muhammad Muhyi al-Din, Hibah al-Fattah bi Takmilah Nur al-Idah (Dimasyq: Dar 

al-Bayruti, t.t.), 219. 

Syarat-syarat yang digariskan dalam keputusan fatwa MJFMKBHEUIM adalah 

bersandarkan kepada alasan berikut
243

; 

Para ulama telah sepakat bahawa syarikat-syarikat perniagaan wajib 

mengeluarkan zakat apabila mencukupi syarat-syarat wajib zakat perniagaan 

seperti berikut: 

i. Perniagaan yang dimiliki oleh orang Islam, 

ii. Perniagaan yang dimiliki oleh orang Islam yang merdeka, 

iii. Sempurna milik, 

iv. Cukup nisab, dan 

v. Cukup haul (setahun Qamariyah 354.3 hari). 

 Selain syarat-syarat yang telah digariskan, terdapat beberapa garis panduan yang 

perlu dipertimbangkan untuk mewajibkan syarikat mengeluarkan zakat. Garis panduan ini 

penting untuk menjadi kayu ukur kewajipan syarikat untuk mengeluarkan zakat. Garis 

panduan tersebut adalah
244

: 

a) Pemerintah mengeluarkan surat perintah (atau seumpamanya) supaya zakat 

dikeluarkan oleh syarikat 

b) Undang-undang dan peraturan syarikat hendaklah memasukkan kewajipan 

mengeluarkan zakat hasil aktiviti yang dilakukan. 

c) Syarikat hendaklah menyebut tentang zakat dalam undang-undang tubuhnya
245

. 

d) Para pemegang saham hendaklah rela dikeluarkan zakat bagi pihak diri mereka. 

Sebagai pelengkap, kajian membawa syarat pengiraan zakat perniagaan syarikat 

berasaskan Accounting and Auditing Organization For Islamic Financial Institutions 

(AAOIFI). Syarat-syarat Zakat Perniagaan Bagi Insititusi Perbankan Berasaskan Financial 

  Ibid, 51 

  Bayt al-Zakat, Hai‟ah Hukumiyyah Mustaqillah Dawlah al-Kuwayt, “Dalil al-Irsyadat li Muhasabat 

Zakat al-Syarikat,” (Keputusan dan resolusi Nadwah Kesepuluh dan Kesebelas Bagi Isu-Isu Zakat 

Semasa, „Amman, 2000 dan Kuwayt, 2001), 20. 

Accounting Standard (FAS) 9, AAOIFI
246

 serta Ulasan Perbandingan Dengan Penaksiran di 

Malaysia (yang dilakukan oleh JAWHAR), syarat-syarat zakat perniagaan perniagaan 

adalah seperti berikut
247

: 

1. Hak Milik Tidak Bersyarat (Unencumbered Possession)  

Pemilik mesti mempunyai kuasa untuk melupuskan aset milikannya. Sesuatu aset yang 

tidak diketahui di mana ia berada atau tidak dapat dilupuskan, aset tersebut tidak akan 

dikenakan zakat. Begitu juga tidak dikenakan zakat ke atas dana awam, dana wakaf untuk 

tujuan kebajikan, dana badan kebajikan kerana dana-dana ini tidak mempunyai pemilik 

yang khusus dan/atau perbelanjaannya adalah untuk manfaat masyarakat. Bagaimanapun, 

bagi dana wakaf yang khusus untuk ahli keluarga tertentu, ianya adalah tertakluk kepada 

zakat. Huraian dalam FAS 9 tidak menjelaskan persoalan Aset Hak Milik Sempurna. 

Perkara ini penting untuk diperincikan bagi tujuan penaksiran zakat kerana dalam 

penyediaan penyata kewangan, item-item dalam akaun lazimnya tidak membezakan aset 

milik sempurna dan aset bukan milik sempurna. Perakaunan aset hanya berasaskan syarat 

milik sahaja
248

.  

Dalam penaksiran Malaysia, perkara ini diperjelaskan dan hanya aset semasa yang 

milik sempurna akan tertakluk dalam penaksiran zakat. Begitu juga dalam liabiliti semasa, 

  Accounting and Auditing Organization for Islamic Financial Institutions (AAOIFI) telah ditubuhkan 

mengikut perjanjian pertubuhan (Agreement of Association) yang ditandatangani oleh institusi-institusi 

kewangan Islam pada 1 Safar 1410H bersamaan 26 Februari 1990 di Algiers. AAOIFI telah didaftarkan 

pada 11 Ramadan 1411H bersamaan 27 March 1991 di Negara Bahrain sebagai badan korporat yang 

Zakat Perbankan (Putrajaya: JAWHAR, 2010),22-24. 

terdapat beberapa item akaun yang menepati prinsip milik sempurna dan sewajarnya 

dimasukkan di dalam penaksiran zakat
249

.  

Berkaitan dengan institusi kewangan, akaun-akaun simpanan berasaskan al-wadi’ah 

adalah tidak memenuhi syarat milik sempurna kepada bank. Begitu juga dengan skim kredit 

jangka panjang atau berjangka, ia tidak memenuhi syarat milik sempurna. Hanya wang atau 

kutipan kredit dalam tahun taksiran sahaja yang milik sempurna. Selebihnya akan dikutip 

dalam tempoh-tempoh yang berkenaan
250

. 

2. Berkembang (Growth In Real Terms Or By Estimation).  

Terdapat dua jenis perkembangan atau subur (al-nama’), iaitu; berkembang yang bersifat 

hakiki adalah seperti binatang ternakan yang membiak dan berkembang secara anggaran 

seperti sesuatu yang mengikut potensi perkembangan berasaskan nilai tunai, termasuk emas 

dan perak
251

.  

Perkembangan yang dimaksudkan adalah merujuk kepada aktiviti perniagaan yang 

membawa elemen keuntungan. Aset tetap yang berpotensi untuk berkembang tidak 

tertakluk kepada taksiran zakat. Akan tetapi aset tetap yang boleh menjana hasil dianggap 

sebagai al-Mustaghallat di mana hasil (keuntungan) tunai sahaja akan diambil kira dalam 

penaksiran zakat
252

.  

Berhubung dengan aset bagi tujuan pelaburan (seperti anak syarikat atau pegangan 

saham), ia juga dianggap sebagai al-Mustaghallat. Zakat bagi nilai pelaburan anak syarikat 

atau pegangan saham akan ditaksirkan pada anak syarikat berkenaan. Manakala pelaburan 

yang ditransaksi pada akhir haul menggunakan aset tunai akan dimasukkan dalam 

penaksiran zakat
253

. 

3. Nisab  

Harta perniagaan (atau seumpamanya) hendaklah mencukupi nisab untuk dikenakan zakat. 

Kadar nisab adalah berbeza mengikut jenis harta zakat. Nisab untuk emas ialah nilai 85 gm 

sementara untuk perak ialah 595 gm. Barangan lain pula akan ditentukan berasaskan nilaian 

emas
254

. Untuk ternakan, pertanian dan hasil kulturakebunan (horticulture) mempunyai 

kadar nisab tersendiri yang telah ditentukan dalam fiqh zakat. Nisab perniagaan perbankan 

atau sebarang pendapatan kewangan dan keuntungan adalah menggunapakai nilai semasa 

emas 85 gm
255

. 

4. Haul  

Syarat seterusnya hendaklah sebarang harta melalului haul setahun. Asasnya haul zakat 

perniagaan adalah berasaskan tahun Qamariyyah (lunar/Hijriyyah) yang ditentukan 

bermula pada hari perniagaan dilaksanakan. Untuk melakukan pentaksiran zakat, nisab 

hanya akan dilihat pada baki dana di akhir haul sahaja dan bukannya pada sepanjang tahun 

perniagaan
256

. Sekiranya menggunakan tahun Syamsiyyah (solar Masihi), pelarasan kadar 

zakat dibuat bagi menampung perbezaan hari. Kadar zakat bagi tahun Syamsiyyah ialah 

2.575% daripada jumlah harta zakat
257

.  

 

3.6  KAEDAH PENGIRAAN ZAKAT SYARIKAT 

Pada dasarnya kaedah pengiraan zakat tertakluk kepada jenis aktiviti yang dijalankan oleh 

sesebuah syarikat. Jika syarikat menjalankan aktiviti pertanian maka zakat pertanian 

dikenakan dengan kaedah pengiraan zakat pertanian. Begitu juga bagi syarikat yang 

menjalankan aktiviti penternakan, pengiraan dilakukan berasaskan zakat ternakan. Namun, 

kajian menimbang tara skop kajian yang tertumpu kepada institusi kewangan Islam yang 

lazimnya menjalankan aktiviti perniagaan, Oleh itu kaedah pengiraan yang akan 

dibincangkan adalah tertumpu kepada zakat perniagaan.  

Secara teorinya dalam pengiraan zakat syarikat beberapa langkah perlu dilakukan. 

Menurut Hussayn Syahatah langkah-langkah pengiraan zakat syarikat adalah seperti 

berikut
258

: 

Pertama, hendaklah ditentukan tarikh tamat tempoh haul untuk harta syarikat yang 

dikenakan zakat. Kemudian hendaklah dikira jumlah keseluruhan harta syarikat tersebut.  

Kedua, hendaklah ditentukan dan dijumlahkan harta-harta yang perlu dikenakan 

zakat. 

Ketiga, hendaklah ditentukan jumlah tanggungan dan pembiayaan syarikat yang 

perlu diasingkan daripada dikenakan zakat. 

Keempat, tolak jumlah tanggungan dan pembiayaan syarikat daripada jumlah 

keseluruhan harta yang wajib dikenakan zakat. 

Kelima, tentukan nisab zakat. iaitu sebanyak 20 mithqal emas atau 85 gram 

emas
259

. 

Keenam, tentukan nisbah kadar zakat yang perlu dikeluarkan. Kadar zakat yang 

perlu dikeluarkan adalah sebanyak 2.5% (haul kalendar hijrah) ataupun 2.575% (haul 

kalendar masihi). 

Ketujuh, pastikan jumlah keseluruhan harta zakat (iaitu setelah ditolak hutang dan 

pembiayaan) 

Kelapan, tentukan siapakah orang yang menanggung kadar harta zakat tersebut 

(iaitu siapakah yang mempunyai tanggungjawab ke atas harta zakat tersebut). Adakah 

syarikat, pemegang saham, individu bagi bentuk syarikat al-asykhas atau selainnya
260

.  

Kesembilan, harta zakat tersebut kemudiannya diserahkan kepada golongan asnaf 

zakat dengan pembahagian yang adil. 

Jadual berikut merupakan ringkasan pengiraan zakat syarikat
261

: 

   Kestabilan harga emas dipasaran menyebabkan kebanyakan fuqaha‟ menjadikannya sebagai ukuran zakat 

Jadual 3.3: Pengiraan Zakat Syarikat 

Syarikat XXX 

Pada Haul Berakhir tarikh/bulan/tahun 

Perkara Jumlah (RM) Jumlah Keseluruhan 

(RM) 

Catatan 

Harta-Harta Zakat   - 

----- 10,000.00  - 

----- 15,000.00  - 

----- 25,000.00  - 

Jumlah Kasar 

Harta Zakat 

 50,000.00 - 

Tolak: Tangungan 

dan Pembiayaan 

Syarikat 

  - 

----- 4,000.00  - 

----- 1,500.00  - 

----- 1,500.00  - 

----- 2,000.00  - 

Jumlah Kasar 

Tanggungan dan 

Pembiayaan 

 9,000.00 - 

Jumlah 

Keseluruhan Harta 

Zakat 

 41,000.00 - 

(Nisab zakat 85 

gram emas tulen) 

  - 

Nisbah Zakat 

(2.5%) 

 2.5% daripada 

jumlah 

keseluruhan harta 

zakat 

- 

Jumlah Zakat 

yang Wajib 

Dikeluarkan 

  

1,025.00 

Zakat akan 

diagihkan 

kepada 

golongan 

yang 

berhak. 

 

Walau bagaimanapun contoh pengiraan zakat yang dikemukakan ini begitu umum, 

ia tidak menyenaraikan item-item atau perkara-perkara yang lazimnya wujud dalam 

syarikat, seperti aset dan liabiliti. Ia lebih berbentuk garis panduan kasar kepada pengiraan 

zakat perniagaan. Oleh itu, kajian ini membawa contoh pengiraan zakat bagi syarikat yang 

lazimnya diamalkan di Malaysia. Di Malaysia pengiraan zakat syarikat (perniagaan) 

menggunakan dua kaedah iaitu kaedah modal berkembang dan kaedah modal kerja. Dua 

kaedah ini diterima sebagai teori atau asas pengiraan zakat institusi kewangan Islam bagi 

kajian ini. Penggunaan kedua-dua kaedah ini boleh dirujuk dalam contoh pengiraan zakat 

perniagaan bagi sektor perbankan. Contoh ini menggambarkan kaedah pengiraan zakat 

yang lazim digunakan oleh syarikat yang membayar zakat. Kaedah pengiraan ini 

sebenarnya lazim digunakan oleh syarikat perniagaan. 

3.6.1 Contoh pengiraan zakat perniagaan bagi sektor perbankan
262

 

Kedudukan Lembaran Imbangan bagi Bank XYZ Berhad bagi tahun berakhir 31 Disember 

200X adalah seperti berikut: 

BANK XYZ BERHAD 

LEMBARAN IMBANGAN 

BAGI TAHUN BERAKHIR 31 DISEMBER 200X 

ASET (RM) 

Aset Tetap 1,389,261.00 

Pelaburan Jangka Panjang (Bersih) 2,290,062.00 

Pembiayaan (Bersih) 1,602,947,944.00 

Pelaburan Bon Korporat 6,500,000.00 

Pelaburan Sekuriti Komersial 64,529,189.00 

Deposit Dalam Institusi Kewangan Lain 924,516,915.00 

Aset Lain 1,067,330.00 

Tunai 42,853,315.00 

 ______________ 

2,646,094,016.00 

______________  

LIABILITI  

Deposit Al-Wadiah 110,830,662.00 

Deposit Mudharabah (Semasa) 1,125,016,328.00 

Deposit Mudharabah (Jangka Panjang) 257,562,872.00 

Liabiliti Lain 22,111,135.00 

Dana Kerajaan Diuruskan Bank 894,645,721.00 

Pendahuluan-Dana Perbankan Islam 54,854,541.00 

Rizab Berkanun 150,645,170.00 

Pendapatan Tertahan 30,427,587.00 

 ______________ 

2,646,094,016.00 

______________  

 

Nota:  

1- Pulangan dari pelaburan yang diperolehi pada bulan Disember 200X adalah 

berjumlah RM475,000.00 dan nilai ini dilabur kembali dalam pelaburan jangka 

panjang. 

2- Nilai pelaburan semasa pada bulan Disember 200X bagi Sekuriti Komersial adalah 

RMX5,377,432.00 manakala bagi Bon Korporat berjumlah RMX541,667.00 

Daripada lembaran imbangan tersebut diperolehi item-item yang akan digunakan 

untuk pengiraan zakat. Pengiraan akan dilakukan dengan menggunakan dua kaedah iaitu 

Kaedah Modal Berkembang dan (atau) Kaedah Modal Kerja untuk memperolehi amaun 

asas zakat. Pengiraan amaun asas adalah seperti berikut; 

i. Kaedah Nilai Modal Berkembang 

 RM RM +/- 

Dana Pemegang Saham    

Pendahuluan-Dana Perbankan Islam 54,854,541.00   

Rizab Berkanun 150,645,170.00   

Pendapatan Tertahan 30,427,587.00 235,927,298.00 + 

    

Tanggungan    

Dana Kerajaan Diuruskan Bank  894,645,721.00 + 

    

Deposit Pelanggan    

Deposit al-Wadiah 110,830,662.00   

Deposit Mudharabah (Jangka Pendek) 1,125,016,328.00   

Deposit Mudharabah (Jangka Panjang) 257,562,872.00 1,493,409,862.00 + 

Aset Tetap  1,389,261.00 - 

    

Pelaburan    

Pelaburan Jangka Panjang (Bersih) 2,290,062.00   

Pelaburan Bon Korporat 6,500,000.00   

Pelaburan Sekuriti Komersial 64,529,189.00 73,319,251.00 - 

    

Pembiayaan (Bersih)  1,602,947,944.00 - 

  _____________ 

946,326,425.00 

_____________ 

 

 

ii. Kaedah Aset Semasa Bersih/Modal Kerja 

 RM RM +/- 

Aset Semasa    

Tunai 42,853,315.00   

Deposit Dalam Institusi Kewangan Lain 924,516,915.00   

Aset Lain 1,067,330.00 968,437,560.00 + 

    

Liabiliti Semasa    

Liabiliti Lain  22,111,135.00 - 

  _____________ 

946,326,425.00 

_____________ 

 

 

Daripada dua kaedah pengiraan ini didapati amaun asas harta untuk dikenakan zakat 

adalah sama. Ini memang perkara yang boleh dijangkakan. Oleh itu institusi yang hendak 

mengira zakat boleh menggunakan salah satu daripada kaedah pengiraan ini. Selanjutnya, 

zakat akan dikira daripada amaun asas tersebut. Namun perlulah melakukan pelarasan 

terlebih dahulu dengan menolak atau menambah semula aset dan liabliti tertentu (yang 

cukup syarat untuk dikenakan zakat). Pengiraan zakat yang perlu dibayar adalah 

sebagaimana berikut: 

 RM 

(A) AMAUN ASAS (Nilai Modal Berkembang = Nilai Modal 

Kerja)  

946,326,425.00 

  

(B) PELARASAN: ASET  

Tambah:  

Pelaburan Jangka Panjang (Transaksi Disember) 475,000.00 

Pelaburan Semasa – Sekuriti Komersial (Transaksi Disember) 5,377,432.00 

Pelaburan Semasa – Bon Korporat (Transaksi Disember) 541,667.00 

  

Tolak:  

Aset Lain (Milikan Tak Sempurna) 1,067,330.00 

  

(C) PELARASAN: LIABILITI  

Liabiliti lain – sumber (andaian: 40%) 8,844,454.00 

 __________________ 

Nilai Kena Zakat (A+B+C) 960,497,648.00 

Kadar Zakat 2.5% 

Penilaian Zakat 24,012,441.00 

Bahagian Bank (Berdasarkan struktur dana-milik syarikat bank) 9.30% 

 

ZAKAT KE ATAS BANK 

___________ 

2,233,157.00 

___________ 

 

Berdasarkan pengiraan ini jumlah zakat yang dikenakan zakat bagi Bank XYZ 

adalah RM 2,233,157.00. Namun beberapa perkara perlu dipastikan iaitu; sekiranya 

syarikat telah mengeluarkan zakatnya, pemegang saham tidak perlu mengeluarkan zakatnya 

lagi, Tetapi jika syarikat tidak membayarnya maka wajib bagi pemegang saham untuk 

membayar zakat tersebut
263

. 

Sememangnya terdapat perbezaan para intelektual mengenai pembayaran zakat oleh 

syarikat. Namun pekara yang pasti adalah harta syarikat perlu dikeluarkan zakat sama ada  

atas nama syarikat atau atas nama individu
264

. Oleh itu beberapa perkara perlu diberi 

perhatian iaitu; sekiranya syarikat tidak membayar zakat atas nama syarikat, maka para 

                                                           
263

   Muhammad Kamal „Atiyah, Perakaunan Zakat: Teori dan Praktis, 311-312. 

264
  Namun kajian ini cenderung menyatakan syarikat sebagai pihak yang wajib mengeluarkan zakat 

berasaskan doktrin legal entity. 

pemegang saham syarikat wajib mengeluarkan zakat mengikut pemilikan ekuiti masing-

masing. Seterusnya, pengiraan zakat adalah ke atas  pemegang saham Muslim sahaja dan 

zakat tidak dikenakan ke atas syarikat milik kerajaan
265

. 

 

3.7  KESIMPULAN 

Berasaskan perbincangan di dalam bab ini, dapat disimpulkan bahawa teori zakat atas 

syarikat mempunyai asasnya dalam syariat Islam. Bahkan fatwa-fatwa mengenainya telah 

pun diputuskan sama ada di dalam atau di luar negara. Keadaan ini menjadi tanda aras 

bahawa teori zakat ke atas syarikat diterima dalam dunia Islam. Walau bagaimanapun, ia 

masih terdedah kepada pelbagai permasalahan, persoalan dan isu-isu yang timbul.  

 Selain itu, perlu dijelaskan hasil daripada perbahasan bab kedua dan bab ketiga ini 

satu kerangka asas teori zakat syarikat. Ia dapat memberikan gambaran terhadap 

perbahasan yang telah dilakukan. Gambaran tersebut adalah sebagaimana jadual berikut; 

Rajah 3.1: Kerangka Teori Zakat Atas Syarikat 

 

 

 

 

 

 

                                                           
265

   Sanep Ahmad, “Zakat Syarikat Perkongsian: Ke Atas Entiti Syarikat atau Individu,” dalam Zakat 

Pensyariatan, Perekonomian dan Perundangan, disunting oleh Abdul Ghafar Ismail dan Hailani Muji 

Tahir, (Bangi: UKM, 2006), 172-173. 

Walau bagaimanapun, masih terdapat beberapa perkara yang masih perlu dijelaskan 

dan dianalisis. Isu-isu tersebut akan dianalisis dalam perbahasan yang akan datang. Dengan 

berbekalkan rangka dan teori yang telah dijelaskan di dalam bab ini dan bab sebelumnya ia 

boleh diaplikasikan dalam amalan pembayaran zakat institusi kewangan Islam di Malaysia.  

Bahagian II 

Jenis Zakat Yang Dikenakan Ke Atas Syarikat 

 

3.8 PENGENALAN 

Syarikat yang dimaksudkan di sini ialah institusi kewangan Islam. Jika dirujuk kembali 

pada perbincangan konsep syarikat sebelum ini didapati kemungkinan zakat ‘arud al-

tijarah wujud di dalamnya. Ia berikutan syarikat yang menjalankan aktiviti jual beli barang 

dan komoditi wajib dikenakan zakat perniagaan
266

. Namun syarikat secara umum tidak 

semestinya menjalankan aktiviti jual beli, bahkan ia menjalankan aktiviti yang pelbagai 

yang dapat mendatangkan keuntungan seperti pelaburan, sewaan, perkhidmatan dan 

sebagainya. Keuntungan yang datang dari pelbagai sudut ini telah menyebabkan wujudnya 

pelbagai sumber harta yang perlu dizakatkan.  

Namun jenis-jenis sumber harta yang berbeza ini perlu dikenalpasti harta yang 

manakah wajib dizakatkan. Atau adakah hanya aktiviti perniagaan yang melibatkan aktiviti 

jual beli sahaja perlu dizakatkan (zakat perniagaan). Sekiranya di Malaysia kebanyakan 

institusi dan syarikat membayar zakat atas asas perniagaan
267

. Lantaran itu, di dalam sub 

topik ini akan dibincangkan secara teori beberapa jenis zakat yang dilihat mempunyai 

perkaitan dengan syarikat. 

                                                           
266

  Wawan Shofwan Shalehuddin, Risalah Zakat Infak dan Sedekah (Bandung: Tafakur, 2011), 57. 

267
  Lembaga Zakat Selangor, “41 Syarikat Tunai Zakat Perniagaan RM5.6 Juta,” 18 Disember 2013, diakses 

pada 6 September 2015, http://www.zakatselangor.com.my/terkini/41-syarikat-tunai-zakat-perniagaan-

rm5-6-juta/  

3.9 ZAKAT PERNIAGAAN 

Perbincangan zakat perniagaan sangat penting bagi kajian ini, berikutan kebanyakan 

syarikat mendakwa mengeluarkan zakat perniagaan (diandaikan zakat ‘arud al-tijarah). 

Perniagaan adalah salah satu aktiviti yang dijalankan sejak dahulu lagi. Bahkan perniagaan 

kini menjadi antara salah satu sumber kekayaan utama bagi manusia. Pada hari ini 

perniagaan dijalankan dalam pelbagai bentuk. Bentuk-bentuk perniagaan antaranya 

adalah
268

: 

1. Perniagaan Persendirian (Tunggal) 

Perniagaan ini dimiliki oleh seorang pemilik secara persendirian. Modal perniagaan adalah 

terdiri dari wang simpanan sendiri dan pinjaman. Sumber kewangan lain ialah sewa beli, 

pajakan dan kredit perdagangan. Pemilik juga berkuasa penuh ke atas perniagaannya. 

2. Perniagaan Perkongsian 

Perniagaan perkongsian yang terdiri daripada lebih dari seorang yang bergabung untuk 

menjalankan perniagaan dengan tujuan mendapatkan keuntungan. Modal perniagaan 

diperolehi daripada sumbangan rakan kongsi. Keuntungan diagihkan mengikut peratusan 

jumlah modal yang disumbangkan masing-masing. 

3. Perniagaan Syarikat  

                                                           
268

  JAWHAR, Manual Pengurusan Pengiraan Zakat (Putrajaya: Jabatan Wakaf, Zakat dan Haji, 2009), 8-9. 

Syarikat adalah entiti yang berdaftar di bawah Akta Syarikat 1965. Ianya adalah entiti yang 

berasingan dengan pemilik. Syarikat adalah terdiri dari Syarikat Sendirian Berhad dan 

Syarikat Awam Berhad. 

4. Koperasi  

Koperasi merupakan satu bentuk organisasi perniagaan yang dibentuk oleh sekumpulan 

orang dengan sukarela berasaskan hak-hak yang sama demi kepentingan bersama. Modal 

koperasi terdiri daripada yuran dan unit-unit saham yang dimiliki oleh anggotanya. 

Zakat perniagaan disebut sebagai zakat al-‘arud dalam perbincangan fiqh. 

Perkataan al-‘arud berasal dari kata ‘a-ra-da ( ) yang membawa maksud bentang. Ia 

dinamakan sedemikian kerana lazimnya harta perniagaan akan dibentangkan untuk dijual 

beli dan kemudian akan dikemas
269

. Ulama bersepakat bahawa harta perniagaan wajib 

dizakatkan
270

 berasaskan dokongan hujah yang kukuh.  

 3.9.1 Dalil Wajib Zakat Perniagaan 

Kewajipan zakat perniagaan adalah berlandaskan firman Allah SWT dan hadis-hadis Nabi 

SAW. Firman Allah SWT: 

                       

    

Surah Al-Baqarah 2 : 267 

                                                           
269

  Mansur bin Yunus al-Bahuti, al-Rawd al-Murbi’ bi Syarh Zad al-Mustaqni’ (al-Mansurah: Dar al-Ghadd 

al-Jadid, 2008), 171; „Abd al-„Aziz bin „Abd Allah bin Baz, Risalatani Mujizatani fi al-Zakat wa al-

Siyam (al-Riyad: al-Ri‟asah al- „amah li Idarat al-Buhuth al- „Ilmiyyah wa al-Ifta‟ wa al-Da„wah wa al-

Irsyad, 1413H), 14.  

270
  Muhammad bin „Abd Allah al-Isybiliy, Ahkam al-Zakah (Bayrut: Dar Ibn Hazm, 2011), 44. 

Maksudnya: Wahai orang-orang yang beriman, belanjakanlah (pada jalan 

Allah) sebahagian dari hasil usaha kamu yang baik-baik, dan sebahagian 

dari apa yang Kami telah keluarkan dari bumi untuk kamu. 

 

Berdasarkan firman Allah SWT tersebut, Allah SWT memerintahkan hambanya 

mengeluarkan zakat daripada harta yang diusahakan dari jalan yang halal. Perniagaan 

merupakan jalan yang disyariatkan dalam mengusahakan harta. Usaha yang dijalankan 

melalui perniagaan adalah satu usaha yang baik dan disukai. Oleh itu perniagaan 

merupakan salah satu usaha mencari harta yang tergolong dalam ayat tersebut. Apabila 

harta yang diusahakan itu diwajibkan zakat bermakna harta perniagaan juga diwajibkan 

zakat kerana ia tergolong dalam maksud konteks ayat ma kasabtum
271

.  

Sabda Nabi SAW: 

 

Maksudnya: Bagi unta itu ada zakatnya, dan bagi lembu itu ada zakatnya, 

bagi kambing itu ada zakatnya dan bagi pakaian itu ada zakatnya
272

  

Hadis tersebut jelas menyebutkan kewajipan mengeluarkan zakat perniagaan. Jika 

diteliti pada asalnya unta, lembu dan kambing tergolong dalam jenis zakat ternakan. Namun 

dalam hadis ini binatang tersebut digandingkan dengan pakaian yang bukan tergolong 

dalam ternakan. Oleh itu, hadis ini mengisyaratkan bahawa pakaian yang diperniagakan 

wajib dikeluarkan zakat perniagaan. 

Antara hadis lain yang berkaitan adalah yang diriwayatkan daripada Samurah Ibn 

Jundub, beliau RA berkata:  

                                                           
271

   Yusuf Qasim, Khulasah Ahkam Zakat al-Tijarah wa al-Sina’ah fi al-Fiqh al-Islami (al-Qahirah: Dar al-

Nahdah al-„Arabiyyah, 1986), 65. Al-Hussayn Ayt Sa‟id, Iqamat al-Dilalah ‘ala Wujub Zakat ‘Arud al-

Tijarah (al-Taba‟ah al-Waraqah al-Wataniyyah, 2003), 15. 

272
  Hadis riwayat al-Hakim, Kitab al-Zakah, no. Hadis 1431. Lihat; Muhammad bin „Abd Allah al-Hakim, 

al-Mustadrak ‘ala al-Sahihayn (Bayrut: Dar al-Kutub al-„Ilmiyyah, 2002), 1: 545. 

Maksudnya: Adalah Rasulullah SAW memerintahkan kami untuk 

mengeluarkan sedekah dari apa-apa yang kami sediakan untuk dijual
273

  

Ibn Mundhir menyatakan bahawa ahli ilmu (ulama) telah berijmak menyatakan bahawa 

harta yang hendak diperniagakan dikenakan zakat sekiranya cukup haul
274

. 

Selain daripada itu kewajipan zakat perniagaan juga didokong oleh kaedah qiyas. 

Jumhur fuqaha‟ berpegang dengan qiyas bahawa harta atau barangan perniagaan adalah 

bentuk harta yang dikembangkan. Ini bermakna perkembangan harta atau al-nama’ 

dijadikan sebagai ‘illah. Oleh kerana itu harta perdagangan adalah sama dengan jenis harta-

harta yang lain yang dikenakan zakat kerana wujudnya perkembangan harta
275

. Kewajipan 

zakat ini antaranya adalah merupakan pendapat „Umar, Ibn „Umar, Ibn „Abbas, Fuqaha‟ al-

Sab„ah, al-Hasan, Jabir bin Zayd, Maymun bin Mihran, Tawus, al-Nakha„i, al-Thawri, al-

Awza„i, Abu Hanifah, Ahmad, Ishaq dan Abu „Ubayd
276

. 

Harta perniagaan perlu memenuhi dua unsur penting untuk dianggap sebagai harta 

yang dikenakan zakat. Unsur tersebut adalah adanya niat dan usaha (jual beli)
277

. Tidak 

dikenakan zakat bagi harta yang dimiliki bukan dengan perbuatan belian atau 

seumpamanya seperti perwarisan atau dimiliki tanpa tujuan diperniagakan. Jika ia memiliki 

barang tanpa tujuan diperniagakan kemudian dia mahu berniaga, ia tidak diklasifikasikan 

sebagai perniagaan kerana khilaf al-asl pada al-‘arud. Kecuali barang perhiasan (rantai), 

                                                           
273

  Hadis riwayat Abu Dawud, Kitab al-Zakah, Bab al-„Urud idha Kanat li al-Tijarah, no. Hadis 1562. Lihat, 

Abu Dawud, Sunan Abi Dawud, 268. 

274
  Ibn Mundhir, al-Ijma’, 57. 

275
   Ibn Rusyd, Bidayah al-Mujtahid, 1: 377; Abu „Ubayd, Kitab al-Amwal, 530. 

276
  Ahmad Ibn Taymiyyah al-Harrani, Majmu‘ah al-Fatwa (al-Mansurah: Dar al-Wafa‟, 1997), 25: 13. 

277
  Rif‟at Abd al-Latif Masyhur, Zakat Penjana Ekonomi Islam, terj. Haji Abu Mazaya al-Hafiz (Kuala 

Lumpur: Al-Hidayah, 2002), 71. 

sekira ia berniat untuk digunakan kemudian dia niatkan untuk berniaga maka ia perlu 

dizakatkan juga
278

. 

Ulama mengklasifikasikan perniagaan kepada dua iaitu al-mudir dan al-mutarabbis 

(al-muhtakir). Jumhur ulama berpendapat bahawa kedua-dua jenis perniagaan tersebut akan 

dikenakan zakat pada setiap tahun
279

. Namun Imam Malik membezakan dua klasifikasi 

perniagaan tersebut dalam pembayaran zakat. Al-Mutarabbis (spekulatif) iaitu membeli 

sesuatu barang (sil’ah) dan ditunggu pasarannya, sehingga boleh jadi barang tersebut 

berada dalam simpanannya bertahun-tahun. Perniagaan bentuk ini tidak dikenakan zakat, 

kecuali jika dia menjual barang tersebut dan akan dikenakan zakat untuk setahun (tahun 

jualan) tersebut sahaja
280

. Imam Malik berhujah bahawa zakat hanya dikenakan pada harta 

yang subur dan berkembang sahaja. Sekiranya barang tersebut dizakatkan setiap tahun - 

boleh jadi harganya akan jatuh – sehingga kurang nilai beliannya dan akan memudaratkan. 

Sekiranya ia dizakatkan ketika dijual, ia akan mendapat keuntungan dan dikeluarkan zakat 

daripadanya. Tidak dizakatkan sehingga dijual dan nilai jualannya mencapai nisab 

kemudian dizakatkan selepas itu apa yang diperoleh dari hasil jualannya sama ada sikit atau 

banyak
281

. 

Al-Mudir iaitu menjual sesuatu barang pada ketika haul, tidak kekal barang tersebut 

pada tangannya. Perniagaan dalam bentuk ini akan dikenakan zakat saban tahun 

(sebagaimana pendapat jumhur). Hendaklah dikira apa yang berada ditangannya yang 

                                                           
278

   Al-Bahuti, al-Rawd al-Murbi‘ bi Syarh Zad al-Mustaqni’, 171-172; Ibrahim bin „Ali al-Syirazi, al-

Muhadhab fi Fiqh al-Imam al-Syafi’i, 1: 293-294; „Ali bin Sulayman al-Sa„di, al-Tanqih al-Masyi‘ fi 

Tahrir Ahkam al-Muqni‘ (al-Riyad: Maktabah al-Rusyd, 2004), 152. 

279
  „Alwi bin „Abd al-Qadir al-Saqqaf (ed.), Mulakhkhas Fiqh al-Zakah (t.tp; al-Qism al-„Ilmi bi Muassasah 

al-Durar al-Sunniyah, t.t.), 22. 

280
   Ibn „Abd al-Bar, al-Istidhkar (al-Qahirah: Dar al-Waghi, 1993), 9: 109. 

281
   Ahmad al-Sawi, Bulghah al-Salik li Aqrab al-Masalik (Bayrut: Dar al-Kutub al-„Ilmiyyah, 1995), 1: 412-

414; „Abd Allah bin al-Hussayn al-Basri, al-Tafri‘ fi Fiqh al-Imam Malik bin Anas (Bayrut: Dar al-Kutub 

al-„Ilmiyyah, 2007), 1: 145. 

berbentuk bahan mentah atau barang dan hutang yang berada pada tangan orang yang 

dipercayai membayar ketika cukup tempoh, kemudian dikeluarkan zakat daripada 

keseluruhannya
282

. Hal ini sekiranya ia berpanjangan pada tangannya dalam masa setahun – 

walaupun satu dirham-, sekiranya tidak berlaku jualan dalam tempoh tersebut maka tidak 

dikenakan zakat di sisi Imam Malik
283

. 

Dalam pengiraan zakat perniagaan, harta perniagaan akan dirangkumkan satu sama 

lain walaupun berbeza jenis
284

. Ia juga perlu memenuhi beberapa syarat. Asasnya syarat 

zakat harta perniagaan adalah sebagaimana syarat harta-harta yang lain seperti milik penuh, 

subur, cukup nisab dan cukup haul
285

.  

3.9.2 Syarat Zakat Perniagaan  

Zakat diwajibkan pada barang perniagaan sama ada barang tersebut dari jenis yang asalnya 

dikenakan zakat seperti binatang ternak ataupun tidak seperti pakaian, tudung atau keldai 

apabila cukup syarat-syarat berikut: 

Syarat pertama: Pemilikan harta tersebut melalui transaksi walaupun tidak 

mahdah (ghayru mahdah). Transaksi terbahagi kepada dua iaitu mahdah dan ghayr 

mahdah. Transaksi ghayr mahdah adalah apa yang rosak kerana rosaknya barang tersebut 

(muqabil) seperti jual beli. Manakala transaksi mahdah pula adalah yang tidak rosak kerana 

rosaknya barang tersebut seperti nikah
286

. Oleh itu, sekiranya seseorang mewariskan harta 

                                                           
282

   Ibn „Abd al-Bar, al-Istidhkar, 9: 109; Muhammad Abu al-Ajfan (ed.), Fatawa al-Imam al-Syatibi 

(Tunisia: t.p, 1985), 132. 

283
   Ibn Taymiyyah, Majmu‘ah al-Fatwa, 25: 13.  

284
  Al-Syeikh Nizam, al-Fatwa al-Hindiyyah (Bayrut: Dar al-Kutub al-„Ilmiyyah, 2000), 1, 198. 

285
   Yusuf Qasim, Khulasah Ahkam Zakat al-Tijarah wa al-Sina’ah fi al-Fiqh al-Islami, 33; Hassan Ibrahim, 

Asas Pengiraan Zakat Perniagaan, Penggajian dan Pendapatan Bebas (Kuala Lumpur: Pusat Kebajikan 

Islam Hasil Dalam Negeri, 1989), 4. 

286
  Muhammad bin Ahmad al-Syatiri, Syarh al-Yaqut al-Nafis (al-Qahirah: Dar al-Hawi, 1997), 408. 

perniagaan kepada seseorang yang lain, maka harta tersebut tidak perlu dizakatkan kerana 

harta tersebut tidak diperolehi melalui transaksi
287

. 

Syarat kedua: mempunyai niat yang ada kaitannya dengan aktiviti perniagaan 

seperti niat untuk menjual dan menyewakan. Jika seseorang membeli sebuah kereta atau 

lori dengan niat untuk digunakan membawa barang, kemudian setelah digunakan dia 

menjualkannya, maka kereta atau lori tersebut tidak dikenakan zakat harta perniagaan
288

 

kerana tidak ada kesinambungan antara niatnya dengan perbuatan menjualkannya. 

Sekiranya dia meniatkan untuk memperniagakan sesuatu kemudian dia 

menjualkanya maka diwajibkan zakat atas harta tersebut kerana niat dan perbuatan itu ada 

kesinambungan. Sekiranya orang menghadiahkan harta kepada seseorang atau dia memiliki 

harta melalui perwasiatan dan pusaka kemudian dia berniat untuk memperniagakan harta 

tersebut maka tidak wajib dikenakan zakat perniagaan kerana tidak memenuhi syarat perlu 

wujud kesinambungan antara niat dan perbuatan perniagaan sama ada menjual atau 

menyewakan. 

Syarat ketiga: hendaklah harta perniagaan tersebut mencapai nisab iaitu sebanyak 

200 dirham atau 20 mithqal. Sekiranya nilaiannya kurang daripada dua nisab tersebut maka 

tidak wajib zakat pada harta tersebut
289

. 

Syarat keempat: Hendaklah barang perniagaan tersebut cukup haul iaitu melalui 

genap satu tahun
290

. 

                                                           
287

  Sulayman bin Muhammad al-Bujayrimi, al-Bujayrimi ‘ala al-Khatib (Lubnan: Dar al-Kutub al-

„Ilmiyyah, 1996), 3: 55-56. 

288
  Ibn Abi Taghlab, Nayl al-Marib bi Syarh Dalil al-Talib (Kuwayt: Maktabah al Fallah, 1983), 1: 254-255; 

al-Mirghinani, „Ali bin Abu Bakr, Bidayat al-Mubtadi (al-Qahirah: Matba‟ah al-Futuh, t.t.), 36. 

289
  Sa„id bin „Ali bin Wahf al-Qahtani, Zakat ‘Arud al-Tijarah wa al-Ashum wa al-Sanadat (al-Riyad: 

Maktabah al-Ta„awuni al-Da„wah, 2009), 19; El-Madani, Fiqh Zakat Lengkap (Jogjakarta: DIVA Press, 

2013), 99. 

Walaupun begitu bilakah nisab diambil kira untuk dikenakan zakat. Menurut Imam 

Malik dan Imam al-Syafi„i, nisab diambil kira pada akhir haul sahaja
291

. Ini kerana saat 

bermula kewajipan zakat perniagaan adalah pada akhir haul
292

.  

Menurut al-Thawri, Imam Ahmad, Ishaq, Abu „Ubayd, Abu Thawr dan Ibn 

Mundhir nisab diambil kira pada seluruh tempoh haul. Ini bermakna sekiranya dalam 

tempoh haul tersebut harta perniagaan berkurang dari jumlah nisab walaupun seketika ia 

secara langsung memutuskan haul. Ini adalah kerana apabila sesuatu harta itu diwajibkan 

zakat dengan haul dan nisab maka ia perlu mencukupi nisab sepanjang tempoh haul 

berlangsung seperti harta-harta zakat yang lain
293

  

Pandangan berikutnya adalah pandangan Abu Hanifah dan pengikutnya yang 

menyatakan bahawa nisab diambilkira dalam perkiraan zakat pada permulaan haul dan 

akhir haul. Ini bermakna sebarang perkurangan nisab yang berlaku pada pertengahan haul 

tidak menjejaskan kewajipan zakat
294

. Hujah bagi pendapat ini adalah sama dengan 

pendapat yang pertama, iaitu wujudnya kesukaran sekiranya perkiraan nisab dilihat 

sewaktu pertengahan haul
295

.  

Syarat kelima dan keenam: Harta tersebut tidak dibeli atas tujuan kegunaan 

sendiri (al-qanniyah) iaitu harta tersebut ditahan sementara daripada jual beli untuk 

                                                                                                                                                                                 
290

   Al-Daghistani, Masarif al-Zakat fi al-Syari’at al-Islamiyah, 48 

291
   Najmuddin „Abd al-Ghaffar al-Qazwini, al-Hawi al-Saghir (al-Dimam: Dar Ibn Jauzi, 1430H), 215-216. 

292
  Yahya bin Syaraf al-Nawawi a, al-Majmu‘ Syarh al-Muhadhdhab (Misr: Matba‟ah al-Imam, t.t.), 6: 53; 

Yusuf bin Ibrahim al-Ardabili, al-Anwar li A’mal al-Abrar (Kuwayt: Dar al-Diya‟, 2006), 1:275. 

293
  Ibn Qudamah b, al-Mughni, 4: 251-252. 

294
  Ibn Nujaym a, al-Bahr al-Ra’iq Syarh Kanz al-Daqa’iq (al-Qahirah: Dar al-Kuttab al-Islami, t. t.), 2: 

246-247. al-Mirghinani, Bidayat al-Mubtadi, 39. 

295
   Ibn Qudamah b, al-Mughni, 4: 252. 

dimanfaatkan
296

. Kesemua harta tersebut juga disyaratkan tidak berubah menjadi wang atau 

nilai yang berkurang dari nisab
297

. 

3.9.3  Pengiraan Zakat Perniagaan 

Dalam amalan pengiraan zakat perniagaan terdapat kaedah dan cara yang digariskan. 

Secara ringkasnya cara-cara untuk mengeluarkan zakat perniagaan adalah seperti berikut
298

; 

1. Hendaklah dinilai semua barang perniagaan yang ada di dalam kedai. 

2. Hendaklah dinilai semua barang perniagaan yang ada di dalam stok. 

3. Jumlah wang tunai yang ada di dalam tangan. 

4. Jumlah wang simpanan yang ada di dalam bank atau mana-mana institusi kewangan 

atau mana-mana orang yang diamanahkan 

5. Hutang yang dijamin pembayarannya. 

Sebagai contoh kiraan zakat perniagaan adalah seperti yang terdapat dalam 

penulisan Hasan Bahrom dan Ezani Yaakob
299

: 

Basri dan Sidek telah menubuhkan syarikat bagi menjalankan perniagaan. 

Basri Menyumbangkan modal sebanyak RM 120,000 dan Sidek pula 

sebanyak RM 100,000. Apabila genap setahun Hijrah, kunci kira-kira 

syarikat mereka adalah seperti berikut: 

 

 

 

                                                           
296

  „Abd al-Wahhab bin „Ali al-Baghdadi, al-Talqin fi al-Fiqh al-Maliki (Bayrut: Dar al-Kutub al-„Ilmiyyah, 

2004), 1: 60-61. 

297
  Al-Bujayrimi, al-Bujayrimi ‘ala al-Khatib, 3: 55-56 

298
  Abdul Majid Idris, Risalah Zakat (Kedah: Jabatan Zakat Negeri Kedah Darulaman, t.t.), 15-16. 

299
  Hasan Bahrom & Ezani Yaakob, Pengurusan Zakat Semasa (Shah ALam: UPENA, 2006), 61-63. 

Jadual 3.4: Kunci Kira-Kira Syarikat Basri dan Sidek 

Lembaran Imbangan Syarikat Basri dan Sidek Genap Setahun Hijrah  Pada 30 Zulhijjah 

1420 

 RM   RM  

   Aset Tetap   

   Bangunan 90,000.00  

Akaun Modal Basri 120,000.00  Perabut 80,000.00  

Akaun Modal Sidek 100,000.00  Kenderaan 50,000.00  

  220,000.00   220,000.00 

      

   Aset Semasa   

Aset Semasa Basri 40,800.00  Di Bank 50,000.00  

Aset Semasa Sidek 40,000.00  Stok 50,000.00  

  80,800.00 Penghutang 30,600.00  

Untung  49,800.00   130,600.00 

  350,600.00   350,600.00 

  

Oleh yang demikian, pengiraan zakat perniagaan syarikat Basri dan Sidek dalam 

tempoh yang dinyatakan adalah seperti langkah-langkah berikut: 

1- Pastikan nilai aset semasa 

2- Tolak tanggungan semasa jika berkaitan 

3- Aset semasa bersih 

Oleh itu pengiraannya ialah aset semasa yang layak zakat didarab dengan 2.5% 

sebagaimana berikut; 

Jumlah aset semasa: RM130,600.00 (Andaian nisab; RM 4,500.00) 

RM130,600.00 x 2.5% = RM 3,265.00 

Zakat yang wajib dibayar ialah RM 3,265.00 

 

Kos-kos tertentu perlu ditolak dalam pengiraan aset seperti sewa, upah dan dan kos-

kos yang diperlukan dalam melakukan projek. Penaksiran susut nilai juga perlu berdasarkan 

nilai sebenar pasaran semasa. 

Univ
ers

ity
 of

 M
ala

ya



116 

 

3.10  ZAKAT SAHAM DAN SAHAM DALAM SYARIKAT (SYARIKAT AL- 

MUSAHAMAH) 

Maksud saham adalah kuota yang dimiliki peserta perkongsian pada perusahaan-

perusahaan efektif yang menerbitkan saham. Kuota tersebut dianggap sebahagian daripada 

modal perusahaan
300

. 

Saham juga merupakan modal yang dicarum individu kepada syarikat. 

Pencarumnya merupakan sebahagian daripada pemilik syarikat tersebut dan layak 

menerima keuntungan dan menanggung kerugian bersama
301

. Saham mempunyai harga 

nominal yang ditetapkan ketika pertama kali dikeluarkan dan juga mempunyai harga pasar 

yang ditentukan berdasarkan tawaran dan permintaan di bursa saham di tempat mana saham 

tersebut diterbitkan dan diperjual-belikan
302

. 

Hukum asal saham adalah diharuskan kerana ia memberi keuntungan yang adil 

kepada kedua-dua belah pihak iaitu syarikat dan pelabur. Tetapi jika saham tersebut 

dilaburkan ke tempat yang haram hukumnya berubah menjadi haram
303

. Dalam 

membahaskan zakat saham perlu dibahagikan kepada dua bahagian iaitu zakat saham 

secara umum dan zakat saham di dalam syarikat. Mengenai zakat saham, secara umumnya, 

penjual saham atau pengeluar saham wajib membayar zakat. Penjual saham mengeluarkan 

zakat sebanyak 2.5% hasil daripada jualan sahamnya tersebut. Manakala pemilik saham 

                                                           
300

  Khalid Ali al-Musyayqih, Zakat Kontemporer: Solusi Atas Fenomena Kekinian (Jakarta: Embun Litera 

Publishing, 2010), 61-62. 

301
  Shofian Ahmad & Amir Husin Mohd. Nor, Zakat Membangun Ummah, 92-93. 

302
  Elsi Kartika Sari, Pengantar Hukum Zakat dan Wakaf (Jakarta: PT Grasindo, 2007), 35. 

303
  Shofian Ahmad & Amir Husin Mohd. Nor, Zakat Membangun Ummah, 93. 

apabila menjual kembali sahamnya dalam pasaran sekunder, wajib baginya mengeluarkan 

2.5% daripada jualan saham tersebut
304

.  

3.10.1 Hukum Zakat Saham dalam Syarikat 

Saham dianggap sebahagian daripada harta dalam syarikat, dan harta merupakan salah satu 

‘illah kewajipan zakat. Zakat saham dalam syarikat juga adalah berasaskan konsep khultah 

yang tidak melihat kepada nisab setiap pemegang saham, akan tetapi cukup merujuk 

kepada nisab syarikat keseluruhannya
305

. . 

Untuk mengenalpasti kaedah yang sesuai dalam pembayaran zakat, perlu dipastikan 

beberapa perkara (diklafisikasikan menjadi bahagian), iaitu pertama; jenis syarikat yang 

mengeluarkan saham, syarikat ini biasanya dibahagikan kepada dua iaitu syarikat 

pengeluaran dan syarikat perniagaan. Kedua; tujuan pemilik saham, ia boleh dikategorikan 

kepada dua tujuan iaitu untuk memperjual belikan saham dan hanya untuk mendapatkan 

keuntungan daripada saham tersebut. Ketiga; pengeluar zakat, ada dua yang boleh menjadi 

pengeluar zakat saham sama ada syarikat atau pemilik/pemegang saham sendiri
306

. 

Dalam menetapkan zakat saham, intelektual telah membahagikan kepada dua jenis 

syarikat saham iaitu; Syarikat pengeluaran dan syarikat perniagaan. Sekiranya syarikat 

tersebut adalah syarikat pengeluaran seperti syarikat perhotelan, syarikat pengangkutan laut 

mahupun darat, syarikat penerbangan dan seumpamanya. Jika saham dalam syarikat 

seumpama ini tidak dikenakan zakat menurut sebahagian intelektual semasa. Ini berikutan 

nilai saham tersebut terletak pada peralatan, perkakasan (aset) dan bangunan. Akan tetapi 

jika terdapat keuntungan daripada saham tersebut kemudian dirangkumkan dengan 

  Wawan Shofwan Shalehuddin, Risalah Zakat, Infak dan Sedekah, 93. 

305
  Hassan „Abd Allah al-Amin, Zakat al-Ashum fi al-Syarikat Munaqasyah Ba’d al-Ara’ al-Hadithah, 16. 

  Khalid Ali al-Musyayqih, Zakat Kontemporer: Solusi Atas Fenomena Kekinian, 63-66. 

keuntungan daripada pemegang saham lain, zakat harta boleh dikeluarkan dalam keadaan 

tersebut
307

. 

 Syarikat saham yang berbentuk syarikat perniagaan, iaitu syarikat yang membeli 

satu barang dan kemudian menjualnya. Contoh syarikat ini seperti syarikat pengimport, 

syarikat perniagaan export dan syarikat perniagaan barangan dan peralatan. Syarikat saham 

dalam bentuk ini diwajibkan zakat. Pendapat ini didokong oleh „Abdul Rahman „Isa dan 

diterima oleh Wahbah al-Zuhayli
308

 dan al-Bassam
309

.  

 Akan tetapi al-Qaradawi tidak bersetuju dengan pendapat ini, menurut beliau 

syarikat perniagaan dan syarikat pengeluaran kedua-duanya wajib mengeluarkan zakat. al-

Qaradawi menyebut
310

: 

Membeza-bezakan syarikat pengeluaran dengan syarikat perdagangan , di 

mana syarikat perdagangan dikenakan zakat dan tidak pada syarikat 

pengeluaran. Ia merupakan satu tindakan yang tidak ada landasannya yang 

jelas dari al-Quran, sunnah, ijmak dan qiyas. Tidak ada asasnya mengambil 

zakat dari saham-saham yang disuntik (atau ditanam) dalam syarikat 

perniagaan dan mengecualikan bagi saham yang disuntik dalam syarikat 

pengeluaran Sedangkan saham yang disuntik pada kedua-dua syarikat 

tersebut adalah modal yang berkembang (subur), dan sentiasa memberikan 

keuntungan tahunan, bahkan keuntungan pada syarikat pengeluaran 

kadangkala lebih besar. 

Lantaran itu, kaedah untuk membayar zakat saham adalah seperti berikut
311

:  

1. Jika suatu syarikat yang berkaitan telah membayar zakat sahamnya sebagaimana 

yang telah ditentukan dalam zakat perniagaan, pemilik saham tidak lagi wajib 

                                                           
307

  Al-Sadlan, Zakat al-Ashum wa al-Sanadat wa al-Warq al-Naqdi, 16-17. 

308
  Wahbah al-Zuhayli b, al-Fiqh al-Islami wa Adillatuhu (Dimasyq: Dar al-Fikr, 2004), 3: 1836; „Abdullah 

bin Mansur al-Ghafili, “Zakat Ashum al-Syarikat,” diakses daripada 

http://www.irtipms.org/PubText/150.pdf pada 7 Mei 2015. 

309
  Yusuf „Abd al-„Aziz al-„Aql, “Zakat al-Ashum wa al-Sanadat” (makalah al-Mu‟tamar Aswaq al-Awraq 

al-Maliah wa al-Burasat, Dubai Chamber of Commerce and Industries, 6-8 Mac 2006), 3. 

310
  Al-Qaradawi, Fiqh al-Zakat,1: 557. 

311
   Al-Ghafili, “Zakat Ashum al-Syarikat”;  Elsi Kartika Sari, Pengantar Hukum Zakat dan Wakaf, 35. 

mengeluarkan zakat sahamnya. Prinsip ini mencegah agar tidak terjadi pertindihan 

dalam pengeluaran zakat pada harta yang sama. 

2. Apabila lembaga tidak mengeluarkan zakatnya maka pemilik saham berkewajipan 

membayar zakat dengan cara sebagai berikut: 

a. Jika pemilik saham memperjual belikan sahamnya maka kadar zakatnya, 

2.5%
312

 dari harga pasaran yang sah pada waktu zakat dikeluarkan. 

b. Jika pemilik mengambil sahamnya hanya untuk mendapatkan keuntungan 

(tahun sahamnya) maka pembayaran zakat adalah sebagai berikut: 

i. Jika boleh diketahui kadar harga yang ditentukan bagi setiap saham 

dari jumlah keseluruhan aset, diwajibkan untuk membayar 2.5% 

sebagai zakat dari nilai saham 

ii. Jika pemilik tidak dapat mengetahui jumlah asetnya hendaklah 

menggabungkan keuntungan saham tersebut dengan kekayaan 

lainnya dalam hitungan haul dan nisab 2.5%.  

Oleh kerana zakat saham bagi syarikat perdagangan adalah berteraskan konsep 

zakat perniagaan, ia tidak boleh diaplikasikan ke atas syarikat pengeluaran. Oleh itu, zakat 

syarikat pengeluaran dikenakan atas keuntungan bersihnya tidak ke atas modalnya (kerana 

modal itu digunakan untuk peralatan dan sebagainya). Maka zakat di ambil daripada 

keuntungan bersihnya dengan kadar 10%  diqiyaskan dengan zakat pertanian
313

. 

                                                           
312

  Kadar 2.5% bagi zakat syarikat saham adalah berasaskan zakat perniagaan, pendapat ini yang dipilih oleh 

Abu Zahrah, „Abdul Rahman Hassan dan „Abdul Wahab Khallaf. Lihat: „Abdul „Azim Islahi dan 

Muhammad „Ubaydillah, “Zakat al-Ashum: Qadaya Lam Tahsam,” Majallah Jami’ah al-Malik ‘Abdul 

‘Aziz: al-Iqtisad al-Islami 21, 1(2008), 13. 

313
  Hasan Abdullah al-Amin, Zakat al-Ashum fi al-Syarikat Munaqasyah Ba’d al-Ara’ al-Hadithah, 27: 

Mahmood Zuhdi Abd. Majid, Pengurusan Zakat (Kuala Lumpur: DBP, 2003), 361-362. 

Kesimpulannya, saham wajib dikenakan zakat sebanyak 2.5% kerana ia adalah 

salah satu bentuk barang perniagaan. Manakala bagi saham dalam syarikat, zakat juga 

dikenakan sebanyak 2,5% bagi syarikat perniagaan dan 10% (daripada keuntungan bersih 

sahaja) bagi syarikat pengeluaran. Syarikat boleh mengeluarkan zakat saham atas prinsip 

al-khultah. Jika syarikat tidak membayar zakat saham tersebut pemegang saham wajib 

mengeluarkannya mengikut jumlah pegangan masing-masing. 

Di Malaysia terdapat fatwa yang telah diputuskan mengenai zakat saham dan 

kaedah pengiraanya. Antara fatwa yang diputuskan adalah keputusan fatwa Negeri Melaka 

mengenai kaedah pengiraan zakat harta bagi Negeri Melaka
314

; 

Kadar nisab bagi zakat saham, sukuk dan bon adalah berpandukan kepada 

timbangan emas iaitu 20 mithqal ( مثقال) atau 20 dinar bersamaan 85 gram 

emas. 

Kadar zakat yang diwajibkan ialah sebanyak satu perdua (1/2) dinar 

bersamaan 2.125 gram emas atau 2.5 peratus (1/40) daripada saham dan bon 

yang cukup haul dan nisab 

Kaedah pengiraan zakat saham seperti berikut : 

(a) Saham yang masih dimiliki hingga hujung tahun (haul), iaitu 2.5 peratus 

daripada harga terendah antara harga pasaran dan harga belian serta melebihi 

nisab. Jika harga terendah tidak dapat ditentukan, maka bolehlah ditentukan 

berdasarkan harga saham pada akhir tahun. 

(b) Saham yang dijual beli sepanjang tahun (haul), iaitu 2.5 peratus daripada 

nilai jualan saham setelah ditolak kos pembelian dan melebihi nisab. 

 

Manakala kaedah pengiraan zakat sukuk dan bon ialah 2.5 peratus daripada 

nilai sukuk dan bon yang cukup haul dan melebihi nisab. 

 

 Amalan pengiraan zakat saham di Malaysia adalah berdasarkan nilai terendah 

sepanjang tempoh haul jika saham tidak diperjual belikan sepanjang tempoh haul. Jika 

  “Kaedah Pengiraan Zakat Harta Bagi Negeri Melaka” diakses dari http://www.e-fatwa.gov.my/fatwa-

negeri/kaedah-pengiraan-zakat-harta-bagi-negeri-melaka pada 7 Mac 2015. 

saham dijual beli dalam tempoh haul zakat dikira berdasarkan keuntungan yang 

diperolehi
315

. Manakala kaedah pengiraan melalui dividen digunakan bagi saham yang 

sukar ditunaikan, seperti saham dalam koperasi
316

. Walau bagaimanapun ISRA 

(International Shari’ah Research Academy for Islamic Finance) telah melakukan kajian 

terbaru yang mencadangkan zakat saham dikira bukan berasaskan nilai terendah bahkan 

mengikut nilai semasa. Hal ini kerana pengiraan tersebut dilihat lebih praktis dan 

memudahkan pengiraan nisab zakat
317

. 

 

3.11 ZAKAT AL-MAL AL-MUSTAFAD 

Al-Mal al-mustafad adalah apa yang diperolehi seseorang dan memilikinya dengan 

pemilikan yang baharu ketika dalam haul melalui jalan atau cara yang diakui syarak
318

. Al-

Mal al-mustafad mempunyai ciri-ciri harta yang subur dan berkembang. Sebab utama 

sesuatu harta itu dikenakan zakat ialah sifat berkembang (al-nama’) sesuatu harta itu sama 

ada secara semulajadi atau diusahakan
319

. Perkembangan harta dapat dilihat melalui 

keuntungan secara jual beli, usaha, pembiakan, kerja kepakaran ahli professional seperti 

upah, bonus, gaji, elaun dan berasaskan kepada anugerah atau pemberian pindahan seperti 

                                                           
315

  Nor Aini Ali, “Analisis Perakaunan Zakat di Malaysia,” Jurnal Syariah 14, 2 (2006), 46. 

316
  Nor Aini Ali, “Perakaunan Zakat Saham: Kajian di Pusat Pungutan Zakat, Majlis Agama Islam, Wilayah 

Persekutuan,” Jurnal Syariah 11, 2 (2003), 87-92. 

317
  Lokmanulhakim Hussain, Mohamed Fairooz Abdul Khir & Mohd Bahroddin Badri, “Zakat Saham: 

Status Kewajipan ke atas Individu Pemegang Saham dan Kaedah Pengiraan,” ISRA Research Paper, 79 

(2015), 21. 

318
  Zayn Muhammad Hussayn al-„Aydarus, al-Khulasah fi Fiqh al-Mu’amalat wa yalihi al-Khulasah fi Fiqh 

al-Zakah; Dirasah Fiqhiyyah Muqaranah (Tarim: Maktabah Tarim al-Hadithah, 2014), 237. 

319
  Suryani Masnan, “Kaedah Pembayaran Zakat Pendapatan Melalui Skim Potongan Gaji oleh Lembaga 

Zakat Selangor,” (tesis ijazah Doktor Falsafah, Jabatan Fiqh dan Usul, Akademi Pengajian Islam UM, 

2012), 85. 

pencen, subsidi, elaun, hadiah, pampasan dan seumpamanya
320

. Berasaskan huraian ini 

zakat al-mal al-mustafad dapat diklafisikasikan sebagaimana berikut
321

: 

1- Hasil daripada usaha perdagangan atau ternakan secara individu atau bersyarikat. 

Keuntungan jualan atau pembiakkan ternakan atau pembelian dikira sebagai al-mal 

al-mustafad. Pendapatan itu dicampurkan dengan modal induk dan dikira bersama 

jumlah pendapatan. Pendapatan harta-harta tersebut termasuk harta yang boleh 

diwajibkan zakat. 

2- Pendapatan melalui ganjaran atau upah daripada sesuatu pekerjaan atau 

perkhidmatan yang telah disempurnakan oleh ahli profesional tetapi tidak termasuk 

dalam kategori perniagaan seperti upah perubatan, akauntan, jurubina, perunding 

cara, royalti dan lain-lain lagi. Pendapatan mereka itu tidak termasuk dalam struktur 

zakat yang sedia ada (perniagaan). 

3- Pendapatan berasaskan kerja bermajikan semata-mata. Ia akan menerima bayaran 

upah atau saguhati atau yang seumpamanya daripada majikan. Pendapatan tersebut 

belum termasuk ke dalam struktur zakat yang wujud (perniagaan). 

4- Pendapatan berasaskan sesuatu keadaan seperti kematian, perkahwinan, tamat 

tempoh perkhidmatan, pendapatan ini berupa hadiah, pusaka, subsidi atau yang 

dinamakan pendapatan pindahan dan lain-lain lagi. Dalam persoalan ini tidak 

terdapat nas yang jelas dalam struktur kewajipan zakatnya. 

  Mujaini Tarimin, Zakat Mal al-Mustafad: Amalan dan Pengalaman di Malaysia (Kuala Lumpur: Pusat 

Pungutan Zakat, 2012), 30-31. 

   Ibid., 31-32. Rujuk juga, al-Qaradawi, Fiqh al-Zakah, 1: 519-524; Husein Sahata, Kaedah Agihan Zakat 

3.11.1  Dalil Zakat al-Mal al-Mustafad 

Kewajipan zakat al-mal al-mustafad adalah berdasarkan dalil-dalil yang umum daripada al-

Quran dan al-Sunnah. Antara dalil yang menjadi kewajipan zakat al-mal al-mustafad ialah: 

Firman Allah SWT: 

                       

    

Surah Al-Baqarah 2 : 267  

Maksudnya: Wahai orang-orang yang beriman, belanjakanlah (pada jalan 

Allah) sebahagian dari hasil usaha kamu yang baik-baik, dan sebahagian 

dari apa yang Kami telah keluarkan dari bumi untuk kamu. 

 

Ia berbalik kepada perbincangan keumuman perkataan “ma kasabtum”. „Abd Allah 

ibn „Abbas, „Ali bin Abi Talib dan al-Tabari menafsirkan perkataan tersebut sebagai orang 

yang mengusahakan sesuatu dengan bersusah payah atau senang untuk mengumpulkan 

emas dan perak
322

. Bahkan al-Zamakhsyari mewajibkan zakat kepada semua pendapatan 

yang diperolehi hasil usaha yang dilakukan oleh orang Islam
323

. 

Sabda Rasulullah SAW: 

 
Maksudnya: Wajib ke atas setiap orang Islam menunaikan zakat., Mereka 

bertanya: Wahai Nabi Allah, sekiranya kami tidak mempunyai harta, 

bagaimana?. Jawab Baginda SAW: Berusahalah dengan sepenuh tenaga bagi 
                                                           
322

  Al-Tabari, Jami’ al-Bayan ‘an Ta’wil Ayy al-Quran, 5:555-556. 

323
  Mahmud bin „Umar al-Zamakhsyari, al-Kasysyaf ‘an Haqaiq Ghawamid al-Tanzil wa ‘Uyun al-Aqawil fi 

Wujuh al-Ta’wil (al-Riyad: Maktabah al-„Ubaykan, 1998), 1: 498. 

menyara diri, kemudian bayarlah zakat. Mereka bertanya lagi: Sekiranya 

usaha itu tidak berhasil?. Baginda menjawab: Berusahalah dalam perkara 

kebaikan dan mencegah daripada keburukan. Sesungguhnya pekerjaan itu 

bagi kamu adalah sedekah (zakat)
324

.  

Perkataan “Ala kulli muslim sadaqah” memberi makna bahawa zakat pendapatan 

adalah wajib
325

. Hadis tersebut pada zahirnya memberi makna yang luas, kerana zakat yang 

ditumpukan tidak hanya tertumpu kepada keuntungan harta modal semata-mata atau kepada 

zakat wajib yang ditetapkan di dalam kitab fiqh
326

, bahkan ia merangkumi seluruh usaha 

dan pekerjaan, pendapatan perkhidmatan yang dilakukan
327

. 

3.11.2 Syarat Zakat al-Mal al-Mustafad 

Menurut mazhab yang empat al-mal al-mustafad tidak dikenakan zakat kecuali cukup nisab 

dan melalui haul setahun
328

. Walaupun begitu terdapat juga golongan yang tidak 

mensyaratkan haul
329

 bagi zakat al-mal al-mustafad, mereka antaranya ialah Ibn „Abbas, 

Ibn Mas‟ud, Mu‟awiyah, „Umar bin „Abd al-„Aziz, al-Hasan, al-Zuhri dan Imam Ahmad 

menurut sesetengah riwayat
330

. Al-Qaradawi telah mentarjihkan pendapat yang menyatakan 

                                                           
324

  Hadis riwayat al-Bukhari, Kitab al-Zakah, Bab „ala Kulli Muslim Sadaqah, Faman Lam Yajid Falya„mal 

bi al-Ma„ruf, no. Hadis 1445 dan al-Nasa‟i, Kitab al-Zakah, Bab Sadaqah al-„Abd, no. Hadis 2538. Lihat: 

al-Bukhari, Sahih al-Bukhari, 351; al-Nasa‟i, Sunan al-Nasa’i, 395. 

325
   Mahmud bin Ahmad al-„Ayni b, ‘Umdah al-Qari Syarh Sahih al-Bukhari (al-Qahirah: al-Maktabah al-

Tawfiqiyyah, 2010), 7: 281. 

326
  Mujaini Tarimin, Zakat Mal al-Mustafad: Amalan dan Pengalaman di Malaysia, 104. 

327
  Al-„Ayni b, ‘Umdah al-Qari Syarh Sahih al-Bukhari, 7: 281-282. 

328
  „Ali bin Ahmad Ibn Hazm, al-Muhalla (al-Qahirah: Dar al-Turath, t.t.), 6: 84; Wahbah al-Zuhayli b, al-

Fiqh al-Islami wa Adillatuhu, 3: 1949; Ahmad Ibn Hanbal, Masa’il al-Imam Ahmad: Riwayat Ibnuhu 

‘Abdullah bin Ahmad (Bayrut: al-Maktab al-Islami, 1981), 162. Antara hujah mereka adalah hadis 

Rasulullah SAW yang diriwayatkan oleh „Umar RA yang bermaksud: “Sesiapa yang memperolehi harta 

maka tidak wajib zakat ke atasnya sehinggalah ia cukup haul di tangan pemiliknya”. (Hadis riwayat al-

Tirmizi), lihat; al-Tusi, Mukhtasar al-Ahkam, 3: 220. 

329
   Hujah mereka adalah athar sahabat antaranya riwayat „Ikrimah daripada Ibnu „Abbas  yang bermaksud: 

“Tentang orang yang memperolehi harta, katanya: dia perlu membayar zakatnya pada hari dia 

memperolehi harta tersebut”. Lihat: Abu „Ubayd, Kitab al-Amwal, 515.  

330
   Ibn Hazm, al-Muhalla, 6: 84. 

zakat al-mal al-mustafad hendaklah dibayar sejurus diterima
331

. Walau bagaimanapun, 

tidak semua intelektual semasa yang bersetuju dengan pendapat al-Qaradawi ini
332

. Antara 

contohnya pendapat Ibn Bazz
333

: 

Jika hasil gaji sudah mencapai satu tahun, telah cukup pula nisabnya, maka 

wajib bagi anda (penanya soalan) untuk mengeluarkan zakat hasil tersebut. 

Jika belum maka tidak wajib dizakati. 

 Mengenai al-mal al-mustafad (keuntungan harta yang diperolehi dalam pertengahan 

haul) dalam perniagaan, ulama di dalam 4 mazhab kebanyakannya
334

 berpendapat harta 

tersebut boleh dirangkumkan dengan haul harta asalnya. Ia boleh dirangkumkan walaupun 

harta asalnya itu tidak mencukupi nisab
335

, namun golongan Hanabilah mensyaratkan 

bahawa untuk merangkumkan keuntungan yang diperolehi dipertengahan haul hendaklah 

harta asalnya mencukupi nisab
336

. 

 Timbul juga persoalan jika harta atau keuntungan yang diperolehi dipertengahan 

haul bukan asalnya daripada harta perniagaan. Golongan Hanafiyyah berpendapat ia boleh 

dirangkumkan dengan haul harta tersebut, berbeza dengan golongan Malikiyyah yang 

berpendapat sebaliknya iaitu haul harta tersebut akan dimulakan dengan haul yang baru 

(dianggap terpisah dengan haul asalnya). Golongan Syafi„iyyah dan Hanabilah juga 

                                                           
331

  Al-Qaradawi, Fiqh al-Zakat,1: 537. 

332
  Mahmood Zuhdi, Pengurusan Zakat, 350; Syahatah, Tanzim wa Muhasabat al-Zakat fi al-Tatbiq al-

Mu’asir (al-Qahirah: al-Zahra‟ li al-I‟lam „Arabi, 1988), 251-261.  

333
  Abdul Aziz bin Abdullah bin Bazz, Fatawa Syaikh bin Bazz, terjemah Abu Umar Abdillah (Solo: Pustaka 

at-Tibyan, t.t.), 1: 162. 

334
   Al-Syafi‟i menyatakan bahawa harta tersebut tidak mengikut haul asalnya, ia perlu dikira dengan haul 

yang baru. Namun berbeza dalam isu binatang ternakan yang melahirkan anak dipertengahan haul dan 

keuntungan harta. Lihat; Ibn al-„Arabi, ‘Aridah al-Ahwadhi  Syarh Sahih al-Tirmidhi (Bayrut: Dar al-

Kutub al-„Ilmiyyah, t.t.), 3: 126-127. 

335
  „Abdul Rahman al-Jaziri b, al-Fiqh ‘ala al-Madhahib al-Arba‘ah (Bayrut: Dar al-Kutub al-„Ilmiyyah, 

2003), 1: 554 

336
  Hussayn bin Mas„ud al-Baghawi, Syarh al-Sunnah (Bayrut: al-Maktab al-Islami, 1983), 6: 29; Ibn 

Mawdud al-Musili, al-Mukhtar li al-Fatwa (Misr: Kutub „Arabiyyah, 2005), 40. 

berpendapat seumpama golongan Malikiyyah dengan meletakkan pengecualian bagi buah 

yang tumbuh pada pokok yang ingin diniagakan dan binatang yang lahir daripada induk 

yang ingin diniagakan
337

. 

Berkenaan nisab dan kadar zakat al-mal al-mustafad, terdapat perbezaan pendapat 

di kalangan ulama semasa. Menurut Muhammad al-Ghazali, nisab zakat al-mal al-mustafad 

adalah berasaskan nisab zakat pertanian, begitu juga kadar zakatnya adalah 10% seperti 

zakat pertanian
338

. Ini adalah kesan daripada perbahasan haul dalam zakat al-mal al-

mustafad. Manakala al-Qaradawi berpendapat bahawa nisab zakat dikenakan berasaskan 

zakat emas dan perak iaitu 85 gram emas. Manakala kadar zakat yang perlu dikeluarkan 

adalah 2.5% juga berasaskan zakat emas dan perak. Muhammad „Abd al-Maqsud Dawud 

menyokong pendapat yang dikemukakan oleh al-Qaradawi. Beliau menyatakan bahawa 

syarak mempunyai objektif yang khusus dalam menentukan nisab bagi zakat pertanian iaitu 

penilaian terhadap sumber kehidupan manusia (yakni makanan), sedangkan harta al-mal al-

mustafad adalah kebiasaannya berbentuk wang, oleh itu penentuan kadar nisab mengikut 

zakat mata wang adalah lebih relevan
339

. 

Kesimpulannya, zakat bagi al-mal al-mustafad dikenakan sebanyak 2.5% apabila 

melalui haul setahun. Namun bagi harta al-mustafad pada barang perniagaan, haulnya 

boleh dirangkum dengan haul harta asalnya (iaitu haul barang perniagaan). Oleh itu, harta 

aktiviti syarikat yang tergolong dalam al-mal al-mustafad akan dikenakan zakat berasaskan 

kaedah tersebut. 

                                                           
337

  „Abd al-Rahman al-Jaziri b, al-Fiqh ‘ala al-Madhahib al-Arba’ah, 1: 554; al-Sayyid Sabiq, Fiqh al-

Sunnah (al-Qahirah: al-Fath li al-A‟lam al-„Arabi, t.t.), 1: 269-270. 

338
  Muhammad al-Ghazali, al-Islam wa al-Awda’ al-Iqtisadiyyah, 118. 

339
  Muhammad „Abd al-Maqsud Dawud, al-Ahkam al-Jilliyah fi Zakat al-Amwal al-‘Asriyyah (Iskandariah: 

Dar al-Jami‟ah al-Jadidah, 2004), 167-168. 

3.12 ZAKAT AL-MUSTAGHALLAT 

Al-Mustaghallat ialah harta-harta yang tidak dikenakan zakat, ia juga tidak diperdagangkan 

akan tetapi ia digunakan untuk menyuburkan harta atau memperolehi pendapatan dengan 

cara tertentu. Ia menjadi sumber pendapatan bagi tuannya dalam bentuk faedah atau usaha 

dengan cara menyewakan atau menjual hasilnya
340

.  

 Harta al-mustaghallat merupakan harta yang tidak memenuhi syarat-syarat harta 

perniagaan mahupun harta-harta zakat yang lain. Sebagai contoh ialah hasil daripada 

binatang yang diternak di dalam kandang (al-ma’lufah) seperti susu, ia tidak memenuhi 

syarat zakat binatang ternakan iaitu al-saimah (diternak secara bebas) dan tidak dibeli atas 

tujuan perniagaan dan tiada unsur transaksi pertukaran tangan pada binatang tersebut. 

Begitu juga barang yang dihasilkan daripada kilang kemudian dijual untuk mendapatkan 

untung. Selanjutnya adalah seperti bangunan yang disewakan dan untung yang diperolehi 

daripada itu adalah dianggap sebagai harta al-mustaghallat
341

. 

 Oleh itu, dalam konteks syarikat ia lebih berkait dengan zakat ke atas aset. Aset 

secara asasnya tebahagi kepada aset tetap atau aset bukan semasa dan aset semasa. Aset 

tetap dan bukan semasa berkait secara langsung dengan konsep al-mustaghallat dan mal al-

mustafad dan aset semasa termasuk dalam perkiraan zakat perniagaan
342

. 

 Aset tetap seperti bangunan, kenderaan, ladang yang tidak diperniagakan pada 

asalnya tidak dikenakan zakat. Namun apabila  ia dimanfaatkan untuk mendapatkan 

keuntungan melalui cara menyewakannya (produktif), zakat akan dikenakan ke atas 

                                                           
340

  Al-Qaradawi, Fiqh al-Zakat, 1: 490. 

341
  Mahmood Zuhdi, Pengurusan Zakat, 317. 

342
   JAWHAR, Manual Pengurusan Pengiraan Zakat, 13-14. 

keuntungan tersebut. Zakat tersebut adalah zakat pada harta al-mustaghallat, nilai 

keuntungan dari harta tersebut akan dikira bersama dengan harta zakat yang lain
343

. 

3.12.1 Hukum Zakat al-Mustaghallat 

Mengenai hukum zakat bagi harta al-mustaghallat pula ulama berbeza pendapat kepada 

dua golongan. Golongan pertama menolak kewajipan zakat ke atas harta al-mustaghallat. 

Golongan ini secara asasnya mempunyai pandangan yang ketat dalam isu-isu zakat seperti 

tidak mewajibkan zakat perniagaan, sayur-sayuran, buah-buahan dan selainnya
344

. Mereka 

adalah sebahagian ulama salaf, Ibn Hazm al-Zahiri, al-Syawkani dan selainnya
345

. 

 Mereka berhujah dengan menyatakan bahawa mewajibkan zakat ke atas harta al-

mustaghallat adalah melebihi tuntutan nas, sedangkan sebarang penambahan dari tuntutan 

nas adalah tidak diterima
346

. Kewajipan zakat al-mustaghallat juga tidak pernah disebut 

oleh intelektual Islam silam
347

, bahkan jumhur ulama jelas melarang mengenakan zakat 

daripada harta-harta seumpama ini contohnya tempat tinggal, binatang tunggangan kecuali 

zakat wang apabila cukup syarat nisab dan haul
348

. Tambahan pula terdapat hadis Nabi 

SAW yang melarang perkara ini, sabda Nabi SAW; 

 

                                                           
343

  AAOIFI, Shari’a Standards For Islamic Financial Institutions, 619. 

344
   Al-Qaradawi, Fiqh al-Zakat,1: 491-492. 

345
  Muhammad bin „Ali al-Syawkani a, al-Sayl al-Jarar al-Mutadafiq ‘ala Hadaiq al-Azhar (Bayrut: Dar al-

Kutub al-„Ilmiyyah, 1985), 2: 27. Ibn Hazm, al-Muhalla, 5: 209; Muhammad „Uqlah, Ahkam al-Zakat wa 

al-Sadakah („Amman: Dar al-Risalah al-Hadithah, 1982), 149; Siddiq Hassan Khan, al-Rawdah al-

Nadiyyah Syarh al-Durar al-Bahiyyah (Birmingham: Dar al-Arqam), 1: 479-480. 

346
  Al-Qaradawi, Fiqh al-Zakat,1: 491. 

347
  Al-Syawkani a, al-Sayl al-Jarar al-Mutadafiq ‘ala Hadaiq al-Azhar, 2: 27. 

348
  Al-Qaradawi, Fiqh al-Zakat,1: 491. 

Maksudnya: Tidak ada kewajipan bagi seorang Muslim atas hamba dan 

kudanya zakat
349

 

Hadis ini secara umumnya jelas menafikan kewajipan zakat ke atas kuda orang 

Islam, penafian ini termasuklah apabila kuda tersebut menjadi harta al-mustaghallat dalam 

bentuk perniagaan ataupun sewaan
350

. 

Golongan kedua pula berpendapat wajib mengeluarkan zakat pada harta al-

mustaghallat namun terdapat perbezaan dari sudut perlaksanaannya. Walaupun secara 

zahirnya tidak terdapat di dalam penulisan mereka tentang isu ini, ia terdapat secara tidak 

langsung di dalam perbahasan zakat rantai yang disewakan. Pendapat ini adalah pendapat 

golongan mazhab Maliki
351

, mazhab Hanbali
352

 dan Hadawiyah dari mazhab Zaydiyyah
353

. 

Ulama kontemporari yang bersetuju dengan zakat ini antaranya adalah Muhammad Abu 

Zuhrah, „Abd al-Wahab Khallaf, „Abd al-Rahman Hasan, Yusuf al-Qaradawi dan Wahbah 

al-Zuhayli
354

. 

Golongan ini berhujah dengan nas-nas yang umum yang mewajibkan zakat harta 

secara mutlak antaranya firman Allah SWT: 

                      

         

                                                           
349

  Hadis riwayat al-Bukhari, Kitab al-Zakah, Bab Laysa „ala Muslim fi Farasihi Sadaqah, no. Hadis 1463 

dan Muslim, Kitab al-Zakah, Bab La Zakah „ala al-Muslim fi „Abdihi wa Farasihi, no. Hadis 986. Lihat: 

al-Bukhari, Sahih al-Bukhari, 356; Muslim, Sahih Muslim, 2: 675-676. 

350
  Al-Qaradawi, Fiqh al-Zakat,1: 503. 

351
  Muhammad al-„Arabi al-Qarawi, al-Khulasah al-Fiqhiyyah ‘ala Madhhab al-Sadah al-Malikiyyah 

(Bayrut: Dar al-Kutub al-„Ilmiyyah, t.t.), 1: 172; Ibn Juzay, al-Qawanin al-Fiqhiyyah, 119. 

352
  Ibn al-Qayyim al-Jawziyyah, Badai‘ al-Fawa’id (Bayrut: Dar al-Kutub al-„Arabi, t.t.), 3: 143. 

353
  Salih „Abd al-Sami‟ al-Azhari, al-Thamar al-Dani fi Taqrib al-Ma’ani (Misr: Mustafa al-Babi al-Halabi, 

1338), 255. 

354
  Al-Qaradawi, Fiqh al-Zakat,1: 492; Muhammad „Uqlah, Ahkam al-Zakat wa al-Sadaqah, 149; Wahbah 

al-Zuhayli b, al-Fiqh al-Islami wa Adillatuhu, 3: 1948. 

Surah al-Tawbah: 103 

Maksudnya: Ambillah (sebahagian) dari harta mereka menjadi sedekah 

(zakat), supaya dengannya engkau membersihkan mereka (dari dosa) dan 

mensucikan mereka (dari akhlak yang buruk); dan doakanlah untuk mereka, 

kerana sesungguhnya doamu itu menjadi ketenteraman bagi mereka. Dan 

(ingatlah) Allah Maha Mendengar, lagi Maha Mengetahui.   

Dan sabda Nabi SAW: 

 

Maksudnya: Dan tunaikanlah zakat harta-harta kamu
355

  

Dalil-dalil berikut dan seumpamanya menjelaskan zakat diwajibkan atas harta 

secara umum, dan tidak ada dalil yang mengkhususkannya. Mereka juga menyatakan 

bahawa „illah kewajipan zakat atas sesuatu harta adalah kesuburan (al-nama’), oleh itu 

setiap harta yang subur diwajibkan zakat
356

. Ia juga secara tidak langsung bertepatan dan 

dapat memenuhi hikmah pensyariatan zakat. Selain itu apabila dilihat secara logik, 

sekiranya zakat yang asasnya dikenakan pada harta zakat yang cukup nisabnya, tetapi tidak 

dikenakan pada harta al-mustaghallat sedangkan telah mencukupi nisab hanya kerana 

berbeza kaedah untuk memperolehi hasil harta tersebut
357

. 

 Namun, setelah diteliti pendapat yang kuat dalam isu ini adalah pendapat yang 

mewajibkan zakat harta al-mustaghallat
358

. Selain hujahnya dilihat kuat, ia juga 

dipersetujui oleh sebahagian ulama kontemporari. Walaupun zakat terhadap harta ini tidak 

dinaskan di dalam al-Quran dan sunnah secara jelas namun ia tidak semestinya harta 

                                                           
355

  Hadis riwayat al-Hakim, Kitab al-Iman, no. Hadis 19. Lihat: al-Hakim, al-Mustadrak ‘ala al-Sahihayn, 1: 

52. 

356
  „Abd Allah Abu Wahdan, “Zakat al-Mustaghalat fi al-Fiqh al-Islami,” Majallah Jami‘ah al-Najah li al-

Abhath; al-‘Ulum al-Islamiyyah 27, 5 (2013), 922. 

357
  Muhammad „Uqlah, Ahkam al-Zakat wa al-Sadaqah, 153. 

358
  Al-Qaradawi, Fiqh al-Zakat,1: 506; Abdullah Abu Wahdan, “Zakat al-Mustaghallat fi al-Fiqh al-Islami,” 

941. 

tersebut tidak diwajibkan zakat. Contohnya dalam isu zakat kuda, emas dan hasil-hasil laut 

seperti lu’lu’ dan ‘anbar. 

3.12.2 Syarat Zakat al-Mustaghallat 

Secara umumnya syarat harta yang boleh dikenakan zakat perniagaan hendaklah harta 

tersebut bukan tergolong dalam barangan perniagaan dan bukan dari keperluan asas 

manusia seperti kereta yang digunakan dan rumah tempat tinggal
359

. Walaupun begitu 

terdapat beberapa syarat lain yang perlu dipenuhi bagi zakat ke atas harta al-mustaghalat, 

syarat-syaratnya adalah seperti berikut
360

: 

1- Hendaklah adanya harta yang digunakan untuk mendapat hasil ghillah (al-

mustaghallat) 

2- Hendaknya mencukupi nisab yang ditentukan syarak pada emas iaitu 20 dinar emas 

dan 200 dirham bagi perak. Sekiranya pengiraan zakat al-mustaghallat diqiyaskan 

dengan zakat wang (menurut jumhur fuqaha‟), nisab hanya dikira daripada jumlah 

hasil yang diperolehi dari harta tersebut. Sekiranya pengiraannya diqiyaskan dengan 

zakat harta perniagaan, nisab dikira daripada jumlah hasil termasuk harta al-

mustaghallat tersebut. 

3- Hendaklah melalui haul selama satu tahun Qamari. Sekiranya ada harta al-mustafad 

ketika haul, hendaklah digabungkan sekali pengiraannya dalam haul tersebut. 

Mengenai kaedah pengiraan zakat al-mustaghallat, terdapat tiga pandangan yang 

masyhur. Pendapat pertama dinukilkan daripada al-Wafa‟ Ibn „Uqayl daripada golongan 

Hanbali yang menyatakan zakat dikenakan pada (nilai) harta al-mustaghallat dan jumlah 

                                                           
359

  Abdullah Abu Wahdan, “Zakat al-Mustaghallat fi al-Fiqh al-Islami,”919. 

360
  Khalil Hani „Adil „Abd Allah, Zakat al-Mustaghallat fi al-Fiqh al-Islami: Dirasah Fiqhiyyah Muqaranah 

(Disertasi master, Universiti al-Najah al-Wataniyyah, Palestin, 2007),  105-106. 

hasil yang diperolehi daripadanya
361

. Menurut Ibn Qayyim pendapat ini merupakan 

pendapat Imam Malik dan golongan Hadawiyyah daripada Syi„ah Zaydiyyah.  

Hujah golongan ini adalah berpegang dengan nas-nas yang mewajibkan zakat harta 

secara umum
362

 tanpa mengkhususkan kepada jenis-jenis tertentu. Kaedah pengiraan ini 

juga menurut mereka diqiyaskan kepada zakat harta perniagaan di mana barang dan nilai 

keuntungan dikira sekali untuk dizakatkan dengan ‘illah al-nama’ yang wujud pada harta 

al-mustaghallat
363

. Selain itu mereka mengqiyaskan harta al-mustaghallat dengan rantai 

emas yang disewakan, ini kerana rantai emas tidak akan dikenakan zakat sekiranya ia 

digunakan dan diperlukan oleh tuannya, tetapi apabila ia disewakan maka ia menjadi 

seperti barangan perniagaan dan boleh dikira dalam pengiraan zakat
364

. 

Manakala pendapat kedua pula menyatakan bahawa, zakat tidak diwajibkan pada 

nilai ‘ayn harta al-mustaghallat tersebut, bahkan ia hanya dikenakan pada jumlah bersih 

hasil perolehannya. Kemudian 2.5% daripada jumlah tersebut akan dizakatkan apabila 

cukup nisab dan cukup tempoh haul. Pendapat ini merupakan pendapat jumhur fuqaha‟ dari 

golongan Hanafiyyah, Malikiyyah, Syafi„iyyah, Hanabilah, dan Zahiriyyah
365

. 

Hujah bagi pendapat ini adalah kerana tidak wujudnya nas yang mewajibkan zakat 

ke atas nilai harta al-mustaghallat, selain itu ia diqiyaskan dengan barangan kelengkapan 

rumah dan haiwan yang digunakan untuk pekerjaan yang tidak dikenakan zakat kerana ia 

                                                           
361

   Ibn al-Qayyim, Badai’ al-Fawa’id, 3: 143. 

362
   Surah al-Tawbah: 103 dan hadis riwayat al-Hakim (أدوا زكاة أموالكم) sebagaimana yang telah disebutkan. 

363
  Al-Siwasi, Muhammad bin „Abd al-Wahid, Syarh Fath al-Qadir ‘ala al-Hidayah, 2: 275; Muhammad 

„Uqlah, Ahkam al-Zakat wa al-Sadaqah, 154. 

364
  Ibn al-Qayyim, Badai’ al-Fawa’id, 3: 143. 

365
  Al-Syeikh Nizam, al-Fatawa al-Hindiyyah, 1: 198; Muhammad bin Yusuf al-Mawaq, al-Taj wa al-Iklil li 

Mukhtasar Khalil (Bayrut: Dar al-Kutub al-„Ilmiyyah, 1995), 3:152; al-Nawawi a, al-Majmu’, 6: 53; al-

Syawkani a, al-Sayl al-Jarar al-Mutadafiq ‘ala Hadaiq al-Azhar, 2: 27-28; Ibn Hazm, al-Muhalla, 5: 

239-240 

tertahan untuk dimanfaatkan. Harta al-mustaghallat juga tidak dianggap sebagai harta 

perniagaan sehingga diwajibkan zakat
366

. 

Pendapat ketiga pula merupakan pendapat sebahagian ulama kontemporari 

antaranya Muhammad Abu Zuhrah, „Abd al-Wahab Khallaf, „Abd al-Rahman Hassan
367

, 

Yusuf al-Qaradawi
368

 dan Mustafa al-Zarqa‟
369

. Umumnya pendapat ini menjelaskan 

bahawa zakat harta al-mustghallat dikira seperti zakat pertanian, iaitu zakat dikenakan 

sebanyak 1/10 atau 1/5 daripada jumlah hasil yang diperolehi
370

. Walau bagaimanapun 

perincian mengenai harta tak alih dan harta alih mereka berbeza pendapat. 

Menurut Abu Zuhrah, „Abd al-Wahab Khallaf dan Abd al-Rahman Hassan zakat 

harta alih bagi kategori al-mustaghallat hendaklah dizakatkan asal harta tersebut dan hasil 

yang diperolehi dari harta tersebut dengan kadar 2.5% peratus pada penghujung haul 

diqiyaskan dengan zakat harta perniagaan. Manakala bagi harta berbentuk tak alih zakat 

dikenakan atas hasil perolehannya sahaja diqiyaskan dengan zakat pertanian, di mana 1/10 

harta dikenakan daripada hasil perolehan apabila dapat mengetahui jumlah bersih, 

sekiranya tidak dapat mengetahui jumlah bersih hanyak akan dikenakan sebanyak 1/5 

sahaja
371

. 

                                                           
366

  Abdullah Abu Wahdan, “Zakat al-Mustaghallat fi al-Fiqh al-Islami,” 930. 

367
  „Abdullah Muhammad Rubay‟ah, “Zakat al-Rawatib Dirasah Fiqhiyyah Tatbiqiyyah” (makalah, 

Mu„tamar al-Zakat al-Awwal bi „Unwan Zakat Dukhul al-Muwazzafin wa al-Mehna al-Hurrah, Jami„ah 

al-Najah al-Wataniyyah, Palestin, 2011), 6. 

368
   Al-Qaradawi, Fiqh al-Zakat,1: 512. 

369
   Mustafa Ahmad al-Zarqa, “Jawanib Min al-Zakat Tahtaj ila Nazar Fiqhi Jadid,” Majallah Abhath al-

Iqtisad al-Islami 1, 2 (1983), 98. 

370
  Monzer Kahf, “Zakat al-Usul al-Thabitah al-Istithmariyyah,” Majallah al-Jami‘ah al-Malik ‘Abdul ‘Aziz: 

al-Iqtisad al-Islami 7, (1995), 38 

371
   Khalil Hani „Adil „Abd Allah, “Zakat al-Mustaghalat fi al-Fiqh al-Islami: Dirasah Fiqhiyyah 

Muqaranah”; „Abd al-Nasir Khadr Milad, al-Ahkam al-Syar‘iyyah fi Zakat al-Amwal al-‘Asriyyah (al-

Qahirah: Dar al-Yusr, 2008), 101-102. 

Al-Qaradawi mempunyai pandangan yang berbeza dalam isu ini, beliau tidak 

membezakan antara harta al-mustaghallat alih ataupun tak alih. Zakat wajib dibayar sama 

ada 1/10 jika dapat mengira jumlah bersih atau 1/5 jika tidak dapat mengetahui jumlah 

bersih, nisab bagi harta ini pula adalah sebagaimana nisab zakat mata wang (al-nuqud) iaitu 

senilai 85 gram emas dan dibayar secara tahunan setelah ditolak hutang, pembiayaan harta 

dan sara hidup
372

. 

 

3.13 ZAKAT HUTANG 

Pemilikan penuh merupakan antara syarat harta yang dizakatkan
373

. Harta yang perlu 

dizakatkan juga hendaklah melebihi keperluan asasi
374

 kerana asasnya ia terkeluar dari 

konsep al-nama’. Berasaskan dua syarat ini timbul persoalan adakah harta di dalam bentuk 

hutang dikenakan zakat. Namun perlu diperjelaskan bahawa hutang perlu dibahagikan 

kepada dua keadaan iaitu hutang yang berada ditangan orang (pemilik sebagai pemiutang) 

dan hutang yang ditanggung (pemilik sebagai penghutang). Bahagian ini akan 

membincangkan kesan kedua-dua keadaan hutang tersebut atas kewajipan zakat. 

Hutang yang ditanggung oleh pemilik harta memberi kesan kepada kewajipannya 

untuk mengeluarkan zakat. Ini kerana orang yang berhutang mempunyai tanggungan harta 

lain yang perlu dilunaskan selain mengeluarkan zakat. Sebelum perbincangan dilanjutkan, 

                                                           
372

   Al-Qaradawi, Fiqh al-Zakat,1: 513. 

373
  Jam„iyyah Dar al-Kitab wa al-Sunnah, al-Sadaqah wa al-Zakah Fada‟il wa Ahkam (Palestin; Jam„iyyah 

Dar al-Kitab wa al-Sunnah, t.t.), 3; H. Hikmat Kurnia & H. A. Hidayat. LC., Panduan Pintar Zakat 

(Jakarta: Qultum Media, 2008), 11-12. 

374
  Al-Kasani, Badai’ al-Sanai’ fi Tartib al-Syarai’, 2: 394 

perlu difahami bahawa hutang yang dimaksudkan adalah hutang yang wajib dibayar dalam 

tahun zakat wajib dibayar
375

. Mengenai isu ini terdapat dua pandangan: 

Pandangan pertama menyatakan bahawa hutang yang ditanggung akan menghalang 

kewajipan zakat. Ia bermakna zakat tidak dikenakan pada harta yang pemiliknya memiliki 

hutang yang perlu dibayar dan jumlah hutang tersebut menjejaskan nisab ataupun 

mengurangkannya
376

. Namun sekiranya harta miliknya lebih banyak daripada jumlah 

hutang dan melebihi nisab hendaklah dia mengeluarkan zakat baki hartanya setelah ditolak 

jumlah hutang. 

Pendapat ini merupakan pendapat dalam mazhab Hanbali, al-Nakha„i, „Ata„, al-

Hasan, Tawus, al-Thawri, Maymun bin Mihran, al-Layth, Malik, al-Awza„i, Ishaq, Abu 

Thur, Ashab al-Ra‟y, al-Syafi„i dalam pendapat qadim
377

. Pendapat inilah yang ditarjih oleh 

Ibn Rusyd, Abu „Ubayd, „Abd al-Rahman al-Sa„di
378

. Hujah golongan ini antaranya adalah 

sabda Rasulullah SAW: 

 
Maksudnya: Sesungguhnya Allah telah mewajibkan ke atas mereka zakat 

daripada harta-harta mereka, yang diambil dari orang-orang kaya dalam 

kalangan mereka dan menyerahkannya kepada orang-orang miskin dalam 

kalangan mereka
379

  

 

                                                           
375

  Ibn Qudamah b, al-Mughni, 4: 263. 

376
   Ibn Qudamah b, al-Mughni, 4: 266; Ibn „Abidin, Hasyiyah Radd al-Mukhtar ‘ala al-Durr al-Mukhtar 

(Bayrut: Dar al-Fikr, 1992), 2: 262; Muhammad bin Abi al-Qasim, Bulghah al-Saghib wa Bughyah al-

Raghib (al-Mamlakah al-„Arabiyyah al-Sa„udiyyah; Wizarah al-Syu‟un al-Islamiyyah, t.t.), 108. 

377
   Al-Nawawi, Rawdah al-Talibin, 2: 53-54. Ibn Qudamah b, al-Mughni, 4: 263; „Ali bin Muhammad al-

Mawardi, al-Hawi al-Kabir fi Fiqh al-Mazhab al-Imam al-Syafi’i (Bayrut: Dar al-Kutub al-„Ilmiyyah, 

1994), 3:309; al-Mawaq, al-Taj wa al-Iklil li Mukhtasar Khalil, 3:152. 

378
   Ahmad bin Idris al-Qarafi, al-Dhakhirah (Bayrut: Dar al-Gharb al-Islami, 1994), 3: 30; Abu „Ubayd, 

Kitab al-Amwal, 537-538. 

379
  Hadis riwayat al-Bukhari, Kitab al-Zakah, Bab Wujub al-Zakah, no. Hadis 1395 dan Muslim, Kitab al-

Iman, Bab al-Du „a‟ ila al-Syahadatayn wa Syarai „ al-Islam, no. Hadis 19. Lihat; al-Bukhari, Sahih al-

Bukhari, 338; Muslim, Sahih Muslim, 1: 50. 

Univ
ers

ity
 of

 M
ala

ya



136 

 

Al-Mawardi menyebutkan bahawa berdasarkan hadis ini terdapat dua petunjuk iaitu: 

1- Orang yang berhutang tidak dianggap sebagai orang yang kaya maka tidak wajib ke 

atasnya untuk mengeluarkan zakat. 

2- Hadis ini menjelaskan terdapat dua golongan iaitu golongan yang diambil padanya 

harta dan golongan yang diberi padanya harta. Sedangkan orang yang berhutang 

adalah orang yang layak diberi harta, oleh itu tidak wajar diambil padanya
380

. 

Seterusnya adalah perkataan „Uthman bin „Affan, beliau berkata: 

Sekarang adalah bulan zakat bagi kamu, barangsiapa yang mempunyai 

hutang hendaklah ia langsaikan dahulu hutangnya dan zakatilah baki harta 

kamu itu
381

 

Al-Hafiz Ibn Hajar menyebut bahawa sanad athar ini adalah sahih dan ia hadis 

mauquf (sanadnya terhenti pada sahabat sahaja)
382

. Ibn Qudamah menyebut bahawa 

perkataan „Uthman RA itu disebut di kalangan para sahabat yang lain, dan mereka tidak 

mengingkarinya. Ini menunjukkan bahawa mereka bersepakat dalam perkara ini
383

. 

Begitu juga dengan athar dari Maymun ibn Mihran yang menyebut
384

: 

Apabila cukup haul zakat (perniagaan), kirakanlah semua harta milik kamu 

termasuk hutang di tangan orang lain yang mampu membayarnya, kemudian 

tolak jumlah hutang yang kamu tanggung dan keluarkanlah zakat dari 

bakinya. 

                                                           
380

  Al-Mawardi, al-Hawi al-Kabir, 3:310. 

381
  Dirwayatkan oleh Ibn Abi Syaybah, hadis 10658, Kitab al-Zakat, Bab “Ma Qalu fi al-Rajul Yakunu 

„Alayh al-Dayn, Man Qala: La Yuzakkihi”, Ibn Abi Syaybah a, al-Musannaf (Jeddah: Dar al-Qiblah, 

2006), 6: 548; hadis 17, Kitab al-Zakat, Bab al-Zakat fi al-Dayn, lihat; Malik bin Anas, al-Muwatta’(al-

Mansurah: Dar Ibn Rejab, 2003), 1: 180; hadis 7606, Kitab al-Zakat, Bab al-Dayn Ma‟a al-Sadaqah, 

lihat; Ahmad bin al-Hussayn al-Bayhaqi, al-Sunan al-Kubra (Bayrut: Dar al-Kutub al-„Ilmiyyah, 2003), 

4: 249. 

382
   Ibn Hajar al-„Asqalani, al-Matalib al-‘Aliyah bi Zawa’id al-Masanid al-Thamaniyah (al-Riyad: Dar al-

„Asimah, 1998), 5: 504. 

383
  Ibn Qudamah b, al-Mughni, 4: 263-264. 

384
  Abu „Ubayd, Kitab al-Amwal, 527. 

Antara hujah lain bagi pandangan ini adalah ijmak para sahabat. Mereka 

menganggap bahawa sahabat telah berijmak dalam isu ini kerana mereka berterusan senyap 

tanpa mencanggah perkataan saidina „Uthman RA yang jelas menyatakan bahawa hutang 

perlu ditolak sebelum zakat dikeluarkan
385

. 

Oleh itu, apabila pemilik harta yang mempunyai hutang yang wajib dibayar dia 

hendaklah menolak jumlah hutang tersebut sebelum membuat kiraan zakat. Sekiranya baki 

dari penolakan itu mencukupi nisab dia wajib untuk mengeluarkan zakat dan jika bakinya 

tidak mencukupi nisab maka zakat tidak dipungut daripada harta berkenaan
386

. Atas dasar 

inilah bebas daripada hutang dijadikan syarat bagi harta yang dizakatkan
387

. 

Walau bagaimanapun tidak semua fuqaha‟ bersetuju menjadikan bebas daripada 

hutang sebagai syarat bagi harta yang wajib dizakatkan. Mereka berpendapat bahawa 

hutang diwajibkan atas harta bukan ke atas diri pemilik harta tersebut
388

. Pendapat ini 

adalah pendapat dalam mazhab Syafi„i, satu riwayat dari Imam Ahmad dan mazhab 

Zahiri
389

. Al-Nawawi dan al-Mawardi mentarjihkan pendapat ini
390

. Ibn Rusyd menjelaskan 

bahawa golongan ini menolak syarat ini kerana berpendapat bahawa zakat bukan semata-

mata hak atas harta tetapi ia merupakan ibadat yang wajib ditunaikan oleh setiap pemilik 

harta. Ibadat merupakan hak Allah sedangkan hutang merupakan hak manusia, sedangkan 

hak Allah perlu diutamakan berbanding hak-hak lain
391

. Golongan ini juga berhujah dengan 

                                                           
385

   Ibn Rusyd, al-Muqaddimat al-Mumahhadat (Bayrut: Dar al-Gharb al-Islami, 1988), 1:281. 

386
   Ibn Qudamah b, al-Mughni, 4: 266. 

387
  Al-Qaradawi, Fiqh al-Zakat,1: 175; Rif‟at Abdul Latif Masyhur, Zakat Penjana Ekonomi Islam, 47-48.  

388
  Al-Nawawi a, al-Majmu’, 5: 313. 

389
  „Ali bin Sulayman al-Mardawi b, al-Insaf fi Ma’rifah al-Rajih min al-Khilaf ‘ala Madhhab al-Imam 

Ahmad ibn Hanbal (Bayrut: Dar Ihya‟ al-Turath al-„Arabi, 1998), 3: 13; dan Ibn Hazm, al-Muhalla, 6: 

99. 

390
   Al-Mawardi, al-Hawi al-Kabir, 3:310; al-Nawawi, Rawdah al-Talibin, 2: 54. 

391
  Ibn Rusyd, Bidayah al-Mujtahid, 1: 366-367. 

dalil-dalil umum yang mewajibkan zakat harta. Ibn Hazm menjelaskan bahawa tidak 

terdapat di dalam al-Quran, hadis dan ijmak yang menunjukkan bahawa hutang 

dikecualikan daripada perkiraan zakat
392

. 

Pandangan yang pertama dilihat kuat kerana dua perkara iaitu ia merupakan 

pendapat jumhur ulama salaf bahkan ada yang meriwayatkan ianya adalah ijmak para 

sahabat. Seterusnya, pandangan pertama ini dilihat menepati dengan objektif syarak
393

. 

Bagi keadaan hutang yang kedua pula iaitu hutang yang berada ditangan orang lain 

ia terbahagi kepada dua situasi. Situasi pertama adalah hutang yang berada ditangan orang 

lain namun ada harapan untuk dipulangkan pada masa yang ditetapkan, manakala situasi 

kedua pula ialah hutang yang tidak ada atau tipis harapan untuk dipulangkan pada masa 

yang telah ditetapkan
394

. Perbincangan mengenai kedua-dua isu ini telah diperbincangkan 

oleh para ahli fiqh.  

Bagi situasi pertama, iaitu hutang pada penghutang yang ada harapan untuk 

dipulangkan pada masa ditetapkan. Ulama berbeza pendapat dalam menetapkan hukum 

zakat pada situasi tersebut kepada beberapa pendapat antaranya seperti berikut: 

Pendapat pertama, wajib mengeluarkan zakat atas hutang tersebut walaupun belum 

menerimanya lagi (belum dipulangkan). Pendapat ini merupakan pendapat „Uthman bin 

„Affan, Ibn „Umar dan Jabir RA
395

. Ia juga merupakan pendapat dalam mazhab al-Syafi„i
396

 

                                                           
392

   Ibn Hazm, al-Muhalla, 6: 102. 

393
  Ahmad bin Muhammad al-Khalil, Zakat al-Madin wa Tatbiqatuhu al-Mu‘asirah (al-Riyad: Dar Ibn al-

Jawzi, 1428H), 49-50. Ibn Rusyd, Bidayah al-Mujtahid, 1: 366-367. 

394
  Haji Mohd. Saleh Haji Ahmad, Risalah Ahkam (Selangor: Intel Multimedia Publication, 2005), 310. 

395
  Abu „Ubayd, Kitab al-Amwal, 535. 

396
  Al-Juwayni, Nihayat al-Matlab fi Dirayah al-Madhhab, 3: 330. 

dan satu riwayat dari Imam Ahmad
397

. Hujah bagi pendapat ini adalah qiyas hutang tersebut 

dengan kontrak wadi‘ah. Kerana wang yang disimpan dalam akad wadi‘ah wajib 

dizakatkan begitu jugalah hutang yang ada harapan dipulangkan
398

. Hutang dalam situasi 

ini juga asasnya akan dipulangkan pada masa yang telah ditetapkan dan tiada halangan bagi 

pemiliknya untuk menerima pulangan pada masa tersebut, oleh itu ia tidak memberi apa 

kesan pada kewajipan zakat walaupun ia berada pada tangan penghutang. Kerana itulah 

wajib dikeluarkan zakat apabila cukup haul
399

. 

Pendapat kedua pula menyatakan bahawa zakat diwajibkan selepas hutang tersebut 

diterima dan bagi tahun tersebut dan tahun-tahun yang berlalu. Pendapat ini didokong oleh 

„Ali, „Aisyah RA dan ia merupakan pendapat dalam mazhab Hanbali
400

. Hujah bagi 

pendapat ini adalah terdapat athar dari para sahabat seperti „Ali bin Abi Talib, Ibn „Umar 

dan „Aisyah RA yang menunjukkan tidak wajib zakat pada hutang sehinggalah ia 

diterima
401

. Golongan ini menjelaskan bahawa zakat dibangunkan atas dasar kesenangan 

atau kelapangan, tidak dikira suatu kesenangan apabila diwajibkan mengeluarkan zakat 

bagi harta yang tidak dapat dimanfaatkan
402

. Hujah lain bagi pendapat ini adalah qiyas 

hutang dengan harta-harta zakat yang lain pada kewajipan dikenakan zakat. Maka wajib 

                                                           
397

  Mansur bin Yunus al-Bahuti c, Kasysyaf al-Qina’ ‘an Matn al-Iqna’ (Makkah: Matba‟ah al-Hukumah, 

1394H), 2: 199; „Abdul Rahman bin Muhammad al-Najdi (ed.), Hasiyah al-Rawd al-Murabbi’ Syarh Zad 

al-Mustaqni’ (t.tp: t.p., 1429H), 174. 

398
  Al-Syarbini, Mughni al-Muhtaj, 1: 603; Ibn Qudamah b, al-Mughni, 4: 270 

399
  Al-Syarbini, Mughni al-Muhtaj, 1: 603; Ibn Qudamah b, al-Mughni, 4: 270. 

400
  Abu Bakr bin Muhammad „Arif al-Makki, Mukhtasar fi Fiqh al-Imam al-Mubajjal wa al-Hibr al-

Mufaddal (al-Riyad: Makatabah al-Rusyd, 1424H), 66; Ibn Qudamah, al-Mughni, 4: 269;  al-Najdi (ed.), 

Hasiyah al-Rawd al-Murabbi’, 174-175. 

401
  Lihat Ibn Abi Syaybah a, al-Musannaf, 6: 485-487; „Abd al-Razzaq al-San„ani,  al-Musannaf (Bayrut: al-

Maktab al-Islami, 1976), 4: 99-100. 

402
   Ibn Qudamah b, al-Mughni, 4: 270. 

dikeluarkan zakat bagi tahun-tahun sebelumnya selepas diterima hutang tersebut, ini adalah 

kerana hutang merupakan milik tuannya sama seperti hara-harta zakat yang lain
403

. 

Manakala pendapat ketiga pula menjelaskan wajib zakat pada hutang tersebut 

selepas diterima untuk tahun pertama sahaja (tahun di mana hutang itu dipulangkan). Ia 

merupakan pendapat dalam mazhab Maliki
404

 dan satu riwayat dari Imam Ahmad
405

. Hujah 

bagi pendapat ini adalah kewajipan zakat bersandarkan imkan al-ada’ (dapat dilaksanakan), 

sedangkan hutang tidak mungkin dilaksanakan sebelum diterima bahkan ia dapat 

direalisasikan selepas penerimaan. Oleh itu wajib zakat pada tahun ia diterima sahaja
406

. 

 Seterusnya adalah pendapat keempat yang menyatakan bahawa zakat tidak 

diwajibkan pada hutang dalam situasi tersebut. Ia merupakan pendapat „Ikrimah, satu 

riwayat Imam Ahmad
407

 dan mazhab al-Zahiri
408

. Menurut pendapat ini hutang merupakan 

harta yang tidak subur sedangkan kewajipan zakat dikenakan atas harta-harta yang subur
409

. 

Hutang juga ibarat harta yang tidak wujud, tuan harta tersebut hanya mempunyai beban dan 

sifat harta tersebut sahaja dan tidak memiliki zat harta tersebut
410

. 

 Setiap pendapat di dalam isu ini didokong oleh hujah dan alasan yang tersendiri. 

Walaupun begitu pendapat yang kuat adalah zakat diwajibkan pada hutang sekiranya genap 

haul dan mencukupi nisab. Ini kerana kekuatan hujah pendapat yang pertama disamping 

dokongan hujah-hujah yang mewajibkan zakat pada hutang dalam pendapat-pendapat 

                                                           
403

   Ibid., 4: 270. 

404
  Malik bin Annas, al-Mudawwanah, 1: 315; al-Dusuqi, Hasyiyyah al-Dusuqi ‘ala Syarh al-Kabir, 1: 466.  

405
  Ibn Qudamah b, al-Mughni, 4: 270. 

  Al-Dusuqi, Hasyiyyah al-Dusuqi ‘ala Syarh al-Kabir, 1: 466. 

  Ibn Qudamah b, al-Mughni, 4: 270; al-Mardawi b, al-Insaf fi Ma‘rifah al-Rajih min al-Khilaf , 3: 17. 

  Ibn Hazm, al-Muhalla, 6: 103 

lain
411

. Begitu juga terdapat riwayat athar dari kalangan sahabat yang jelas menunjukkan 

kewajipan zakat atas hutang. Abu „Ubayd menyebut
412

: 

“Adapun yang aku pilih dari pendapat ini adalah bersandarkan hadis-hadis 

(athar-athar) yang telah kami sebutkan daripada „Umar, „Uthman, Jabir dan 

Ibn „Umar. Kemudian pendapat para al-Tabi‟in selepasnya iaitu al-Hasan, 

Ibrahim, Jabir bin Zayd, Mujahid, Maymun bin Mihran bahawasanya dia 

menzakatkannya (hutang) pada setiap tahun bersama-sama harta yang ada 

(pada tangan) jika hutang tersebut pada orang yang dipercayai dan mampu, 

ini kerana ketika itu (hutang tersebut) sama seperti apa-apa (harta) yang 

berada pada tangannya dan dirumahnya…” 

Berkenaan situasi kedua pula, iaitu hutang yang berada ditangan orang di mana 

tidak pasti akan dibayar tepat pada waktunya. Ulama juga berbeza pendapat mengenai 

hukum zakat pada hutang dalam situasi ini. Pendapat-pendapat tersebut antaranya adalah 

seperti berikut: 

Pendapat pertama, tidak wajib zakat pada hutang yang tidak pasti bila akan 

dipulangkan (al-dayn al-maznun). Ia merupakan pendapat dalam mazhab Maliki
413

, mazhab 

Syafi„i
414

, satu riwayat dari Imam Ahmad
415

, mazhab Zahiri
416

 dan pendapat yang dipilih 

oleh Syaykh al-Islam Ibn Taymiyyah
417

. Hujah bagi golongan ini adalah kerana hutang 

tersebut tidak dapat dimanfaatkan, ia juga berasaskan perkataan „Ali RA: 

Maksudnya: Tidak ada zakat pada hutang yang diragui
418

 

                                                           
411

  Al-Ghafili, Nawazil al-Zakah: Dirasah Fiqhiyyah Ta’siliyyah li Mustajaddati al-Zakat, 204. 

412
  Abu „Ubayd, Kitab al-Amwal, 535. 

413
  Malik bin Annas, al-Mudawwanah, 1: 326. 

414
  Al-Nawawi a, al-Majmu’, 6: 19-20. 

415
  Ibn Qudamah b, al-Mughni, 4: 270. 

416
  Ibn Hazm, al-Muhalla, 6: 103 

417
  Ibn Taymiyyah, al-Fatawa al-Kubra (Bayrut: Dar al-Kutub al-„Ilmiyyah, 1987), 5: 369 

418
  „Abd Allah bin Yusuf al-Zayla‟i,  Nisbi al-Rayah li al-Ahadith al-Hidayah (Jeddah: Dar al-Qiblah, t. t.), 

2: 334. 

Pendapat kedua pula menyatakan wajib dikenakan zakat pada hutang tersebut 

selepas diterima pada tahun tersebut dan tahun-tahun sebelumnya. Pendapat ini juga 

merupakan pendapat dalam mazhab Maliki
419

, mazhab Syafi„i
420

, mazhab Hanbali
421

 dan 

pendapat yang dipilih oleh Abu „Ubayd
422

. Hujah pendapat ini adalah perkataan „Ali dan 

Ibnu „Abbas RA
423

. „Ali RA menyebut berkenaan hutang yang tidak pasti bila dipulangkan: 

Maksudnya: Sekiranya ia benar (agamanya) hendaklah dia keluarkan zakat 

(bagi hutang) yang telah dia terima dan bagi tahun-tahun yang berlalu. 

Menurut pendapat ini, hutang yang tidak pasti adalah harta yang dimiliki oleh 

pemiliknya dan harus dilakukan transaksi padanya, oleh itu zakat wajib dikenakan pada 

hutang tersebut sama seperti hutang pada tangan orang yang mampu memulangkannya 

tepat pada waktu
424

 

Pendapat ketiga pula menjelaskan wajib mengeluarkan zakat pada hutang tersebut 

selepas diterima bagi tahun tersebut sahaja. Ia merupakan pendapat yang kuat dalam 

mazhab Maliki, pada hutang yang ada balasan (‘an ‘iwad), sekiranya pada hutang yang 

tidak ada ‘iwad maka tidak diwajibkan zakat
425

. 

Pendapat yang dilihat lebih kuat adalah pendapat yang dikemukakan oleh golongan 

yang ketiga, iaitu zakat ditangguhkan dahulu kemudian apabila telah dibayar maka ia akan 

                                                           
419

  Ibn Qudamah, al-Kafi, 2: 90. 

420
   Al-Nawawi, Raudah al-Talibin, 2: 51-52; al-Nawawi a, al-Majmu’, 6: 21. 

421
  Ibn Qudamah, al-Kafi, 2: 90, al-Bahuti, Kasysyaf al-Qina’ ‘an Matn al-Iqna’, 2: 199. 

422
  Abu „Ubayd, Kitab al-Amwal, 536. 

423
  Ibn Abi Syaybah a, al-Musannaf, 6: 48; al-Bayhaqi, al-Sunan al-Kubr a,  4: 252. 

424
  Ibn Qudamah b, al-Mughni, 4: 270-271. 

425
  Malik bin Annas, al-Mudawwanah, 1: 314 

dikenakan zakat bagi tahun tersebut sahaja
426

. Ini adalah kerana hutang yang berada di 

tangan orang lain adalah merupakan harta pemilikan yang tidak sempurna bagi pemiliknya, 

kerana itulah ia tidak dikenakan zakat. Bahkan hutang yang dipulangkan itu dianggap 

sebagai harta mal al-mustafad iaitu harta perolehan baru yang akan dikenakan zakat zakat 

pada tahun ia diperolehi
427

. Tambahan pula mewajibkan zakat pada tahun yang lepas 

memberatkan pemilik tersebut dan dilihat tidak menepati prinsip keadilan serta objektif 

syariah (maqasid al-syari‘ah)
428

. Bagi hutang yang mempunyai harapan untuk 

dikembalikan pada tarikh yang ditetapkan hendaklah dimasukkan di dalam perkiraan zakat. 

Mengenai persoalan hutang yang tempoh pembayarannya telah ditetapkan namun ia 

merupakan tempoh yang lama. Sebagai contoh hutang yang akan dipulangkan setelah 7 

tahun dari tempoh pinjaman. Dalam keadaan ini ulama berbeza pendapat dalam 

menetapkan hukum zakat ke atas hutang tersebut. 

 Pendapat pertama menyatakan bahawa tidak wajib zakat ke atas hutang tersebut ia 

merupakan satu wajh (pandangan) dari pendapat golongan Syafi„iyyah
429

, satu riwayat 

Imam Ahmad
430

, merupakan mazhab Zahiri
431

 dan ditarjihkan oleh Ibn Taymiyyah
432

. 

Mereka berhujah bahawa zakat tidak diwajibkan pada hutang yang tidak ada potensi untuk 

dipulangkan tepat pada tempohnya, oleh kerana itulah hutang dalam keadaan ini tidak 

diwajibkan zakat juga. Selain itu mereka menyatakan bahawa hutang yang dipulangkan 

                                                           
426

  „Abd Allah bin Salih al-Fawzan, Fiqh al-Dalil Syarh al-Tashil (al-Riyad: Maktabah al-Rusyd, t.t.), 2: 

357-358. 

427
   Mahmood Zuhdi, Pengurusan Zakat, 226-227. 

428
  Said Bouheraoua, RIaz Ansary & Said Adekunle Mikail, “Zakah on Non-Current Bank Debts: Evaluation 

of The Theoretical Framework,” ISRA Research Paper, 70 (2014), 23-24. 

429
   Al-Nawawi, Rawdah al-Talibin, 2: 52. 

430
   Al-Najdi (ed.), Hasiyah al-Rawd al-Murabbi’ , 174. 

431
   Ibn Hazm, al-Muhalla, 6: 103. 

432
  Ibn Taymiyyah, al-Fatawa al-Kubra, 5: 369 

dalam tempot yang sangat lewat tidak mungkin boleh diterima ia umpama hutang pada 

orang yang berada pada tangan orang yang susah
433

. 

 Pendapat kedua pula menyatakan zakat wajib dikenakan pada situasi tersebut 

setelah hutang tersebut diterima dan dia perlu membayar untuk tahun-tahun yang lepas. Ia 

merupakan pendapat yang al-asah bagi golongan al-Syafi„iyyah
434

, satu riwayat dari Imam 

Ahmad
435

 dan ditarjihkan oleh Abu „Ubayd
436

.  Hujah golongan ini adalah serupa dengan 

hujah mengenai hutang ditangan orang yang susah. Pendapat golongan inilah diterima 

dalam Lajnah al-Daimah li al-Buhuth al-‘Ilmiyyah wa al-Ifta’ di Arab Saudi
437

. 

 Institusi kewangan Islam banyak menjalankan transaksi berasaskan hutang, 

disamping itu setiap syarikat atau institusi mempunyai liabiliti. Oleh kerana itulah 

perbincangan hukum zakat hutang penting dalam membahaskan isu zakat atas syarikat. 

Secara asasnya ia dapat memberi gambaran untuk mengenalpasti harta-harta syarikat yang 

wajib dikenakan zakat ataupun tidak. 

 

3.14  KESIMPULAN 

Perbincangan mengenai zakat syarikat merupakan perbincangan yang luas sehingga banyak 

aspek yang berkaitan perlu disentuh. Sentuhan aspek-aspek tersebut dapat menjelaskan 

hukum zakat syarikat, struktur dan kaedah pengiraannya. Di dalam bab ini cuba mengaitkan 

                                                           
433

  Al-Ghafili, Nawazil al-Zakah Dirasah Fiqhiyyah Ta’siliyyah li Mustajaddat al-Zakat, 208. 

434
  Al-Nawawi a, al-Majmu‘, 6: 21-22. 

435
  Al-Mardawi b, al-Insaf fi Ma‘rifah al-Rajih min al-Khilaf , 3: 20. 

436
  Abu „Ubayd, Kitab al-Amwal, 536. 

437
  Al-Riasah al-„Amah li al-Buhuth al-„Ilmiyyah wa al-Ifta‟, “Hukm Zakat al-Dayn alladhi Lam Yuwaf,” 

dikases dari 

http://www.alifta.net/Fatawa/fatawaChapters.aspx?View=Page&PageID=7699&PageNo=1&BookID=2 

pada 25 April 2015. 

beberapa bentuk zakat yang mana ia dapat dikaitkan dengan syarikat namun ia tidak 

semestinya dapat diaplikasikan dalam realiti zakat syarikat atas alasan-alasan tertentu. 

 Bagaimanapun, jika semua jenis harta zakat ini terkandung dalam sebuah syarikat, 

ia tidak mendatangkan masalah untuk syarikat mengira dan mengeluarkan zakat. Ia 

berikutan harta zakat tersebut mempunyai asas yang sama iaitu zakat emas dan perak. Oleh 

kerana nisab dan kadar zakatnya sama memudahkan pengiraan dilakukan dengan 

mengunakan prinsip rangkuman harta zakat. 

 Syarikat wajib mengeluarkan zakat dan telah pun diamalkan di Malaysia dan di 

dalam bab ini telah menjelaskan beberapa teori asas untuk menjelaskan dan menjawab isu-

isu zakat syarikat yang timbul dan diperbahaskan dalam kalangan intelektual Islam. Oleh 

kerana bab ini merupakan satu bentuk rangka teori bagi kajian ini ia akan menjadi asas 

analisis kepada bab seterusnya, disebabkan itulah kajian di dalam bab seterusnya penting 

dan merupakan kesinambungan bagi bab ini. 

BAB 4: INSTITUSI KEWANGAN ISLAM DI MALAYSIA 

 

4.1  PENGENALAN 

Bab ini akan membincangkan mengenai institusi kewangan Islam di Malaysia. Tiga 

institusi kewangan Islam telah dipilih mengikut skop kajian iaitu; Lembaga Tabung Haji 

(TH), Bank Islam Malaysia Berhad (BIMB) dan MAA Takaful. Kajian akan memfokuskan 

terhadap aktiviti yang dijalankan oleh institusi tersebut. Perbincangan akan dimulakan 

dengan penjelasan ringkas mengenai institusi kewangan Islam dan latar belakang sejarah 

institusi kewangan Islam di Malaysia. 

 Selanjutnya, kajian akan dilakukan dengan memberi pengenalan setiap institusi 

kewangan Islam yang dipilih dan aktiviti yang dijalankan. Dengan mengenalpasti aktiviti 

institusi kewangan Islam tersebut dapat memberi gambaran mengenai harta dan jenis 

zakatnya. Ia secara langsung memberi penjelasan terhadap perbincangan amalan 

pembayaran yang akan dilakukan dalam bab yang seterusnya. 

 

4.2 INSTITUSI KEWANGAN ISLAM 

Institusi adalah satu badan atau organisasi yang ditubuhkan untuk sesuatu tujuan tertentu, 

contohnya seperti institusi pengajian tinggi yang merujuk kepada universiti atau maktab 

dan institusi kewangan yang merujuk kepada bank dan sebagainya
438

. Dalam kajian ini 

institusi juga merujuk kepada syarikat, kerana maksud syarikat adalah badan atau institusi 

perusahaan dan perniagaan, perkongsian dan firma
439

. 

 Institusi kewangan pula merujuk kepada sebuah institusi yang menyediakan 

perkhidmatan kewangan kepada pelanggan ataupun ahli. Institusi kewangan juga 

menguruskan aset-aset kewangan individu mahupun aset kewangan perniagaan
440

. 

Manakala apabila digandingkan dengan kata Islam menjadi institusi kewangan Islam ia 

merujuk kepada sebuah institusi yang menjalankan aktiviti perbankan dan kewangan yang 

berlandaskan prinsip-prinsip syariah
441

. Antara ciri utama sistem kewangan Islam yang 

dijalankan institusi kewangan Islam adalah pembersihan dari sebarang transaksi berunsur 

riba
442

. 

Jika ditinjau dari sudut sejarah hanya beberapa Institusi kewangan Islam sahaja 

yang pernah wujud, iaitu baitulmal, takaful dan wakaf
443

. Walau bagaimanapun, 

perbincangan mengenai institusi kewangan Islam tidak wajar merujuk kepada institusi 

tersebut sahaja. Ia juga tidak hanya merujuk kepada bank semata-mata
444

, bahkan ia 

                                                           
438

  Hajah Noresah Baharom, et. al (ed,), Kamus Dewan Edisi Keempat (Kuala Lumpur: Dewan Bahasa dan 

Pustaka, 2010), 581. 

439
   Ibid, 1559. 

440
   Benton E. Gup, “Introduction To Financial Institutions,” dalam Hanbook for Directors of Financial 

Institutions, ed. Benton E. Gup (UK: Edward Elgar, 2008), 1. 

441
   Muhammad Ridhwan Ab. Aziz, Introduction to Islamic Institutions in Economics and Finance (Nilai: 

USIM, 2013), 42; Murid Fadzli Musa, Sistem Kewangan Islam: Kewajipan atau Pilihan?, Jabatan Wakaf, 

Zakat dan Haji (JAWHAR), diakses pada 24 Mei 2014 dari 

http://www.jawhar.gov.my/index.php/ms/pelbagai/artikel-pilihan/210-sistem-kewangan-islam-

kewajipan-atau-pilihan  

442
   Muhammad Ridhwan Ab. Aziz, Introduction to Islamic Institutions in Economics and Finance, 42. 

443
  Syed Othman Alhabshi, Islam, Ekonomi dan Pengurusan (Selangor: Penerbit Hizbi, 1989), 109. 

444
  Ahmed Kameel Maydin Meera, “Peranan Institusi Kewangan Islam dalam Meningkatkan Pemilikan 

Kekayaan Ummah: Satu Gagasan dan Cabaran Perlaksanaan” (makalah, Kongress Ekonomi Islam ke 3, 

PWTC, Kuala Lumpur, 12-15 Januari 2010 ), 1. 

merangkumi badan dan pertubuhan lain yang sesuai dengan prinsip Islam. Umumnya 

institusi kewangan Islam boleh dibahagikan kepada beberapa kategori, iaitu
445

;   

1- Bank perdagangan, Bank Islam Malaysia Berhad juga termasuk dalam kategori 

bank perdagangan yang menjalankan transaksi tanpa unsur-unsur riba. 

2- Institusi kewangan bukan bank, institusi ini terdiri daripada syarikat kewangan, 

syarikat pelaburan, syarikat amanah pelaburan, syarikat insurans dan takaful, 

koperasi dan bank pembangunan
446

. TH juga tergolong dalam institusi 

kewangan bukan bank
447

. 

3- Institusi kebajikan, contohnya adalah kumpulan wang persaraan atau Kumpulan 

Wang Simpanan Pekerja (KWSP), pajak gadai (al-rahnu) dan institusi amal 

jariah seperti Yayasan Pembangunan Ekonomi Islam Malaysia (YPEIM). 

4- Institut pengawas, institusi ini seperti Bank Pusat yang mengawal selia kegiatan 

kewangan supaya cekap, tepat dan selaras dengan prinsip syariah, contohnya 

adalah Bank Negara Malaysia dan Baitul Mal. 

 

 

                                                           
445

   Surtahman Kastin Hassan & Sanep Ahmad, Ekonomi Islam; Dasar dan Amalan (Kuala Lumpur: Dewan 

Bahasan dan Pustaka, 2010), 224-235. 

446
  Bank pembangunan adalah bank yang mendapat perlesenan di bawah Akta Institusi Kewangan 

Pembangunan 2002, contoh bank pembangunan adalah Bank Rakyat, lihat; Mohd Nazari Ismail & Azim 

Salimi Lukman, “Perbankan Islam di Malaysia: Membantu atau Membahayakan Ummah,” dalam 

Maqasid Syariah, Isu-Isu Kepenggunaan: Realiti dan Cabaran, diedit oleh Abdul Karim Ali & Mohd 

Nazri Chik (Selangor: Persatuan Ulama‟ Malaysia, 2013), 91 

447
  Wan Mansor Wan Mahmood & Laila Misban, “Deposits Mobilization, Fund Utilization and Operating 

Performance: The Case of Tabung Haji Malaysia,” The Journal of Muamalat and Islamic Finance 

Research 4, 1(2007), 57; International Business Publications, Islamic Financial Institutions Handbook 

(USA: International Business Publications, 2010), 15. TH juga dianggap sebagai institusi kewangan 

Islam pertama di Malaysia, lihat; Mohd Roslan Mohd Nor, Ahmad Termizi Abdullah, Abdul Karim Ali 

& Mohamad Fauzi Zakaria, “Historical Development of Islamic Institutions: A Case of Malaysian 

Government,” African Journal of Business Management 6, 8(2012), 2768. 

4.3 PENUBUHAN INSTITUSI KEWANGAN ISLAM DI MALAYSIA  

Sekitar tahun 1960 institusi kewangan di Malaysia dikuasai dengan institusi kewangan 

berteraskan faedah (riba). Ini adalah kesan dan pengaruh institusi kewangan dari dunia 

barat. Oleh kerana prinsip riba ditegah di dalam Islam, masyarakat muslim di Malaysia 

mula menunjukkan keinginan untuk menyimpan duit ditempat yang bebas daripada perkara 

haram. 

 Tambahan pula, kecenderungan untuk menyimpan duit di kalangan masyarakat 

Islam di Malaysia adalah untuk tujuan menunaikan ibadah Haji di Mekah. Oleh itu, 

simpanan yang dilakukan hendaklah bebas daripada unsur-unsur yang haram. Melihat 

kepada  perkara tersebut maka tertubuhlah Lembaga Urusan Tabung Haji (LUTH)
448

 yang 

telah menjadi satu institusi kewangan Islam pertama di Malaysia.   

 Dengan tertubuhnya Lembaga Urusan dan Tabung Haji telah memberi cetusan 

untuk menubuhkan perbankan berteraskan Islam. Lantaran daripada itu, pada 1 Julai 1983 

tertubuhnya perbankan Islam pertama di Malaysia iaitu Bank Islam Malaysia Berhad 

(BIMB)
449

. Penubuhan ini adalah hasil usaha Bank Negara Malaysia untuk mencadangkan 

penubuhan bank Islam di Malaysia kepada kerajaan. Bermula daripada titik inilah 

penubuhan institusi kewangan Islam di Malaysia dilihat semakin pesat hingga ke hari ini. 

Kini Malaysia telah mencatatkan sebanyak 16 bank Islam, 3 bank Islam antarabangsa dan 

                                                           
448

   Mohd Shuhaimi Haji Ishak, “Tabung Haji as an Islamic Financial Institution for Sustainable Economic 

Development,” dalam prosiding 2
nd

 International Conference on Humanities, Historical and Social 

Sciences (IPDER) (Singapura: IACSIT press, 2011), 236. 

449
  Farah Farhana Johari, Institusi Islam di Malaysia: Visi dan Misi (Kuala Lumpur: DBP, 2015), 7. 

11 syarikat takaful (yang mana tiga daripadanya hanya memasarkan produk takaful 

keluarga)
450

. 

 

4.4 LATAR BELAKANG INSTITUSI KEWANGAN ISLAM 

Bahagian ini akan menjelaskan mengenai latar belakang institusi kewangan Islam yang 

menjadi skop kajian. Institusi kewangan Islam tersebut adalah TH, BIMB dan MAA 

Takaful. Sebagaimana yang telah disebutkan, ketiga-tiga institusi kewangan Islam ini 

dipilih dengan mengambilkira perbezaan asas perniagaan institusi tersebut. Sebagai institusi 

kewangan Islam terawal yang ditubuhkan, TH menjadi institusi yang akan dikaji dalam 

kajian ini. BIMB pula mewakili sektor perbankan Islam, tambahan pula ia merupakan bank 

yang terawal ditubuhkan di Malaysia. Manakala MAA Takaful dipilih mewakili sektor 

pengendali takaful. 

4.4.1 Lembaga Tabung Haji 

Lembaga Tabung Haji (TH) adalah salah satu institusi kewangan Islam di Malaysia. 

Penubuhan TH adalah hasil inisiatif bagi menyediakan tempat simpanan wang bagi umat 

Islam di Malaysia untuk mengerjakan ibadah haji. Ia kerana sebelum ini masyarakat yang 

ingin mengerjakan haji akan menyimpan duit di pelbagai tempat seperti bawah tilam, 

bawah bantal, di bawah lantai dan sebagainya. Terdapat juga sebahagian mereka 

                                                           
450

   Bank Negara Malaysia, “List of Licensed Financial Institutions,” bnm.gov.my diakses dari 

http://www.bnm.gov.my/?ch=fs_mfs&pg=fs_mfs_list pada 22 julai 2016. Pada tahun 2009 pula Malaysia 

mencatatkan sebanyak 17 bank Islam dan 8 syarikat takaful, lihat; Rosnia Marsuku, Norhazlina Ibrahim, 

Elmirina Osman dan Hishamuddin Abdul Wahab, “Financial Performance of Malaysian Islamic Banks 

Versus Conventional Banks” (makalah, 6
th

 International Business and Social Science Research 

Conference, 3-4 Januari 2013, Novotel Hotel World Trade Centre, Dubai, UAE) 1. 

melakukan simpanan dalam bentuk tanah atau binatang ternakan yang akan dijual semula 

untuk tujuan mengerjakan haji di Mekah
451

. 

 Profesor Di Raja Ungku Aziz telah melakukan beberapa kajian berkenaan 

kemiskinan dan penyimpanan wang untuk menunaikan haji. Hasil daripada inisiatif tersebut 

beliau telah menyediakan satu kertas cadangan bertajuk “Pelan Memperkasakan Ekonomi 

Jemaah Haji” untuk dikemukakan kepada Kerajaan Malaysia pada tahun 1959. Kertas 

tersebut mencadangkan penubuhan satu institusi khusus untuk menyimpan duit dan 

menjalankan aktiviti yang berlandaskan syariah di mana masyarakat boleh melakukan 

simpanan untuk mengerjakan haji ke dalam institusi tersebut
452

. 

 Lantaran itu, TH telah ditubuhkan pada tahun 1962 dan dilancarkan secara rasmi 

pada 30 September 1963, justeru menjadikan TH sebagai institusi kewangan Islam pertama 

di Malaysia bahkan dianggap sebagai institusi kewangan Islam tertua pada hari ini
453

. 

Lembaga ini diwujudkan bukan sahaja bertujuan mengatasi masalah sosio ekonomi dan 

membantu masyarakat Islam menunaikan haji, malahan menyediakan pelbagai 

perkhidmatan yang membolehkan masyarakat Islam untuk melabur dan menyertai secara 

berkesan  dalam segala aktiviti ekonomi negara
454

. 

 Objektif penubuhan TH adalah
455

: 

                                                           
451

   Jamila Hussain, Islam: Its Law and Society (Sydney: The Federation Press, 2011), 30. 

452
  Ungku A. Aziz, Jejak-Jejak di Pantai Zaman (Kuala Lumpur: Penerbit Universiti Malaya, 1987), 40; 

Mohd Shukor Harun & Muhammad Ridhwan Ab. Aziz, “Lembaga Tabung Haji (LTH) And Its 

Development In Malaysia,” dalam Celebrating 30 Years of Islamic Banking and Financial Institutions in 

Malaysia 1983-2013, diedit oleh Muhammad Ridhwan Ab. Aziz (Nilai: Penerbit USIM, 2013), 66. 

1- Membolehkan orang-orang Islam menyimpan secara beransur-ansur bagi memenuhi 

perbelanjaan menunaikan fardu haji atau lain-lain perbelanjaan yang berfaedah. 

2- Membolehkan orang-orang Islam melalui wang simpanan mereka mengambil 

bahagian yang lebih berkesan di bidang penanaman modal melalui cara yang halal 

di sisi Islam. 

3- Memberi perlindungan, pengawalan dan penjagaan kebajikan jemaah haji yang 

menunaikan fardhu haji dengan mengadakan perkhidmatan dan kemudahan.  

Aktiviti dan operasi TH juga tertakluk kepada peruntukan-peruntukan dalam Akta 

Lembaga Tabung Haji 1995. Akta ini dikuatkuasakan dan memansuhkan akta lama. 

Manakala nama Lembaga Urusan dan Tabung Haji digantikan dengan Lembaga Tabung 

Haji pada 28 Ogos 1997
456

. Sebagai tambahan menurut Seksyen 3 (3), Bahagian 1, Akta 

Lembaga Tabung Haji 1995, TH merupakan mempunyai sifat entiti yang tersendiri; 

“Tertakluk kepada dan bagi maksud Akta ini, Lembaga boleh membuat 

kontrak dan boleh memperoleh, membeli, mengambil, memegang dan 

menikmati apa-apa jenis harta alih dan tak alih dan boleh memindahkan, 

menyerahhakkan, menyerahkan balik, memulangkan, menggadaikan, 

menggadaijanjikan, mendemis, menyerahhakkan semula, memindahkan, 

atau dengan apa-apa cara lain melupuskan, atau membuat apa-apa urusan 

mengenai apa-apa harta alih atau tak alih atau apa-apa kepentingan 

mengenainya yang terletak hak pada Lembaga mengikut apa-apa terma yang 

difikirkannya patut”  

Berdasarkan seksyen ini telah memberikan TH sifat-sifat seperti manusia 

yang tersendiri. Oleh kerana itulah ia boleh dikategorikan sebagai syarikat yang 

bersifat syakhsiyyah i‘tibariyyah atau entiti perundangan (legal entity). Tambahan 

pula, TH juga merupakan institusi kewangan mikro Islam yang merupakan 

kelompok entiti perundangan
457

. 

TH merupakan sebuah Institusi Kewangan Islam unggul di Malaysia dengan 

pengalaman selama 50 tahun dalam deposit, perkhidmatan dan operasi haji serta 

pelaburan. TH juga merupakan sebuah pengurus dana Islam terbesar negara dengan 

dana melebihi RM41bilion
458

. TH menumpukan kepada perkhidmatan haji kepada 

semua Jemaah Haji Malaysia
459

. Ia mempunyai pencapaian yang konsisten  dan 

telah mendapat pengiktirafan dunia dan menjadi contoh pengurusan haji dan 

perkhidmatan kewangan Islam  yang inovatif oleh kebanyakan Negara Islam di 

dunia. 

TH telah menceburi bidang pelaburan di beberapa sektor seperti perladangan, 

pembangunan hartanah dan pembinaan, kewangan Islam, teknologi maklumat, minyak dan 

gas, perkhidmatan pelancongan dan makanan halal
460

. Keuntungan bersih yang diperolehi 

TH mampu memberi pulangan yang kompetitif kepada pemegang kepentingannya setiap 

tahun.  TH mempunyai lebih daripada 8 juta pendeposit  dan 119 cawangan, dengan lebih 

daripada 6,000 „touch-points' di seluruh negara pada hari ini
461

. Selain itu, TH juga 

mempunyai satu pejabat yang beroperasi di Jeddah, Arab Saudi. 

4.4.2 Bank Islam Malaysia Berhad 

Perbankan Islam adalah satu sistem perbankan yang selaras dengan prinsip-prinsip hukum 

Islam (syariah) dan berlandaskan hukum ekonomi Islam
462

. Terdapat dua prinsip asas yang 

menjadi tunjang kepada perbankan Islam iaitu perkongsian untung dan rugi (sharing profit 

and loss) dan bebas daripada riba
463

. 

 Secara khususnya pengertian bank Islam atau dalam terma arab disebut al-masraf 

al-Islami atau al-bank al-Islami ialah
464

: 

Satu institusi perbankan yang komited dalam setiap urusniaga, aktiviti 

pelaburan, pentadbiran dan pekerjaannya berlandaskan syariat Islam serta 

objektif-objektif syarak, dan menyasarkan aktivitinya untuk seluruh 

masyarakat Islam.  

Menurut Dr. Mahsan Ahmad al-Khudayri, asas utama dalam perbankan Islam ialah 

sentiasa berada di atas garis panduan yang diakui oleh syara‟. Beliau juga menggariskan 

beberapa prinsip perbankan Islam iaitu; sentiasa melazimi aktiviti yang halal dan menjauhi 

segala aktiviti yang haram dan yang meragukan, tidak terlibat dengan riba, menjalankan 

tugasan dengan baik bagi yang mengurus harta dan kekayaan bank, tidak memakan harta 

orang lain dengan cara yang batil, jelas dan jujur dalam sebarang aktiviti dan transaksi, 

tidak menahan harta dan menyembunyikannya, teliti dalam melakukan transaksi kewangan 

untuk memelihara nilai-nilai Islam sama ada dari sudut luaran mahupun dalaman, 

menunaikan zakat yang diwajibkan atas setiap aktiviti perbankan dan hasil usaha yang 

diperolehi dan merealisasikan keseimbangan antara lapangan tanggungjawab yang 

berbeza
465

. 

Dari sudut sejarah penubuhan bank Islam pula, bank yang pertama ditubuhkan 

adalah Mit Ghamr Local Saving Bank di Mesir pada bulan julai tahun 1963
466

. Ia telah 

menjadi perintis kepada penubuhan bank di seluruh dunia. Walaupun ia beroperasi di 

daerah terpencil di Mesir dan aktivitinya berskala kecil, namun bank tersebut memberi 

impak yang besar dalam institusi perbankan Islam
467

. Walau bagaimanapun pada 

pertengahan tahun 1967 operasi bank tersebut telah diambil alih oleh National Bank of 

Egypt dan Central Bank of Egypt dan kesan daripada itu operasi bank berdasarkan riba 

telah diperkenalkan semula dan bank tanpa riba diabaikan. Sehingga, pada tahun 1971, 

bank yang beroperasi dengan sistem tanpa riba telah diperkenalkan semula di Mesir dengan 

nama Nasser Social Bank. 

 Setelah empat tahun penubuhan Nasser Social Bank, penubuhan Islamic 

Development Bank pada tahun 1975 di Arab Saudi juga telah menjadi pendorong kepada 

penubuhan bank-bank Islam di negara-negara Islam
468

. Sehingga ke hari ini begitu banyak 

bank Islam telah ditubuhkan terutamanya di negara-negara Islam dan mendapat sambutan 

yang menggalakkan.  

Penubuhan Bank Islam Malaysia Berhad (BIMB) telah menjadi perintis kepada 

sistem perbankan di Malaysia. Ini kerana BIMB adalah merupakan bank bebas faedah 

(interest-free) pertama yang ditubuhkan di Malaysia. Penubuhan BIMB ini hakikatnya telah 

mendapat sokongan penuh oleh kerajaan Malaysia bukan sahaja dari sudut perundangan 

bahkan kerajaan menjadi pemegang saham terbesar dalam bank tersebut
469

.  

 Pada 1 Julai 1983 Bank Islam Malaysia Berhad, telah ditubuhkan secara 

rasminya
470

. Modal yang dibenarkan dalam penubuhan BIMB adalah RM 500 juta
471

 dan 

modal berbayar adalah RM 89 Juta. Kerajaan Malaysia telah menyumbangkan sebanyak 

37.5% modal berbayar. Pemegang saham lain adalah Lembaga Tabung Haji, PERKIM,  

majlis-majlis agama Islam negeri (MAIN), perbadanan-perbadanan agama peringkat negeri 

dan lain-lain perbadanan peringkat persekutuan
472

. Ia menandakan permulaan perbankan 

Islam bukan sahaja di Malaysia tetapi juga di rantau Asia. BIMB telah memperkenalkan 

beberapa produk dan perkhidmatan perbankan berasaskan Syariah untuk memenuhi 

kehendak dan keperluan masyarakat Islam umumnya. BIMB juga bukan sahaja sebuah 

organisasi perbankan yang menyediakan produk dan perkhidmatan perbankan Islam bahkan 

ia merupakan sebuah institusi yang menawarkan penyelesaian kewangan yang 

komprehensif dan menyeluruh. Sehingga hari ini, BIMB dilihat memainkan peranan 

penting dalam landskap ekonomi negara dengan membangunkan Malaysia sebagai salah 

satu hab kewangan Islam utama dunia
473

.  

 Terdapat beberapa faktor yang menjadi sebab kejayaan BIMB antaranya ialah 

sokongan politik, kesesuaiannya dengan syariah yang dapat memenuhi kehendak umat 

Islam, sokongan yang diperolehi daripada masyarakat Islam, memainkan peranan dalam 

memelihara kebajikan masyarakat dan tingkat keuntungan yang diperolehi memadai
474

. 

 Penubuhan BIMB adalah kesan daripada keberkesanan Lembaga Urusan dan 

Tabung Haji yang telah ditubuhkan pada tahun 1969
475

. Rekod baik Lembaga Urusan dan 

Tabung Haji telah menggalakkan masyarakat menjadi pendeposit kepada institusi tersebut. 

Di samping mereka dapat menyimpan dan melaburkan wang berasaskan prinsip Syariah 

mereka juga mampu untuk melakukan simpanan bagi melaksanakan ibadah Haji. Melihat 

kepesatan dan penerimaan inilah yang menjadi punca kepada inisiatif untuk membuka 

institusi perbankan Islam di Malaysia
476

. 

BIMB ditubuhkan berikutan hasil cadangan yang dikemukakan oleh Kongres 

Ekonomi Bumiputera pada tahun 1980, diikuti dengan seminar mengenai Konsep 

Pembangunan dalam Islam pada tahun 1981. Ia juga merupakan hasil usaha sama Tabung 

Haji, PERKIM (pertubuhan bukan kerajaan yang komited untuk memelihara kebajikan 

orang Islam di seluruh negara) dan Jawatankuasa Pemandu Kebangsaan untuk bank 

Islam
477

.  

Sebagai gambaran menyeluruh perniagaan BIMB, ia adalah sebuah bank 

perdagangan seperti bank-bank lain dan menjalankannya berlandaskan prinsip-prinsip 

syariah. Bentuk perniagaan dan operasi BIMB adalah sebagai perantara antara dua 

kumpulan pelanggan iaitu penyimpan dan peminjam atau pelabur. Melalui penyimpan 

BIMB dapat menggunakan dana untuk menjalankan perniagaan dan operasi seperti 

pembiayaan dan pelaburan. Peminjam pula menggunakan wang yang berada di BIMB 

untuk melakukan projek perniagaan, pelaburan, dan pembiayaan
478

. Dengan itu jelaslah 

bank memberikan perkhidmatan perantara kepada kedua-dua kumpulan tersebut
479

 dan 

memperolehi keuntung dari perkhidmatan yang dilakukan.  

Perlu ditekankan juga bahawa BIMB mempunyai Majlis Pengawasan Syariah yang 

bertugas dan memantau aktiviti yang dijalankan BIMB dari setiap aspek mengikut batas-

batas syariah
480

. Majlis Pengawasan Syariah bagi BIMB dilihat penting untuk memastikan 

kegiatan-kegiatan BIMB selaras dengan prinsip Islam, ia juga perlu dalam memastikan 

sesuatu keputusan BIMB terhadap sesuatu perkara selaras dengan lunas-lunas Islam. Selain 

itu ia boleh meningkatkan kepercayaan masyarakat Islam terhadap perkhidmatan dan 

aktiviti yang dijalankan BIMB
481

. 

Struktur penubuhan BIMB sebenarnya sama seperti struktur bank-bank Islam yang 

lain. Ia adalah berasaskan struktur syarikat al-‘inan. Walau bagaimanapun struktur 

penubuhan ini perlu sedikit pembaikian agar ia selaras dengan struktur syarikat al-‘inan 

sebagaimana yang telah digariskan. Pengubahsuaian yang dimaksudkan adalah  seperti 

keuntungan dan kerugian hendaklah dibahagikan berdasarkan nisbah modal yang 

disumbangkan
482

.  

Penubuhan BIMB adalah mengikut rangka-kerja perbankan Islam (the framework of 

bank Islam). Rangka kerja bank Islam dibahagikan kepada tiga sudut, iaitu; rangka kerja 

perundangan, rangka kerja organisasi dan rangka kerja operasi. Setiap rangka kerja tersebut 

akan dijelaskan secara ringkas di sini kecuali rangka kerja operasi. Rangka kerja operasi 

akan dibincangkan di dalam bahagian aktiviti BIMB. Ini adalah kerana ia adalah kegiatan 

yang dijalankan BIMB untuk memperolehi pendapatan dan keuntungan. 

i. Rangka Kerja Perundangan 

Oleh kerana Akta Bank 1973 dilihat tidak sesuai dengan bank Islam atas prinsipnya yang 

berlandaskan syariah, akta baru telah dirangka lanjutan cadangan daripada Jawatankuasa 

(National Steering Committee). Akta tersebut adalah Akta Bank Islam yang telah 

diluluskan dan dikuatkuasakan pada 1983 (Akta Bank Islam 1983). 

BIMB tertakluk di bawah Akta Bank Islam 1983. Akta ini memperuntukkan 

perlesenan dan pengawalseliaan bank Islam dan perniagaan perbankan Islam di 

Malaysia
483

. Selain Akta Bank Islam 1983, BIMB juga terikat dengan Akta Pelaburan 

                                                           
482

Kerajaan 1983. Akta ini adalah untuk membolehkan penerbitan sijil pelaburan kerajaan 

berasaskan prinsip Islam iaitu prinsip al-qard al-hasan
484

, membolehkan BIMB 

menguruskan atau mematuhi ketetapan undang-undang berkaitan dengan aset-aset mudah 

tunai dan menyediakan satu cara pelaburan Islam
485

, ia juga membolehkan BIMB 

melaburkan lebihan dana miliknya
486

. BIMB juga terikat dengan beberapa akta lain seperti; 

Akta Bank dan Institusi-Institusi Kewangan Islam 1989, Akta Syarikat 1965 dan Akta Bank 

1973. 

Pada tahun 2013 satu akta telah dikuatkuasakan. Akta tersebut adalah Akta 

Perkhidmatan Kewangan Islam 2013 (IFSA) yang dikuatkuasakan pada 30 Jun 2013. IFSA 

menggabungkan beberapa undang-undang yang berasingan untuk mengawal selia sektor 

kewangan di bawah rangka kerja perundangan tunggal untuk sektor kewangan Islam. 

Undang-undang yang digabungkan itu adalah Akta Bank dan Institusi-Institusi Kewangan 

1989, Akta Bank Islam 1983, Akta Insurans 1996, Akta Takaful 1984, Akta Sistem 

Pembayaran 2003 dan Akta Kawalan Pertukaran Wang 1953 yang telah dimansuhkan pada 

30 Jun 2013
487

. 

ii. Rangka Kerja Organisasi 

Stuktur organisasi bagi bank Islam perlu menggambarkan objektif dan tujuan utama ia 

ditubuhkan. Ia juga perlu fleksibel dalam pengurusan untuk menjadikannya mudah untuk 

menerima perubahan pada sesuatu masa bergantung kepada kehendak dan situasi. Objektif 

utama BIMB adalah
488

: 

1- Beriltizam untuk terus membangun dan memperbaharui penyelesaian kewangan 

yang diterima sejagat sejajar dengan prinsip Syariah 

2- Menawarkan pulangan yang munasabah dan mampan kepada para pemegang saham 

3- Menyediakan persekitaran kerja yang kondusif dan menjadi Majikan Pilihan bagi 

mereka yang berbakat besar 

4- Menghasilkan penyelesaian kewangan yang lengkap bertaraf global melalui 

penggunaan teknologi canggih terkini 

5- Menjadi warga korporat yang bertanggungjawab dan berhemat 

Demi merealisasikan objektif tersebut, struktur organisasi telah ditubuhkan. 

Lembaga pengarah yang memayungi aktiviti BIMB serta Pengarah Urusan yang dilantik 

untuk mengendalikan BIMB bersama jabatan dan bahagian yang ditubuhkan memastikan 

agar objektif BIMB dapat dicapai. Struktur organisasi yang dibentuk secara amnya dapat 

menggambarkan konsep asas pada setiap aktiviti berkaitan bank. 

 Selain itu, BIMB perlu menubuhkan rangkaian atau cawangan. Cawangan BIMB 

yang ditubuhkan di setiap kawasan yang didominasi orang Islam adalah sebagai memenuhi 

objektifnya untuk menyediakan servis bank Islam pada setiap pelusuk negeri. BIMB juga 

telah menubuhkan beberapa anak syarikat. Penubuhan anak syarikat ini juga merupakan 

satu bentuk rangka kerja organisasi BIMB di samping memenuhi objektif yang telah 

diputuskan. Anak-anak syarikat BIMB adalah
489

;  

1. Bank Islam Trust Company (Labuan) Ltd 

2. BIMB Investment Management Berhad 

3. Al-Wakalah Nominees (Tempatan) Sdn. Bhd. 

4. Farihan Corporation Sdn Bhd 

4.4.3 MAA Takaful 

Takaful merupakan sistem insurans yang berlandaskan Islam. Menurut Mohammad 

Muslehuddin insurans adalah;  

a provision made by a group of persons, each singly in danger some loss, 

the incidence of which cannot be foreseen, that when such loss shall occur to 

any of them it shall be distributed over the whole group
490

. 

Sistem insurans mempunyai perkaitan dengan sistem kelompok atau berkumpulan. 

Oleh itu, kehidupan manusia secara berkelompok dianggap sebagai faktor yang 

mencetuskan sistem insurans. Walau bagaimanapun tidak dapat dikenalpasti kelompok 

manusia yang mana mula-mula mengamalkan sistem insurans
491

. Terdapat pendapat yang 

menyatakan bahawa konsep dan amalan insurans telah wujud sejak zaman Tamadun 

                                                           
489

  BIMB, “Anak Syarikat,” diakses dari http://www.bankislam.com.my/home/ms/info-korporat/anak-

syarikat/ pada 6 Januari 2015 

490
  Mohammad Muslehuddin, Insuransce and Islamic Law (Lahore: Islamic Publication, LTD, 1979), 3. 

491
  Ibid, 7. 

Babylon, iaitu sekitar 3000 tahun sebelum Masihi
492

. Ada juga pendapat yang menyatakan 

bahawa konsep insurans telah di amalkan di India sekitar 600 tahun sebelum Masihi
493

. 

 Ringkasnya, konsep sistem insurans moden seperti mana yang wujud hingga ke hari 

ini dapat dikesan pada awal tahun 1600 Masihi, di mana pelaut British dan pemilik sampan 

telah melakukan perjumpaan di kedai kopi berhampiran Lombard Street, London. Mereka 

mencapai kata sepakat untuk sama-sama memperolehi keuntungan dan menanggung 

kerugian atas apa yang diperolehi dan berlaku di laut
494

. Sehingga ke hari ini telah begitu 

banyak syarikat-syarikat yang menawarkan perkhidmatan insurans telah ditubuhkan dengan 

tawaran memberi perlindungan daripada kerugian yang dialami ketika menjalankan aktiviti. 

 Oleh kerana sistem insurans merupakan satu sistem yang relevan dan paling sesuai 

dalam menyediakan perlindungan kepada kewangan daripada kehilangan yang tidak 

dijangka atau kemusnahan
495

, adalah wajar sistem insurans yang berlandaskan prinsip 

syariah diperkenalkan sebagai alternatif halal untuk memenuhi kehendak umat Islam
496

. 

Oleh kerana itu sistem takaful yang berlandaskan syari‟ah dalam menguruskan pemindahan 

risiko yang melibatkan peserta dan pengurus diperkenalkan
497

. Pemindahan atau 

perkongsian risiko dalam amalan takaful adalah berasaskan prinsip tolong-menolong atau 

                                                           
492

  Mohammad Ma‟sum Billah, “Islamic Insurance: Its Original Sketch and Development Scenario,” Journal 

of Islamic Banking & Finance 14, 2 (1997), 18-64. 

493
   Muhammad Hisyam Mohamad, “Perbandingan Kontrak Takaful dan Insurans,” dalam Sistem Takaful di 

Malaysia: Isu-isu Kontemporari diedit oleh Asmak Abd Rahman et al. (Kuala Lumpur: Penerbit 

Universiti Malaya, 2008), 21. 

494
  Sheila Nu Nu Htay, et. al., Accounting, Auditing and Governance for Takaful Operations (Singapura: 

John Wiley & Sons, 2013), 2. 

495
  Mohd. Ma‟sum Billah, Islamic Insurance (Takaful) (Selangor: Ilmiah Publishers, 2003), 12. 

496
  Syed Ahmed Salman, “Contemporary Issues in Takaful (Islamic Insurance),” Asian Social Science 10, 22 

(2014), 210. 

497
   Muhaimin Iqbal, General Takaful Practice: A Technical Approach to Eliminate Gharar (uncertainly), 

Maisir (gambling) dan Riba (usury) (Jakarta: Gema Insani, 2005), 2. 

al-ta’awun dan perkongisan tanggungjawab
498

. Pengurusan risiko yang dilakukan oleh 

sistem takaful juga bebas daripada unsur gharar (kesamaran), maysir (perjudian) dan 

riba
499

. 

 Hakikatnya sistem takaful ini telah wujud pada zaman permulaan Islam, ia dikenali 

sebagai sistem „aqilah yang diamalkan oleh orang arab. Dan sistem tersebut terus dikekal 

pada zaman Rasulullah SAW
500

 yang menjadi asas kepada konsep takaful yang diamalkan 

pada hari ini. Dalam perbincangan fiqh maksud takaful
501

 atau al-kafalah dari sudut istilah 

adalah menggabungkan beban atau perlindungan (dhimmah) penjamin dengan beban 

seseorang pada sesuatu tuntutan (kerana berlaku perkara yang tidak diingini)
502

. 

 Manakala AAOIFI pula memberi pengertian takaful sebagai
503

;  

Takaful adalah satu proses perjanjian di antara kumpulan masyarakat untuk 

mengatasi kecelakaan yang menimpa seseorang disebabkan risiko-risiko 

tertentu. Prosesnya melibatkan pembayaran peserta yang berasaskan 

tabarru’ [sedekah]. Ia membawa kepada penubuhan dana takaful yang 

selaras dengan konsep entiti tersendiri [syakhsiyyah i‘tibariyyah]. 

                                                           
498

  Muhaizam Ismail, “Determinants of Financial Performance: The Case of General Takaful and Insurance 

Companies in Malaysia,” International Review of Business Research Papers 9: 6 (2013), 111. 

499
  Muhaimin Iqbal, General Takaful Practice, 2. 

500
  Antara contoh amalan sistem „aqilah atau takaful ini rujuk kitab Ibn Hisyam; Kaum Muhajirin dari 

Quraisy tetap mempunyai hak mereka; mereka senasib sepenanggungan dan menerima wang tebusan 

darah (diat) sesama mereka (kerana pembunuhan tidak sengaja) dengan cara baik dan adil di kalangan 

orang-orang beriman. Bani „Auf (dari Yathrib) tetap mempunyai hak mereka, tanggung-menanggung 

wang tebusan diri; setiap keluarga mereka membayar bersama wang tebusan dengan baik dan adil di 

kalangan orang-orang beriman” 

501
  Dari sudut Bahasa Arab, takaful berasala dari kata akar ka-fa-la yang bermaksud telah memberi jaminan. 

Apabila ia berada pada wazan tafa‟ul akan memberi erti saling melakukan. Jadi perkataan takaful adalah 

bermaksud saling memberi jaminan antara satu sama lain. Lihat: Jumhuriyyah Misr al-„Arabiyyah, 

Mu’jam al-Wajiz (Misr: Wizarah al-Tarbiyah wa al-Ta‟lim, 1991), 537. 

502
   „Abd Allah bin Mahmud al-Musili b, al-Ikhtiyar li al-Ta‘lil al-Mukhtar (Dimasyq: Dar al-Khayr, 1998), 

2: 447. 

503
   AAOIFI, Shari’a Standards For Islamic Financial Institutions, 465. 

Univ
ers

ity
 of

 M
ala

ya



165 

 

Berdasarkan pengertian yang diberikan AAOIFI ini juga menggambarkan bahawa syarikat 

takaful juga mempunyai sifat entiti perundangan ataupun entiti yang tersendiri seperti 

manusia. 

Berbalik kepada institusi takaful, institusi pertama yang ditubuhkan dalam 

menjalankan aktiviti insurans secara Islam adalah Syarikat Insurans Islam di Sudan, ia telah 

ditubuhkan pada tahun 1979. Penubuhan ini telah menjadi pemangkin kepada penubuhan-

penubuhan institusi insurans Islam seluruh dunia
504

. Di Asia, Malaysia merupakan negara 

yang pertama merintis penubuhan  syarikat insurans Islam dengan menubuhkan Syarikat 

Takaful Malaysia Sendirian Berhad. Syarikat ini memulakan operasi pada Ogos 1985
505

. 

Hal ini adalah kerana Fatwa kerajaan Malaysia telah memutuskan bahawa sistem insurans 

(konvensional) adalah haram kerana wujud unsur-unsur gharar, riba dan maysir di 

dalamnya. Oleh itu, tugasan khas telah dibentuk untuk menyelaras satu syarikat yang 

menjalankan aktiviti insurans berlandaskan Islam
506

. Atas cadangan tersebut maka Syarikat 

Takaful Malaysia Sdn. Bhd. telah diperbadankan untuk memenuhi kehendak orang Islam di 

Malaysia.  

Pada tahun sebelumnya iaitu tahun 1984 Malaysia telah menggazetkan Akta 

Takaful 1984. Akta Takaful 1984 adalah satu akta yang berbentuk pengawal seliaan 

(regulatory) bukannya substantif kerana ia tidak menghuraikan bagaimanakah operasi dan 

pengendalian takaful perlu dilakukan
507

. Akta ini mempunyai 68 seksyen dan terbahagi 

                                                           
504

  Salah El Din Musa Mohamed Sulieman, Islamic Insurance in Sudan (t.tp: Khartoum, 2013), 4. 

505
  Jacky Lim, Muhammad Fahmi Idris & Yura Carissa, “History, Progress and Future Challenge of Islamic 

Insurance (Takaful) in Malaysia” (makalah 2010 Oxford Business & Economics Conference Program, St. 

Hugh‟s College, Oxford University, Oxford, UK, 28-29 jun, 2010), 2. 

506
  Mohd. Sadad bin Mahmud & Radiah Abd. Kader, “Perkembangan Takaful di Malaysia: Satu Kajian 

Undang-Undang Kewangan Islam,” KANUN 24, 2(2012), 241. 

507
   Zaini Nasohah, et. al., Syariah dan Undang-undang: Suatu Perbandingan (Kuala Lumpur: Utusan 

Publications & Distributors, 2004), 205. 

kepada 4 bahagian
508

. Namun pada 30 Jun 2013 akta ini telah dimansuhkan dan diganti 

dengan Akta Perkhidmatan Kewangan Islam 2013 (IFSA). IFSA 2013 mendefinisikan 

takaful sebagai
509

; 

An arrangement based on mutual assistance under which takaful 

participants agree to contribute to a common fund providing for mutual 

financial benefits payable to the takaful participants or their beneficiaries 

on the occurrence of pre-agreed events 

Berkenaan operasi perniagaan takaful pula terdapat beberapa model yang diguna 

pakai oleh institusi takaful (sebagai pengendali takaful). Antara model tersebut adalah; 

model mudarabah dan model wakalah
510

. Model mudarabah menggunakan kontrak 

mudarabah
511

 di mana pengendali takaful sebagai mudarib (pengurus harta) dan peserta 

sebagai rabb al-mal (penyedia modal). Keuntungan atau lebihan daripada pengendalian 

takaful akan dikongsi bersama manakala kerugian akan ditanggung oleh peserta selaku 

penyedia modal. Walau bagaimanapun, bagi melindungi kepentingan peserta, pengendali 

takaful dikehendaki mematuhi peraturan berhemat termasuk memberi pinjaman tanpa 

faedah kepada kumpulan wang risiko takaful untuk menampung kekurangan dalam 

kumpulan wang risiko takaful tersebut
512

. 

Manakala model wakalah
513

 ialah pengendali takaful bertindak sebagai agen bagi 

pihak peserta dan dibayar fi (upah) bagi perkhidmatan yang disediakan. Fi boleh dikenakan 

                                                           
508

  Ibid., 205. 

509
  Seksyen 2(1), Bahagian 1, Islamic Financial Services Act 2013. 

510
   IBFIM, Asas Takaful: Buku Panduan (Kuala Lumpur: IBFIM, 2010), 37-43. 

511
   Kontrak mudarabah ialah akad antara dua belah pihak, di mana satu pihak sebagai penyumbang modal 

dan satu pihak lagi pengurus atau pengelola modal tersebut. Manakala keuntungan akan dibahagikan 

menurut kesepakatan bersama. Lihat; H. Hendi Suhendi, Fiqh Muamalah (Jakarta: PT RajaGrafindo 

Persada, 2002), 136-137. 

512
   IBFIM, Asas Takaful: Buku Panduan, 38. 

513
   Konsep wakalah adalah satu kontrak atau transaksi di mana seseorang meminta orang lain untuk 

menggantikannya dalam melakukan sesuatu pekerjaan atau urusan ketika masih hidup. Lihat; H. Abdul 

Rahman Ghazaly, H. Ghufron Ihsan & Sapiudin Dhidiq, Fiqh Mu’amalat (Jakarta: Kencana, 2010), 187. 

sebagai amaun tetap atau berdasarkan nisbah yang dipersetujui atas keuntungan pelaburan 

atau lebihan kumpulan wang takaful
514

. Selain model wakalah dan mudarabah terdapat 

model lain lagi bagi takaful iaitu model kombinasi antara wakalah dan mudarabah dan 

model wakaf. 

Bagi model kombinasi wakalah dan mudarabah, peserta akan menyumbang wang 

kepada pengendali atas asas tabarru‟ dan melantiknya sebagai wakil untuk mengurus 

sumbangan tersebut. Di samping itu peserta juga melantik pengendali takaful sebagai 

mudarib untuk melaburkan harta yang disumbangkan. Sebarang keuntungan akan dikongsi 

oleh pengendali takaful dengan tabung takaful
515

. Manakala model wakaf adalah berkait 

dengan sifat dana takaful yang disumbangkan. Perserta akan memberi sumbangan kepada 

takaful sebagai wakaf (dana takaful)
516

. Ini bermakna sebarang keuntungan atau lebihan 

dana takaful (yang diwakafkan) tidak diperolehi oleh sesiapa pun sama ada pengendali 

takaful mahupun peserta
517

, bahkan ia dianggap sebagai entiti yang tersendiri (syakhsiyyah 

i‘tibariyyah)
518

. 

MAA Takaful antara institusi takaful yang giat beroperasi dan merupakan antara 

institusi takaful yang besar di samping Etiqa Takaful Bhd, Takaful Ikhlas Sdn Bhd dan 

Prudential BSN Takaful Bhd
519

.  

   IBFIM, Asas Takaful: Buku Panduan, 41. 

515
   Waheed Akhter, “Takaful Models and Global Practices,” Journal of Islamic banking and finance 27: 1 

(2010), 38. 

516
   Ezamshah Ismail (edit), Basic Takaful Broking Handbook (Kuala Lumpur: IBFIM, 2011), 49. 

517
   Brian Kettell, Frequently Asked Question in Islamic Finance (UK: John Wiley & Sons Ltd, 2010), 117. 

518
   Engku Rabiah Adawiah Engku Ali, Panduan Asas Takaful (Kuala Lumpur: CERT, 2010), 79. 

519
  Sathish Govind, “‟Dearth of Talent‟ In Takaful Industry,” The Malaysian Reserve, 22/10/2013 dari 

Penubuhan MAA Takaful di Malaysia adalah hasil kerjasama dan usahasama MAA 

Group Berhad dengan Solidarity Company BSC (C) Bahrain atau kini disebut sebagai 

Solidarity Group Holding BSC (C) yang merupakan salah satu syarikat peneraju di dunia 

Arab
520

. Perjanjian usahasama antara MAAG dan Solidariti Company BSC (C) telah 

dilakukan pada 21 februari 2006 untuk membentuk syarikat usahasama yang disebut MAA 

Takaful yang akan menjalankan aktiviti perniagaan takaful
521

. 

 Lantaran itu, pada 3 Mac 2006, Bank Negara Malaysia (BNM) telah mengeluarkan 

kelulusan lesen takaful yang baru bagi kerjasama MAAG (MAA Group) dan Solidariti 

Company BSC (C). MAA Takaful kemudiannya telah diperbadankan pada 2 Mei 2006 

dengan bayaran modal sebanyak RM100 juta dan diberi lesen sebagai pengendali komposit 

takaful pada 1 Julai 2007. Sehingga hari ini MAA Takaful telah mempunyai lebih 10,000 

agensi di seluruh Malaysia. Dari sudut pegangan ekuiti MAA Takaful pula, MAAG 

memegang sebanyak 75% ekuiti manakala BSC (C) memegang sebanyak 25% ekuiti
522

. 

 

4.5 AKTIVITI PERNIAGAAN INSTITUSI KEWANGAN ISLAM 

Setelah mengenalpasti latar belakang setiap institusi yang dikaji, bab ini akan menjelaskan 

mengenai aktiviti perniagaan yang dijalankan institusi tersebut. Asas dan aktiviti 

perniagaan ini penting untuk mengetahui amalan, asas dan kaedah pembayaran zakat 

institusi kewangan Islam di Malaysia. 

                                                           
520

  Solidarity Group, “Our Profile,” diakses dari http://www.solidaritygroup.com/node/20 pada 8 Oktober 

2015. 

521
  MAA Takaful, “History,” diakses dari https://www.maatakaful.com.my/?page_id=68 pada 8 Oktober 

2015. 

4.5.1 Lembaga Tabung Haji  

TH didapati menawarkan servis dan perkhidmatan kepada pihak berkepentingan. Oleh itu, 

dapat dipastikan bahawa asas perniagaan TH adalah perkhidmatan. Kenyataan ini 

berasaskan maklumat daripada Laporan Tahunan TH pada tahun 2013. Maklumat tersebut 

adalah daripada perutusan Pengerusi TH
523

; 

Misi kami dari dahulu dan selamanya, adalah untuk memberi perkhidmatan 

kepada pemegang berkepentingan menerusi tawaran perkhidmatan yang 

dipertingkatkan, bayaran bonus, subsidi haji, peningkatan penyertaan umat 

Islam di Malaysia dalam pelbagai kegiatan ekonomi dan pelbagai kegiatan 

Tanggungjawab Sosial Korporat (CSR).  

Menurut Mohd Amy Azhar dan Suzieliana, terdapat tiga perniagaan utama (core 

business) TH iaitu; simpanan, pelaburan dan perkhidmatan haji. Secara amnya TH 

menyediakan perkhidmatan tabungan untuk umat Islam, menjalankan aktiviti pelaburan 

daripada dana-dana yang terkumpul dan menyediakan perkhidmatan Haji kepada 

pelanggan
524

.  

Berkenaan aktiviti yang dijalankan oleh TH dapat dikenalpasti melalui fungsi 

jabatan-jabatan yang berkaitan. Berdasarkan maklumat pada tahun 1984 setelah 21 tahun 

TH ditubuhkan terdapat hanya tiga jabatan sahaja beroperasi dalam melakukan gerak kerja 

TH. Jabatan tersebut adalah Jabatan Haji, Jabatan Kewangan dan Pelaburan dan Jabatan 

Pentadbiran dan Perhubungan. Peranan Jabatan Haji ialah mengurus hal ehwal jemaah haji 

di Malaysia dan di Tanah Suci
525

. Jabatan Pentadbiran dan Perhubungan pula 

                                                           
523

  Lembaga Tabung Haji, Laporan Tahunan 2013 (Kuala Lumpur: Lembaga Tabung Haji, 2013), 112. 

524
  Mohd Amy Azhar Mohd Harif & Suzieliana, “Kriteria Pemilihan Tabung Haji Sebagai Institusi 

Kewangan dan Perbankan: Perspektif Pelanggan dan Ekonomi Islam” (makalah, Seminar Kebangsaan 

Pengurusan Masjid, Asiana Resort, Langkawi, 26-27 September 2004), 7. Rujuk juga; Hailani Muji Tahir 

dan Sanep Ahmad, Aplikasi Fiqh Muamalat dalam Sistem Kewangan Islam (Shah Alam: UiTM, 2015), 

290. 

  Lembaga Urusan dan Tabung Haji, Menuju ke Arah Kaabah, 15. 

bertanggunjawab atas semua urusan perlantikan, perkhidmatan kakitangan dan pentadbiran 

pejabat di peringkat jabatan, pejabat-pejabat negeri dan daerah
526

. 

 Manakala peranan Jabatan Kewangan dan Pelaburan ialah mentadbir segala urusan 

kewangan TH. Peranan jabatan ini penting untuk mengenalpasti aktiviti kewangan yang 

dijalankan TH sehingga ia wajib mengeluarkan zakat perniagaan. Jabatan ini meliputi 6 

bahagian iaitu Bahagian Kewangan, Bahagian Simpanan dan Pengeluaran, Bahagian 

Saham, Bahagian Tanah dan Binaan, Bahagian Urus Bangunan dan Bahagian Komputer.  

Namun kini TH mempunyai tujuh jabatan serta pejabat pengarah urusan kumpulan 

dan ketua pegawai eksekutif. Jabatan tersebut adalah Jabatan Khidmat Pendeposit Dan 

Operasi, Jabatan Haji, Jabatan Pelaburan. Jabatan Kewangan Korporat Dan Perkhidmatan, 

Jabatan Sumber Manusia, Jabatan Pengurusan Hartanah Dan Pentadbiran dan Jabatan 

Teknologi Maklumat. Setiap jabatan mempunyai fungsi dan peranan yang tersendiri untuk 

mencapai matlamat dan objektif penubuhan TH. Secara khususnya TH menawarkan 

beberapa servis iaitu; pelaburan, deposit, servis haji, hospitaliti dan lain-lain 

perkhidmatan
527

.Walau bagaimanapun kajian ini akan terfokus kepada aktiviti yang 

dijalankan TH bagi memperolehi pendapatan dan keuntungan. Oleh kerana itu, 

perbincangan tidak merangkumi setiap jabatan TH berserta fungsinya. 

Melalui jabatan-jabatan yang berkaitan, TH menjalankan aktiviti-aktiviti kewangan 

untuk mendapatkan pendapatan dan keuntungan. Secara umumnya pendapatan TH 

diperolehi melalui, dividen daripada pelaburan, sewa bangunan, profit yang diperolehi 

daripada pertukaran mata wang asing, profit datipada jualan saham dan dividen dan bonus 

   Ibid., 22. 

pada 6 Januari 2015. 

Univ
ers

ity
 of

 M
ala

ya

http://www.tabunghaji.gov.my/web/guest/e-servis/


171 

 

daripada pelaburan dalam pasaran sekuriti
528

. TH sendiri menjelaskan sumber 

pendapatannya beserta peratusan pendapatan yang diperolehi dari sumber-sember tersebut 

di dalam jadual berikut; 

Jadual 4.1: Sumber Pendapatan Lembaga Tabung Haji
529

 

KOMPONEN PENDAPATAN 2009 

Keuntungan Urusniaga Saham 49% 

Keuntungan Dividen Saham 19% 

Keuntungan Bon Islam 10% 

Keuntungan Pasaran Wang 8% 

Sewaan 7% 

Keuntungan Jualan Hartanah & Aset 5% 

Lain-lain 2% 

Sumber: Laporan Tahunan Tabung Haji 2009
530

 

Sebagaimana yang dimaklumi sumber utama dana TH adalah daripada pendeposit 

dan pemegang saham. Dana yang diperolehi tersebut menjadi tunjang TH dalam 

menjalankan aktiviti-aktiviti kewangan. Berikut adalah aktiviti yang dijalankan TH untuk 

meperolehi pendapatan dan keuntungan; 

i. Pelaburan 

Pelaburan merupakan aktiviti teras TH di mana dana simpanan pendeposit akan dilaburkan. 

Simpanan pendeposit boleh dilaburkan oleh TH kerana asas kontrak simpanan adalah 

wadi’ah yad al-damanah yang membolehkan TH meminjam wang pendeposit untuk 

                                                           
528

   Islamic Development Bank, Tabung Haji as An Islamic Financial Institution: The Mobilation of 

Investment Resources in An Islamic Way and The Management of Hajj (Jeddah: IRTI, 1995), 18. 

529
  Rujukan terhadap data pada tahun 2009 adalah berikutan maklumat tersebut tidak dinyatakan atau 

diperbaharui oleh TH dalam laporan tahunan selepasnya (sehingga 2013).  

530
   Lembaga Tabung Haji, Laporan Tahunan Tabung Haji 2009 (Kuala Lumpur: Lembaga Tabung Haji, 

2009), 10. 

kegunaan pelaburan, perniagaan dan lain-lain
531

. Aktiviti pelaburan ini dilaksanakan oleh 

Jabatan Pelaburan
532

 dan Jabatan Kewangan Korporat dan Perkhidmatan
533

. Berikut adalah 

pecahan perolehan pendapatan TH bagi tahun 2013; 

Carta 4.1: Pecahan Perolehan Pendapatan Tabung Haji bagi Tahun 2013 

 

Sumber: Laman Sesawang Lembaga Tabung Haji. 

Pelaburan ekuiti merupakan penyumbang terbesar kepada pendapatan TH. 

Berdasarkan carta tersebut 58% hasil pendapatan melalui pelaburan ekuiti. Pelaburan ekuti 

dilakukan mengikut beberapa sektor, rujuk carta berikut; 

 

                                                           
531

   Lembaga Tabung Haji, “Konsep Tabungan Wadiah Yad-Dhamanah (Simpanan Dengan Jaminan),” 

diakses dari laman http://www.tabunghaji.gov.my/web/guest/simpanan-dengan-jaminan pada 6 Januari 

2015. 

532
  Jabatan ini bertanggungjawab untuk semua urusan pelaburan dalam sektor ekonomi yang diluluskan 

Syariah bagi mendapatkan pulangan yang kompetitif. Tumpuan jabatan ini antaranya adalah langkah-

langkah mempelbagaikan dan memperkukuhkan aktiviti-aktiviti pelaburan, meningkatkan usaha 

pengeluaran barangan dan kemudahan untuk manfaat orang ramai dan mengenalpasti sektor-sektor 

industri yang berpotensi tinggi agar dapat menjamin kejayaan pelaburannya. 

533
  Jabatan ini bertanggungjawab memperkukuhkan pelaburan saham TH melalui penilaian pelaburan dan 

hartanah. Secara umumnya jabatan ini bertindak atas urusan berkaitan pelaburan dan urustadbir korporat. 

Jabatan ini juga memastikan pengstrukturan dan tindakan korporat dalam setiap pelaburan saham dan 

hartanah memanfaatkan TH. 

Carta 4.2: Sektor Pelaburan Lembaga Tabung Haji 2013 

 

Sumber: Laporan Tahunan TH 2013 

Terdapat 9 sektor pelaburan ekuiti dilakukan, sektor terbesar ialah sektor 

perladangan (27%) diikuti sektor kewangan (26%) dan perkhidmatan (26%). Kemudian 

sektor hartanah (6%), pembinaan (6%), produk Industri (4%), produk pengguna (2%), 

infrastruktur (2%) dan teknologi (1%)
534

. Terdapat dua jenis pelaburan dana ekuiti yang 

dilakukan oleh TH iaitu pelaburan ekuiti asing dan pelaburan ekuiti domestik
535

 yang 

memberi pulangan pelaburan yang besar bagi TH. 

Pelaburan pendapatan tetap pula dilakukan ke atas instrumen pendapatan tetap iaitu; 

sukuk (terbitan primer), sukuk (pasaran sekunder), kertas komersial, instrument boleh niaga 

atau produk berstruktur, pasaran wang jangka pendek dan jangka sederhana. Objektif 

pelaburan ini adalah untuk menjana kadar pulangan stabil serta pendapatan berulang untuk 

dana-dana yang dilabur dengan merangka portfolio sekuriti pelaburan pendapatan tetap 

jangka sederhana. 

 

                                                           
534

  Lembaga Tabung Haji, Laporan Tahunan 2013, 112. 

535
  Lembaga Tabung Haji, “Pelaburan TH,” diakses dari http://www.tabunghaji.gov.my/web/guest/objektif-

pelaburan-ekuiti pada 6 Januari 2015. 

ii. Sewaan Hartanah atau Bangunan 

Sewaan aset (hartanah dan bangunan) yang dilakukan TH sebenarnya adalah salah satu 

bentuk pelaburan yang dijalankan TH. Aktiviti sewaan aset ini diuruskan oleh Jabatan 

Pengurusan Hartanah dan Pentadbiran. Jabatan ini umumnya berfungsi untuk meningkatkan 

pendapatan TH melalui peningkatan kutipan sewa dan keberkesanan penyelanggaraan serta 

pengurusan hartanah TH seluruh negara. Selain itu, ia juga bertindak memastikan barangan 

dan perkhidmatan yang diperolehi TH adalah berkualiti dengan kos yang berpatutan. Ia 

turut berfungsi untuk memberikan khidmat sokongan dan perlindungan ke atas aktiviti-

aktiviti TH.  

 Jabatan ini mempunyai dua bahagian yang ditubuhkan, iaitu; Bahagian Pentadbiran 

Dan Perolehan yang memberikan perkhidmatan sokongan dari segi perhubungan dan 

penyaluran maklumat antara jabatan dan pejabat cawangan dan mengendalikan urusan 

perolehan. Bahagian Pengurusan Hartanah pula mendapatkan pelaburan yang halal serta 

menyelaras perkhidmatan penyelanggaraan dan sewaan. 

iii. Lain-lain Pendapatan 

Selain aktiviti pelaburan dan sewaan untuk memperolehi pendapatan dan keuntungan, TH 

juga menjalankan aktiviti sampingan lain. Lebihan dan keuntungan daripada aktiviti 

tersebut akan menjadi salah satu sumber pendapatan TH. Aktiviti tersebut adalah seperti 

pertukaran mata wang asing dan jualan saham. 

4.5.2 Bank Islam Malaysia Berhad 

Setelah 32 tahun BIMB ditubuhkan secara rasmi, BIMB telah menjalankan aktiviti dan 

memasarkan pelbagai produk bebas riba dan memperolehi perkembangan dalam perniagaan 

dan keuntungan yang memberangsangkan. Sehingga tahun 1997 (15 tahun selepas 

penubuhan) sahaja BIMB telah mempunyai aset dan deposit mencecah RM 4,440 milion. 

Manakala perkhidmatan dan pinjaman kewangan juga mencecah RM 991 milion pada 

tahun 1997
536

. Pada tahun 2014 pula aset BIMB mencecah RM 45.8 bilion, manakala 

depositnya berjumlah RM 41 bilion
537

. 

 Aktiviti BIMB dilihat seiring dengan perkembangan sektor kewangan Islam yang 

meliputi aktiviti asas seperti perbankan dan produk-produk perbankan serta aktiviti lain 

antaranya pelaburan saham, insurans, sewa beli, penyelidikan dan latihan serta lain-lain 

perkhidmatan kewangan Islam
538

. Untuk mengetahui aktiviti BIMB secara terperinci, ia 

akan dilakukan dengan melihat rangka kerja pengoperasiannya. 

Fungsi asas BIMB sebagai bank perdagangan adalah pengantara (intermediary) 

dalam aktiviti perniagaan perbankan. Perniagaan perbankan yang dimaksudkan adalah 

sebagai intermediari dalam pengambilan deposit (deposit taking activities) dan pembiayaan 

(financing activities)
539

. Menurut IFSA perniagaan perbankan Islam adalah
540

; 

(a) Menyetuju terima deposit Islam atas akaun semasa, akaun deposit, akaun 

simpanan atau akaun lain yang serupa, dengan atau tanpa perniagaan 

membayar atau memungut cek yang dikeluarkan atau dibayar oleh 

pelanggan; atau 

(b) Menyetuju terima wang di bawah suatu akaun pelaburan; dan 

(c) Penyediaan pembiayaan; dan 

                                                           
536

   Abdus Samad & M. Kabir Hassan, “The Performances of Malaysian Islamic Bank During 1984-1997: An 

Exploratory Study,” International Journal of Islamic Financial Services 1, 3 (1999), 1. 

537
  BIMB, Laporan Tahunan Bank Islam 2014 (Kuala Lumpur: BIMB, 2014), 23. 

538
   Fadillah Mansor, “Produk Kad Kredit Islam dan Aplikasinya di Bank Islam Malaysia Berhad (BIMB),” 

Jurnal Syariah 12, 1 (2004), 116. 

539
  Mohd Nazri Chik, “Kemudahan Pembiayaan Peribadi oleh Perbankan dan Kesannya Kepada Kuasa 

Pengguna,” dalam Maqasid Syariah, Isu-Isu Kepenggunaan: Realiti dan Cabaran, diedit oleh Abdul 

Karim Ali & Mohd Nazri Chik (Selangor: Persatuan Ulama‟ Malaysia, 2013), 61-76, 62-63. 

540
  Seksyen 2, Bahagian 1, Islamic Financial Services Act 2013. 

(d) apa-apa perniagaan lain sebagaimana yang ditetapkan di bawah seksyen 

3
541

.  

Secara umumnya rangka kerja operasi bank Islam ialah memobilasi dan 

menggunapakai deposit. Aktiviti pembiayaan, pelaburan dan pasaran wang yang dijalankan 

BIMB adalah dengan memobilasi dan menggunakan dana yang diperolehnya. Dana yang 

diperolehi BIMB adalah daripada pemegang saham dan pendeposit
542

. 

i. Dana Bank 

BIMB memperolehi hampir kesuluruhan dananya daripada pemegang saham dan 

pendeposit. Walau bagaimanapun kedua-dua sumber dana ini diuruskan secara berasingan 

oleh bahagian perbendaharaan bank. Secara asasnya dana utama bagi sesebuah bank Islam 

adalah melalui apa yang disumbangkan oleh setiap ahlinya ataupun disebut sebagai 

pemegang saham
543

. Begitu juga dana BIMB yang disuntik oleh pemegang sahamnya. 

Pemegang saham bagi BIMB pada tahun 2012 adalah BIMB Holdings Berhad 

(51.0%), Dubai Financial Group LLC (30.5%) dan Lembaga Tabung Haji (18.5%)
544

. 

Walau bagaimanapun pada tahun 2013 BIMB Holdings Berhad telah menjadi pemilik 

penuh BIMB yang berkuatkuasa 17 Oktober 2013
545

.  Manakala dana daripada 

pendeposit adalah yang merupakan sumber dana terbesar dalam bank Islam. Bank akan 

                                                           
541

  Apa yang dimaksudkan di dalam seksyen 3 tersebut adalah kuasa menteri atas syor bank untuk 

menetapkan apa-apa perniagaan atau aktiviti sebagai tambahan kepada takrif perniagaan perbankan 

Islam. 

542
  Radiah Abdul Kader, “Performance and Market Implications of Islamic Banking: (A Case Study of Bank 

Islam Malaysia Berhad,” 206. 

543
   Abdul Rashid Haji Dail, Bank Islam, 119. 

544
   BIMB, Laporan Tahunan Bank Islam 2012 (Kuala Lumpur: BIMB, 2012), 21. 

545
   BIMB, Laporan Tahunan Bank Islam 2013 (Kuala Lumpur: BIMB, 2013), 68-69. 

menerima deposit daripada pelanggannya melalui produk deposit dan produk pelaburan 

yang ditawarkan. Antara produk deposit dan pelaburan yang ditawarkan BIMB adalah
546

: 

1- Akaun Simpanan berasaskan prinsip wadi‘ah 

2- Akaun Semasa berasaskan prinsip wadi‘ah 

3- Negotiable Islamic Debt Certificate (Term Deposit) berasaskan prinsip bay‘ al-

‘inah. 

4- Term Deposit-I (Tawarruq) berasaskan prinsip tawarruq 

5- Akaun pelaburan berasaskan prinsip mudarabah 

Senarai nama produk-produk tersebut antaranya adalah; Akaun Simpanan-i Wadiah, 

Akaun Simpanan-i Asas dan Semasa, Akaun Semasa-i, Akaun Semasa-i, Deposit 

Bertempoh-i, Akaun Al-Awfar dan Akaun Al-Awfar Junior
547

. . 

ii. Penggunaan Dana 

Setiap dana yang diperolehi daripada pemegang saham, korporat, kerajaan dan orang awam 

akan diletakkan bersama di dalam satu tabungan. Dana tersebut akan dibahagikan kepada 

dua kategori yang disebut dana pemegang saham (shareholders fund) dan deposit 

pelanggan (customers deposits)
548

. Dana tersebut akan digunakan untuk tujuan memenuhi 

keperluan rizab, perlaburan (perniagaan), pembiayaan, hutang dan hutang
549

. Sebagai 

penjelasan, pembiayaan yang dilakukan oleh BIMB dipacu oleh perbankan pengguna, 

                                                           
546

  BIMB, Reclassifying Islamic Deposits Under the Islamic Financial Services Act 2013 (Kuala Lumpur: 

BIMB, 2014), 10-26. 

547
  BIMB, “Produk Deposit,” diakses dari http://www.bankislam.com.my/home/ms/perbankan-

peribadi/produk-deposit/ diambil pada 6 Januari 2015. 

548
   Ini adalah kerana Jawatan Kuasa Pemandu Kebangsaan Bank Islam mencadangkan Bank agar 

meletakkan kumpulan wang pemegang saham secara terasing daripada kumpulan wang penyimpan. Bank 

boleh melaburkan wang tersebut dan untung rugi adalah terpulang kepada pihak bank. Lihat; Lapuran 

Jawatankuasa Pemandu Kebangsaan Bank Islam, “Bank Islam Malaysia: Kendalian”, 33. 

549
  Surtahman Kastin Hasan, Sistem Ekonomi Islam (Kuala Lumpur: DBP, 2015), 82. 

perbankan komersil dan perbankan korporat
550

, ini bermakna setiap perbankan yang 

ditawarkan oleh BIMB menjadi tulang belakang kepada aktiviti pembiayaan dan 

perniagaan yang dilakukan.  

 Secara umumnya penggunaan dana-dana yang diperolehi adalah melalui kontrak-

kontrak yang ditawarkan oleh sesebuah bank. Kontrak tersebut terbahagi kepada tiga iaitu; 

kontrak jual beli (trading contract), kontrak penyertaan (participation contract)
551

 dan 

kontrak sokongan (supporting contract)
552

. Kontrak-kontrak yang terkandung dalam tiga 

pembahagian tersebut boleh dilihat dalam jadual 4.2 berikut: 

Jadual 4.2: Pembahagian Kontrak-Kontrak dalam Perbankan Islam 

 

                                                           
550

   BIMB, Laporan Tahunan Bank Islam 2013, 30. 

551
   Atau dikenali sebagai akad perkongsian untung (profit sharing contract), lihat; Mohd Bakir Haji Mansor, 

“Konsep-Konsep dan Prinsip Syariah Dalam Perbankan dan Kewangan Islam” (makalah Seminar 

Perbankan Islam dalam Era Globalisasi: Cabaran dan Harapan, 30hb. Mei 2001, bertempat di Auditorium 

Bank Simpanan Nasional, Kuala Lumpur) 

552
   Kamal Khir, Lokesh Gupta & Bala Shanmugam, Islamic Banking: A Practical Perspective (Selangor: 

Pearson Malaysia, 2008), 58. 

Kontrak Perbankan 
Islam

Kontrak Jual Beli

Bayaran Tangguh:

Bay' al-Murabahah

Bay' al-Tawliyah

Bay' al-Wadi'ah

Bay' al-Salam

Bay' al-Istisna'

Bay' Bithaman al-Ajil

Bay' al-Istijrar

Bay' al'Inah

al-Ijarah

Bayaran Segera:

Bay' al-Dayn

Bay' al-Sarf

Kontrak Penyertaan/ 
Perkongsian Untung

al-Musyarakah

al-Mudarabah

al-Musaqat

al-Muzara'ah

Kontrak Sokongan

al-Rahnu

al-Kafalah

al-Wakalah

al-Qard al-Hasan

al-Hiwalah

al-Tabarru'

al-Hibah

Sumber: Ahmad Muhadir Omar, 2010
553

 

 Dana yang diperolehi akan digunakan oleh BIMB untuk pelbagai aktiviti kewangan. 

Aktiviti kewangan yang dimaksudkan adalah; pembiayaan runcit dan pembiayaan korporat. 

Pembiayaan runcit ini merangkumi pembiayaan rumah, pembiayaan peribadi dan 

pembiayaan automobile. Manakala pembiayaan korporat merangkumi pembiayaan 

bertempoh (term financing), pembiayaan perdagangan dan pembiayaan modal kerja
554

. 

 BIMB telah menawarkan beberapa produk pembiayaan yang dikategorikan di 

bawah pembiayaan runcit iaitu; Pembiayaan Rumah-I, Pembiayaan Peribadi-I, Aliran Tunai 

Peribadi-I dan Pembiayaan Kenderaan-I
555

. Manakala bagi pembiayaan korporat BIMB 

telah menawarkan begitu banyak produk pembiayaan yang berasaskan prinsip musyarakah, 

mudarabah dan selainnya
556

. Untuk mendapatkan gambaran yang jelas mengenai produk ini 

rujuk jadual 4.3 berikut: 

 

 

 

 

 

 

                                                           
553

  Ahmad Muhadir Omar, “An Overview of Shariah Contract Practice in Malaysian Islamic Banks”, slide 

Seminar on Islamic Finance, BIMB 17 Mac 2010. 

554
  ISRA, Islamic Financial System: Principles & Operations (Kuala Lumpur: ISRA, 2012), 314. 

555
  Asmadi Mohamed Naim & Zairani Zainol, Islamic Banking Operations: Products and Services (Kedah: 

UUM Press, 2015), 54. 

556
  Ibid., 61-69. 

Jadual 4.3: Penggunaan Dana BIMB 

 

Bagi pembiayaan bertempoh (rujuk kepada bahagian pembiayaan korporat), ia 

merujuk pembiayaan yang ditawarkan oleh BIMB untuk jangka masa sederhana atau 

jangka masa panjang. Dengan pembiayaan ini ia membolehkan pendeposit memperoleh 

aset tetap atau menggunakan perkhidmatan sesuatu aset dalam tempoh masa tertentu. 

BIMB telah menawarkan pembiayaan seperti Bay’ Bithaman Ajil (BBA)
557

, al-Ijarah
558

 

dan al-Qardul Hasan
559

. 

 Pembiayaan perdagangan pula ia merujuk kepada satu aktiviti BIMB yang 

diuruskan oleh Jabatan Pembiayaan Perdagangan (Trade Finance Department). Pelanggan 

                                                           
557

   Di dalam skim ini, bank membeli barang (contoh; rumah) dengan harga tunai dan menjualkannya kepada 

orang lain dengan harga yang lebih tinggi secara ansuran atau untuk tempoh tertentu. Keuntungan yang 

diperolehi daripada skim ini akan dimiliki oleh bank. Lihat; Muhammad Rawwas Qal‟aji, Urusan 

Kewangan Semasa Menurut Perspektif Syariah Islam, Basri Ibrahim, terj. (Kuala Lumpur: Al-Hidayah, 

2005), 65. 

558
  Al-Ijarah merupakan satu akad atau transaksi ke atas sesuatu manfaat yang dikehendaki dengan memberi 

imbalan tertentu. Manfaat tersebut mestilah sesuatu yang diharuskan, boleh dimanfaatkan dan jelas. 

Lihat; H. Abdul Rahman Ghazaly, H. Ghufron Ihsan & Sapiudin Dhidiq, Fiqh Mu’amalat, 277. 

559
   Radiah Abdul Kader, “Performance and Market Implications of Islamic Banking (A Case Study of Bank 

Islam Malaysia Berhad),” 224. 

Penggunaan 
Dana BIMB

Pembiayaan 
Runcit

Pembiayaan 
Rumah

Pembiayaan 
Peribadi

Pembiayaan 
Automobil

Pembiayaan 
Korporat 

Pembiayaan 
Bertempoh

Pembiayaan 
Perdagangan

Pembiayaan 
Modal Kerja

utama bagi jenis pembiayaan ini adalah dari sektor komersial dan perniagaan yang 

memerlukan pembiayaan jangka pendek untuk menampung pengurusan perdagangan. 

Contohnya dalam jual beli atau import dan eksport barangan atau peralatan mesin atau 

memerlukan modal kerja dalam jangka masa yang singkat. Antara produk yang ditawarkan 

oleh BIMB dalam pembiayaan ini adalah surat hutang berasaskan prinsip wakalah, 

musyarakah atau murabahah dan surat jaminan berasaskan prinsip al-kafalah
560

. 

 Selain itu BIMB juga menyediakan kemudahan perdagangan hutang, jika dilihat 

dalam amalan konvensional hutang akan disekuritikan dengan Bil Pertukaran (Bill of 

Exchange). Namun dalam amalan perdagangan hutang Bank Islam, ia berbentuk Islamic 

Accepted Bill (IAB) untuk membiayai urusan import dan eksport secara kredit dan jualan 

domestik dan Pembiayaan Semula Kredit Eksport Secara Islam (Islamic Export Credit 

Refinancing atau IECR)
561

. Perdagangan hutang ini adalah berasaskan kontrak Bai’ al-

Dayn
562

. 

 Bagi pembiayaan modal kerja, bank Islam menyediakan pembiayaan untuk 

pelanggan yang memerlukan untuk memenuhi tuntutan modal kerja. Modal kerja tersebut 

diperlukan untuk membeli stok barang, peralatan, alat ganti, barang-barang separa siap atau 

bahan mentah. Pembiayaan yang ditawarkan oleh Bank Islam adalah berasaskan prinsip 

murabahah
563

. 

 Lebihan dana yang diterima oleh bahagian perbendaharaan dan sebahagian dari 

dana pemegang saham akan disalurkan kepada cawangan yang mengalami masalah 

                                                           
560

  BIMB, Bank Islam: Organisation and Operation (Kuala Lumpur: BIMB, 1994), 16-18. 

561
   Joni Tamkin Borhan, “Perlaksanaan Prinsip Syariah dalam Amalan Perbankan Islam di Malaysia,” dalam 

Teori dan Aplikasi Kontemporari dalam Ekonomi Islam di Malaysia, diedit oleh Abdullah Alwi Hj. 

Hassan et al. (Kuala Lumpur: Utusan Publications and Distributor Sdn Bhd, 2005), 60. 

562
  BIMB, Bank Islam: Organisation and Operation, 19-20. 

563
   Ibid., 18. 

kekurangan dana yang bersifat sementara. Penyaluran dana ini dianggap sebagai satu 

pelaburan yang disebut sebagai pelaburan deposit akaun 12 bulan dan akan diambil semula 

atas keperluan. Cawangan yang tertentu akan diminta untuk memulangkan balik dana 

tersebut apabila situasinya pulih bersama dengan profit ke atas deposit yang dikenakan 

mengikut hari
564

. 

 Dana-dana yang diperolehi daripada pemegang saham dan pendeposit 

sebahagiannya akan diuruskan oleh Bahagian Pengurusan Pelaburan untuk dilaburkan. 

Pelaburan yang dilakukan mestilah berlandaskan prinsip Islam, berikut adalah prinsip 

pelaburan yang diamalkan dalam institusi kewangan Islam
565

; 

1. Prinsip mudarabah (perkongsin terhad) 

2. Prinsip musyarakah (perkongsian) 

3. Prinsip jualan untuk keuntungan atau jualan murabahah 

4. Jualan secara ansuran. 

Mekanisme pelaburan ini merupakan nadi kepada penubuhan sesebuah bank 

termasuk BIMB
566

. Dana tersebut digunakan untuk beberapa jenis pelaburan berasaskan 

prinsip-prinsip yang telah disenaraikan. 

Selain itu bank juga melakukan aktiviti berteraskan upah seperti pertukaran wang 

asing, surat kredit, surat jaminan, remittance, jualan cek kembara, pengurusan portfolio, 

pengurusan pelaburan dan khidmat syarikat penama (nominee company services) bagi 

                                                           
564

   Radiah Abdul Kader, “Performance and Market Implications of Islamic Banking (A Case Study of Bank 

Islam Malaysia Berhad),” 232. 

565
  Ataul Haq Pramanik, Islamic Banking: How Far Have We Gone? (Kuala Lumpur: IIUM Press, 2009), 

143; Mohamed Ariff, “Islamic Banking in Malaysia: Framework, Performance and Lessons,” Journal of 

Islamic Economics 2, 2(1989), 68. 

566
  Abdul Rashid Haji Dail, Bank Islam, 118. 

memperoleh upah dan komisyen
567

. Pendapatan lain juga diperolehi daripada upah bagi cek 

yang dipulangkan dan proses pinjaman. 

Dalam menjalankan aktivitinya, BIMB juga perlu untuk menstabilkan rizab 

berkanun (statutory reserve)
568

 yang digariskan oleh Bank Pusat seperti mana bank-bank 

yang lain. Begitu juga dengan keperluan mudah tunai atau kecairan
569

 (liquidity 

requirements), BIMB juga perlu menstabilkan kadar minimum kecairan aset sebagaimana 

berikut: a) 10 peratus daripada keseluruhan liabiliti yang layak (kecuali liabiliti Akaun 

Pelaburan), b) 5 peratus daripada liabiliti akaun pelaburan
570

. 

Oleh itu, secara umumnya sumber pendapatan BIMB boleh dibahagikan kepada dua 

iaitu; non-fund based income (pendapatan bukan dana) dan fund based income (pendapatan 

dana). Fund based income adalah setiap aktiviti BIMB menggunakan dana sama ada dana 

pemegang saham, pendeposit atau dana kerajaan. Keuntungan daripada dana itulah menjadi  

sumber pendapatan BIMB. Manakala non-fund based income atau juga disebut sebagai fee 

based income adalah pendapatan BIMB melalui perkhidmatan yang ditawarkan. Fee based 

                                                           
567

   BIMB, Bank Islam: Organisation and Operation, 20; Sarizah Soed & M. Nazri Zakaria, Asas-Asas 

Ekonomi, 190. 

568
  Rizab berkanun adalah satu cara utama untuk mengawal kecairan dalam sistem kewangan dan bank, 

seterusnya menentukan keupayaan kredit institusi kewangan berkaitan. Lihat: Rosli Mahmood, Konsep 

Asas Perbankan (Kuala Lumpur: DBP, 1994), 77. 

569
   Kecairan adalah ciri terpenting bagi sesebuah bank. Melalui kecairan, bank mampu menukarkan liabiliti 

kepada aset. Kecairan adalah bergantung kepada keyakinan operasi bank. Pelanggan meletakkan deposit 

mereka di dalam bank dengan keyakinan bahawa mereka mampu mengeluarkan semula wang mereka. 

Kemampuan kecairan mencerminkan sesebuah institusi perbankan itu, disebabkan kejatuhan kecairan 

sesebuah bank atau institusi mungkin dapat menjatuhkan keseluruhan kestabilan kewangan negara. Oleh 

itu, adalah penting bagi sesebuah bank untuk mempunyai potensi kecairan yang mencukupi yang mampu 

menghadapi segala kemungkinan. Lihat: Ahmad Azam Sulaiman, Mohammad Taqiuddin Mohamad & 

Muhamad Lukman Samsudin, “Respon Perbankan Islam Malaysia Terhadap Risiko Kecairan dan 

Persekitaran Ekonomi,” dalam Prosiding PERKEM IV (Bangi: UKM, 2011), 132. 

570
  Zakariya Man, “Islamic Banking: The Malaysian Experience,” dalam Islamic Banking in Southeast Asia, 

diedit oleh Mohamed Ariff (Singapura: Institute of Southeast Asian Studies, 1992), 88-89. 

income adalah berbentuk caj atau yuran setiap urusan yang dilakukan BIMB bagi sesuatu 

pihak
571

. 

4.5.3 MAA Takaful 

Takaful menjalankan aktiviti berlandaskan syariah berasaskan prinsip saling membantu dan 

pendermaan. Asasnya aktiviti yang dijalankan oleh MAA Takaful mempunyai tujuan yang 

hampir sama dengan institusi insurans iaitu menawarkan perkhidmatan perlindungan 

Perlu dinyatakan bahawa pengendali takaful tidak mempunyai hak ke atas dana 

yang diperolehi daripada peserta, bahkan ia hanya bertindak sebagai pengurus dana atau 

operasi takaful dan juga pemegang amanah. Pengendali hanya mempunyai hak ke atas 

keuntungan hasil daripada proses pelaburan yang dilakukan
572

. Sumber pendapatan institusi 

takaful adalah daripada
573

; 

1- Profit yang diperolehi daripada pelaburan yang dilakukan ke atas dana pemegang 

saham. 

2- Caj wakalah yang dikenakan kepada pendeposit. 

3- Bahagian yang diperolehi hasil pelaburan ke atas dana takaful (dana yang 

disumbangkan pendeposit). 

4- Lebihan (surplus
574

) yang diperolehi daripada dana takaful. 

                                                           
571

   Mohd Nazri Chik (Ketua Pegawai Syariah, Bahagian Syariah, BIMB), dalam temubual dengan pengkaji, 

9 Jun 2015. 

572
   Muhammad Hisyam Mohamad, “Perbandingan Kontrak Takaful dan Insurans,” 22-23. 

573
   Muhammad Ridhwan Ab. Aziz, Introduction to Islamic Institution in Economics and Finance, 81. 

574
  Surplus merupakan lebihan dari dana takaful sama ada diperolehi selepas tuntutan (claims), selepas 

ditolak sebarang peruntukan yang berkaitan, insurans semula dan perolehan dari pulangan pelaburan. Ada 

sebahagian bentuk surplus dimiliki oleh peserta manalaka ada bentuk lain dikongsi antara peserta dengan 

pengendali takaful berasaskan prinsip ju’alah. Lihat; Abubakar Muhammad Musa, “Juristic Differences 

Over Surplus Distribution in Takaful Operations,” dalam Buletin ISRA 5, (May 2010), 10: Azman Mohd 

Sumber pendapatan ini diperolehi melalui produk dan perkhidmatan yang 

ditawarkan oleh institusi takaful. Bagi MAA Takaful, produk yang ditawarkan adalah 

takaful am dan takaful keluarga. Takaful am adalah jaminan perlindungan kewangan kerana 

kerugian, kemusnahan atau kerosakan yang berlaku ke atas harta benda akibat bencana 

seperti kebakaran, kemalangan dan sebagainya
575

. Takaful am juga meliputi perlindungan 

liabiliti pihak ketiga
576

. Secara ringkasnya prinsip takaful am adalah: 

1- Sumbangan yang dibayar adalah dalam jangka masa pendek, di mana pemegang 

polisi perlu memperbaharui polisinya apabila sampai tempoh matang. 

2- Sumbangan yang dibayar antara sesama peserta adalah atas prinsip tabarru’ 

(permberian secara rela), yang mana peserta tidak boleh membuat tuntutan semula 

bayaran tersebut kecuali jika berlaku kerugian atau kemusnahan yang berlaku sesuai 

dengan kehendak polisi
577

.  

3- Manakala sumbangan yang dibayar oleh peserta kepada pengendali takaful sama 

ada atas kontrak mudarabah atau kontrak wakalah. Selain kontrak ini kontrak lain 

juga boleh digunakan seperti gabungan kontrak wakalah dan mudarabah, wakaf atau 

amanah. Atas asas ini pengendali akan memperolehi pendapatan melalui fi atau 

perkongsian untung
578

.  

MAA Takaful juga ada menawarkan perkhidmatan atau produk takaful am. Berikut 

adalah senarai produk-produk takaful am yang ditawarkan oleh MAA Takaful: 

                                                                                                                                                                                 
Noor & Mohamad Sabri Zakaria, “Takaful: Analisis Terhadap Konsep Akad,” Jurnal Muamalat 3, 

(2010), 14. 

575
  Mohd Fadzli Yusoff, Wan Zamri Wan Ismail & Abdul Khudus Mohd Naaim, Fundamentals of Takaful 

(Kuala Lumpur: IBFIM, 2011), 105. 

576
  Nor Azila Zainal Abidin, Kerjaya Dalam Bidang Insurans (Kuala Lumpur: PTS Professional, 2008), 29. 

577
   Mohd. Ma‟sum Billah, Islamic and Modern Insurance: Principles and Practice (Petaling Jaya: Ilmiah 

Publisher, 2003), 296-297 

578
   Bank Negara Malaysia, Rangka Kerja Konsep: Takaful Am. 

1- Takaful harta (property takaful) 

2- Takaful pemilik rumah dan isi 

rumah (houseowner & householder 

takaful) 

3- Takaful kemalangan diri (personal 

accident takaful) 

4- Takaful kenderaan motor (motor 

takaful) 

5- Takaful kecurian (burglary takaful) 

6- Takaful risiko milik (personal all 

risk takaful) 

7- Takaful liabiliti awam (public 

liability takaful) 

8- Takaful wang (money takaful) 

9- Takaful kargo (marine cargo 

takaful) 

10- Takaful kepingan kaca (plate glass 

takaful) 

11- Takaful jaminan kesetiaan (fidelity 

guarantee takaful) 

12- Takaful semua risiko peralatan 

(Equipment all risk takaful) 

13- Takaful kejuruteraan (engineering 

takaful) 

 

Sebagai tambahan, di Malaysia umumnya amalan takaful am biasanya hanya 

menggunakan model wakalah dan mudarabah yang dimodifikasi. Ini adalah berikutan 

operasi takaful am biasanya akan sentiasa wujud risiko di bawah perlindungannya, lebih-

lebih lagi sistem takaful ini adalah aturan jangka masa pendek
579

. 

Takaful kerluarga pula menyediakan perlindungan berbentuk bantuan kewangan 

atas perkara yang berlaku membabitkan nyawa manusia yang boleh mengakibatkan 

kesukaran dari sudut kewangan. Kematian boleh menyebabkan orang di bawah tanggungan 

menghadapi masalah kewangan. Selain kematian terdapat beberapa sebab lagi yang boleh 

   Engku Rabiah Adawiah Engku Ali, Panduan Asas Takaful, 95. 

mendatangkan masalah kewangan kepada tanggungan seperti tua, hilang keupayaan dan 

penyakit kronik
580

. Takaful keluarga mempunyai beberapa kateristik seperti berikut
581

; 

1- Tempoh kontrak takaful keluarga kebiasaannya dalam jangka masa panjang, namun 

terdapat juga kontrak dalam jangka masa pendek. 

2- Pembayaran yang dilakukan peserta atas dasar tabaaru‟ akan dipisahkan kepada dua 

tabungan iaitu tabungan risiko dan tabungan simpanan peserta. 

3- Nilai nyawa dan organ tidak boleh diukur menyebabkan takaful keluarga memberi 

perlindungan pada satu nilai yang belum tentu dapat meliputi kehilangan. Kerana 

perlindungan takaful keluarga adalah bersifat terhad. 

Bagi takaful keluarga terdapat 11 produk yang ditawarkan oleh MAA Takaful iaitu; 

1- Takafulink 

2- Takafulink Education 

3- Takafulink Hajj 

4- Takafulink Wanita 

5- Takafulife Series 

6- Takaful Term 80 

7- Medica2015 

8- CancerCare 

9- Group Term Takaful 

10- Mortgage Protection Plan 

11- Group Decreasing Term Takaful 

  

 Sebagaimana takaful am, takaful keluarga juga mempunyai beberapa model, 

sebahagian pengendali takaful menggunakan model mudarabah, sebahagian lain 

menggunakan model wakalah atau wakaf. Secara terperinci bagi model takaful keluarga, 

model mudarabah dan wakalah digunakan bagi akaun peserta (Participants Accaount atau 

   Mohd Fadzli Yusoff, Wan Zamri Wan Ismail & Abdul Khudus Mohd Naaim, Fundamentals of Takaful, 

415. 

581
   Ibid., 415-416. 

PA)
582

, manakala model mudarabah dimodifikasi atau wakalah dimodifikasi / ju‟alah 

digunakan untuk akaun khas peserta (Participants Special Account atau PSA)
583

. Namun 

MAA Takaful di dapati menggunakan model wakalah dalam kedua-dua produk takaful 

yang ditawarkan (rujuk lampiran 2 dan 3)
584

.  

Berbalik kepada aktiviti kewangan MAA Takaful, sumber pendapatan utama MAA 

Takaful adalah seumpama institusi takaful lain iaitu pelaburan. Institusi takaful 

menjalankan aktiviti pelaburan dengan melaburkan semua sumbangan perserta untuk 

memperolehi profit di tempat pelaburan yang menepati syariah
585

. MAA Takaful juga 

mengenakan caj ataupun yuran atas perkhidmatan yang ditawarkan, yuran tersebut adalah 

salah satu sumber pendapatan yang diperolehi MAA Takaful. Sebagai contoh beberapa caj 

atau yuran selain yuran wakalah yang dikenakan kepada peserta seperti dalam amalan 

produk takaful link, sepertimana jadual 4.4 berikut berikut; 

Jadual 4.4: Huraian Produk Takaful Link 

Tabarru‟ : Berdasarkan umur, jantina, Jumlah Asas 

Dilindungi dan Sumbangan tambahan jika 

perlu 

Yuran Sijil : RM6 sebulan untuk kesemua kaedah 

pembayaran caruman 

Yuran Penukaran : Tiada bayaran untuk Penukaran dana 

sepanjang tahun sijil 

Yuran Penguatkuasaan Semula : RM50 bagi setiap Penguatkuasaan Semula 

                                                           
582

   PA dan PSA terdapat dalam takaful keluarga, PSA adalah tempat pemberian yang dilakukan peserta 

untuk tujuan khusus, iaitu menyediakan bantuan kewangan kepada peserta lain yang ditimpa musibah. 

Manakala PA adalah tempat untuk simpanan atau tabungan peserta yang akan digunakan oleh pengendali 

takaful untuk tujuan pelaburan. Lihat; Mohd Fadzli Yusof, Mengenali Takaful (Petaling Jaya: IBS Buku, 

2006), 18-19. 

583
   Engku Rabiah Adawiah Engku Ali, Panduan Asas Takaful, 102-103. 

584
  Ismanizam Ismail (Ketua Syariah, Jabatan Syariah MAA Takaful), dalam temubual dengan pengkaji, 7 

April 2015. 

585
  “Guidelines on Takaful Operational Framework,” Bank Negara Malaysia, 26 Jun 2013, 14-15; Mohd 

Ma‟sum Billah, “Islamic Banking and The Growth of Takaful,” dalam Handbook of Islamic Banking 

diedit oleh M. Kabir Hassan & Mervyn K. Lewis (UK: Edward Elgar, 2007), 407. 

Univ
ers

ity
 of

 M
ala

ya



189 

 

Yuran Wakalah Tambah Nilai Lazim 

dan Tambah Nilai Bukan Lazim 

: 5% daripada jumlah Tambah Nilai Lazim 

dan Tambah Nilai Bukan Lazim 

Yuran Perkhidmatan Tambah Nilai 

Bukan Lazim 

: RM25 bagi setiap Tambah Nilai Bukan 

Lazim 

Yuran Wakalah Tharawat (Kos 

Pengurusan Dana) 

: 1% - 1.5% secara tahunan, akan ditentukan 

berdasarkan purata 

Bayaran Serahan : TIADA 

Caj Pengeluaran Separa : RM50 setiap pengeluaran 

 

Takafullink merupakan pelan takaful keluarga berkaitan pelaburan yang dirangka 

khusus untuk mengatasi ketidak pastian hidup. Pelan ini akan memberikan manfaat 

kematian dan hilang upaya keseluruhan dan kekal yang dijamin. Sekiranya berlaku 

kematian atau hilang upaya keseluruhan dan kekal, jumlah perlindungan dan akaun 

pelaburan peserta akan dibayar
586

. Berdasarkan gambar rajah tersebut terdapat beberapa 

yuran atau caj dikenakan sepanjang peserta terlibat dengan produk takafullink atau produk-

produk takaful yang lain.  

Ini bermakna sumber pendapatan dan keuntungan MAA Takaful adalah; yuran 

wakalah, surplus (termasuk keuntungan pelaburan dari tabung takaful dan yuran wakalah 

tharawat) yang dibahagikan bersama peserta dan hasil pelaburan yang dilakukan daripada 

dana pemegang saham
587

. 

 

4.6  KESIMPULAN 

Bersandarkan kepada perbahasan di dalam bab empat ini dapat disimpulkan beberapa 

perkara. Pertama; TH, BIMB dan MAA Takaful adalah merupakan legal entity ataupun 

entiti persendirian yang sama seperti manusia. Perkara ini berasaskan kenyataan daripada 

   MAA Takaful, Brochur Takafullink 

587
  Ismanizam Ismail (Ketua Syariah, Jabatan Syariah MAA Takaful), dalam temubual dengan pengkaji, 7 

April 2015. 

akta dan bahan-bahan lain. Oleh itu, institusi tersebut boleh menerima hak dan menjalankan 

tanggungjawab seperti manusia. 

 Kedua; Perbahasan ini dapat mengenalpasti asas dan aktiviti perniagaan yang 

dijalankan untuk mendapatkan pendapatan oleh institusi kewangan yang menjadi skop 

kajian. TH memperolehi pendapatan melalui aktiviti pelaburan bagi memperolehi dividen 

dan keuntungan, sewaan, menjalankan aktiviti tertentu untuk mendapatkan profit, yuran 

wakalah dan lain-lain caj perkhidmatan. Pendapatan BIMB adalah melalui aktiviti 

pelaburan, yuran wakalah, pembiayaan kepada pelanggan, tawaran produk-produk 

kewangan dan aktiviti-aktiviti berteraskan upah. Manakala MAA Takaful pula menjalankan 

aktiviti seperti pelaburan (dan mengenakan yuran pelaburan), yuran wakalah atau yuran 

ju’alah serta caj yang dikenakan atas perkhidmatan dan lebihan yang diperolehi daripada 

dana takaful sebagai pendapatan syarikatnya. 

BAB 5: PEMBAYARAN ZAKAT INSTITUSI KEWANGAN ISLAM 

 

5.1  PENGENALAN 

Kebanyakan syarikat dan institusi pada hari ini telah mula membayar zakat, tidak terkecuali 

institusi-institusi kewangan Islam yang menjalankan urusan berkait dengan kewangan 

berlandaskan syariah. Lembaga Tabung Haji (TH), Bank Islam Malaysia Berhad (BIMB) 

dan MAA Takaful antara institusi kewangan yang dikenalpasti mengeluarkan zakat 

daripada hasil keuntungan dan perolehannya. Ini kerana menyedari kepentingan dan 

kewajipan membayar zakat dari harta kekayaan yang diperolehi. 

 Lantaran itu, bab ini akan melakukan sorotan dan analisis pembayaran zakat yang 

dilakukan oleh institusi-institusi yang menjadi skop kajian. Ia merangkumi data-data 

pembayaran zakat yang telah dilakukan serta jumlah zakat yang telah dikeluarkan, jenis 

zakat yang dibayar, cara dan kaedah pembayaran zakat dilakukan. Perbincangan kajian ini 

akan dimulakan dengan kutipan zakat dan potensi zakat syarikat terlebih dahulu untuk 

memberikan gambaran realiti pembayaran zakat syarikat di Malaysia. 

 

5.2 KUTIPAN ZAKAT SYARIKAT DI MALAYSIA 

Umumnya kutipan zakat yang dilakukan membuahkan hasil yang sentiasa meningkat saban 

tahun. Ia berikutan taraf sosio-ekonomi masyarakat kian meningkat, kesedaran untuk 

membayar zakat, inisiatif institusi zakat untuk mengutip zakat, kepelbagaian instrumen 

pembayaran zakat, perluasan sumber zakat yang dikutip dan sebagainya. Sebagai contoh 

adalah jumlah kutipan zakat yang dilakukan oleh Pusat Pungutan Zakat Majlis Agama 

Islam Wilayah Persekutuan (PPZ-MAIWP) dari tahun 2002 – 2013 yang menunjukkan 

peningkatan jumlah setiap tahun, lihat graf 5.1 berikut; 

Graf 5.1: Kutipan Zakat Harta Keseluruhan 2002 - 2013 

 

Sumber: Ringkasan Laporan Zakat PPZ-MAIWP 2013
588

 

 Kutipan zakat bermula tahun 2002 sentiasa meningkat hinggalah tahun 2013. 

Berdasarkan graf 5.1, pada tahun 2002 jumlah kutipan zakat hanyalah sebanyak 80.8 juta 

ringgit namun jumlahnya terus meningkat sehingga 484.6 juta ringgit pada tahun 2013.  

Untuk melihat secara terperinci dari jenis apakah zakat tersebut dipungut rujuk jadual 5.1. 

Bagi kutipan zakat yang dilakukan PPZ-MAIWP terdapat 8 jenis atau sumber zakat yang 

dinyatakan manakala 1 sumber tidak dinyatakan (lain-lain) berdasarkan dari tahun 2011 

hingga 2013 (lihat jadual 5.1).  Manakala jenis zakat yang dikutip oleh Lembaga Zakat 

Selangor (LZS) adalah sebanyak 11 jenis berdasarkan kutipan dari tahun 2011 hingga 2013 

(lihat jadual 5.2). 

  PPZ-MAIWP, Ringkasan Laporan Zakat PPZ-MAIWP 2013 (Kuala Lumpur: PPZ-MAIWP, 2014), 4. 

Jadual 5.1 : Kutipan Zakat Pusat Pungutan Zakat MAIWP 2011-2013 

JENIS ZAKAT 2011 2012 2013 

Pendapatan 231,636,631.89 264,814,612.05 318,789,658.83 

Perniagaan 54,879,599.26 74,424,879.13 97,161,344.30 

Wang Simpanan 18,435,555.20 20.473,911.68 23,377,179.67 

Emas / Perak 909,425.69 1,486,580.80 1,679,873.25 

Saham 1,047,541.65 1,308,423.97 1,483,083.35 

KWSP 3,134,037.19 3,652,852.63 3,763,591.42 

Mal (Harta) 29,367,547.29 34,540,891.26 35,970,139.26 

Qadha Zakat 596,728.83 512,385.13 627,947.13 

Lain-lain  1,323,102.85 1,599,103.23 1,799,212.32 

Jumlah 341,330,169.85 402,813,639.88 484,632,029.53 

Sumber; (Ringkasan Laporan Zakat PPZ-MAIWP 2013, Ringkasan Laporan Zakat PPZ-

MAIWP 2012)
589

 

Jadual 5.2: Kutipan Zakat LZS 2011-2013 

JENIS 2011 2012 September 2013 (Juta) 

Pendapatan 218,265,171 260,788,288 103.9 

Perniagaan 79,925,920 84,925,124 62.5 

Harta 32,758,071 35,991,556 27.5 

Simpanan 27,820,555 30,479,991 22.3 

KWSP 6,990,138 7,759,884 6.0 

Saham 6,809,566 7,783,423 7.4 

Tanaman 2,214,547 2,594,192 2.0 

Emas 1,308,681 2,078,616 1.7 

Ternakan 29,399 30,252 0.0 

Perak 6,290 43,828 0.0 

Fitrah 17,975,566 18,849,873 18.2 

Jumlah Kutipan 394,103,904 451,325,027 251.5 

Sumber; (Info Zakat: Laporan Kutipan dan Agihan Zakat di Selangor Bagi Bulan Januari 

Hingga September 2013, Laporan Pengurusan Zakat Selangor 2012)
590

 

Daripada kedua-dua laporan ini menunjukkan peningkatan kutipan zakat saban 

tahun. Ia disebabkan oleh pertumbuhan bilangan institusi perbankan Islam atau umumnya 

  PPZ-MAIWP, Ringkasan Laporan Zakat PPZ-MAIWP 2013, 3; PPZ-MAIWP, Ringkasan Laporan Zakat 

PPZ-MAIWP 2012 (Kuala Lumpur: PPZ-MAIWP, 2013), 1. 

590
  LZS, “Laporan Kutipan dan Agihan Zakat di Selangor Bagi Bulan Januari Hingga September 2013,” 

dalam Info Zakat, Edisi 2/2013; LZS, Laporan Pengurusan Zakat Selangor 2012 (Selangor: LZS, 2013), 

72. 

institusi kewangan Islam
591

. Kebanyakan institusi kewangan Islam mendakwa bahawa jenis 

zakat yang dibayar adalah zakat perniagaan. Oleh itu, jika merujuk kutipan zakat 

perniagaan yang dilakukan PPZ-MAIWP (jadual 5.1) jumlahnya adalah kedua terbesar 

selepas zakat pendapatan bagi tiga tahun tersebut. Begitu juga kutipan zakat perniagaan 

LZS (jadual 5.2) yang menunjukkan jumlah kutipannya kedua terbesar selepas zakat 

pendapatan.  

Ditegaskan bahawa pembayaran zakat syarikat-syarikat umumnya adalah 

berasaskan zakat perniagaan. Hal ini kesan pengertian zakat perniagaan di Malaysia iaitu; 

zakat yang dikeluarkan daripada aktiviti perniagaan berasaskan pembuatan, perlombongan, 

perikanan, perkapalan, pembekalan, pertanian, perkhidmatan atau sebagainya. Sama ada ia 

dijalankan dalam bentuk perniagaan persendirian, perniagaan perkongsian sesama Islam 

atau bukan Islam. Ia juga termasuk perniagaan secara syarikat, koperasi atau perniagaan 

saham dan sebagainya
592

. 

Menyentuh aspek potensi pembayaran zakat syarikat di Malaysia, kajian telah 

melakukan beberapa sorotan terhadap beberapa kajian yang lepas. Berdasarkan satu kajian 

terhadap 62 syarikat GLC, didapati hanya 18 syarikat sahaja membayar zakat manakala 

selebihnya tidak membayar zakat
593

. Terdapat juga kenyataan pada tahun 2002 yang 

menyebut bahawa hanya 20% syarikat sahaja yang membayar zakat perniagaan
594

. Selain 

  PPZ, Himpunan 99 Soal Jawab Zakat (Kuala Lumpur: PPZ, 2013), 32.  

  Ram Al Jaffri Saad, Kamil Md. Idris & Zainol Bidin, “Peraturan Pembayaran Zakat Kepada Institusi 

itu, pada tahun 2008 hanya sebanyak 27% daripada syarikat yang layak mengeluarkan 

zakat berbuat demikian
595

. 

Jika dilihat dari sudut potensi apabila keseluruhan 62 syarikat atau 462 syarikat 

(pada 2010) membayar zakat boleh memberikan kutipan zakat yang besar. Begitu juga 80% 

syarikat tampil membayar zakat perniagaan yang juga mampu menambah jumlah kutipan 

zakat. Keadaan potensi seumpama ini amat mendatangkan kemaslahatan kepada umat 

Islam di Malaysia. 

  Selain itu, berdasarkan analisis yang telah dilakukan oleh Ahmad Shahir dan 

Adibah di Negeri Selangor pada tahun 2010, potensi kutipan zakat di Negeri Selangor 

boleh mencecah 1.2 bilion jika semua individu dan syarikat membayar zakat. Rujuk jadual 

berikut
596

; 

Jadual 5.3: Potensi Kutipan Zakat dengan Andaian 100% Populasi Layak Berzakat 

Populasi Purata Bayaran (RM) Potensi (RM) 

Individu 1,316,864 orang 1,129.54 1,213,891,556,147 

Syarikat 20,000 buah syarikat 5,513.29 110,265,800 

JUMLAH 1,214,001,821,947 

 

Jadual tersebut menunjukkan dengan jelas potensi kutipan zakat syarikat iaitu 

sebanyak RM 110,265,800.00 sekiranya 20,000 syarikat di negeri Selangor mengeluarkan 

zakat. Namun jika diandaikan hanya 30% syarikat sahaja yang layak membayar zakat, 

potensi jumlah zakat syarikat yang boleh dikutip adalah mencecah RM 33,079,740.00, 

jumlah ini masih besar jika dibandingkan dengan realiti hasil kutipan zakat
597

. Tambahan 

pula, pada tahun 2014 menunjukkan bayaran zakat oleh syarikat iaitu sebanyak RM 2.3 juta 

kepada LZS daripada 62 Syarikat
598

, ini boleh menjadi penanda aras potensi pembayaran 

zakat syarikat di Selangor khususnya. PPZ MAIWP juga melakukan kajian pada tahun 

2011 mendapati potensi pembayaran zakat di Wilayah Persekutuan adalah 124, 957 

pembayar di mana 4,629 daripadanya adalah syarikat
599

.  

Justeru itu, didapati bahawa kecenderungan pembayaran zakat oleh syarikat di 

Malaysia adalah positif, namun potensi pembayaran zakat tersebut yang boleh dicapai 

masih luas. Perkara ini yang ditekankan oleh Barjoyai Bardai bahawa zakat perniagaan ke 

atas sektor korporat mempunyai potensi yang sangat besar di Malaysia berikutan jumlah 

syarikat yang mengendalikan perniagaan adalah besar dan menyumbang 85 peratus 

daripada sumber pendapatan negara
600

. Oleh itu, usaha untuk menggalakkan syarikat 

membayar zakat sama ada dalam bentuk perundangan, penyelidikan, penerangan dan 

kempen perlu digiatkan. 

 Pada dasarnya pembayaran zakat oleh syarikat atau institusi didorong oleh beberapa 

faktor. Jika merujuk pada individu umumnya, terdapat banyak faktor yang mendorong 

seseorang itu membayar zakat, antaranya adalah faktor keimanan, pengetahuan mengenai 

zakat
601

, pengurusan institusi zakat yang sistematik
602

, niat pembayar dan persekitaran yang 

mempengaruhi niat tersebut
603

 dan sebagainya. 

 Namun jika dilihat secara khusus, faktor yang mempengaruhi institusi untuk 

membayar zakat adalah; lembaga pengarah yang muslim atau memainkan peranan dalam 

pembayaran zakat, pemegang sahamnya merupakan orang Islam, saiz aktiviti perniagaan 

yang dilakukan, keuntungan yang diperolehi oleh sesebuah syarikat
604

, jenis industri 

(industri yang disenaraikan di bawah industri syariah)
605

. Adibah dan Joni pula menambah 

beberapa faktor lain yang menjadi pendorong kepada syarikat membayar zakat, iaitu; 

Pengurusan institusi zakat yang efektif dan peranan kerajaan dan penguasa dalam 

menggalakkan pembayaran zakat
606

. 

Tambahan pula terdapat keputusan fatwa yang diputuskan oleh MJFMKBHEUIM 

mengenai zakat syarikat, contohnya fatwa yang menyatakan bahawa TH wajib 

mengeluarkan zakat bagi pihak pendeposit. Fatwa yang diputuskan hasil persidangan fatwa 

pada 3 Mei 1979
607

 jelas menunjukkan kecenderungan TH untuk mengeluarkan zakat telah 

wujud semenjak awal penubuhannya. Selain fatwa tersebut terdapat satu lagi fatwa yang 

berkaitan dengan TH iaitu fatwa zakat syarikat yang dimiliki oleh TH. MJFMKBHEUIM 

telah memutuskan bahawa anak-anak syarikat TH wajib mengeluarkan zakat masing-

masing, namun dividen yang dibayar kepada syarikat induk hendaklah ditolak sebelum 

perkiraan zakat dilakukan
608

. MJFMKBHEUIM juga memutuskan bahawa semua 

perbankan Islam yang menjalankan pengurusan perniagaan berlandaskan syarak wajib 

mengeluarkan zakat
609

. Keputusan fatwa seumpama ini telah mendorong dan menjadi asas 

pembayaran zakat oleh institusi kewangan Islam di Malaysia. 

Hakikatnya, kesemua faktor tersebut berkemungkinan menjadi pendorong kepada 

kebanyakan syarikat untuk mengeluarkan zakat. Oleh itu, didapati banyak syarikat 

mengeluarkan zakat termasuk tiga institusi yang menjadi skop kajian. Namun wujud 

persoalan mengenai asas dan jenis zakat yang dikeluarkan institusi tersebut dan 

bagaimanakah pengiraan zakat dilakukan. 

 

5.3 ASAS DAN JENIS PEMBAYARAN ZAKAT INSTITUSI KEWANGAN 

ISLAM  

TH, BIMB dan MAA Takaful telah membayar zakat daripada hasil aktiviti yang dijalankan. 

Ini berikutan banyak kenyataan akhbar yang menyatakan bahawa institusi tersebut telah 

menunaikan zakat. Contohnya TH telah menyerahkan zakat perniagaan kepada Majlis 

Agama Islam dan Adat Istiadat Melayu Perlis
610

 dan mengeluarkan zakat di bawah projek 

ehsan yang berjumlah RM 135,000.00  sempena Ramadhan di Wilayah Persekutuan Kuala 

Lumpur
611

. 

 Manakala BIMB juga telah menyumbangkan zakat berjumlah RM 36,000.00 

kepada anak-anak yatim dan ibu tunggal di Kota Bharu pada tahun 2012.  Sumbangan 

tersebut adalah sebahagian daripada wang zakat perniagaan berjumlah RM8.08 Juta yang 

dikeluarkan BIMB pada tahun sebelumnya
612

. Begitu juga serahan zakat perniagaan yang 

dilakukan oleh BIMB kepada Zakat Pulau Pinang. BIMB menyerahkan zakat 

perniagaannya bagi haul 2012 yang berjumlah RM 220,000.00
613

. MAA Takaful juga di 

dapati mengeluarkan zakat RM 150,000.00 yang dibayarnya kepada Lembaga Zakat 

Selangor (LZS)
614

. Pembayaran yang dilakukan oleh institusi tersebut adalah berasaskan 

asas dan jenis zakat yang tertentu. 

TH merupakan antara institusi yang komited melakukan pembayaran zakat. 

Pembayaran zakat yang dilakukan TH berjumlah besar. Berdasarkan data yang dirujuk 

daripada laporan tahunan TH, pembayaran zakat dilakukan pada setiap tahun oleh TH dan 

jumlah yang dikeluarkan juga meningkat saban tahun (lihat graf 5.2). Pada tahun 2013 TH 

telah mengeluarkan zakat sebanyak RM 53 juta
615

. Berikut adalah graf pembayaran zakat 

TH dari tahun 2009 hungga tahun 2013; 

Graf 5.2: Pembayaran Zakat Lembaga Tabung Haji 2009-2013 

 

Sumber: Laporan Tahunan Lembaga Tabung Haji 2013 

Merujuk kepada pembayaran zakat TH, berdasarkan makluman Islamic 

Development Bank, Jeddah, TH didapati membayar zakat perniagaan daripada profit yang 

diperolehi sebelum pembahagian dividen dilakukan kepada ahli-ahlinya. Selain itu TH 

membayar zakat bagi pihak pendeposit berasaskan aqad izin. Pembayaran zakat ini juga 

terpakai kepada semua syarikat subsidiari TH
616

. 

Daripada kenyataan tersebut kita dapati bahawa TH membayar zakat perniagaan 

hasil pendapatannya dan juga membayar zakat bagi pihak pendeposit. Kenyataan TH yang 

membayar zakat bagi pihak penyimpan
617

 adalah sesuatu yang jelas, namun persoalan TH 

membayar zakat dari hasil dapatan dan perolehannya masih menjadi tanda tanya. 

Sememangnya didapati kenyataan TH membayar zakat perniagaan namun ia 

berkemungkinan zakat perniagaan yang dibayarnya bagi pihak pendeposit bukannya dari 

hasil perniagaan TH sendiri. 

Sekiranya merujuk keputusan fatwa mengenai zakat TH, ia seolah-olah 

menunjukkan TH hanya membayar zakat bagi pihak pendeposit tidak ternasuk hasil 

perolehannya daripada aktiviti yang dilakukan. Keputusan fatwa adalah seperti berikut 

(rujuk lampiran 4)
618

; 

Lembaga Urusan dan Tabung Haji adalah diwajibkan membayar zakat bagi 

pihak penyimpan-penyimpan dari wang simpanannya, dari hasil pelaburan 

dan dari harta yang diperniagakan serta segala keuntungan daripadanya 

Keputusan fatwa ini hanya mewajibkan pembayaran zakat dilakukan oleh TH bagi pihak 

pendeposit sahaja, ini disokong dengan kenyataan dalam keputusan fatwa yang sama; 

Lembaga Urusan dan Tabung Haji sendiri tidak diwajibkan mengeluarkan 

zakat dari harta yang didapatinya dari (ii)
619

 di atas. 

 Kenyataan tersebut disokong dengan maklumat yang diperolehi daripada laporan 

tahunan TH. TH didapati membayar zakat bagi pihak pendeposit sahaja sebagaimana yang 

dijelaskan
620

; 

Bayaran zakat perniagaan tersebut telah diserahkan kepada semua Pusat 

Pengumpulan Zakat Negeri dan asnaf-asnaf yang layak mengikut purata 

minima baki simpanan terkumpul pendeposit untuk setiap negeri sepanjang 

tahun. 

Daripada Laporan Tahunan 2013 tersebut jelas menunjukkan zakat yang 

dikeluarkan oleh TH adalah daripada simpanan pendeposit. Tidak dinyatakan bahawa 

sumber zakat yang dikeluarkan termasuk daripada sebarang keuntungan dan aktiviti yang 

dijalankan TH sendiri. Oleh itu jika dirujuk semula di dalam Laporan Tahunan TH pada 

                                                           
618

tahun 2002 yang jelas menyatakan bahawa Tabung Haji telah mengeluarkan zakat (zakat 

perniagaan) atas pendapatan dan modal atas wang pendeposit yang telah diterima
621

. 

Sebagaimana yang telah disebutkan, asas perniagaan TH adalah perkhidmatan. 

Tawaran perkhidmatan ini dapat dikategorikan sebagai salah satu bidang perniagaan. Oleh 

kerana itu beberapa kenyataan pembayaran zakat TH menunjukkannya membayar zakat 

perniagaan. Selain itu, aktiviti pelaburan juga dapat dianggap sebagai salah satu perniagaan. 

Namun aktiviti perniagaan dalam takrifan semasa tidak semestinya dikenakan zakat ‘arud 

al-tijarah, hal ini kerana zakat ‘arud al-tijarah mempunyai syarat-syarat tertentu dan 

kaedah pengiraan yang tertentu (sebagaimana yang telah dibincangkan). Oleh itu harta TH 

hakikatnya masih tertakluk kepada beberapa jenis zakat yang lain (seperti zakat pendapatan 

dan zakat saham). 

Selanjutnya adalah mengenai pembayaran zakat yang dilakukan oleh BIMB. BIMB 

merupakan sebuah entiti yang menjalankan aktiviti kewangan. Aktiviti yang dijalankan 

adalah untuk memperolehi untung dan pendapatan. Daripada sumber tersebutlah didapati 

BIMB mengeluarkan zakatnya. Berdasarkan keputusan kewangan BIMB setahun berakhir 

31 Disember 2013 jumlah zakat perniagaan BIMB adalah sebanyak RM 12,436,000.00, 

rujuk jadual 5.4 berikut: 

Jadual 5.4: Jumlah Zakat Bank Islam Malaysia Berhad 

Zakat and Taxation 

 Bank 

 31.12.2013 31.13.2012 

 RM‟000 RM‟000 

   

Zakat 12,436 9,251 

Taxation 31,505 2,115 

 ____________ _____________ 

 43,941 11,366 

 

Sumber: Keputusan Kewangan BIMB Setahun Berakhir 31 Disember 2013
622

. 

Daripada jadual 5.4 tersebut juga didapati bahawa BIMB mengeluarkan jumlah 

yang besar untuk dizakatkan. Tambahan pula, ada peningkatan nilai zakat yang dikeluarkan 

BIMB pada tahun 2013 berbanding tahun sebelumnya iaitu tahun 2012. 

Secara umumnya didapati bahawa bank Islam membayar zakat daripada hasil 

pendapatannya, perkara ini membuatkannya berbeza dengan bank-bank konvensional yang 

lain
623

. Ini menggambarkan bahawa BIMB membayar zakat daripada keseluruhan hasil 

pendapatan yang diperolehi. Menurut Osman Sabran, BIMB bertanggung jawab untuk 

membayar zakat atas dasar perniagaan yang dilakukannya
624

. Hakikatnya BIMB telah 

melunaskan tanggung jawab membayar zakat perniagaan sejak tahun 1984 setahun selepas 

penubuhannya
625

. 

Edward Elgar, 2007), 99. 

Sememangnya diakui bahawa BIMB telah membayar zakat perniagaan daripada 

hasil aktiviti yang dilakukan. BIMB membayar zakat daripada hasil pendapatannya 

daripada aktiviti yang dijalankan dan membayar bagi pihak pendeposit berasaskan prinsip 

khultah. Namun bermula tahun 2015 BIMB tidak lagi membayar zakat bagi pihak 

pendeposit
626

. Tindakan ini bukanlah didasari pembayaran zakat bagi pihak pendeposit 

bercanggah dengan prinsip syariah, namun ia berasaskan faktor-faktor luaran. Kesannya 

pendeposit perlu membayar zakat daripada harta yang didepositkan dalam BIMB. 

Pembayaran zakat perniagaan oleh BIMB adalah selaras dengan asas perniagaan 

yang dijalankan. Asas perniagaan BIMB adalah perdagangan (trade). Hal ini dapat 

dipastikan berikutan BIMB tergolong dalam senarai bank perdagangan
627

. Selain itu BIMB 

juga menawarkan perkhidmatan. Oleh itu secara umumnya asas perniagaan BIMB adalah 

perniagaan (berasaskan produk) dan perkhidmatan
628

. 

Syarikat takaful tidak terkecuali daripada kewajipan zakat. Oleh yang demikian, 

syarikat takaful perlu membayar zakat hasil aktiviti yang dijalankannya dengan syarat ia 

bukan milik kerajaan. Jika syarikat takaful tersebut adalah milik kerajaan ia tidak perlu 

membayar zakat, kerana hartanya itu adalah milik umum
629

. Atas dasar itu syarikat-syarikat 

takaful di Malaysia cenderung untuk membayar zakat, contohnya Syarikat Takaful 

Malaysia Berhad yang membayar zakat perniagaan kepada Pusat Zakat Melaka
630

.  

   Mohd Nazri Chik (Ketua Pegawai Syariah, Bahagian Syariah, BIMB), dalam temubual dengan pengkaji, 

9 Jun 2015. 

  Surtahman Kastin Hassan & Sanep Ahmad, Ekonomi Islam; Dasar dan Amalan, 224-225. 

  BIMB, Laporan Tahunan Bank Islam 2013, 6. 

  Mohamad Akram Laldin, “Takaful dan Retakaful Semula: Perbincangan Beberapa Isu dan Fatwa 

Pilihan,” dalam Prosiding Muzakarah Penasihat Syari’ah Kewangan Islam (Kuala Lumpur: CERT 

Publications sdn. Bhd., 2010), 155-168, 167. 

   Fauzi, “Penyerahan Zakat Perniagaan oleh Syarikat Takaful Malaysia Berhad,” (Pusat Zakat Melaka, Mei 

MAA Takaful juga telah melakukan pembayaran zakat. Maklumat pembayaran 

zakat MAA Takaful adalah sebagaimana yang dijelaskan di dalam laporan tahunannya, ini 

berikutan garis panduan BNM agar maklumat pembayaran dan kaedah pengiraan zakat 

dimuatkan dalam laporan kewangan tahunan
631

. Berdasarkan Laporan Kewangan MAA, 

peruntukan zakat bagi tahun berakhir 2013 adalah seperti jadual 5.5 berikut: 

Jadual 5.5: Pembayaran Yang Dilakukan MAA Takaful Bagi Tahun Berakhir 2013 

OTHER PAYABLES 

 Note Takaful 

Operator 

General 

Takaful Fund 

Family 

Takaful Fund 

Company 

  RM‟000 RM‟000 RM‟000 RM‟000 

At 31 December 2012 

 

     

Ammount due to a 

related company 

 

24 

 

781 

 

- 

 

- 

 

781 

Commission payable  8,127 - - 8,127 

Deposits contribution  - - 4,879 4,879 

Provision for PIDM 

levy 

 908 - - 908 

Provision for zakat  294 - - 294 

Accruals for staff costs  303 - - 303 

Other payables and 

accruals 

 8,015 9,805 4,076 21,896 

  18,428 9,805 8,955 37,188 

Sumber: Laporan Kewangan MAA Takaful
632

 

Sebagai perbandingan dengan peruntukan zakat 2013, kajian membawa jumlah 

peruntukan zakat MAA Takaful bagi tahun 2012 sebagaimana jadual 5.6 berikut; 

 

 

 

                                                           
631

  “Financial Reporting for Takaful Operators,” Bank Negara Malaysia, 23 Jun 2013, 15. 

632
  “Statutory Financial Statements,” MAA Takaful Berhad, 31 Disember 2013, 69. 

Jadual 5.6: Pembayaran Yang Dilakukan MAA Takaful Bagi Tahun Berakhir 2012 

OTHER PAYABLES (CONTINUED) 

 Note Takaful 

Operator 

General 

Takaful Fund 

Family 

Takaful Fund 

Company 

  RM‟000 RM‟000 RM‟000 RM‟000 

At 31 December 2012 

 

     

Ammount due to a 

related company 

 

24 

 

222 

 

- 

 

- 

 

222 

Commission payable  9,225 - - 9,225 

Deposits contribution  - - 6,048 6,048 

Provision for PIDM 

levy 

 811 - - 811 

Provision for zakat  226 - - 226 

Accruals for staff costs  1,045 - - 1,045 

Other payables and 

accruals 

 3,576 12,401 3,446 19,423 

Withholding tax  - - 10 10 

  15,105 12,401 9,504 37,010 

Sumber: Laporan Kewangan MAA Takaful
633

 

Berdasarkan jadual 5.5, MAA Takaful menyediakan peruntukan zakat sebanyak 

RM 294,000.00 pada tahun 2013. Manakala jadual 5.6 menunjukkan peruntukan zakat pada 

tahun 2012 adalah sebanyak RM 226,000.00. Didapati ada peningkatan peruntukan zakat 

MAA Takaful pada tahun 2013 berbanding pada tahun 2012.  

Walau bagaimanapun MAA Takaful tidak seperti BIMB dan TH yang 

mengeluarkan zakat perniagaan, akan tetapi ia mengeluarkan zakat pendapatan. Alasan 

pengeluaran zakat pendapatan MAA Takaful adalah syarikat tersebut tidak mempunyai stok 

yang diperniagakan berikutan syarikat tersebut hanya menawarkan khidmat sahaja. Stok 

yang dimaksudkan ini adalah interpertasi dari ‘arud al-tijarah dalam perbincangan fiqh 

zakat perniagaan. Dalam erti kata lain zakat perniagaan dikenakan atas barang niaga dan 

keuntungan yang diperolehi. Tawaran perkhidmatan MAA Takaful bukanlah barang niaga 

sebagaimana yang digariskan dalam perbincangan fiqh, atas asas itu MAA Takaful tidak 

mengeluarkan zakat perniagaan. Tambahan pula perkhidmatan yang dijalankan oleh MAA 

Takaful adalah asas utama perniagaannya (nature of business)
634

. 

Berkenaan statutory and liquidity reserve, adakah institusi kewangan Islam 

mengeluarkan zakat daripadanya? BIMB mengeluarkan zakat wang yang terdapat dalam 

statutory and liquidity reserve kerana ia dianggap milik sempurna BIMB
635

. Manakala 

MAA Takaful pula tidak membayar zakat bagi harta yang terdapat dalam statutory and 

liquidity reserve dengan alasan ia bukanlah harta milik sempurna MAA Takaful
636

. Hal ini 

berikutan harta yang terdapat di dalam statutory and liquidity reserve tidak boleh 

dikeluarkan dan digunakan secara bebas oleh institusi. Daripada kenyataan tersebut dapat 

dipastikan bahawa penentuan sesuatu harta zakat atau tidak adalah berbeza bagi setiap 

institusi. Hal ini terjadi kerana setiap institusi kewangan Islam mempunyai majlis 

pengawasan syariah tersendiri yang bertindak menentukan dan memutuskan sesuatu harta 

tersebut harta zakat ataupun tidak
637

. 

Daripada maklumat yang telah dijelaskan dapat dipastikan bahawa asas dan jenis 

pembayaran institusi kewangan Islam yang dikaji. TH dan BIMB mengeluarkan zakat 

perniagaan, manakala MAA Takaful mengeluarkan zakat pendapatan. Selain itu, jika 

   Ismanizam Ismail (Ketua Syariah, Jabatan Syariah MAA Takaful), dalam temubual dengan pengkaji, 7 

April 2015. 

636

dilihat dari sudut jumlah pembayaran didapati wujudnya peningkatan pembayaran zakat 

oleh setiap institusi kewangan berbanding tahun sebelumnya
638

. 

 Tidak dinafikan institusi kewangan Islam sememangnya mengeluarkan sebahagian 

daripada hasil pendapatan yang diperolehi untuk dizakatkan. Tambahan pula PPZ dan LZS 

menerima pembayaran zakat daripada ketiga-tiga institusi tersebut
639

.  

 

5.4 KAEDAH PENGIRAAN DAN PEMBAYARAN ZAKAT INSTITUSI 

KEWANGAN ISLAM 

Perkara yang akan dibincangkan dalam sub topik ini lebih menjurus kepada pengiraan 

zakat. Oleh itu perkara berkaitan bagaimana zakat diagihkan oleh institusi kewangan Islam 

tidak disentuh secara terperinci. Ini kerana fokus utama kajian ini antaranya untuk melihat 

bagaimana institusi kewangan Islam mengira zakatnya. 

Berdasarkan Lembaga Piawaian Perakaunan Malaysia (MASB) institusi kewangan 

Islam perlu mendedahkan pembayaran zakat yang dilakukan sama ada bagi pihak 

pendeposit, pemegang saham atau selainnya. Kenyataan ini termaktub dalam MASB 

Financial Reporting Standard i-1
640

; 

An IFI shall also disclose, where applicable, its responsibility towards 

payment of Zakat on behalf of depositors, shareholders and others 

                                                           
638

  Perlu dijelaskan ada sebahagian institusi kewangan Islam khususnya bank menjadi agen kutipan zakat 

kepada institusi zakat. Walau bagaimanapun hasil kutipan tersebut diasingkan dan diserahkan secara 

berasingan. Contohnya di LZS jumlah kutipan zakat yang dikutip oleh institusi kewangan Islam sebagai 

agen akan diserahkan dalam sektor agensi dan jumlah zakat institusi akan diserahkan di setor kutipan. 

Oleh itu maklumat jumlah pembayaran zakat institusi kewangan Islam yang dinyatakan tidak termasuk 

jumlah kutipannya sebagai agen. 

639
  Razali Md. Jani (Penolong Pengurus Besar, Penyelidikan dan Pembangunan Korporat, Pusat Pungutan 

Zakat, MAIWP), dalam temubual dengan pengkaji, 23 Mac 2015; Firdaus Alias (Sektor Perniagaan – 

Pelaburan/Perniagaan, Lembaga Zakat Selangor), dalam temubual dengan pengkaji, 16 April 2014. 

Pada asasnya pengiraan zakat institusi kewangan Islam dilakukan dengan merujuk 

kepada kunci kira-kira dengan menggunakan kaedah tertentu
641

. Pada awalnya terdapat 

beberapa kaedah pengiraan zakat bagi institusi kewangan Islam atau syarikat, antaranya 

adalah; Zakat perniagaan hanya dikenakan ke atas aset semasa, zakat hanya dikenakan ke 

atas aset dicampur dengan keuntungan pelaburan dan zakat dikenakan ke atas keuntungan 

perniagaan dicampur dengan modal kerja
642

.  

Namun, kaedah pengiraan zakat perniagaan telah diselaraskan kepada dua kaedah. 

Kaedah pengiraan ini lazimnya digunapakai oleh institusi kewangan Islam untuk mengira 

zakatnya, iaitu
643

; 

iii. Kaedah Modal Berkembang 

Kaedah modal berkembang atau growth capital (disebut sebagai kaedah ‘urfiyyah), ia 

mengambil kira ekuiti pemilik entiti sesebuah perniagaan, sumber-sumber pembiayaan 

kewangan dan dibuat pelarasan sama ada dicampur atau sebaliknya. Ringkasnya ialah 

modal dicampur dengan keuntungan (lihat jadual 5.7). 

Jadual 5.7: Gambaran Pengiraan Kaedah Modal Berkembang 

Ekuiti Pemilik + Liabiliti Jangka Panjang – Aset Tetap – Aset 

Bukan Semasa +/- Pelarasan = Harta Perniagaan Yang Tertakluk 

Kepada Pengiraan Zakat 

 

 

                                                           
641

   Tuan Haji Mohd Rais Haji Alias, “Business zakat: Compliance and Practices in Federal Territory” 

(makalah, National Business Zakat Symposium, 8 Oktober 2013, Istana Hotel, Kuala Lumpur), 8. 

642
  Abdul Bari Awang, Amilah Awang Abd. Rahman dan Ummi Fairuz Razak, “Zakat Perniagaan dalam 

Institusi Perbankan di Malaysia” (makalah, 5
th

 International Conference on Islamic Jurisprudence in The 

21
st
 Century 2014 (ICIJ2014), Jabatan Fiqh dan Usul Fiqh, Kuliyah Ilmu Wahyu dan Sains Kemanusiaan, 

Universiti Islam Antarabangsa, 23-25 September 2014), 384. 

  Huzaimah Ismail & Nafisiah Abdul Rahman, “Zakat Perniagaan,” dalam Fiqh Zakat Malaysia disunting 

iv. Kaedah Modal Kerja 

Kaedah modal kerja atau working capital (disebut sebagai kaedah syar‘iyyah) pula 

mengambil kira kedudukan harta semasa perniagaan ditolak dengan tanggungan semasa 

perniagaan dan dibuat pelarasan dengan beberapa perkara berkaitan dengan zakat yang 

perlu diambil kira. Pelarasan tersebut dibuat sama ada dengan mencampurkan item-item 

yang telah dikenal pasti perlu ditambah atau dibuat tolakan (lihat jadual 5.8). 

Jadual 5.8: Gambaran Pengiraan Kaedah Modal Kerja. 

Aset Semasa (Mesti Milik Sempurna) – Liabiliti Semasa +/- 

Pelarasan = Harta Perniagaan Yang Tertakluk Kepada Pengiraan 

Zakat 

 

 Kedua-dua kaedah pengiraan ini menghasilkan jumlah yang sama. Ia berbeza dari 

sudut pendekatan sahaja. Ini kerana ia berasaskan persamaan perakaunan yang seimbang 

seperti berikut
644

: 

Jadual 5.9: Gambaran Perakaunan dalam Pengiraan Zakat 

Ekuiti Pemilik + Liabiliti Jangka Panjang – Aset Tetap – Aset 

Bukan Semasa = Aset Semasa – Liabiliti Semasa 

 

Item dalam kaedah pengiraan tersebut perlu diperincikan dan akan dijelaskan secara 

terjurus mengapa ia perlu termasuk dalam kiraan zakat ataupun ditolak.  Modal (ekuiti) 

adalah merujuk kepada sesuatu yang dilaburkan oleh pemilik, pemegang saham atau 

peniaga di dalam memulakan perniagaannya. Contoh modal adalah seperti aset tetap atau 

wang tunai
645

. Aset tetap ialah aset yang diperolehi daripada pembelian perniagaan dengan 

tujuan memperolehi hasil atau pendapatan dan bukan untuk dijual. Contoh aset tetap ialah 

kenderaan, bangunan, perabot dan peralatan
646

. 

Aset semasa pula ialah harta yang tidak jelas dan tidak mempunyai nilai yang 

tetap
647

. Contohnya seperti wang tunai, stok barangan niaga, penghutang, deposit dan 

sebagainya. Liabiliti semasa merupakan tanggungan yang perlu dijelaskan dalam masa 

yang singkat atau pendek. Contohnya adalah seperti pemiutang perniagaan, overdraf dan 

selainnya
648

. Manakala tanggungan hutang yang perlu dibayar balik dalam tempoh masa 

yang lebih panjang iaitu lebih daripada satu tahun merupakan liabiliti jangka panjang. 

Contoh; pinjaman bank, gadai janji. pembiayaan atau pinjaman sewa beli, pinjaman 

bangunan dan selainnya
649

. 

LZS telah menyenaraikan beberapa aset yang dikenakan zakat dan aset yang tidak 

dikenakan zakat, aset tersebut adalah
650

; 

Jadual 5.10: Aset Yang Dizakatkan dan Aset Yang Tidak Dizakatkan 

Aset 

dizakatkan 

Aset yang diniat untuk diniagakan 

Stok dagangan atau inventori selepas ditolak hutang 

dagangan 

Aset bukan semasa yang setara tunai 

Aset yang halal dan sempurna milik 

Aset yang belum dizakatkan 

  P. Periasamy, Financial Management (New Delhi: Tata McGraw-Hill, 2009), 3.5. 

  Gary A. Porter & Curtis L. Norton, Financial Accounting The Impact on Decision Makers (USA: South-

Western, 2010), 62. 

Aset semasa selepas ditolak liability operasi 

Aset tidak 

dizakatkan 

Aset tetap tidak produktif/tiada pulangan 

Aset tetap produktif yang mendatangkan pulangan (al-

mustgahallat) 

Aset bukan semasa yang setara tunai (‘illah al-

mustaghallat) 

Aset semasa tidak milik sempurna 

Aset semasa yang belum atau bukan untuk niaga 

Liabiliti semasa operasi sahaja 

Dana dalam perniagaan untuk kebajikan 

Hasil terimaan sudah bersih zakat 

Hasil haram tidak dizakatkan 

 

 Dua kaedah pengiraan dalam jadual 5.7 dan jadual 5.8 sebenarnya tidak 

menghasilkan jumlah harta zakat yang sebenar susulan penggunaan item daripada 

perakaunan konvensional. Untuk menjadikan jumlah harta zakat ia memerlukan kepada 

penyelarasan semula. Setiap item dalam kaedah pengiraan tersebut masih perlu 

diperincikan dalam pengiraan zakat. Ini berikutan bukan semua liabiliti semasa perlu 

ditolak dan bukan semua aset semasa perlu dikira dalam pengiraan zakat. Oleh kerana itu 

perlarasan diperlukan dalam pengiraan zakat (rujuk lampiran 5). 

 Kaedah modal berkembang lazimnya digunakan untuk mengira zakat bagi institusi 

perbankan. Walau bagaimanapun bagi institusi takaful kaedah yang digunakan adalah 

berasaskan kaedah modal kerja. Perkara ini berikutan syarikat takaful menyerahkan 

maklumat yang terhad kepada pihak yang bertanggungjawab untuk mengira zakatnya. 

Selain dua kaedah tersebut, terdapat satu lagi kaedah pengiraan zakat yang dilakukan oleh 

institusi kewangan Islam iaitu kaedah profit and loss
651

. Kaedah ini sering digunakan 

kerana hasil yang dikenakan zakat pada penghujung kiraan adalah lebih rendah berbanding 

kaedah lain
652

. 

 TH melakukan kiraan zakatnya berasaskan kaedah modal kerja terlaras. Tempoh 

untuk pengiraan zakat dilaksanakan adalah berdasarkan tahun Masihi (tahun kewangan 

semasa)
653

. Kaedah modal kerja terlaras ini menimbulkan persoalan adakah ia sama dengan 

kaedah modal kerja yang digunakan oleh PPZ atau ada pengubahsuaian. BIMB mengira 

zakatnya dengan menggunakan kaedah modal berkembang. Pengiraan dilakukan melalui 

kunci kira-kira BIMB. Kaedah modal berkembang sememangnya satu metodologi 

pengiraan yang sesuai untuk institusi perbankan, institusi kewangan dan takaful. Ini kerana 

aset semasa dan liabiliti semasa tidak dinyatakan dengan jelas dalam perakaunan syarikat 

atau institusi tersebut
654

. 

 Berbeza dengan institusi kewangan Islam (termasuk sebahagian institusi takaful) 

yang lain, MAA Takaful mengira zakatnya berasaskan pengiraan zakat pendapatan. Justeru 

kaedah pengiraan zakat pendapatan MAA takaful adalah keuntungan sebelum cukai (profit 

before tax atau PBT) didarab dengan 2.5%
655

, lihat jadual berikut: 

Jadual 5.11: Pengiraaan Zakat Pendapatan MAA Takaful 

PBT x 2.5% = Jumlah Zakat Pendapatan 

Zakat, MAIWP), dalam temubual dengan pengkaji, 23 Mac 2015; Mohamad Noor Sahidi Johari 

(Eksekutif Kanan, Unit Pembangunan Modal Insan dan Pengurusan Prestasi, Pusat Pungutan Zakat 

MAIWP), dalam temubual dengan pengkaji, 23 Mac 2015. 

653
  Lembaga Tabung Haji, Laporan Tahunan 2013, 272. 

654
  Mohamad Noor Sahidi Johari, “Issues on Implementation of Tax Rebate on Business Zakat: The Case of 

 TH, BIMB dan MAA Takaful didapati melakukan pengiraan dan pentaksiran 

zakatnya sendiri kemudian menyerahkan jumlah zakat kepada institusi zakat. Hal ini 

berikutan kesukaran untuk pihak institusi zakat mentaksir zakat institusi tersebut
656

, namun 

tidak dinafikan ada institusi kewangan Islam yang menyerahkan pengiraan kepada institusi 

zakat
657

.  

Manakala dalam aspek pembayaran zakat, TH menyerahkan semua harta yang 

hendak dizakatkan kepada pusat pengumpulan zakat di setiap negeri. Pembahagian jumlah 

zakat tersebut adalah mengikut purata minima baki simpanan terkumpul pendeposit untuk 

setiap negeri
658

. Hal yang serupa dilakukan oleh BIMB, BIMB menyerahkan jumlah harta 

yang perlu dizakatkan kepada pusat-pusat zakat di Malaysia mengikut. Pembahagian 

jumlah zakat BIMB dibuat berasaskan peratusan pendeposit bagi setiap negeri
659

. Amalan 

pembayaran zakat MAA Takaful berbeza dengan TH dan BIMB. MAA Takaful 

menyerahkan zakatnya berasaskan nisbah 3:5, iaitu 5/8 diserahkan kepada pusat zakat dan  

3/8 diagih sendiri kepada tiga golongan asnaf iaitu faqir, miskin dan mualaf melalui 

program-program yang dianjurkan
660

. 

dengan pengkaji, 16 April 2014. 

657
  Mohamad Noor Sahidi Johari (Eksekutif Kanan, Unit Pembangunan Modal Insan dan Pengurusan 

Prestasi, Pusat Pungutan Zakat MAIWP), dalam temubual dengan pengkaji, 23 Mac 2015. 

658
  Lembaga Tabung Haji, Laporan Tahunan 2013, 17. 

659
  Mohd Nazri Chik (Ketua Pegawai Syariah, Bahagian Syariah, BIMB), dalam temubual dengan pengkaji, 

9 Jun 2015. 

660
  Ismanizam Ismail (Ketua Syariah, Jabatan Syariah MAA Takaful), dalam temubual dengan pengkaji, 7 

April 2015. 

5.4.1 Pelepasan Cukai 

Institusi kewangan Islam yang membayar zakat boleh mendapat pelepasan 2.5% daripada 

cukai yang perlu dilunaskan
661

. Kerajan telah membenarkan perlepasan ini pada tahun 

2005. Walau bagaimanapun perlepasan ini tidak dapat mengurangkan beban kewangan 

institusi. Bahkan ia hanya berbentuk alternatif dan pilihan bagi sesebuah institusi untuk 

membayar zakat, sedangkan  jumlah yang dikeluarkan adalah sama dengan jumlah penuh 

cukai sebelum institusi membayar zakat
662

. 

 Berikut adalah contoh pengiraan pelepasan cukai bagi zakat perniagaan yang 

diperolehi oleh syarikat
663

: 

Jadual 5.12: Contoh Pelepasan Cukai Bagi Zakat Perniagaan 

CUKAI SAHAJA PELEPASAN CUKAI ATAS ZAKAT 

Pendapatan 

Agregat 

RM 100,000.00 Pendapatan Agregat RM 100,000.00 

Cukai (25%) RM 25,000.00 (-) zakat (2.5%) RM 2,500.00 

  Pendapatan selepas 

zakat 

RM 97,500.00 

  Cukai (25%) RM 24,375.00 

Pendapatan selepas 

cukai 

RM 75,000.00 Pendapatan selepas 

cukai 

RM 73,125.00 

 

Daripada jadual tersebut didapati pelepasan cukai atas zakat sebenarnya 

mengurangkan jumlah pendapatan sesuatu institusi. Bagi syarikat yang hanya membayar 

cukai jumlah pendapatan selepas cukai lebih besar berbanding syarikat yang membayar 

                                                           
661

  Zahri Hamat, “Business Zakat Accounting and Taxation in Malaysia” (makalah, Conference on Islamic 

Perspectives on Management and Finance, University of Leicester, United Kingdom, 2-3 Julai 2009), 16. 

662
  Ruziah Ghazali, “Implikasi Zakat Terhadap Sistem Percukaian Negara,” dalam Pengintegrasian Zakat 

dan Cukai di Malaysia disunting oleh Abd. Halim Mohd Noor, et. al. (Shah Alam: UPENA, 2009, 32. 

663
  Tuan Haji Mohd Rais Haji Alias, “Business zakat: Compliance and Practices in Federal Territory”, 10. 

zakat perniagaan. Oleh itu ia memberi kesan kepada sesetengah syarikat untuk tidak 

membayar zakat perniagaan.  

 

5.5 KESIMPULAN 

Berdasarkan beberapa faktor seperti keimanan, pengurusan institusi zakat yang sistematik 

dan persekitaran, antaranya telah mendorong beberapa institusi kewangan Islam di 

Malaysia membayar zakat. Begitu juga TH, BIMB dan MAA Takaful yang tampil 

mengeluarkan zakat. Daripada perbahasan bab ini dapat dipastikan bahawa TH dan BIMB 

mengeluarkan zakat perniagaan sedangkan MAA Takaful mengelurkan zakat pendapatan. 

Kaedah pengiraan yang digunakan adalah kaedah modal berkembang dan kaedah modal 

kerja bagi institusi yang membayar zakat perniagaan. Manakala kaedah profit sebelum 

cukai diaplikasi oleh MAA Takaful.  

Beberapa isu yang memerlukan penjelasan mengenai pembayaran zakat telah 

dikenal pasti. Isu tersebut adalah asas dan jenis zakat yang dibayar, kaedah pengiraan dan 

hubungan unstitusi dengan pendeposit atau peserta dalam pembayaran zakat. Isu-isu ini 

akan dianalisis dan dibahaskan di dalam bab berikutnya bersama dengan isu-isu lain yang 

berkait rapat dengan pembayaran zakat institusi kewangan Islam di Malaysia. 

BAB 6: ANALISIS PEMBAYARAN ZAKAT INSTITUSI KEWANGAN ISLAM 

 

6.1 PENGENALAN 

Bab keenam ini adalah antara bab utama bagi kajian ini. Ia merupakan bab analisis terhadap 

isu-isu hukum berkaitan pembayaran zakat institusi kewangan Islam. Setelah mengenalpasti 

dan menganalisis konsep syarikat, konsep zakat atas syarikat dan pembayaran zakat oleh 

institusi kewangan Islam di Malaysia, isu-isu pembayaran zakat institusi kewangan Islam 

akan diketengahkan dan dibahaskan. Pemilihan isu tersebut adalah berasaskan skop kajian 

iaitu TH, BIMB dan MAA Takaful. Selain itu perlu dijelaskan bahawa fatwa-fatwa dan 

manual zakat JAWHAR menjadi asas dan rujukan institusi kewangan Islam dalam 

pembayaran zakat. Oleh itu, fatwa yang telah diputuskan dan manual zakat tersebut juga 

menjadi tumpuan dalam perbincangan bab ini.  

Justeru, bab ini akan membahaskan beberapa isu-isu hukum yang diketengahkan 

dan mengemukakan penyelesaiannya. Isu-isu yang diketengahkan adalah legal entity dan 

pembayaran zakat, bayaran zakat bagi pihak orang lain, niat dalam zakat, penentuan 

syarikat Islam dan bukan Islam, asas zakat institusi kewangan Islam, kaedah pembayaran 

zakat institusi kewangan Islam dan peranan pemerintah dalam menetapkan kutipan zakat ke 

atas syarikat. Pemilihan isu dan analisis adalah berdasarkan tiga aspek iaitu; institusi 

sebagai muzakki, syarat zakat institusi kewangan Islam dan kaedah pembayaran zakat 

institusi kewangan Islam. Untuk lebih jelas rujuk jadual berikut: 

Jadual 6.1: Aspek Analisis dan Pilahan Isu 

Bil. Aspek Analisis Isu 

1. Institusi Sebagai Muzakki 1. Legal Entity dan Pembayaran Zakat 

2. Hubungan Institusi dengan Pendeposit 

(Peserta) dalam Pembayaran Zakat. 

2. Syarat Zakat Institusi 

Kewangan Islam 

1. Isu Niat Pembayaran Zakat 

2. Penentu Islam Sesebuah Institusi 

3. Peranan Pemerintah Dalam Kutipan Zakat 

Institusi Kewangan Islam 

3. Kaedah Pembayaran Zakat 

Institusi Kewangan Islam 

1. Asas Pembayaran Zakat Institusi Kewangan 

Islam 

2. Kaedah Pengiraan Zakat Institusi Kewangan 

Islam 

 

Signifikasi pemilihan isu ini adalah untuk menyelesaikan persoalan-persoalan yang 

timbul kesan daripada pembayaran zakat institusi kewangan Islam. Secara amnya terdapat 

beberapa perkara yang lazim dilihat dalam amalan zakat, iaitu pembayar zakat, harta zakat, 

kaedah pembayaran dan penerima zakat beserta syarat-syaratnya. Oleh itu, bagi kajian ini 

pemilihan isu dibuat daripada tiga perkara dengan mengecualikan penerima zakat. Untuk 

memberikan satu asas hukum yang jelas dalam pembayaran zakat institusi kewangan Islam, 

setiap isu yang timbul dari tiga perkara tersebut perlu dianalisis dan diselesaikan. Selain itu, 

isu-isu ini juga bertujuan untuk menjawab beberapa persoalan kajian yang telah 

dikemukakan
664

. 

Setiap perbahasan bagi analisis ini berpandukan konsep syarikat, konsep zakat 

syarikat, fatwa zakat syarikat dan amalan pembayaran zakat institusi kewangan Islam iaitu 

TH, BIMB dan MAA Takaful. Pada akhirnya penyelesaian dari perspektif hukum Islam 

akan dikemukakan bagi menjawab objektif kajian yang keempat secara khusus. 

 

                                                           
664

  Rujuk persoalan kajian 1, 3, 4. 5, 7, 8 dan 9. 

6.2  ASPEK INSTITUSI KEWANGAN ISLAM SEBAGAI MUZAKKI 

Dalam membincangkan pembayaran zakat institusi kewangan Islam, perkara pertama yang 

menjadi isu dan persoalan adalah syarikat sebagai pembayar zakat. Perbincangan dalam 

aspek ini merangkumi dua isu yang utama iaitu; pertama, konsep legal entity atau 

syakhsiyyah i‘tibariyyah dan kaitannya dalam pembayaran zakat. Kedua, hubungan institusi 

kewangan Islam dengan pihak lain iaitu pemegang saham, pendeposit dan peserta. 

6.2.1 Legal Entity dan Pembayaran Zakat Oleh Syarikat 

Sebagaimana yang telah dijelaskan TH, BIMB dan MAA Takaful merupakan entiti 

perundangan. Oleh itu ia boleh menjalankan tanggungjawab dan menerima hak atas 

kapasiti tersebut. Dalam syariat Islam konsep legal entity ini adalah terjemahan syakhsiyyah 

i‘tibariyyah. Ketiga-tiga institusi ini juga didapati membayar dan mengeluarkan zakat. 

Namun. pembayaran zakat dalam amalan institusi kewangan Islam di Malaysia telah 

menimbulkan tanda tanya siapakah yang wajib mengeluarkan zakat, adakah institusi 

kewangan Islam (yakni syarikat) atau individu (sama ada pemegang saham dan 

pendeposit)
665

. Sebenarnya kedua-dua kemungkinan boleh berlaku, namun kajian ini 

cenderung menyatakan syarikat adalah pihak yang wajib untuk mengeluarkan zakat. 

Kenyataan ini didukung dengan konsep legal entity atau syakhsiyyah i‘tibariyyah serta 

konsep zakat al-khultah. 

Persoalan legal entity adalah menjadi isu utama dalam pembayaran zakat. Perkara 

ini berikutan apakah kapasiti syarikat membayar atau mengeluarkan zakat. Persoalan ini 

tetap juga timbul apabila syarikat membayar bagi pihak pemegang saham dan pendeposit 

seperti mana yang dilakukan BIMB atau TH. Jika dilihat dari sudut undang-undang sivil, 

                                                           
665

  Roszaini Haniffa & Mohammad Hudaib, “Exploring the Ethical Identity of Islamic Banks via 

Communication in Annual Reports,” Journal of Business Ethics 76, (2007), 101. 

pembayaran zakat yang dilakukan oleh syarikat ini tidak menjadi isu kerana syarikat 

merupakan entiti yang berasingan dengan manusia dan mempunyai kapasiti dalam 

melakukan urusan dan transaksi. Namun adakah ia berlaku menurut perspektif syariat 

Islam. 

 Berasaskan kepada perbahasan pada bab sebelum ini, didapati bahawa konsep legal 

entity wujud dalam syariat Islam
666

 dengan terma arabnya “syakhsiyyah i‘tibariyyah”, 

“syakhsiyyah ma‘nawiyyah” dan “syakhsiyyah qanuniyyah.” Walaupun tidak dinafikan 

bahawa sememangnya wujud perbahasan panjang antara intelektual terhadap konsep ini, 

akan tetapi jika diteliti semula sukar untuk dinafikan bahawa konsep ini diterima pakai 

dalam Islam. Konsep ini wujud dalam institusi waqaf, baitul mal, ‘abd al-ma’dhun dan 

dalam amalan kontrak syarikat (al-syirkah). 

 Jika di dalam undang-undang sivil, sebuah syarikat (legal entities) mempunyai 

beberapa kapasiti tertentu, seperti
667

: 

v. Kelayakan untuk melaksanakan segala fungsi dan peranan sebagai sebuah syarikat 

yang diperbadankan 

vi. Kelayakan mendakwa dan didakwa atas namanya sendiri 

vii. Mempunyai dan menggunakan harta 

viii. Syarikat juga boleh kekal secara turun temurun walaupun berlakunya kematian 

pengarah kepada syarikat dan semua pemegang saham  

ix. Liabiliti ahli adalah terhad bergantung kepada jumlah sahamnya dalam syarikat 

atau dalam jaminan  

                                                           
666

  Zulkifli Hasan, “Does Islamic Financial Institutions Need to Pay Zakat?,”. 

667
  Zainal A. Zuryati, Mohamed Yusoff & Ahmad N. Azrae, “Separate Legal Entity Under Syariah Law and 

Its Application on Islamic Banking in Malaysia: A Note,” 142-143; Krishnan Arjunam, Company Law in 

Malaysia: Cases and Commentary, 2. 

x. Mempunyai kapasiti untuk memperoleh, memegang dan mengalih harta sama ada 

harta alih atau harta tak alih 

Hal yang serupa juga boleh berlaku dalam konsep syakhsiyyah i‘tibariyyah menurut 

Islam. Di mana kapasiti seumpama manusia biasa boleh dijalankan oleh syarikat atau 

institusi kewangan Islam
668

. Oleh itu pembayaran zakat juga dapat dilakukan oleh institusi 

kewangan Islam atas beberapa kapasiti, iaitu; memiliki harta sehingga harta tersebut layak 

dizakatkan, mempunyai hak dan tanggungjawab dalam melaksanakan ibadah zakat dan 

boleh melakukan tasarruf (transaksi) untuk mengeluarkan zakat kepada asnaf. Perkara ini 

selaras dengan keputusan fatwa MJFMKBHEUIM yang jelas menunjukkan bahawa 

“syarikat perniagaan” merupakan pihak yang wajib untuk membayar zakat
669

.  

Berkaitan dengan fatwa yang diputuskan oleh Majma‘ al-Fiqh al-Islami yang 

menyatakan bahawa zakat saham diwajibkan ke atas pemegang saham. Ia telah dijadikan 

hujah sokongan kepada mereka yang menyatakan bahawa syakhsiyyah i‘tibariyyah tidak 

wajib mengeluarkan zakat. Bermakna syarikat tidak ada kapasiti untuk membayar zakat, 

namun apabila diteliti fatwa tersebut terdapat beberapa perkara yang perlu difahami, 

iaitu
670

: 

1- Syarikat boleh mengeluarkan bagi pihak pemegang saham. 

2- Syarikat mengeluarkan zakat sebagaimana syakhsiyyah tabi’iyyah mengeluarkan 

zakatnya. 

3- Pengeluaran zakat tersebut berasaskan prinsip zakat al-khultah. 

                                                           
668

  Said Bouheraoua, “Zakah Obligations on Islamic Financial Institutions,” 13. 

669
  Mohamad Zaki, Mohd Zainodin, Mohd Asyadi, Shahrinizam & Nurufatinah, “Isu Kutipan Zakat 

Perniagaan di Negeri Johor: Kajian di Majlis Agama Islam Negeri Johor (MAIJ)” (makalah International 

Seminar on Islamic Jurisprudence in Contemporary Society (2013), 44. 

670
  „Abd al-Wahab Ibrahim, Fiqh al-Mu’amalat al-Hadithiah (al-Dimam: Dar Ibn al-Jawzi, 1427H), 504-

505. 

Walaupun keputusan fatwa ini cenderung mewajibkan zakat kepada pemegang 

saham tetapi ia tidak menafikan wujudnya syakhsiyyah i‘tibariyyah dalam melaksanakan 

zakat tersebut. Jika diteliti syakhsiyyah i‘tibariyyah mempunyai tanggungjawab kehartaan, 

jadi mengapa tidak ia dikenakan zakat? 

Konsep syakhsiyyah i‘tibariyyah diterima dan ia terpakai atas institusi kewangan 

Islam, namun dalam konteks pembayaran zakat terdapat persoalan yang perlu dijelaskan. 

Persoalan tersebut adalah sejauh mana institusi kewangan Islam (syakhsiyyah i‘tibariyyah) 

berkelayakan untuk membayar zakat, kerana zakat merupakan salah satu taklif syarak yang 

perlu dilaksanakan lazimnya pada individu. Persoalan ini perlu dijelaskan melalui beberapa 

aspek. Aspek pertama, perlu difahami bahawa zakat merupakan ibadah atau kewajipan 

yang dikenakan ke atas harta. Oleh kerana itu kanak-kanak yang belum mumayyiz dan 

orang gila juga dikenakan zakat
671

. Al-Amidi menyebut
672

: 

Jika dikatakan; sesungguhnya kanak-kanak dan orang gila itu bukan 

mukallaf, bagaimana diwajibkan ke atas keduanya zakat, nafkah dan ganti 

rugi, dan mengapa diperintahkan kanak-kanak untuk mendirikan solat?. 

Kami mengatakan; kewajipan-kewajipan ini bukan bersangkut dengan 

perbuatan kanak-kanak dan orang gila tersebut, bahkan (ia bersangkut) 

dengan harta dan dhimmahnya. 

Oleh kerana syakhsiyyah i‘tibariyyah itu mempunyai tanggungan harta ia juga 

diwajibkan mengeluarkan zakat daripada hartanya
673

. Aspek kedua, zakat bukan seperti 

solat dan puasa yang merupakan ibadah bersangkut dengan anggota badan. Zakat 

                                                           
671

  Muhammad bin „Abd Allah al-Husayr, al-Zawaid fi Fiqh Imam al-Sunnah Ahmad bin Hanbal al-

Syaybani (al-Riyad: Dar Adwa‟ al-Salaf, t.t.), 1: 235; Bahram bin „Abd Allah al-Damiri, al-Syamil fi Fiqh 

al-Imam Malik (al-Qahirah: Markaz Najibawayh, 2008), 164. 

672
  „Ali bin Muhammad al-Amidi, al-Ihkam fi Usul al-Ahkam (al-Riyad; Dar al-Sami‟i, 2003), 1: 202. 

673
  „Uthman Hussayn ;Abd Allah, al-Zakat al-Diman al-Ijtima‘i al-Islami (al-Mansurah: Dar al-Wafa‟, 

1989), 87. 

merupakan ibadah yang bersangkut dengan harta
674

, oleh itu institusi yang sifatnya adalah 

syakhsiyyah i‘tibariyyah mampu melaksanakan ibadah zakat ini. Manakala aspek ketiga 

ialah pembayaran zakat mampu mendatangkan maslahah yang besar kepada penerima zakat 

oleh kerana itu harta kanak-kanak dan orang gila dikenakan zakat
675

, dengan perlaksanaan 

zakat oleh syakhsiyyah i‘tibariyyah ini dapat merealisasikan hak-hak fakir miskin
676

. 

Pembayaran zakat oleh syarikat (institusi kewangan Islam) berteraskan konsep 

syakhsiyyah i‘tibariyyah diterima oleh intelektual Islam semasa seperti „Ali al-Salus
677

, 

Hussayn Syahatah
678

, Muhammad „Abd al-Maqsud
679

, Muhammad al-Farfur
680

, Ahmad 

Majdhub
681

, Rafiq al-Misri
682

 dan „Ali al-Qurrah al-Daghi
683

. Selain mereka Sultan bin 

Muhammad al-Sultan juga menerima pembayaran zakat oleh syarikat berteraskan konsep 

syakhsiyyah i‘tibariyyah. Menurut beliau harta syarikat perlu dikenakan zakat apabila 

mencukupi nisab jumlah harta tersebut sama ada syarikat tersebut berbentuk syarikat al-

asykhas ataupun syarikat al-amwal. Bahkan syarikat moden juga mempunyai kekuatan 

                                                           
674

  Sulayman al-Asyqar, Maqasid al-Mukallafin fi ma Yuta‘abbadu bihi Li Rab al-‘Alamin (Kuwayt: 

Maktabah al-Fal ah, 1981), 325. 

675
  „Abd al-Karim al-Diwan, 125 Mas’alah fi Qadaya al-Zakah al-Mu‘asirah (al-Riyad: Dar al-Fadilah, 

1418H), 16. 

676
  Ahmad al-Sadiq al-Basyir, “Zakat al-Syakhsiyyah al-I„tibariyyah,” Majallah Jami‘ah al-Quran al-Karim 

wa al-‘Ulum al-Islamiyyah 9, (2004), 205-206. 

677
  „Ali Ahmad al-Salus, Mawsu‘ah al-Qadaya al-Fiqhiyyah al-Mu‘asirah wa al-Iqtisad al-Islami (Doha: 

Dar al-Thaqafah, 2002), 512 

678
  Hussayn Hussayn Syahatah, Fiqh wa Muhasabah Zakat al-Syarikat, 18-19 

679
  Muhammad „Abd al-Maqsud Dawud, al-Ahkam al-Jilliyah fi Zakat al-Amwal al-‘Asriyyah, 34-35. 

680
  Muhammad „Abd al-Latif Salih al-Farfur, “Zakat al-Ashum fi al-Syarikat,” Majallah Majma‘  al-Fiqh al-

Islami 4, (1988), 590. 

681
  „Abd Allah bin Muhammad Nuri al-Dayrasyuwi, “Syarikat al-Musahamah; „Ala Man Tajib Zakatuha wa 

Kayfa Takhruj.” Majallah al-Buhuth al-Islamiyyah 98, (1434H), 252-253; „Abd Allah al-Dayrasyuwi, 

„Abd Allah Isma„il & Muhammad al-Dayrasyuwi, “Zakat Ashum al-Syarikat al-Mu„asirah,” Dirasah 

Iqtisadiyyah Islamiyyah 17, 1 (2009), 21. 

682
  Beliau berpendapat mewajibkan sama ada pada pemegang saham atau syarikat adalah sama, lihat; Rafiq 

Yunus al-Misri, Buhuth fi al-Zakat, 191. 

683
  „Ali al-Qurrah Daghi, “al-Tahqiq fi Zakat al-Ashum wa al-Syarikat: Dirasah Ta‟siliyyah Tafsiliyyah 

Muqaranah” (makalah, Nadwah Zakat al-Ashum wa al-Sanadiq al-Istithmariyyah, anjuran al-Hai‟ah al-

Islamiyyah al-„Alamiyyah li al-Iqtisad wa al-Tamwil, Hotel Inter, Riyad, 17 Jamadil Awal 1429H), 75. 

ekonomi sehingga prinsip perkembangan harta (al-nama’) terealisasi di dalamnya, oleh itu 

wajar syarikat tersebut dikenakan zakat
684

. 

Kenyataan tersebut dikuatkan dengan pendapat Syawqi Isma„il Syahatah yang 

menjelaskan bahawa syarikat dikehendaki mengeluarkan zakat seperti manusia biasa
685

. 

Walau bagaimanapun, terdapat juga intelektual semasa yang tidak bersetuju mengenai 

pembayaran zakat oleh syarikat alasan mereka adalah pemegang saham adalah pemilik 

sebenar harta tersebut (berasaskan konsep al-milk al-tam) oleh itu harta tersebut diwajibkan 

ke atas pemilikannya
686

. Namun, pembayaran zakat syarikat ini tidak menafikan konsep al-

milk al-tam kerana asasnya syarikat mempunyai pemilikan harta tersendiri dan zakat 

dibayar atas prinsip mencampurkan harta zakat yang dilaksanakan oleh syarikat dengan 

kapasitinya sebagai syakhsiyyah i‘tibariyyah
 687

. Kesimpulannya, syarikat mempunyai 

kuasa pemilikan yang tersendiri hingga layak untuk menunaikan zakat. 

Penerimaan mengenai zakat syarikat juga wujud di Malaysia. Menurut Mahmood 

Zuhdi
688

; 

Zakat korporat bermaksud zakat yang dipungut daripada institusi-institusi 

perniagaan atas kedudukannya sebagai entiti bukan manusia. Sifatnya bukan 

zakat perniagaan mereka yang melabur dalam badan korporat berkenaan, 

tetapi sebaliknya zakat badan korporat itu sendiri sebagai suatu entiti yang 

tersendiri. Dari segi dasar ia tidak melanggar apa-apa kehendak Syariah. 

Sementara dari segi pelaksanaannya pula ia boleh mengelak daripada 

  Sultan bin Muhammad al-Sultan, al-Zakah; Tatbiq Muhasabi al-Mu’asir (al-Riyad: Dar al-Marrikh, 

1986), 29. 

685
  Syawqi Isma„il Syahatah, Muhasabat Zakat al-Mal: ‘Ilman wa ‘Amalan (al-Qahirah: Dar al-Anjelo al-

Misriyyah, 1970), 92. 

686
  Al-Ghafili, Nawazil al-Zakah: Dirasah Fiqhiyyah Ta’siliyyah li Mustajaddati al-Zakat, 185-188. 

687
  Lajnah I„dad al-Manahij bi al-Jami„ah, Fiqh al-Nawazil (U.S.A: The American Open University, t.t.), 29-

31. 

688
  Mahmood Zuhdi Hj Abdul Majid, “Memperkasa Pengurusan Zakat di Wilayah Persekutuan” (makalah 

Seminar Perancangan Strategik 5 Tahun Majlis Agama Islam Wilayah Persekutuan (MAIWP), 6 

November 2009, 12. 

kesukaran menentukan nisbah pegangan orang Islam dalam syarikat 

berkenaan. 

 Rentetan daripada itu, syarikat boleh membayar zakat hartanya atas kapasitinya 

sendiri
689

. Lantaran itu, jika harta syarikat memenuhi syarat wajib zakat, adalah diwajibkan 

baginya untuk mengeluarkan zakat daripada harta tersebut. Selanjutnya perlu dijelaskan 

bahawa dalam sesuatu institusi terdapat dua jenis kelompok harta, iaitu harta pendeposit 

atau seumpamanya dan harta pemegang saham (yang juga dianggap sebagai harta sesuatu 

entiti). Oleh itu, dirumuskan bahawa institusi kewangan Islam membayar zakat bagi 

hartanya (merangkumi harta-harta pemegang saham) yang dicampur bersama atas satu 

pemilikan (iaitu milik syarikat)
690

 dan harta pendeposit berasaskan prinsip merangkumkan 

harta zakat. 

 Jika dilihat dalam amalan BIMB pada tahun 2014 dan sebelumnya ia membayar 

zakat daripada hartanya dan pendeposit. Ia menepati konsep yang telah dijelaskan ini. TH 

pula berdasarkan kenyataan-kenyataan yang diperolehi hanya membayar zakat daripada 

harta pendeposit
691

. Ini telah menimbulkan persoalan, TH membayar zakat bagi pihak 

pendeposit atas kapasitinya sebagai syakhsiyyah i‘tibariyyah jadi mengapa zakat tidak 

dibayar daripada pendapatan atau perniagaannya atas kapasiti yang sama. Asasnya TH 

didapati menjalani aktiviti pelaburan, memperolehi bahagian dividen daripada pelaburan 

harta pendeposit, mendapat hasil daripada sewa bangunan dan sebagainya. Oleh yang 

demikian, kesemua hasil pendapatan ini perlu dikeluarkan zakat oleh TH. 

                                                           
689

   Aznan Hasan, “Who Needs to Pay Zakat: A Focus on Legal Entities,” 36; Kawthar Abdul Fattah Al-Abji, 

Inimitability in Legislation of Zakah (Makkah: Intl. Commission on Scientific Signs in Qur‟an & Sunnah, 

t.t.), 31-32. 

  LZS, Panduan Zakat Perniagaan, 29. 

 Manakala MAA Takaful didapati membayar zakat atas hasil pendapatan yang 

diperolehi daripada aktiviti yang dilakukan. MAA Takaful membayar zakat hartanya 

berasaskan prinsip mencampurkan harta zakat. Akan tetapi MAA Takaful tidak membayar 

bagi pihak peserta. Perkara ini berikutan timbulnya isu antara hubungan peserta dengan 

institusi takaful dalam pembayaran zakat, ia akan dibahaskan dalam sub topik yang akan 

datang. 

6.2.2 Hubungan Institusi Kewangan Islam Dengan Individu dalam  

Pembayaran Zakat 

Dalam amalan institusi kewangan Islam, pihak institusi membayar zakat bagi pihak 

pendeposit dan pemegang saham. Jika merujuk kepada fatwa F002 dan F003 yang telah 

diputuskan juga menyatakan bahawa syarikat diwajibkan membayar zakat bagi pihak 

pendeposit atau ahli-ahlinya. Persoalan mengenai syakhsiyyah i‘tibariyyah masih lagi 

berbangkit, kerana institusi mempunyai kapasiti sendiri untuk membayar zakat bagi pihak 

orang lain
692

. Oleh kerana konsep syakhsiyyah i‘tibariyyah diterima maka tidak menjadi 

permasalahan jika institusi kewangan Islam bertindak membayar zakat bagi pihak orang 

lain. 

 Pada dasarnya pembayaran zakat bagi pihak pendeposit tidak boleh dilakukan atas 

asas khultah kerana wujud jurang antara harta pendeposit dengan harta syarikat susulan 

kontrak yang termeterai antara dua pihak tersebut. Pandangan ini berbeza dengan amalan 

yang dilakukan oleh BIMB (pada tahun 2014 dan sebelumnya) yang menganggap bahawa 

zakat harta pendeposit berasaskan prinsip khultah yang tidak memerlukan kepada kontrak 

                                                           
692

  Mohamad Zaki Razali, Mohd Zainoddin Mustaffa, Munirah Zakaria, Mahasin Saja & Siti Aishah 

Sokhibul Fadil, “Isu dan Cabaran Zakat Perniagaan: Kajian di Negeri Johor” (makalah International 

Conference on Masjid, Zakat and Waqf, 1-2 Disember 2014, Kuala Lumpur), 73-74. 

wakalah. Pembayaran zakat bagi pihak pendeposit boleh dilakukan berasaskan prinsip 

rangkuman harta zakat. Pembayaran zakat oleh institusi bagi pihak pendeposit, peserta atau 

ahli-ahlinya boleh dilakukan dengan syarat mendapat keizinan daripada pemilik harta 

tersebut. Pembayaran zakat ini adalah berasaskan kontrak wakalah
693

 yang mana institusi 

menjadi wakil untuk membayar zakat bagi pihak pemilik harta. 

 Namun keizinan kontrak wakalah tersebut mestilah jelas dan pemilik harta bersetuju 

untuk mewakilkan institusi untuk membayar zakat bagi pihaknya. Begitu juga pemilik harta 

mestilah mengizinkan institusi membayar zakat bagi pihaknya, jika keizinan dan kerelaan 

tidak berlaku ia boleh menyebabkan pembayaran zakat tersebut tidak sah dan terhenti. Ini 

berikutan kontrak wakalah yang dilakukan adalah bersifat ghayru lazim, bermakna kontrak 

tersebut boleh ditamatkan oleh sebelah pihak tanpa meminta persetujuan daripada pihak 

yang satu lagi
694

. Sekiranya tidak mendapat keizinan daripada pemilik harta pembayaran 

zakat tersebut tergolong dalam tasarruf fuduli yang boleh menjejaskan hukum pembayaran 

zakat yang dilakukan
695

. Perkara ini perlu dititik beratkan oleh institusi, pemegang saham, 

pendeposit dan ahli-ahli yang terlibat. 

 Selain itu, perlu diperincikan hubungan antara institusi kewangan Islam dengan 

pemegang saham dalam pembayaran zakat oleh syarikat. Harta syarikat dan harta 

pemegang saham dizakatkan berasaskan prinsip mencampurkan harta zakat (zakat al-

                                                           
693

   Wakalah adalah memberi kuasa untuk melakukan tasarruf atau aktiviti kepada orang lain, ia merangkumi 

aktiviti kewangan atau yang seumpamanya, ia hanya boleh dilakukan pada pekerjaan atau perbuatan yang 

boleh menerima perwakilan. Lihat: Rafiq Yunus al-Misri, Fiqh al-Mu‘amalat al-Maliyah (Dimasyq: Dar 

al-Qalam, 2005), 198. 

694
  „Abd al-Haq Humaisy & al-Hussayn Syawat, Fiqh al-‘Uqud al-Maliyyah („Amman: Dar al-Bayariq, 

2001), 25; Azila Ahmad Sarkawi, “Akad-Akad Muamalah dalam Fiqh: Satu Analisa,” Jurnal Syariah 6, 

(1998), 39. 

  Al-Kasani, Badai‘ al-Sanai‘ fi Tartib al-Syarai‘, 6: 569. 

khultah) dan pembayaran tersebut diandaikan dibawah pemilikan yang satu
696

. Di bawah 

prinsip ini semua harta tersebut dicampurkan tanpa melihat nisab setiap pemilik saham 

tersebut cukup atau tidak sebagaimana yang disebut dalam mazhab Syafi‟i
697

. 

 Atas asas tersebut pemegang saham tidak lagi perlu membayar zakat atas hartanya 

yang terdapat dalam institusi kewangan Islam. Kewajipan zakat tersebut telah dilaksanakan 

oleh syarikat tersebut
698

. Perlu difahami bahawa kewajipan zakat adalah pada harta 

tersebut, jika harta tersebut telah dizakatkan maka tidak ada lagi zakat pada harta yang 

sama. Sedangkan kewajipan individu adalah tanggungjawabnya menunaikan zakat atas 

harta tersebut. Kenyataan ini dapat difahami berasaskan beberapa penjelasan, antaranya: 

1- Klasifikasi ulama terhadap jenis zakat, iaitu zakat al-amwal dan zakat al-abdan. 

Zakat al-amwal adalah kewajipan zakat ke atas harta
699

 manakala zakat al-abdan 

(zakat fitrah) merupakan kewajipan zakat ke atas orang dan individu
700

. 

2- Pemerintah boleh mengambil harta bagi orang yang enggan untuk mengeluarkan 

zakat tanpa keizinannya (juga tanpa pemiliknya berniat untuk mengeluarkan 

zakat)
701

. Tindakan tersebut menyebabkan kewajipan zakat terhadap harta tersebut 

terangkat dan pemiliknya tidak lagi menanggung kewajipan zakat hartanya lagi. 

Begitu juga wali perlu mengeluarkan zakat bagi mereka yang belum baligh dan 

gila
702

. 

  Hussayn Hussayn Syahatah, “Muhasabah al-Zakat li al-Masarif al-Islami bayna al-Fikr wa al-Tatbiq” 

(makalah Nadwah al-Tatbiq al-Mu„asir li al-Zakat, 14-16 Disember 1998, Universiti al-Azhar), 2: 9. 

  Hassan Ibrahim, Asas Pengiraan Zakat Perniagaan, Penggajian dan Pendapatan Bebas, 4. 

  Hisam al-Din „Afanah, Yas’alunak ‘an al-Zakat (Baitul Maqdis: Lajnah Zakat al-Quds, 2007), 60. 

  Muhammad bin „Abd Allah al-Samiri, al-Mustaw’ab (Makkah: Maktabah al-Asadi, 2003), 1: 323.  

700
  Ibid., 1: 376. 

  Al-Muzani, Mukhtasar al-Muzani fi Furu‘ al-Syafi’iyyah, 68. 

3- Contohnya perbezaan ulama dalam kes zakat tanah yang disewakan, Imam Abu 

Hanifah dan Jumhur. Imam Abu Hanifah
703

 berpendapat bahawa zakat al-‘usyr 

adalah diwajibkan ke atas tanah yang mengeluarkan hasil bukan ke atas bijian 

ataupun hasil pertanian
704

, manakala jumhur pula berpendapat bahawa zakat al-

‘usyr hanya diwajibkan ke atas hasil tanaman bukan tanah yang mengeluarkan hasil 

tanaman itu
705

. Perbincangan seumpama ini tidak berlaku jika kewajipan zakat 

bukan ke atas harta. 

Walaupun hartanya boleh dikeluarkan oleh syarikat sebagai zakat yang 

membuatkan hartanya bersih (dari kewajipan zakat), sebagai pemilik harta tersebut dia 

(pemegang saham) juga perlu berniat untuk mengeluarkan zakat hartanya semasa 

menyerahkan wang sebagai modal (saham) kepada syarikatnya atau ketika zakat diserahkan 

kepada asnaf
706

. 

Mengenai pendeposit agar sukar untuk ditentukan. Ia perlu dilihat kontrak yang 

dilakukan ketika menyerahkan harta. Dengan melihat kontrak yang dilakukan dapat 

dipastikan pemilikan sempurna harta tersebut dan siapakah yang bertanggung jawab 

mengeluarkan zakat. Bagi TH, simpanan yang dilakukan pendeposit adalah berasaskan 

wadi’ah yad al-damanah
707

. Kontrak ini membolehkan TH menggunakan atau meminjam 

  Al-Kasani, Badai‘ al-Sanai‘ fi Tartib Syarai‘, 2: 499; Ibn al-Humam b,  Fath al-Qadir (Bayrut: Dar al-

Kutub al-„Ilmiyyah, 2003), 2: 256. 

704
  Al-Sarakhsi, Al-Mabsut, 3: 5. 

  Ibn Rusyd, Bidayah al- Mujtahid wa Nihayah al-Muqtasid (Bayrut : Dar al-Kutub al-„Ilmiyyah, 2009), 1: 

368 ; Yahya bin Syaraf al-Nawawi b, Al-Majmu’ Syarh al-Muhadhdhab (Jeddah : Maktabah al-Irsyad, 

1980), 5: 481. 

706
  Perbahasan ini akan dilanjutkan dalam perbincangan yang seterusnya. 

707
   Akad wadi‘ah adalah menyerahkan harta kepada pihak satu lagi untuk menjaganya. Al-Wadi‘ah boleh 

dikategorikan kepada dua iaitu wadi‘ah yad al-amanah dan wadi‘ah yad al-damanah. Wadi‘ah yad al-

amanah bermaksud penjaga harta hanya menjaga harta tersebut dengan tidak menggunakannya. 

Manakala wadi‘ah yad al-damanah membolehkan penjaga harta tersebut untuk menggunakannya atas 

sebarang tujuan seperti  diperniagakan. Keuntungan daripada perniagaan itu boleh menjadi milik penjaga 

harta tersebut menurut sebahagian ulama. Namun, penjaga perlu menyerah atau menggantikan dengan 

wang simpanan pendeposit bagi tujuan perniagaan, oleh itu sebarang keuntungan adalah 

milik TH. Manakala pembahagian keuntungan adalah atas dasar budi bicara TH. 

Berasaskan simpanan ini zakat perniagaan telah dibayar oleh TH bagi pihak pendeposit
708

.  

Dalam perbankan Islam seperti BIMB pula kontrak simpanan pendeposit dalam 

akaun simpanan dan akaun semasa adalah berasaskan kontrak wadi’ah. Berasaskan 

simpanan ini BIMB telah membayar zakat bagi pihak pendeposit. Manakala akaun 

pelaburan adalah berasaskan kontrak mudarabah dan BIMB jelas menyatakan akan 

membayar zakat bagi pihak pendeposit bagi akaun ini
709

. Produk yang ditawarkan oleh 

bank bagi akaun pelaburan ialah Akaun Pelaburan-i Am dan Akaun Pelaburan-i Sakinah. 

Begitu juga produk al-Awfar yang ditawarkan BIMB adalah berasaskan kontrak mudarabah 

dan zakat juga telah dibayar. 

MAA Takaful pula tidak ada hubungan yang langsung dengan peserta, kerana 

peserta menyumbang ke dalam dana takaful adalah berasaskan akad wakalah bi al-tabarru‘ 

(mewakilkan takaful untuk mendermakan harta). Oleh itu, harta yang terdapat dalam dana 

tabarru‘ bukannya milik peserta secara sempurna. Peserta mempunyai pemilikan bagi harta 

yang terdapat dalam PIA (personal investment account) sahaja. Berasaskan produk deposit 

tersebut dapat diringkaskan bahawa kontrak yang berlaku antara pendeposit dengan 

institusi kewangan Islam adalah wadi‘ah yad al-damanah, mudarabah dan tabarru‘. 

                                                                                                                                                                                 
jumlah yang sama pada pemilik harta jika tempoh penjagaan tamat. Lihat; Rafiq Yunus al-Misri, Fiqh al-

Mu‘amalat al-Maliyyah, 255; „Isa „Abduh, al-‘Uqud al-Syar’iyyah al-Hakimah li al-Mu‘amalat al-

Maliyah al-Mu’asirah (al-Qahirah: Dar al-I‟tisam, 1977), 122-124. 

708
  Tabung Haji, “Kelebihan Menyimpan di TH,” diakses dari http://www.tabunghaji.gov.my/kelebihan pada 

2 April 2015. 

709
  BIMB, “Akaun Pelaburan-I Am,” diakses dari 

http://www.bankislam.com.my/BM/Pages/GeneralInvestmentAccount-i.aspx?tabs=1  pada 2 april 2015. 

Univ
ers

ity
 of

 M
ala

ya

http://www.tabunghaji.gov.my/kelebihan
http://www.bankislam.com.my/BM/Pages/GeneralInvestmentAccount-i.aspx?tabs=1


231 

 

Berasaskan prinsip-prinsip kontrak tersebut jelas pemilikan yang sempurna bagi 

harta yang didepositkan adalah pendeposit kecuali bagi kontrak tabarru‘. Ini menunjukkan 

bahawa institusi kewangan Islam hanya berperanan sebagai penjaga harta dan yang 

menjalankan tugas untuk memperniagakan atau melaburkan harta tersebut. Justeru itu, yang 

bertanggungjawab mengeluarkan zakat bagi harta tersebut adalah pendeposit
710

. Institusi 

kewangan Islam hanya bertanggungjawab mengeluarkan zakat apabila memperolehi 

bahagiannya daripada keuntungan perniagaan atau hasil pelaburan yang dijalankan 

daripada wang deposit tersebut. Begitu juga zakat dikenakan daripada sebarang caj 

perkhidmatan institusi kewangan Islam yang dikenakan ke atas pendeposit. 

 

6.3 ASPEK SYARAT ZAKAT INSTITUSI KEWANGAN ISLAM 

Dalam aspek ini hanya beberapa isu atau syarat sahaja yang disentuh dan dianalisis. Syarat-

syarat ini penting dalam menjelaskan keabsahan amalan pembayaran zakat institusi 

kewangan Islam di Malaysia. Syarat yang disentuh dalam aspek ini adalah niat, keagamaan 

institusi dan kapasiti pemerintah dalam mewajibkan zakat. 

6.3.1 Niat Pembayaran Zakat 

Antara isu yang timbul dalam pembayaran zakat oleh institusi ialah niat pembayaran. Ini 

kerana hakikatnya institusi tidak mengeluar zakat perniagaan atas terma ‘arud al-tijarah 

keseluruhannya, namun mereka didapati mengeluarkan “zakat perniagaan”. Contohnya TH 

dan BIMB yang didapati membayar zakat perniagaan dan MAA Takaful yang didapati 

membayar zakat pendapatan. Walaupun asasnya tidak keseluruhan harta institusi tersebut 

  Kerana ia pemilik sempurna harta deposit tersebut. Lihat; Sa‟id bin „Ali al-Qahtani, al-Zakat fi al-Islam fi 

Daw’ al-Kitab wa al-Sunnah (al-Qasb: Markaz al-Da‟wah wa al-Irsyad, 1431H), 45.  

merupakan harta perniagaan (‘arud al-tijarah) dan tidak semestinya merupakan harta 

pendapatan (mal al-mustafad). Jadi, adakah zakat yang dikeluarkan bertepatan dengan fiqh 

zakat. Asasnya setiap urusan perlu disertai dengan niat, berasaskan sabda Nabi SAW; 

 
Maksudnya: Sesungguhnya setiap amalan itu tergantung pada niatnya, dan 

sesungguhnya bagi setiap seseorang itu apa yang diniatkannya, maka barang 

siapa yang hijrahnya kepada Allah dan Rasul-Nya maka hijrahnya itu 

kepada Allah dan Rasul-Nya, dan barang siapa yang hijrahnya kepada dunia 

atau perempuan yang dikahwininya maka hijrah itu adalah kepada apa yang 

dihijrahkannya
711

 

Intipati utama niat dalam setiap urusan adalah untuk membezakan sesuatu ibadah 

dengan adat dan membezakan sesuatu yang wajib dengan sunat
712

. Begitu juga halnya yang 

berlaku dalam pembayaran zakat. Menurut jumhur ulama niat wajib dalam pembayaran 

zakat
713

. Lantaran itu hendaklah seseorang meniatkan ketika membayar zakat seperti ini 

adalah zakat, ini adalah sedekah yang wajib atau ini adalah sedekah harta aku yang 

diwajibkan
714

. Ia adalah untuk membezakan antara sedekah sunat dengan sedekah wajib 

yakni zakat. 

 Asasnya, cukup bagi seseorang itu mengeluarkan zakat berniat secara mutlak (ini 

adalah zakat harta aku) tanpa mengkhususkan niatnya kepada jenis-jenis zakat (ini adalah 

                                                           
711

  Hadis riwayat al-Bukhari, Kitab Bad‟ al-Wahy, Bab Kayfa Kana Bad‟ al-Wahy ila Rasulillah, no. Hadis 1 

dan Muslim, Kitab al-Imarah, Bab Qawluhu Salallahu „alaihi Wasallam “Innama al-A„mal bi al-Niyah” 

wa Annahu Yadkhulu fi al-Ghazw wa Ghayrihi min al-A„mal, no. Hadis 1907. Lihat; al-Bukhari, Sahih 

al-Bukhari, 7; Muslim, Sahih Muslim, 3: 1515-1516. 

712
  Ibn Rejab al-Hanbali, Jami‘ al-‘Ulum wa al-Hikam (al-Dimam: Dar Ibn al-Jawzi, 1423H), 24-25. 

713
  Hasan „Ali Kurkuli, “Masarif al-Zakah fi al-Islam,” 49; „Abd al-Karim Zaydan, al-Mufassal fi Ahkam al-

Mar’ah Wa Bayt al-Muslim fi Syari‘ah al-Islam, 1: 453. 

714
  „Abd al-Qadir bin „Umar al-Syaybani, Nayl al-Marib bi Syarh Dalil al-Talib (Kuwayt: Maktabah al-

Falah, 1983), 1: 261; Zakariya al-Ansari b, Fath al-Wahhab bi Syarh Minhaj al-Tullab (Bayrut: Dar al-

Ma„rifah, t.t.), 1: 116. 

zakat binatang ternakan aku)
715

. Timbul persoalan jika seseorang mengeluarkan zakat 

dengan mengkhususkannya kepada jenis zakat tertentu, namun ternyata salah adakah ia 

memberi kesan kepada kesahan zakat yang dibayar. Persoalan ini telah dijelaskan di dalam 

perbahasan al-qawa‘id al-fiqhiyyah di bawah perbahasan al-umur bi maqasidiha dalam sub 

perbincangannya tentang “apa-apa yang disyaratkan niat secara mutlak sekiranya ia 

menentukan juga dan tersalah maka kesalahan tersebut tidak mendatangkan kesan 

kepadanya”
716

. Oleh itu, sekiranya seseorang menentukan niat zakatnya kepada harta 

tertentu namun ia tersalah, kesalahan itu tidak memberi kesan kepada zakatnya itu
717

. 

Tambahan pula zakat perniagaan yang menjadi amalan kewangan Islam adalah 

merujuk kepada zakat aktiviti perniagaan yang dilakukan, dan aktiviti perniagaan yang 

dimaksudkan adalah menurut kefahaman sekarang bukan merujuk ‘arud al-tijarah. Oleh 

itu, harta yang dikeluarkan oleh institusi kewangan Islam atas dakwaan zakat perniagaan 

dikira sebagai zakat. Kerana dakwaan tersebut dianggap merujuk kepada aktiviti bukannya 

jenis harta zakat. 

Selain itu, jika dilihat dalam amalan institusi kewangan Islam yang membayar bagi 

pihak pendeposit atau selainnya juga wujud isu niat. Dalam situasi ini perlu diperhatikan 

niat wakalah dan niat membayar zakat bagi harta tersebut. Antara situasi niat permbayaran 

zakat melalui wakil adalah seperti berikut
718

: 

  Muhammad Sidqi bin Ahmad al-Burnu, al-Wajiz fi Idah Qawa‘id al-Fiqh al-Kulliyah (Bayrut: Muasasah 

al-Risalah, 1996), 128-129. 

716
  Jalal al-Din al-Suyuti, al-Asybah wa al-Nazair (al-Riyad: Maktabah Nizar Mustafa al-Baz, 1997), 1: 34. 

717
  Salih bin Ghanim al-Sadlan, al-Qawa‘id al-Fiqhiyyah al-Kubra wa ma Tafarra‘u ‘Anha (al-Riyad: Dar 

Belensiyah, 1417H), 62-63;  Muhammad Sidqi bin Ahmad al-Burnu, al-Wajiz fi Idah Qawa‘id al-Fiqh 

al-Kulliyah, 129. 

718
  Muhammad Imran Ahsraf Usmani & Bilal Ahmad Qazi, Guide to Zakah; Understanding and Calculation 

(Karachi: Meezan Bank, 2010), 21. 

1- Jika pembayar zakat (atau pemilik harta) menyerahkan sejumlah harta zakat kepada 

wakil untuk diserahkan kepada golongan yang berhak. Pemilik harta tersebut telah 

berniat zakat ketika menyerahkan zakat tersebut kepada wakil. Sekiranya wakil 

tidak berniat sedemikian ketika menyerahkkanya kepada orang yang berhak, zakat 

tersebut adalah dikira. Ia berikutan niat zakat adalah diwajibkan ke atas pembayar 

zakat bukan wakil
719

. 

2- Seseorang mengeluarkan zakat bagi harta orang yang lain tanpa keizinan tuannya. 

Kemudian tuan harta tersebut mengizinkan pembayaran zakat tersebut, ia tertakluk 

kepada dua keadaan. Jika harta tersebut masih ada pada tangan penerima maka 

zakat tersebut adalah dikira, namun jika harta tersebut sudah tiada  (digunakan) 

maka pemberian tersebut dianggap sebagai sedekah yang sunat. 

3- Seseorang menyerahkan sejumlah wang untuk pembahagian sumbangan kebajikan. 

Pengagihan sumbangan tersebut diutamakan kepada golongan asnaf. Oleh itu, 

pemilik harta tersebut meniatkan harta tersebut sebagai zakah jika hartanya 

diserahkan kepada orang miskin.  Jika berlaku, zakat tersebut dikira. 

Lantaran itu, zakat wajib dikeluarkan beserta dengan niat, dan niat zakat tersebut 

mestilah daripada tuan harta tersebut. Tidak dikira zakat seseorang mengeluarkan zakat 

daripada harta orang lain tanpa keizinan dan niat tuan harta tersebut
720

. Ia dikecualikan 

dalam keadaan tertentu seperti wali dan pemerintah yang mengambil hartanya untuk 

                                                           
719

  „Abd al-Wahid bin Isma‟il al-Ruwayni, Bahr al-Madhhab fi Furu’ Madhhab al-Imam al-Syafi’i (Bayrut: 

Dar al-Ihya‟ al-Turath al-„Arabi, 2002), 4: 92. 

720
   Muhammad bin Ibrahim al-Tuwayjiri, Mawsu‘ah al-Fiqh al-Islami (al-Riyad: Bayt al-Afkar al-

Dauliyyah, 2009), 3: 67. 

dizakatkan, maka zakat tersebut dikira
721

. Walau bagaimanapun al-Awza„i berpendapat 

bahawa pembayaran zakat adalah sah walaupun tanpa disertai dengan niat
722

. 

Persoalan lain yang timbul adalah bagaimana menentukan niat zakat sesebuah 

institusi. Sebenarnya persoalan ini berkait rapat dengan kuasa pemerintah dalam 

mewajibkan zakat. Apabila pemerintah mewajibkan zakat dikutip pada sesebuah syarikat 

maka niat boleh disandarkan kepada pemerintah. Bermakna, niat pemerintah atau orang 

yang dilantiknya boleh mengambil tempat pemilik harta
723

. Ataupun niat boleh diambil kira 

ketika zakat diserah oleh wakil atau orang yang bertanggungjawab menyerahkan zakat ke 

pusat zakat atau kepada asnaf. 

6.3.2 Syarikat Islam dan Bukan Islam 

Asasnya perkongsian (syarikat) antara orang Islam dan orang bukan Islam diperselisihkan 

hukumnya. Terdapat tiga pendapat dalam masalah ini, pendapat pertama ia diharuskan
724

 

berasaskan riwayat Rasulullah menggadaikan baju besinya kepada seorang yahudi dan 

hujah-hujah lain. Pendapat kedua, perkongsian tersebut hukumnya adalah makruh
725

 

bersandarkan kepada athar Ibn „Abbas dan kerana terdapatnya unsur-unsur syubhat. 

Pendapat ketiga, hukum perkongsian antara orang muslim dan kafir adalah haram kerana 

                                                           
721

  Al-Muzani, Mukhtasar al-Muzani fi Furu‘ al-Syafi‘iyyah, 68. 

722
  „Abd al-Wahhab bin „Ali al-Baghdadi, ‘Uyun al-Masa’il (Bayrut: Dar Ibn Hazm, 2009), 178 

723
   „Abd Allah bin Muhammad Nuri al-Dayrasyuwi, “Syarikat al-Musahamah; „Ala Man Tajib Zakatuha wa 

Kayfa Takhruj.” 264. 

724
  Pendapat ini didokong oleh Abu Yusuf, Fuqaha‟ Maliki, Hanbali dan Zahiri. Namun fuqaha‟ Maliki 

mengharuskan dengan syarat orang muslim tersebut sama hadir dalam setiap transaksi yang dilakukan 

oleh orang kafir tersebut. Manakala fuqaha‟ Hanbali mengharuskan dengan syarat orang kafir tersebut 

adalah ahl al-kitab dan yang melakukan setiap urusan jual beli adalah orang Islam. Badr al-Din al-„Ayni, 

al-Binayah fi Syarh al-Hidayah (Bayrut” Dar al-Kutub al-„Ilmiyyah, 2000), 7: 378-379; al-Hattab, 

Mawahib al-Jalil li Syarh Mukhtasar Khalil, 7: 66-67; Ibn al-Qayyim al-Jawziyyah, Ahkam Ahl al-

Dhimmah (al-Dimam: Ramadi li al-Nasyr, 1997), 1: 555-556. 

725
  Pendapat ini dikemukakan oleh fuqaha‟ syafi‟iyyah lihat; al-Ramli, Nihayat al-Muhtaj ila Syarh al-

Minhaj, 5: 6. 

hak tasarruf kedua-duanya adalah berbeza yang memungkinkan orang kafir tersebut 

melakukan transaksi kepada perkara yang diharamkan
726

. 

 Di Malaysia perkongsian antara orang Islam dan orang kafir telah diamalkan, sama 

ada perkongsian biasa ataupun perkongsian dalam syarikat atau institusi. Ini berikutan 

wujudnya ruang dalam perbahasan ulama yang mengharuskan (atau setidaknya 

memakruhkan) perkongsian antara orang Islam dan orang kafir
727

. Perkongsian ini dasarnya 

memberi impak kepada penentuan zakat kepada institusi. Impak tersebut dapat dilihat 

daripada dua sudut, iaitu; bagaimana ingin menentukan syarat Islam bagi sesebuah institusi 

jika konsep syakhsiyyah i’tibariyyah diterima dan apakah bahagian milik orang kafir juga 

dikira dalam taksiran zakat. 

 Keadaan tersebut berikutan keputusan fatwa F005, F008, F009 dan F010 

menyimpulkan bahawa zakat dikenakan ke atas bahagian milik orang Islam sahaja, 

manakala syarikat atau kaunter yang menjalankan aktiviti berlandaskan syarak dikenakan 

zakat walaupun syarikat induknya bukan Islam. Memetik keputusan MJFMKBHEUIM 

mengenai zakat ke atas syarikat yang induknya di miliki oleh orang bukan islam (F010) 

adalah seperti berikut
728

: 

Semua perbankan Islam yang menjalankan pengurusan perniagaan 

berlandaskan syarak wajib mengeluarkan zakat begitu juga semua kaunter 

yang menjalankan perniagaan berlandaskan syarak yang induknya bukan 

Islam 

 

                                                           
726

  Al-Musili, al-Ikhtiayr li al-Ta’lil al-Mukhtar, 2: 441. 

727
  Shamsiah Mohamad, “Hukum Perkongsian (Syarikat) Antara Muslim dan Non-Muslim,” Jurnal Syariah 

8, 1(2000), 17-19. 

728
   JAKIM, “Zakat Ke Atas Bank-Bank Dan Syarikat-Syarikat Perniagaan Yang Berlandaskan Syariah Yang 

Syarikat Induknya Di Miliki Oleh Orang Bukan Islam,” diakses dari http://www.e-fatwa.gov.my/fatwa-

kebangsaan/zakat-ke-atas-bank-bank-dan-syarikat-syarikat-perniagaan-yang-berlandaskan-syariah- pada 

8 Jun 2015. 

Tun Abdul Hamid Mohamad bekas ketua hakim negara telah menimbulkan 

beberapa persoalan berkenaan fatwa-fatwa seumpama ini, antaranya; 

1- Adakah konsep legal entity terpakai kepada institusi-institusi tersebut sehingga ia 

wajib dikenakan zakat?
729

. 

2- Apakah yang menentukan sesuatu institusi itu Islam ataupun tidak?
730

. 

3- Adakah syarikat membayar zakat untuk dirinya sendiri ataupun syarikat hanya 

membayar bagi pihak pemegang saham ataupun pemiliknya?
731

  

Mengenai persoalan legal entity dan kewajipan zakat telah dijelaskan di dalam 

perbincangan sebelum ini. Menyentuh berkenaan orang bukan Islam, ulama berpendapat 

bahawa mereka tidak diwajibkan untuk membayar zakat
732

, namun dikecualikan dalam kes 

‘usyur (zakat atas tanah pertanian) bagi orang bukan Islam (merchants) yang menetap 

dalam negara Islam ataupun diluar negara Islam yang membeli tanah „usyr dalam negara 

Islam
733

. Pengecualian juga dibuat kepada suku kristian daripada bani taghlib yang 

membayar zakat khalifah Umar al-Khattab dengan bayaran dua kali ganda berbanding nilai 

zakat sebenar
734

. 

                                                           
729

  Tun Abdul Hamid Mohamad, Obligation of Companies to Pay Zakat, 490. 

730
  Tun Abdul Hamid Mohamad & Dr. Adnan Trakic, “Critical Appraisal of The Companies‟ Obligations to 

Pay Zakat in The Malaysian Context,” International Company and Comercial Law Review 10, (2013) h. 

379. 

731
  Ibid, 378. 

732
  Farishta G. de Zayas, The Law and Institution of Zakat (Kuala Lumpur: The Other Press, 2008), 271. 

733
  Pendapat ini merupakan pendapat Muhammad bin Hasan al-Syaybani, lihat; Ibn Nujaym b, Bahr al-Ra’iq 

Syarh Kanz al-Daqa’iq (Bayrut: Dar al-Kutub al-„Ilmiyyah, 1997), 2: 416. 

734
  Al-Bayhaqi, al-Sunan al-Kubra, 9: 362-363; Ibn al-Qayyim, Ahkam Ahl al-Dhimmah, 1: 209-210; 

Muhammad bin Bahadur al-Zarkasyi, Khabaya al-Zawaya (Bayrut; Dar al-Kutub al-„Ilmiyyah, 1996), 

78. 

 Berbalik kepada persoalan apakah yang menentukan sesuatu institusi tersebut Islam. 

Jika memetik kenyataan Aznan Hasan
735

; 

Sungguhpun konsep entiti undang-undang ini diterima dalam penubuhan 

sesebuah syarikat korporat, namun dari sudut kewajipan mengeluarkan 

zakat, konsep ini tidak diterima secara menyeluruh. Sungguhpun entiti 

tersebut menjalankan perniagaan berlandaskan syariah, kewajipan 

mengeluarkan zakat hanya diwajibkan atas pemilik yang beragama Islam 

sahaja. 

Begitu juga dalam keputusan fatwa zakat ke atas syarikat (F005) telah meletakkan 

syarat Islam kepada pemilik syarikat yang hendak dikenakan zakat. Kepetusan fatwa 

tersebut adalah seperti berikut (rujuk lampiran 6); 

Muzakarah telah memutuskan bahawa syarikat perniagaan adalah 

diwajibkan zakat apabila mencukupi syarat-syarat seperti berikut: 

1- Perniagaan yang dimiliki oleh orang islam. 

2- Perniagaan yang dimiliki oleh orang islam yang merdeka. 

3- Sempurna milik. 

4- Cukup nisab. 

5- Cukup haul ( genap setahun qamariah/ 354.3hari) 

6- Kadar zakat ke atas syarikat tersebut adalah 2.5%. 
 

Yang menjadi tanda tanya adakah syarikat tersebut mengeluarkan zakat bagi pihak 

pemilik atau ia mengeluarkan zakat atas kapasitinya tersendiri. Jika ia diwajibkan zakat atas 

kapasitinya sendiri mengapa diletakkan syarat perniagaan yang dimiliki oleh orang Islam 

seolah-olah agama pemilik menjadi tanda aras untuk menentukan syarikat tersebut Islam 

atau tidak. Tambahan pula keputusan fatwa F005 ini sedikit bercanggah dengan keputusan 

F010 yang menjelaskan bahawa tanda aras untuk mengenakan zakat bagi sesuatu syarikat 

adalah jenis perniagaan yang dilakukan. 

                                                           
735

  Aznan Hasan, “Isu-Isu Syariah Dalam Kwajipan Menunaikan Zakat ke Atas Entiti Korporat,” Jurnal 

Muamalat 4, (2011), 220. 

Perkara ini dapat dibahagikan kepada dua perkara yang perlu dikenalpasti iaitu; 

adakah kewajipan zakat tersebut berasaskan konsep entiti perundangan (legal entity) atau 

syarikat hanya membayar bagi pihak pemegang saham, pemilik ataupun pendeposit. Kajian 

ini cenderung menyatakan konsep entiti perundangan atau syakhsiyyah i‘tibariyyah menjadi 

asas keputusan pembayaran zakat ke atas institusi kewangan Islam (umumnya syarikat). 

Oleh itu, untuk menentukan “syarat Islam” dalam institusi kewangan Islam, kajian melihat 

dari perspektif yang berbeza. 

Penentu sebuah institusi itu Islam atau tidak boleh dikaitkan dengan penentu 

sesebuah negara Islam
736

. Menurut pendapat Abu Yusuf dan Muhammad bin Hasan negara 

Islam (dar al-Islam) adalah negara yang disandarkan kepada Islam kerana menonjolnya 

Islam pada negara tersebut, mereka menyebut
737

: 

Negara Islam dan negara kufr adalah mengaitkan atau menyandarkan negara 

kepada Islam atau kepada kekufuran, sandaran negara kepada Islam atau 

kufur adalah berasaskan menonjolnya (zahirnya) Islam atau kekufuran 

dalam negara tersebut. 

Abu Hanifah juga menegaskan bahawa sesebuah negara yang menzahirkan hukum 

Islam disebut sebagai negara Islam. Bahkan sesebuah negara tersebut tidak akan berubah 

menjadi negara kufur kecuali dengan tiga syarat iaitu
738

: 

1. Zahirnya hukum kafir di dalamnya. 

                                                           
736

  Dalam undang-undang sivil juga menganggap negara merupakan syarikat (corporation), lihat; John W. 

Salmond, Jurisprudence, 272. Selain itu negara juga merupakan legal entity, lihat; Thomas Fleiner & 

Lidija R. Basta Fleiner, Constitutional Democracy in a Multicultural and Globalised World (Heidelberg: 

Springer, 2009), 267-268. 

737
   Wizarah al-Awqaf wa al-Syu‟un al-Islamiyyah, al-Mawsu‘ah al-Fiqhiyyah (Kuwayt: Wizarah al-Awqaf 

wa al-Syu‟un al-Islamiyyah, 1990), 20:202. 

738
  Al-Kasani, Badai‘ al-Sanai‘ fi Tartib al-Syarai‘, 9: 519; Mohd Izhar Ariff, Ezad Azraai, Mohamad 

Zulfazdlee, Mohd al-Adid & Salmy Edawati, “Penentuan Ciri Negara Islam Menurut Pemikiran Empat 

Mazhab Fiqah,” Jurnal Hadhari 4: 2 (2012), 96. 

2. Ianya terletak bersebelahan dengan negara kafir (iaitu tidak mempunyai 

perhubungan dengan dengan negara Islam) 

3. Tiada seorang orang Islam atau zimmi yang hidup dalam keadaan aman 

(dalam negara tersebut) sebagaimana yang dikecapi orang-orang Islam 

sebelumnya. 

Abu Hanifah juga meletakkan tanda aras bahawa sesebuah negara itu tidak 

disandarkan kepada zat atau ‘ayn Islam dan kufur, akan tetapi ia merujuk kepada perasaan 

aman dan takut. Al-Kasani menghuraikan kenyataan Abu Hanifah ini bahawa jika perasaan 

aman bagi orang Islam dan perasaan takut bagi orang kafir di dalamnya maka ia sebuah 

negara Islam, namun jika sebaliknya ketakutan bagi orang Islam dan keamanan bagi orang 

kafir di dalam negara tersebut, maka ia adalah negara kufur.
739

 

Manakala dalam mazhab Syafi„i pula mentakrifkan negara Islam sebagai: sebuah 

negara yang telah dikuasai oleh umat Islam seperti Baghdad, Kufah dan Basrah, atau 

sebuah negara yang rakyatnya telah memeluk agama Islam seperti Madinah dan Yaman, 

ataupun sebuah negara kafir yang telah dibuka oleh umat Islam secara al-sulh
740

. Manakala 

golongan bukan Islam yang mendiami di negara tersebut boleh terus menetap dengan 

bersyarat serta perlu menjelaskan bayaran al-jizyah
741

. Negara Islam juga ditakrifkan 

sebagai negara yang berada di bawah pengusaan raja Islam walaupun di dalamnya (negara) 

tidak ada seorang pun orang Islam
742

. 

                                                           
739

  Al-Kasani, Badai’ al-Sanai’ fi Tartib al-Syarai’, 9: 519 

740
  Al-Nawawi, Rawdah al-Talibin, 4: 500. 

741
  „Abd al-„Aziz Mabruk al-Ahmadi, Ikhtilaf al-Darayn wa Atharuhu fi Ahkam al-Syari‘ah al-Islamiyyah 

(al-Madinah: al-Jami„ah al-Islamiyyah, 2004), 1: 145. 

742
 . Ibid., 1: 119. 

Oleh itu dapat disimpulkan bahawa negara Islam dapat ditentukan melalui beberapa 

kriteria antaranya; melalui perlaksanaan hukum Islam, majoriti penduduk Islam, diperintah 

oleh orang Islam, tanah yang dikuasai oleh umat Islam dan perasaan aman dan tenteram 

umat Islam menetap disesebuah negara
743

. Keadaan ini juga boleh diqiyaskan kepada 

Islamnya sesebuah institusi. Dengan mengambilkira beberapa kriteria yang digariskan 

tersebut sesebuah institusi boleh diklasifikasikan sebagai institusi Islam. Untuk 

menjadikannya lebih jelas, berikut adalah beberapa kriteria untuk menentukan sesebuah 

institusi tersebut institusi Islam ataupun tidak; 

1- Pemiliknya beragama Islam 

2- Majoriti pemegang saham institusi tersebut beragama Islam. 

3- Menjalankan aktiviti berlandaskan syariah dan bertepatan dengan prinsip-

prinsip Islam. 

4- Memberi keyakinan dan keamanan bagi pendeposit atau pelanggan untuk 

menggunakan perkhidmatan atau produk yang ditawarkan yang bersandarkan 

syariah. 

Sekiranya sesebuah institusi tersebut memenuhi sekurang-kurangnya salah satu 

daripada kriteria satu dan dua, ia boleh dipertimbangkan untuk dikelaskan sebagai institusi 

Islam justeru diwajibkan untuk membayar zakat. Jika kaedah ini dipertimbangkan, TH, 

BIMB dan MAA Takaful merupakan syarikat Islam yang layak mengeluarkan zakat. 

Melihat keislaman pemilik atau pemegang saham tidak bermakna kewajipan zakat tertakluk 

ke atas individu. Ia hanya menjadi syarat atau penanda aras untuk menentukan status 

keislaman sesebuah institusi. 

                                                           
743

  Mohd Izhar Ariff, Ezad Azraai, Mohamad Zulfazdlee, Mohd al-Adid & Salmy Edawati, “Penentuan Ciri 

Negara Islam Menurut Pemikiran Empat Mazhab Fiqah,” 99-100. 

6.3.3 Peranan Pemerintah Dalam Kutipan Zakat Institusi Kewangan Islam 

Dalam membahaskan mengenai zakat institusi kewangan Islam, kecenderungan untuk 

mewajibkan zakat syarikat adalah tertakluk kepada arahan pemerintah. Jika pemerintah 

mewajibkan atau membuat undang-undang supaya zakat dikutip daripada institusi 

kewangan Islam, maka ia perlu mengeluarkan zakat. Justeru, sejauh mana kapasiti 

pemerintah dalam keadaan ini. 

 Pemerintah sememangnya mempunyai tanggung jawab dalam melaksanakan 

kutipan zakat dan membahagikannya kepada golongan asnaf. Tugas dan tanggungjawab 

seumpama ini tidak diragui lagi selaras dengan firman Allah SWT; 

                   

                  

Surah al-Hajj 22: 41 

Maksudnya: Iaitu mereka (umat Islam) yang jika Kami berikan mereka 

kekuasan memerintah di bumi nescaya mereka mendirikan sembahyang den 

memberi memberi zakat, dan mereka menyuruh berbuat kebaikan serta 

melarang dari melakukan kejahatan dan perkara yang mungkar. Dan 

(ingatlah) bagi Allah jualah kesudahan segala urusan. 

Mengenai pengertian “orang-orang yang jika Kami teguhkan kedudukan mereka”, 

menurut Ibn Abi Najih ia merujuk kepada pemerintah, al-Dahhak juga berpendapat 

sedemikian dengan menyatakan bahawa ayat tersebut menyenaraikan syarat-syarat yang 

digariskan Allah kepada sesiapa yang diberi kekuasaan untuk memerintah
744

. Oleh itu bagi 

mereka yang diberi kekuasaan memerintah perlulah menjalankan empat tanggungjawab dan 

                                                           
744

  Muhammad bin Ahmad al-Qurtubi, al-Jami’ li Ahkam al-Quran (Bayrut: Muasasah al-Risalah, 2006), 

14: 413; Muhammad Syukri Ahmad al-Zawini, Tafsir al-Dahhak (al-Qahirah: Dar al-Salam, 1999), 2: 

592. 

amanah tersebut iaitu, mendirikan solat, menunaikan zakat, menyuruh berbuat kebaikan 

dan mencegah kemungkaran
745

. 

Pemerintah juga ditugaskan untuk mengutip zakat daripada umat Islam walaupun 

secara paksa. Pekara ini dapat difahami daripada hadis Nabi SAW yang bermaksud; 

Barang siapa memberikan (zakat)nya, dengan mengharap pahala (dari 

Allah), maka baginya pahalanya, dan barang siapa menolaknya maka 

sesungguhnya kami, mengambilnya dan separuh hartanya sebagai kewajiban 

dari kewajiban Tuhan kami, tidak halal bagi keluarga Muhammad sama 

sekali dari zakat itu
746

 

Menurut al-Mawardi terdapat sepuluh tugas-tugas Imam atau pemerintah. Di dalam 

10 tugas tersebut tersenarai salah satunya tugas pemerintah terhadap kutipan zakat. 

Tugasnya adalah mengambil fay’ dan sedekah selaras dengan apa yang diwajibkan secara 

nas mahupun ijtihad tanpa rasa takut dan paksa
747

: 

Imam bertanggungjawab untuk memungut sedekah ataupun zakat sesuai dengan 

syariat dan ijtihad yang dilakukan seperti mana yang disebut oleh al-Mawardi. Ia secara 

langsung telah membuka ruang yang luas untuk para pemerintah mencari jalan yang terbaik 

untuk memungut zakat dengan jalan ijtihad. Selagi mana prinsip-prinsip dasar syariah dan 

keadilan tidak dilanggar.  

Tambahan pula terdapat satu kaedah fiqh (al-qawa’id al-fiqhiyyah) yang 

menjelaskan bahawa tindakan dan keputusan pemerintah adalah berteraskan maslahah, 

iaitu; 

                                                           
745

  Muhammad al-Razi, Mafatih al-Ghayb (Bayrut: Dar al-Fikr, 1981), 23: 42. 

746
  Hadis riwayat Ahmad, no. Hadis, 19901 dan al-Nasa‟i, Kitab al-Zakah, Bab „Uqubah Mani„ al-Zakah, no. 

Hadis 2444. Lihat Ahmad bin Muhammad bin Hanbal, al-Musnad (al-Qahirah: Dar al-Hadith, 1995), 15: 

102; al-Nasa‟i, Sunan al-Nasa’i, 380. 

747
  „Ali bin Muhammad al-Mawardi b, al-Ahkam al-Sultaniyyah wa al-Walayat al-Diniyyah (Misr: Mustafa 

al-Babi al-Halabi, 1973), 15-16; Imam al-Mawardi, Al-Ahkam as-Sulthaniyyah; Prinsio-prinsip 

Penyelenggaraan Negara Islam, Fadhli Bahri, Lc. terj. (Jakarta: Darul Falah, 2000), 23-25. 

Maksudnya:.Perbuatan pemerintah ke atas rakyat adalah tertakluk kepada 

kemaslahatan
748

. 

Kaedah fiqh ini adalah bersandarkan athar yang diriwayatkan daripada al-Barra‟ bin 

„Azib bahawa  „Umar r.a berkata: Sesungguhnya aku meletakkan diriku dalam pengurusan 

menjaga harta Allah sama seperti penjaga harta anak yatim, sekiranya aku berhajat padanya 

aku akan mengambil harta tersebut, sekiranya aku senang aku pulangkan harta tersebut, 

maka sekiranya aku telah kaya aku akan berhenti
749

. 

Sekiranya perbuatan mengutip zakat itu dari sumber-sumber yang masih menjadi 

khilaf dikalangan ulama telah diputuskan oleh pemerintah adalah demi kemaslahatan 

rakyat, maka pemerintah berhak untuk melakukan perkara tersebut. Namun, perlulah 

dijelaskan bahawa dalam pembahagian zakat pemerintah perlulah adil dan haram baginya 

untuk menggunakan harta zakat secara berlebihan
750

. 

Pemerintah mempunyai kuasa dalam menjaga dan menggunakan harta zakat atas 

alasan maslahah, hajat dan darurah. Perkara ini dapat dibuktikan dalam perbahasan fiqh 

seperti dalam meluaskan saham asnaf fi sabilillah. Contohnya al-Razi menaqalkan saham fi 

sabilillah boleh diluaskan kepada segala bentuk kebaikan, termasuklah membina kubu, 

mengimarahkan masjid, membina kilang-kilang dan sebagainya yang boleh mendatangkan 

manfaat kepada orang Islam
751

. Perluasan saham fi sabilillah ini dapat dilakukan 

berasaskan ijtihad pemerintah. 

                                                           
748

  Jalal al-Din al-Suyuti, al-Asybah wa al-Naza’ir fi Qawa‘id wa Furu‘ Fiqh al-Syafi‘iyyah (Bayrut: 

Mu‟asasah al-Kutub al-Thaqafiah, t.t.), 158. 

749
  Ibn Abi Syaybah b, al-Musannaf (al-Riyad: Maktabah al-Rusyd, 2004), 11: 330. 

750
   Zainuddin bin Ibrahim bin Nujaym, al-Asybah wa al-Naza’ir ‘ala Madhahib Abi Hanifah al-Nu‘man 

(Bayrut: Dar al-Kutub al-„Ilmiyyah, 1999), 371. 

751
  Muhammad al-Razi, Mafatih al-Ghayb, 16: 115. 

Selain itu pemerintah juga dibolehkan melewatkan pembahagian zakat kepada haul 

kedua berasaskan ijtihad yang dilakukannya
752

. Pemerintah juga boleh menjualkan harta 

zakat di tempat ia dipungut dan dibeli semula di tempat zakat tersebut ingin dipindahkan 

sekiranya ia mendatangkan maslahah
753

. Hakikatnya banyak isu-isu atau keadaan dalam 

pengurusan zakat diserahkan kepada pemerintah khususnya dalam pungutan zakat seperti 

seperti mengambil zakat secara paksa daripada orang yang tidak mahu membayar zakat
754

, 

memerangi orang yang enggan membayar zakat, melakukan pentaksiran zakat
755

, 

memindahkan lebihan zakat ke negeri lain, memberi zakat kepada orang kafir untuk tujuan 

dakwah
756

 dan selainnya. Oleh itu, dapat dirumuskan bahawa kapasiti pemerintah adalah 

luas dalam perundangan hukum zakat sehingga boleh untuk mengutip zakat daripada 

syarikat atau institusi. 

Oleh itu pemerintah mempunyai kuasa untuk mewajibkan atau mengutip zakat 

daripada syarikat dan institusi. Ia boleh menjadi hujah dokongan dalam mewajibkan zakat 

ke atas syarikat
757

. Namun masih belum ada arahan mewajibkan zakat oleh pemerintah. 

Walaupun fatwa telah diputuskan diperingkat kebangsaan namun ia tidak bersifat mengikat. 

Oleh itu pemerintah sama ada Yang Di-Pertuan Agong mahupun sultan bagi negeri-negeri 

perlu mengeluarkan arahan bagi mewajibkan zakat terhadap institusi dan syarikat dalam 

mana-mana akta atau enakmen. Tindakan pemerintah mewajibkan institusi Islam untuk 

                                                           
752

  Al-Hattab, Mawahib al-Jalil li Syarh Mukhtasar Khalil, 3: 106. 

753
  Muhammad al-Kharasyi, Syarh al-Kharasyi ‘Ala Mukhtasar al-Khalil (Misr: Matba‟ah al-Kubra al-

Amiriyah, 1317H), 2: 223. 

754
   Zakariya al-Ansari b, Fath al-Wahhab bi Syarh Minhaj al-Tullab, 118 

755
  Al-Nawawi a, al-Majmu‘ Syarh al-Muhadhdhab, 5: 308. 

756
  Al-Nawawi a, al-Majmu‘ Syarh al-Muhadhdhab; „Atiyyah Fayad, Fiqh al-Mu‘amalat al-Maliyyah ma‘a 

Ahl al-Dhimmah (Misr: Dar al-Nasyr li al-Jami‟at, 1999), 132-133. 

757
  Muhammad Ra‟fat Uthman, al-Zakat fi al-Amwal wa Ma Yatta’asil biha min Qadaya Maliyah Mu‘asirah 

(al-Qahirah: Maktabah Wahbah, 2010), 307. 

Univ
ers

ity
 of

 M
ala

ya



246 

 

membayar zakat dalam mana-mana akta atau enakmen di Malaysia boleh dijadikan alasan 

kewajipan zakat atas syarikat selain dari hujah-hujah yang telah dikemukakan. . 

 

6.4  ASPEK PEMBAYARAN ZAKAT INSTITUSI KEWANGAN ISLAM 

Isu-isu utama dalam aspek pembayaran zakat institusi kewangan Islam adalah mengenai 

asas pembayaran dan kaedah pengiraan. Analisis dilakukan terhadap asas pembayaran 

zakat dan kaedah pengiraannya oleh institusi kewangan Islam di Malaysia. 

6.4.1 Asas Zakat Institusi Kewangan Islam 

Secara kasarnya, institusi kewangan Islam di Malaysia didapati membayar zakat 

perniagaan. Amalan pembayaran zakat perniagaan ini bersandarkan kepada maklumat yang 

diberikan pihak yang bertanggungjawab mengenai kewajipannya untuk mengeluarkan 

zakat. Contohnya definisi jenis perniagaan yang perlu dikeluarkan zakat yang dinyatakan 

oleh PPZ dan LZS
758

; 

Aktiviti perniagaan berasaskan pembuatan, perlombongan, perikanan, 

perkapalan, pembekalan, pertanian, perkhidmatan atau sebagainya yang 

dijalankan sama ada dalam bentuk perniagaan persendirian, perniagaan 

perkongsian sesama Islam atau bukan Islam, perniagaan secara syarikat, 

koperasi atau perniagaan saham dan sebagainya. 

Di dalam definisi tersebut menyebut bahawa zakat perniagaan perlu dibayar oleh 

syarikat. Entiti syarikat tidak disebut di dalam pentakrifan zakat-zakat lain seperti zakat 

                                                           
758

  PPZ, Himpunan 99 Soal Jawab Zakat, 32; LZS, “Zakat Perniagaan,” diakses dari 

http://www.zakatselangor.com.my/jenis-jenis-zakat/zakat-harta/zakat-perniagaan/ pada 9 April 2015/ 

pendapatan dan zakat pertanian
759

. Sememangnya tidak dinafikan wujud faktor-faktor lain 

yang mendorong syarikat khususnya institusi kewangan Islam membayar zakat perniagaan. 

Walau bagaimanapun perlu diutarakan bahawa sesebuah syarikat atau institusi 

kewangan Islam tidak semestinya menjalankan aktiviti perniagaan (berasaskan prinsip 

zakat ‘arud al-tijarah). Bahkan yang ketara dan dominan bagi institusi kewangan Islam 

adalah menjalankan aktiviti untuk memperolehi keuntungan dan pendapatan. Ini berikutan 

harta institusi kewangan Islam tidak memenuhi syarat utama zakat ‘arud al-tijarah iaitu; 

pertama, wujud harta atau barang untuk diperjual belikan dan harta tersebut diperolehi 

daripada transaksi (contohnya pembelian). Kedua, wujud niat untuk berniaga ketika 

pembelian barang tersebut. 

Bagi syarat pertama wujud objek atau barang yang diperniagakan
760

, oleh itu tidak 

termasuk perkhidmatan dan pelaburan. Bahkan harta yang ingin diperniagakan perlulah 

diperolehi melalui sebarang transaksi
761

 juga telah menyempitkan spesifikasi harta ‘arud al-

tijarah. Manakala syarat perlu wujud niat berniaga ketika transaksi barang dilakukan juga 

memberi kesan dalam amalan perniagaan sekarang, oleh itu setiap harta yang diperolehi 

perlu dipastikan adakah ia memenuhi syarat tersebut. 

BIMB dan TH didapati mengeluarkan zakatnya atas asas zakat perniagaan manakala 

MAA Takaful mengeluarkan zakat pendapatan. Sekiranya diteliti dalam aktiviti TH, BIMB 

dan MAA Takaful terdapat beberapa harta dan aktiviti yang tidak memenuhi syarat zakat 

perniagaan (‘arud al-tijarah). Begitu juga apa yang berlaku pada sebahagian institusi 

                                                           
759

  LZS, Zakat dan Anda, 8/18; PKZ Pahang, “Zakat Mal al-Mustafad (Harta Perolehan),” diakses dari 

http://www.zakatpahang.my/v2/MalmustafadAbstrak.aspx pada 18 April 2015. 

760
  Ibn al-Mundhir menyatakan aset (barang atau stok) yang disediakan untuk jual beli dikenakan zakat jika 

cukup melalui haul. Lihat; Ibn Mundhir, al-Ijma‘, 57. 

761
  Salih bin Fauzan, al-Mulakhas al-Fiqhi (al-Riyad: Ri‟asah Idarah al-Buhuth al-„Ilmiyyah wa al-Ifta‟, 

1423H), 1: 437. 

kewangan Islam yang lain. Caj atau yuran, upah dan seumpamanya bukanlah aktiviti jual 

beli barang, ini kerana ia merupakan aktiviti yang menawarkan perkhidmatan. Oleh itu, 

zakat mal al-mustafad atau pendapatan lebih dominan dalam permasalahan ini. 

Berdasarkan kenyataan ini kaedah pengiraan zakat adalah implikasi utama terhadap asas 

dan jenis zakat yang dikeluarkan oleh institusi kewangan Islam. 

Jika merujuk kembali aktiviti yang mendatangkan keuntungan TH (berasaskan 

tahun 2009), ia boleh dibahagikan kepada dua bahagian iaitu: 

Jadual 6.2: Kategori Aktiviti TH 

Harta Perniagaan Pendapatan 

Saham dan Jualan Saham (49%) 

Pasaran Kewangan (8%) 

Bon Islam (10%) 

Sewaan (7%) 

Jualan hartanah dan aset (5%) 

Dividen Saham (19%) 

Lain-lain (2%) 

 

Walaupun asas perniagaan TH adalah perkhidmatan tetapi hasil pendapatan melalui 

aktiviti perniagaan adalah lebih dominan. Oleh itu, jika harta perniagaan tersebut menepati 

syarat-syarat untuk dizakatkan ia boleh dikira berasaskan zakat perniagaan dan 

dirangkumkan dengan hasil pendapatan yang lain. 

Tindakan MAA Takaful membayar zakat pendapatan adalah tepat berikutan asas 

perniagaan atau nature of business bagi institusi tersebut adalah perkhidmatan (service)
762

. 

Tawaran perkhidmatan adalah sesuatu yang terkeluar daripada konsep asas untuk 

  Ismanizam Ismail (Ketua Syariah, Jabatan Syariah MAA Takaful), dalam temubual dengan pengkaji, 7 

April 2015. 

dikenakan zakat perniagaan. Tindakan ini juga selaras dengan aktiviti yang dijalankan oleh 

MAA Takaful yang berasaskan pendapatan, lihat jadual 6.3 berikut; 

Jadual 6.3: Sumber Pendapatan MAA Takaful
763

 

Sumber Pendapatan 

1. Yuran wakalah 

2. Surplus (termasuk keuntungan pelaburan dari tabung takaful dan 

yuran wakalah tharawat)  

3. Hasil pelaburan yang dilakukan daripada dana pemegang saham 

 

BIMB pula asas perniagaanya adalah perniagaan dan perkhidmatan, maka boleh 

diandaikan bahawa BIMB mempunyai niat untuk melakukan perniagaan. Dengan niat 

untuk melakukan perniagaan sudah cukup untuk mengenakan zakat bagi harta 

perniagaannya
764

. Harta perniagaan BIMB perlu dikira berasaskan pengiraan zakat 

perniagaan atau zakat syarikat yang telah dikemukakan. Namun aset niaga dan aset bukan 

niaga perlu dikenalpasti agar harta yang tidak subur dikecualikan dari pentaksiran zakat. 

Terdapat beberapa jenis zakat dan harta zakat yang terdapat dalam sesebuah 

institusi kewangan Islam. Jenis zakat ini perlu diperhati dan ditimbang tara oleh institusi 

kewangan Islam. Jenis zakat tersebut adalah: 

1- Zakat perniagaan (‘arud al-tijarah); iaitu aset semasa yang memenuhi syarat 

‘arud al-tijarah. 

  Ismanizam Ismail (Ketua Syariah, Jabatan Syariah MAA Takaful), dalam temubual dengan pengkaji, 7 

April 2015. 

764
  „Abd al-Rahman Nasir al-Sa„di, al-Fatawa al-Sa‘diyah (al-Riyad: Maktabah al-Ma„arif, 1982), 209. 

2- Zakat saham; aktiviti pelaburan saham yang dilakukan oleh institusi kewangan 

Islam. Asas zakat saham ini sama ada daripada zakat perniagaan atau daripada 

zakat wang (al-naqd). 

3- Zakat al-mustaghallat; iaitu zakat yang dikeluarkan daripada aset tetap seperti 

mesin dan bangunan yang lazimnya digunakan untuk sebarang operasi. Ia 

tertakluk kepada pertimbangan institusi kewangan Islam.  

4- Zakat mal al-mustafad; sebarang perolehan dan pendapatan institusi kewangan 

Islam sama ada dalam bentuk caj perkhidmatan, yuran, sewaan bangunan, 

keuntungan pelaburan dan selainnya. 

 Selain itu, asas pembayaran zakat institusi kewangan Islam boleh dilihat dari sudut 

yang pelbagai. Antaranya adalah dari sudut akaun institusi kewangan Islam. Sebelum ini 

sudah dijelaskan mengenai institusi kewangan Islam boleh bertindak sebagai pembayar 

zakat atau sebagai pembayar bagi pihak orang lain. Pada dasarnya pembayaran zakat oleh 

institusi kewangan Islam pada hartanya tidak memberi kesan kepada individu 

(pendeposit)
765

 kecuali jika ia merangkumkan sekali dengan harta milik individu.  

Tidak timbul isu jika institusi kewangan Islam membayar zakat bagi pihak 

pemegang saham, kerana harta pemegang saham dapat ditentukan dalam sesebuah institusi. 

Zakat dikeluarkan dengan mencampurkan semua bahagian harta pemegang saham dalam 

satu institusi. Situasi tersebut adalah berasaskan prinsip mencampurkan harta zakat. 

Manakala hubung kait institusi kewangan Islam dengan pendeposit boleh dijelaskan 

melalui jenis akaun. 

                                                           
765

  Siddiq Muhammad al-Amin, Zakat Syakhsiyyah al-I’tibariyyah (Sudan: Amanah al-Buhuth wa al-

Tauthiq wa al-Nasyr, 2001), 14. 

Sebelum perbahasan dilanjutkan, perlu ditegaskan bahawa antara syarat utama harta 

zakat ialah pemilikan penuh
766

, iaitu harta atau kekayaan hendaklah di bawah kawalan dan 

kekuasaannya
767

. Atas dasar itu perlu dikenal pasti bagi harta zakat siapakah pemiliknya 

dengan pemilikan yang sempurna. Dalam institusi kewangan Islam pemilikan syarikat dan 

pendeposit boleh dikenal pasti melalui jenis-jenis akaun, iaitu; 

1- Akaun semasa dan akaun simpanan (current and saving accounts) 

Akaun semasa dan akaun simpanan tidak mempunyai perbezaan yang ketara. Dalam 

amalan BIMB akaun semasa dan akaun simpanan yang ditawarkan adalah berasaskan 

kontrak wadi‘ah. Kontrak wadi‘ah yang membolehkan penjaga harta menggunakannya 

untuk aktiviti perniagaan dan pelaburan lebih dikenali dengan wadi‘ah yad al-damanah
768

. 

Walaupun dasarnya apabila pemilik harta memberikan keizinan kepada penjaga harta untuk 

menggunakan harta simpanannya kontrak tersebut bukanlah kontrak wadi‘ah akan tetapi ia 

adalah sama ada kontrak al-‘ariyah
769

 ataupun al-qard
770

. 

                                                           
766

  Abi Syuja„, Fath al-Qarib al-Mujib (Misr: Matba„ah Mustafa al-Babi al-Halabi, 1343H), 23. 

767
  Ibn Nujaym b, Bahr al-Ra’iq Syarh Kanz al-Daqa’iq, 2: 355. 

768
  Institusi kewangan Islam bertindak sebagai penyimpan atau pemegang amanah bagi dana yang 

didepositkan oleh pelanggan dalam institusi perbankan Islam. Namun, memandangkan pelanggan 

lazimnya membenarkan institusi perbankan Islam menggunakan deposit yang disimpannya, maka 

institusi lewangan Islam bertanggungjawab untuk menjamin deposit tersebut. Sebagai balasan dan tanda 

penghargaan atas penggunaan deposit tersebut, institusi kewangan Islam, atas budi bicaranya, boleh 

memberikan hibah kepada pelanggan. Lihat; Bank Negara Malaysia, Resolusi Syariah dalam Kewangan 

Islam (Kuala Lumpur: BNM, 2010), 101.  

769
  Kontrak „ariyah adalah menyerahkan sesuatu barang atau harta kepada orang lain untuk dimanfaatkan 

tanpa imbalan dengan syarat „ain harta tidak berubah, jika berubah kontrak tersebut adalah al-qard. Lihat; 

Muhammad bin „Ali al-Syawkani b, al-Sayl al-Jarrar al-Mutaraffiqi ‘ala Hada’iq al-Azhar (Bayrut: Dar 

Ibn Hazm, 2004), 622. 

 Al-Qard pula adalah pemberian atau pinjaman sesuatu harta kepada seseorang yang akan dipulangkan 

pada masa tertentu dengan harta yang seumpamanya (mithli).  Asasnya harta yang diberikan itu telah 

terkeluar dari pemilikan si pemberi selagi mana ia belum dipulangkan. Orang yang diberikan harta 

tersebut boleh memanfaatkan harta tersebut, Sebarang keuntungan adalah milik al-muqtarid (orang yang 

diberi pinjaman harta). Lihat; Muhammad bin Salih al-„Uthaymin, Mudhakkirah Fiqh (al-Qahirah: Dar 

al-Ghad al-Jadid, 2007), 2: 218-222. 

770
  Khalid bin „Ali al-Musyayqih, al-Mukhtasar fi al-Mu‘amalat (al-Riyad: Maktabah al-Rusyd, 2013), 218. 

 Lantaran daripada itu, asas dan dasar pada kontrak pendeposit dalam akaun semasa 

dan simpanan adalah berasaskan hutang atau pinjaman
771

. Pendeposit adalah pemiutang dan 

institusi kewangan Islam adalah penghutang. Apabila kontrak wadi‘ah digunakan ini bererti 

harta yang diserahkan kepada institusi kewangan Islam masih lagi milik pendeposit. 

Pendeposit juga berhak mengambil hartanya pada bila-bila masa. Rentetan daripada itu, 

siapakah yang berhak mengeluarkan zakat?. 

 Pihak yang memiliki harta tersebut adalah pendeposit dengan pemilikan yang 

sempurna. Oleh itu pendeposit adalah pihak wang wajib mengeluarkan zakat walaupun 

harta tersebut tidak ada ditangannya. Perkara ini boleh dirujuk di dalam konsep zakat 

hutang sebagaimana yang telah dijelaskan sebelum ini. Dalam situasi ini pendeposit 

tergolong daripada penghutang yang ada harapan untuk menerima hutangnya kembali
772

. 

Oleh itu, wajib bagi pendeposit mengeluarkan zakat pada hutang tersebut jika cukup haul 

dan nisab
773

. Berbeza jika kontrak al-qard diaplikasikan, kerana kontrak al-qard adalah 

kontrak pemberian yang mengeluarkan harta tersebut dari pemilikan pemilik harta kepada 

orang yang diberi
774

. Bermakna pemilikan harta beralih kepada institusi kewangan Islam 

daripada pendeposit walaupun ia berhak memulangkannya kembali. Ini dapat menjadikan 

kewajipan zakat adalah atas institusi kewangan Islam. 

                                                           
771

  Asasnya konsep wadi‘ah yad al-damanah menyamai sifat dan ciri kontrak al-qard. Oleh itu, syarat-syarat 

dalam kontrak al-qard dan kesan lanjutan daripadanya adalah terpakai bagi produk akaun deposit yang 

berasaskan konsep wadi‘ah yad al-damanah. Lihat; Mohd Hafiz Hj. Fauzi, “Wadi‟ah dan Qard,” al-

Ustaz 39, Mac 2013, 48-49.  

772
   Pendapat yang kuat mengenai hukum zakat pada hutang yang ada harapan untuk diterima adalah wajib. 

al-Juwayni, Nihayat al-Matlab fi Dirayah al-Madhhab, 3: 330; al-Ghafili, Nawazil al-Zakah: Dirasah 

Fiqhiyyah Ta’siliyyah li Mustajaddati al-Zakat, 204. 

773
  Kamal bin al-Sayyid Salim, Sahih Fiqh al-Sunnah wa Adillatuhu wa Tawdih Madhahib al-A’immah (al-

Qahirah: al-Maktabah al-Tauqifiyyah, 2003), 2: 14. 

774
   Rafiq Yunus al-Misri, Fiqh al-Mu‘amalat al-Maliyyah, 209. 

 Justeru, pendeposit (dalam kontrak wadi’ah) wajib mengeluarkan zakat dalam 

akaun semasa dan akaun simpanan
775

. Manakala jika pihak institusi kewangan Islam 

hendak membayar zakat bagi pihak pendeposit bagi akaun ini adalah dibenarkan atas asas 

merangkumkan harta zakat bukan kapasiti institusi kewangan Islam sendiri. Perlu 

ditegaskan dalam situasi ini, institusi kewangan Islam adalah pemiutang yang tidak wajib 

membayar zakat atas hutang yang ditanggung dan bukan pemilik sempurna harta deposit. 

Oleh kerana itu, perlu wujud keizinan yang jelas daripada pendeposit untuk mewakilkan 

institusi kewangan Islam untuk membayar zakat bagi pihaknya. Perkara ini perlu 

dititikberatkan oleh institusi kewangan Islam. 

2- Akaun pelaburan (akaun mudarabah) 

Secara asasnya harta yang terdapat dalam akaun mudarabah adalah milik pendeposit 

sebagai pengeluar modal. Oleh itu, harta tersebut perlu diambil kira dalam pengiraan zakat 

atas pendeposit. Modal dan keuntungan perlu dicampur dalam pengiraan zakat tersebut. 

Manakala institusi kewangan Islam hanya bertanggungjawab mengeluarkan zakat bagi 

bahagian keuntungannya sahaja
776

.  

 Hakikatnya wujud perbahasan fiqh terhadap hubungan pemilik harta dan pelaksana 

(al-mudarib) dalam menunaikan zakat. Perbahasan tersebut menjurus kepada siapakah yang 

wajib mengeluarkan zakat atas keuntungan pelaburan. Bagi golongan Hanafiyyah mudarib 

adalah pihak yang wajib mengeluarkan zakat pada harta perniagaan yang dibelinya dengan 

modal yang diberikan oleh pemilik harta
777

. Golongan Malikiyyah, Syafi‟iyyah dan 

                                                           
775

  Ahmad Isma„il Yahya, al-Zakah: ‘Ibadah Maliyah wa ‘Adat al-Iqtisadiyyah (al-Qahirah: Dar al-Ma„arif, 

t.t.), 84. 

776
  Amana Bank, A Guide to Zakat (Sri Lanka: Amana Bank Limited, t.t.), 4. 

777
  Ibn al-Humam b,  Fath al-Qadir, 2: 227. 

Hanabilah
778

 pula mempunyai pendapat yang hampir serupa, iaitu pemilik harta diwajibkan 

zakat atas modal dan bahagian keuntungannya, manakala mudarib diwajibkan zakat atas 

bahagian keuntungan miliknya sahaja jika cukup haul
779

. 

 Contoh pengiraannya adalah sebagaimana yang dikemukakan oleh „Abd al-Karim 

Zaydan. Jika pemilik harta menyerahkan wang sebanyak sepuluh ribu kepada mudarib 

dengan keuntungan yang disepakati adalah dibahagi dua. Apabila tibanya haul maka jumlah 

keseluruhan yang diperolehi adalah sebanyak tiga puluh ribu. Maka pemilik harta perlu 

mengeluarkan zakat sebanyak dua puluh ribu iaitu, modal dan bahagian keuntungan 

miliknya. Manakala mudarib hendaklah mengeluarkan zakat sebanyak sepuluh ribu jika 

tiba haulnya yang akan datang
780

. Konsep ini boleh diaplikasikan dalam pembayaran zakat 

bagi akaun pelaburan yang ditawarkan institusi kewangan Islam. 

3- Zakat terhadap akaun simpanan TH 

Situasi TH adalah seumpama BIMB kerana kontrak simpanan pendeposit adalah wadi‘ah 

yad al-damanah. Oleh itu, pendeposit adalah orang yang wajib mengeluarkan zakat 

daripada wang depositnya. Sekiranya TH ingin mengeluarkan zakat bagi pihak pendeposit 

perlu ada keizinan yang jelas daripada pemilik harta tersebut. Keizinan adalah berbentuk 

mewakilkan TH untuk membayar zakat. Jika keizinan adalah jelas TH boleh mengeluarkan 

zakat bagi pihak pendeposit atas asas merangkumkan harta zakat atau mencampurkan harta 

zakat. 

 

                                                           
778

  Ibn Qudamah b, al-Mughni, 4: 260-262. 

779
  Wahbah al-Zuhayli, al-Wajiz fi al-Fiqh al-Islami, 1: 379. 

780
   Asas pengiraan ini adalah berasaskan pegangan golongan Hanabilah. Lihat; „Abd al-Karim Zaydan, al-

Mufassal fi Ahkam al-Mar’ah Wa Bayt al-Muslim fi Syari‘ah al-Islam, 1: 389. 

4- Zakat terhadap akaun dana takaful 

Sebagaimana yang telah disebutkan, bahawa dalam aktiviti kegiatan takaful peserta perlu 

menyerahkan sejumlah wang sebagai caruman. Wang caruman tersebut akan diletakkan di 

dalam satu tempat yang disebut tabung takaful. Sumbangan atau caruman wang inilah yang 

akan menjadi tabarru‘ dan diserahkan kepada peserta lain yang ditimpa musibah. Tabung 

takaful itu juga akan digunakan oleh institusi takaful untuk tujuan mendapatkan 

keuntungan. Daripada lebihan (surplus) tabung takaful, institusi takaful juga memperolehi 

bahagiannya yang dikongsi dengan peserta. 

 Oleh kerana institusi takaful tidak mempunyai kuasa atau hak ke atas dana tabung 

takaful tersebut
781

, ia tidak diwajibkan zakat pada harta tersebut. Akan tetapi jika dirujuk 

kembali, harta tersebut juga bukanlah dalam pemilikan sempurna peserta. Ini berikutan 

wang di dalam tabung takaful tidak boleh sewenang-wenangnya dikeluarkan oleh peserta. 

Ia seperti yang berlaku dalam caruman KWSP. Oleh itu, peserta tidak wajib mengeluarkan 

zakat daripada harta tersebut saban tahun, bahkan apabila peserta menerima wang daripada 

tabung tabarru‘ atas musibah yang berlaku wang tersebut juga tidak perlu dizakatkan 

kecuali telah melalui haul setahun. Ini adalah kerana, wang yang diterimanya itu bukanlah 

wang miliknya yang dicarumkan sebelum ini, ia adalah wang hasil sumbangan peserta lain 

untuk membantunya kesan dari musibah yang berlaku. 

MAA Takaful dilihat mengambil langkah yang serupa iaitu tidak membayar zakat 

daripada tabung tabarru‘. Ini berikutan tabung tersebut bukan dibawah kekuasaan MAA 

Takaful. Namun persoalannya, siapakah yang akan membayar zakat bagi tabung tersebut. 

Hakikatnya isu ini boleh ditafsirkan kepada dua keadaan, pertama, dana di dalam tabung 

                                                           
781

  Ia tidak dianggap sebagai milikan sempurna institusi takaful, Abdul Hakim Johari, (Penolong Pengurus, 

Jabatan Syariah, Prudential BSN Takaful. Temubual), dalam temubual dengan pengkaji, 8 April 2015. 

tabarru‘ tersebut bukanlah milik sesiapa, bahkan ia adalah wang kebajikan dan derma 

untuk membantu orang yang memerlukan. Oleh itu, zakat tidak dikenakan atas tabung 

tersebut.  

Kedua, harta tersebut dianggap adalah milik tabung takaful tersebut atas asas 

syakhsiyyah i‘tibariyyah
782

. Ia menjadi satu entiti tersendiri kerana harta itu bukan milik 

sesiapa. Oleh itu, harta di dalam tabung takaful adalah milik tabung itu sendiri
783

. Oleh 

yang demikian, tabung takaful diwajibkan untuk mengeluarkan zakat bagi harta yang 

terdapat di dalamnya.  

Menyentuh persoalan pembayaran zakat terhadap rizab berkanun dan kecairan 

dalam sesebuah institusi kewangan Islam membangkitkan isu pemilikan sempurna. MAA 

Takaful tidak mengeluarkan zakat daripada rizab tersebut berikutan ia bukannya harta milik 

sempurna. Sedangkan BIMB menganggapnya sebagai pemilikan sempurna. Indikator milik 

sempurna ini adalah bersifat abstrak, ia tertakluk kepada beberapa penafsiran ulama. 

Namun jika diteliti, asas utama pemilikan sempurna ialah adanya kuasa dan kekuasaan 

untuk mengurus dan bertasarruf dengan harta tersebut
784

. Asas ini tidak berlaku pada harta 

yang terdapat dalam rizab berkanun dan kecairan. Bahkan harta tersebut tidak subur dan 

berkembang. Ini bermakna harta tersebut tidak wajar untuk dikenakan zakat. 

 

 

                                                           
782

   Selaras dengan pengertian AAOIFI, lihat; AAOIFI, Shari’a Standards For Islamic Financial Institutions, 

465. 

783
  Shamsiah Mohamad & Asmak Ab. Rahman, “Isu-Isu Syariah dalam Produk Takaful dan Retakaful,” 

dalam Prosiding Muzakarah Penasihat Syari’ah Kewangan Islam (Kuala Lumpur: CERT Publications, 

2010), 215-230, 224. 

784
  Rif‟at Abd al-Latif Masyhur, Zakat Penjana Ekonomi Islam, 46. 

6.4.2 Kaedah Pengiraan Zakat Institusi Kewangan Islam 

Sub topik ini merangkumi pembayaran dan kaedah pengiraan zakat institusi kewangan 

Islam. Perbahasan yang dilakukan adalah dalam rangka fiqh bukanlah menurut perspektif 

perakaunan yang begitu teknikal. Kaedah pengiraan zakat syarikat (institusi kewangan 

Islam) yang khusus masih belum diperkenalkan di Malaysia. Namun zakat syarikat dikira 

berasaskan pengiraan zakat perniagaan kerana kebiasaannya syarikat dianggap menjalankan 

aktiviti perniagaan terutamanya institusi kewangan Islam. Asas pengiraan ini adalah 

berasakan apa yang diriwayatkan Abu „Ubayd daripada Maymun bin Mihran: 

Jika sampai haul zakat kamu, lihat apa yang ada padamu daripada wang atau 

barang untuk diniagakan maka kirakanlah bersasakan nilai wang, dan apa-

apa hutang yang dalam kuasa kirakanlah kemudian kecualikan hutang yang 

ditanggung dan keluarkanlah zakat apa yang berbaki. 

 Sememangnya diakui 2 kaedah pengiraan zakat perniagaan iaitu, kaedah modal 

berkembang dan kaedah modal kerja yang telah dibincangkan sebelum ini digunakan dalam 

amalan pembayaran zakat oleh institusi kewangan Islam. Bahkan kaedah modal kerja lebih 

diterima untuk diamalkan di Malaysia. Walaupun begitu kaedah modal kerja ini tidak 

dibentuk bersandarkan nas yang jelas, oleh itu ia masih tertakluk kepada sebarang 

perubahan mengikut keperluan
785

. Selanjutnya, Maymun bin Mihran telah menjelaskan 

beberapa item yang perlu diambilkira dalam penaksiran zakat iaitu; wang tunai, barang 

niaga, hutang dalam kuasa dan menolak hutang yang ditanggung. Wang tunai dan barang 

niaga ini adalah aset semasa yang termasuk dalam pengiraan zakat. Terdapat beberapa 

bentuk aset semasa dalam sesebuah institusi oleh itu perlu dilihat adakah ia boleh tergolong 

dalam barang niaga atau wang tunai untuk aktiviti perniagaan untuk dikenakan zakat
786

.  

                                                           
785

  Zahri Hamat, Perakaunan Zakat Perniagaan di Malaysia (Kuala Lumpur: DBP, 2013), 136. 

786
  Abu „Ubayd, Kitab al-Amwal, 527. 

Mengenai aset tetap sememangnya ia perlu ditolak dalam pengiraan zakat. Akan 

tetapi jika aset tersebut digunakan untuk mendatangkan pendapatan dan keuntungan, zakat 

akan dikenakan ke atas keuntungan tersebut
787

. Aset tetap ini boleh dikategorikan sebagai 

harta al-mustaghallat, iaitu aset yang digunakan untuk mengeluarkan hasil dan untuk 

memperolehi harta. Aset ini tidak diwajibkan zakat berdasarkan hadis Nabi SAW yang 

menyatakan bahawa kuda dan hamba yang digunakan untuk mengeluarkan hasil tidak 

dikenakan zakat. Walau bagaimanapun menurut jumhur fuqaha‟ zakat hanya akan 

dikenakan ke atas keuntungan dan hasil bersih yang diperolehi melalui harta tersebut
788

. 

Oleh itu jika aset tetap ini mendatangkan hasil dan keuntungan zakat hanya akan dikenakan 

ke atas keuntungan bersihnya sahaja. Dalam keadaan ia hakikatnya tergolong dalam zakat 

mal al-mustafad
789

. 

 Persoalan liabiliti jangka masa panjang, ia merupakan tanggungan jangka masa 

panjang yang perlu dijelaskan oleh institusi. Manakala liabiliti semasa ia perlu dijelaskan 

dalam masa pendek iaitu dalam tahun semasa. Dalam kaedah pengiraan zakat yang menjadi 

amalan di Malaysia liabiliti jangka masa panjang termasuk dalam pengiraan zakat dan 

liabiliti semasa pula ditolak. Perlu dijelaskan bahawa liabiliti merupakan tanggungan yang 

perlu dijelaskan oleh institusi, bermakna ia adalah hutang yang ditanggung olehnya. Dalam 

                                                           
787

  Sami Ramadan Sulayman, “Asas Tahasub „Ala Zakat „Arud al-Tijarah,” (Abhath Nadwah al-Tatbiq al-

Mu„asir li al-Zakat, 14-16 Disember 1998, Universiti al-Azhar), 2: 4. 

788
  „Abd al-Rahman Nasir al-Sa„di, Ibhaj al-Mu’minin bi Syarh Minhaj al-Salikin (al-Riyad: Dar al-Watan li 

al-Nasyr, 2001), 1: 324; al-Syawkani b, al-Sayl al-Jarar al-Mutadafiq ‘ala Hada’iq al-Azhar, 2: 27-28; 

Al-Syeikh Nizam, al-Fatawa al-Hindiyyah, 1: 198 

789
   Mohamad Amin Ibrahim & Mohamed Syahril Haji Zainol, “Zakat Pendapatan: Skop dan Ruang Lingkup 

Pendapatan yang Wajib Dizakatkan,” ASNAF, bil. 2 (2010), 11. 

perbincangan fiqh hutang yang ditanggung tidak diwajibkan zakat
790

. Oleh kerana itu, 

liabiliti semasa ditolak daripada pengiraan zakat. 

 Namun mengapa liabiliti jangka masa panjang tidak ditolak. Liabiliti jangka 

panjang adalah hutang yang perlu diselesaikan oleh institusi dalam masa yang lama. 

Mengambil kira zakat ke atas liabiliti ini adalah boleh diterima. Menurut perbahasan fiqh, 

hutang jangka masa panjang akan dikenakan zakat pada pemiutang (pemilik harta) apabila 

hutang tersebut diterima. Zakat pada hutang tersebut hanya akan dikenakan mengikut haul 

tahun penerimaan tersebut sahaja
791

. Ini menunjukkan pemiutang tidak dikenakan zakat 

selama mana harta tersebut ditangan penghutang, oleh itu penghutang wajib mengeluarkan 

zakat bagi harta tersebut kerana ia dianggap milik sempurnanya. 

 Mengenai pelarasan pula, ia adalah satu alternatif untuk menambah semula atau 

menolak semula perkara-perkara yang berkaitan dalam pengiraan zakat. Biasanya pelarasan 

itu dilakukan dengan menambah semua perkara yang milik sempurna syarikat, hutang yang 

ada kemungkinan diterima dan aset niaga. Manakala penolakan dilakukan pada perkara 

yang bukan milik sempurna, hutang yang susah untuk diterima atau dipulangkan kembali 

dan aset bukan niaga
792

. 

 Kaedah pengiraan ini adalah sebagaimana yang digariskan oleh Lembaga Piawaian 

Perakaunan Malaysia (MASB) melalui penyata teknikal i-1 (TR i-1
793

)
794

. Selain kaedah 

                                                           
790

  Al-Qadi Abu Ya„la, al-Masail al-Fiqhiyyah min Kitab al-Riwayatayn wa al-Wajhatayn (al-Riyad: 

Maktabah al-Ma„arif, 1985), 1: 244; „Ali bin Khalaf al-Manufi, Kifayah al-Talib al-Rabbani (al-Qahirah: 

Matba‟ah al-Madani, 1987), 2: 361. 

791
  Al-Mardawi b, al-Insaf fi Ma‘rifah al-Rajih min al-Khilaf , 3: 20; Ibn Taymiyyah, al-Fatawa al-Kubra, 

5: 369 

792
  Syed. Mohd Ghazali Wafa bin Syed Adwam Wafa, “Kajian Perbandingan Syarat-Syarat Penaksiran 

Zakat Perniagaan Malaysia Dengan FAS 9 AAOIFI” (makalah Muzakarah Pakar Zakat 2002, 21-22 

Disember 2002, UKM, Bangi), 18-19. 

793
  TR i-1 merupakan penyata teknikal yang dikeluarkan bagi menyelesaikan isu teknikal yang timbul 

berkaitan zakat dalam penyata laporan kewangan bagi firma dan organisasi, tanpa menyentuh aspek-

pengiraan yang digariskan MASB, terdapat beberapa kaedah pengiraan zakat lain 

sebagaimana yang dikemukakan oleh AAOIFI. AAOIFI dalam FAS 9 iaitu kaedah aset 

bersih
795

 dan kaedah dana pelaburan bersih
796

. 

Jadual 6.4: Kaedah Aset Bersih 

Asas zakat = aset-aset yang tertakluk kepada zakat – (liabiliti yang perlu 

dibayar pada akhir tahun seperti dalam kunci kira-kira + ekuiti akaun 

pelaburan tak terhad  + kepentingan minoriti + ekuiti milik kerajaan + 

ekuiti dana wakaf + ekuiti milik badan kebajikan + ekuiti organisasi 

bukan motif keuntungan tetapi tidak termasuk yang dimiliki individu). 

 

Jadual 6.5: Kaedah Dana Pelaburan Bersih 

Asas zakat= (Modal berbayar + rizab + peruntukan tidak ditolak dari 

aset + keuntungan terkumpul + keuntungan bersih + liabiliti yang tidak 

akan matang dalam tahun berakhir dalam kunci kira-kira) – (aset tetap 

bersih + pelaburan bukan untuk perdagangan (seperti bangunan untuk 

sewaan) + kerugian terkumpul) 

 

AAOIFI juga menggariskan beberapa harta yang boleh dikenakan zakat iaitu
797

: 

1- Wang tunai dan seumpamanya 

2- Hutang yang ada jaminan boleh diterima atau dipulangkan 

                                                                                                                                                                                 
aspek yang lain seperti kaedah pengiraan, penentuan asas zakat dan sebagainya. Lihat; Mohd Ashrof Zaki 

Yaakob & Mohammad Mahyuddin Khalid, “Perakaunan Zakat,” dalam Fiqh Zakat Malaysia disunting 

oleh Hasan Bahrom, Abd. Halim Mohd Noor & Rawi Nordin (Shah Alam: IKaZ, 2011), 350. 

794
   Perenggan ke 10, “Determination of Zakah Base,” MASB Technical Release i-1, Accounting for Zakat 

on Business, 2006; Muhammad Akhyar Adnan & Nur Barizah Abu Bakar, “Accounting Treatment for 

Corporate Zakat: A Critical Review,” International Journal of Islamic and Middle Eastern Finance and 

Management 2, 1 (2009), 36. 

795
  AAOIFI, Shari’a Standards For Islamic Financial Institutions, 615. 

796
  Muhammad Akhyar Adnan & Nur Barizah Abu Bakar, “Accounting Treatment for Corporate Zakat: A 

Critical Review,” 36; Hanudin Amin, Accounting for Islamic Bank Transaction (Kota Kinabalu: Penerbit 

UMS, 2014), 99-100. 

797
  AAOIFI, Shari’a Standards For Islamic Financial Institutions, 615. 

3- Aset yang disediakan untuk perniagaan seperti barang, kertas pembiayaan dan 

ladang 

4- Aset dalam bentuk kewangan seperti aset mudarabah, musyarakah, salam dan 

selainnya.  

Walaupun bentuk dan kaedah pengiraan zakat AAOIFI ini dilihat seolah-olah lebih 

terperinci namun item yang disebutkan itu juga diambilkira dalam amalan pengiraan zakat 

di Malaysia melalui pelarasan. Kedua-dua kaedah ini boleh diamalkan oleh Institusi 

kewangan Islam di Malaysia. Namun, ia tidak boleh diaplikasikan serentak dalam syarikat 

yang sama, seperti syarikat induk mengira berasaskan kaedah MASB manakala syarikat 

cawangan mengira zakat berasaskan kaedah AAOIFI. Apabila situasi tersebut diamalkan ia 

boleh mengakibatkan pertindihan zakat pada harta yang sama
798

.  

Hakikatnya, perakaunan atau kaedah pengiraan zakat perniagaan ini telah mendapat 

perhatian oleh intelektual di Malaysia. Beberapa kajian dan cadangan telah dikemukakan 

untuk memperbaiki sistem pengiraan zakat perniagaan di Malaysia. Oleh itu 

penambahbaikan terhadap kaedah kiraan ini sentiasa sentiasa dilakukan masa demi masa. 

Penambahbaikan ini perlu untuk mengelakkan implikasi negatif yang timbul terhadap sikap 

dan amalan pembayaran zakat oleh institusi. Ia juga untuk mengelak daripada kesan yang 

tidak diingini dalam amalan perakaunan sesebuah institusi
799

. 

                                                           
798

  Contohnya pembiayaan oberdraf, jika syarikat induk membayar oberdraf kepada bank cawangan untuk 

membiayai aktivitnya. Pada akhir tempoh haul pengiraan zakat dilakukan di mana bank induk 

menggunakan kaedah AAOIFI manakala bank cawangan menggunakan kaedah MASB. Menurut kaedah 

oberdraf yang dibayar dikenakan zakat manakala MASB pula mengambil kira oberdraf yang diterima 

dalam pengiraan zakat. Oleh itu oberdraf tersebut telah dikira dalam pengiraan zakat kedua-dua bank. 

Lihat; Ahmad Othman & Sanep Ahmad, “Persoalan Hutang Kewangan Dalam Penaksiran Zakat 

Korporat di Malaysia,” dalam Pengurusan Zakat Kontemporari disunting oleh Abd Halim Mohd Noor, 

et. al. (Alor Gajah: IKAZ, 2013), 496-499. 

799
  Abd. Aziz Abu Bakar, Mohamad Amin Ibrahim & Shahizan Md. Nor, Zakat Management and Taxation 

(Kuala Lumpur: IBFIM, 2014), 99. 

Penentuan nisab, haul dan kadar zakat adalah sebagaimana yang telah dibincangkan 

sebelum ini. Ulama bersepakat bahawa nisab harta perniagaan adalah senilai 200 dirham 

atau 20 dinar (ukuran yang digunapakai sekarang adalah senilai 85 gram emas)
800

. Nisab 

zakat boleh dikira pada akhir haul sahaja menurut mazhab syafi‟i
801

. Manakala keuntungan 

yang terbit dipertengahan haul adalah mengikut haul asalnya
802

, iaitu mengikut haul aset 

yang mendatangkan keuntungan tersebut. Kemudian zakat dikeluarkan dengan kadar 4 /10 

bersamaan 2.5% daripada jumlah harta zakat
803

. 

Namun jika syarikat didapati tidak menjalankan aktiviti perniagaan ia perlu 

membayar zakat pendapatan bukannya zakat perniagaan. Pengiraan zakat pendapatan 

adalah berbeza dengan apa yang dikemukakan oleh MASB mahupun AAOIFI. Pengiraan 

zakat pendapatan adalah lebih mudah, iaitu sebarang pendapatan yang diperolehi ditolak 

dengan sebarang pembiayaan dan hutang yang ditanggung. Setelah penolakan dibuat 2.5% 

daripada harta tersebut akan dikeluarkan sebagai zakat.  

Harta perniagaan dan pendapatan boleh dirangkumkan oleh institusi dalam 

pengiraan zakat kerana ia mempunyai asas yang sama iaitu zakat mata wang. Asas kedua-

dua zakat ini adalah sama dan nisab serta kadar zakatnya juga adalah sama. Namun isu 

yang timbul adalah keselarasan haul. Nisab bagi zakat perniagaan boleh dilihat pada akhir 

haul
804

 namun ia tidak berlaku dalam zakat pendapatan. Nisab harta pendapatan perlu 

                                                           
800

  Muhammad al-Basyar, Ashal al-Masalik (Misr: al-Andalus al-Jadidah, 2009), 93. 

801
  Mustafa Dib al-Bugha, al-Tahzib fi Adillah Matan al-Ghayah al-Taqrib (Dimasyq: Dar Ibn Kathir, 

1989), 99. 

802
  Ahmad bin Ghanim al-Nafrawi, al-Fawakih al-Diwani ‘Ala al-Risalah Ibn Abi Zayd al-Qayrawani 

(Bayrut; Dar al-Kutub al-„Ilmiyyah, 1997), 1: 509. 

803
  Kamal bin al-Sayyid Salim, Sahih Fiqh al-Sunnah wa Adillatuhu wa Tawdih Madhahib al-A’immah, 2: 

57. 

804
  Ibn al-Mulaqqin, al-Tadhkirah fi al-Fiqh al-Syafi‘i (Bayrut: Dar al-Kutub al-„Ilmiyyah, 2006), 48. 

melalui haul sepanjang setahun
805

.  Namun bagi institusi kewangan yang besar ia tidak 

menjadi masalah kerana jumlah nisab adalah rendah berbanding keuntungan yang 

diperolehi sepanjang tahun. Tambahan pula aset bukan niaga yang membuahkan 

pendapatan boleh dirangkumkan haulnya dengan keuntungan yang diperolehi 

dipertengahan haul
806

. Oleh itu sebahagian harta pendapatan dapat diselaraskan haulnya 

dengan zakat perniagaan. 

Penambahbaikan yang perlu dilakukan untuk pengiraan zakat institusi kewangan 

Islam yang menjalankan aktiviti perniagaan adalah memastikan bahawa aset yang termasuk 

dalam pengiraan zakat adalah aset niaga. Aset bukan niaga dan aset tetap tidak dikenakan 

zakat kecuali ia dimanfaatkan dan boleh menghasilkan keuntungan. Bagi hal tersebut zakat 

akan dikenakan keatas untung bersih sahaja.  

Walaupun manual pengiraan zakat yang dikemukakan JAWHAR dirujuk, bahkan 

menjadi rujukan utama institusi kewangan Islam yang mahu mengeluarkan zakat, namun ia 

masih terdedah kepada beberapa penambahbaikan. Setiap item yang terdapat di dalam 

perakaunan sesebuah institusi kewangan Islam perlu dinilai menurut fiqh (takyif fiqhi) 

untuk dikenakan zakat atau dikecualikan. Sebagai contoh, berasaskan manual pengiraan 

zakat perbankan JAWHAR, sekuriti sedia untuk dijual (held for trading security) 

dikecualikan daripada pengiraan zakat
807

. Sedangkan apabila diteliti ia memenuhi syarat 

zakat perniagaan yang utama. Bahkan sekuriti sedia untuk dijual ini memenuhi sifat harta 

al-nama’ dalam perbankan. Atas alasan itu ia tidak sepatutnya dikecualikan daripada 

dikenakan zakat.   

                                                           
805

  Ibn Hazm, al-Muhalla, 6: 84 

806
  „Abd al-Rahman al-Jaziri b, al-Fiqh ‘ala al-Madhahib al-Arba‘ah, 1: 554 

807
  JAWHAR, Manual Pengurusan Zakat Perbankan, 57. 

6.5  ISU-ISU LAIN 

Antara isu lain pembayaran zakat institusi kewangan Islam yang tidak dihurai dengan 

panjang lebar dalam perbahasan ini adalah seperti pemilikan harta dalam syarikat tersebut. 

Isu utama pemilikan ini adalah jika kerajaan membuat akaun pelaburan di bank atau 

membuat perlindungan takaful. Persoalannya adakah harta tersebut termasuk dalam 

pengiraan zakat. Ulama bersepakat bahawa harta awam tidak dikenakan zakat. Namun bagi 

harta awam yang lain seperti cukai, harta rampasan dan harta galian ulama berselisih 

pendapat. Menurut pendapat Abu Hanifah, Abu Yusuf, mazhab Maliki, mazhab Syafi‟i dan 

mazhab Hanbali zakat tidak diwajibkan pada harta awam yang dilaburkan kerajaan dalam 

mana-mana projek untuk memperolehi keuntungan
808

. Kerana hasil mengikut hukum asal 

yang tidak dikenakan zakat. Contohnya, sekiranya pemerintah melaburkan harta galian 

untuk kebaikan orang Islam, seperti memberi upah untuk orang Islam yang melakukan 

kerja. Oleh itu. hasil pelaburan yang dibuat itu tidak dikenakan zakat kerana ia adalah untuk 

orang Islam dan bukan di bawah pemilikan orang tertentu
809

. 

Manakala Muhammad bin Hasan al-Syaybani berpendapat bahawa zakat diwajibkan 

bagi harta awam yang dilaburkan oleh kerajaan untuk memperolehi keuntungan
810

. 

Pendapatan Muhammad bin Hasan wajar dipertimbangkan kerana keuntungan pelaburan 

adalah tergolong dalam harta yang subur
811

 dan menunaikan zakat harta tersebut 

mendatangkan kemaslahatan yang besar terhadap golongan asnaf. Wahbah al-Zuhayli 

berpendapat bahawa syarikat kerajaan tidak wajib dikenakan zakat, kerana hartanya adalah 
                                                           
808

  Muhammad Rabi‟ Sabahi, “Zakat al-Amwal al-„Amah al-Mustathmarah fi al-Qita‟ al-„Am: Dirasah 

Fiqhiyyah Muqaranah,” 791; Ahmad ibn Hajar al-Haythami, Tuhfah al-Muhtaj Fi Syarh al-Minhaj 

(Bayrut: Dar al-Ihya‟ Turath al-„Arabi, t. t.), 3: 328-330 

809
  al-Dusuqi, Hasyiah al-Dusuqi ‘Ala Syarh al-Kabir, 1: 487. 

810
  al-Sarakhsi, al-Mabsut, 3: 52. 

811
  Muhammad Rabi„ Sabahi, “Zakat al-Amwal al-„Amah al-Mustathmarah fi al-Qita„ al-„Am: Dirasah 

Fiqhiyyah Muqaranah,” 793. 

harta umum. Jika kerajaan menjadi pemegang saham pada sesebuah syarikat pula, zakat 

tidak dikenakan pada harta kerajaan dalam syarikat tersebut (sama ada modal mahupun 

keuntungan). Alasannya harta kerajaan merupakan harta umum bukan di bawah pemilikan 

orang tertentu, oleh itu ia tidak termasuk di dalam syarat pemilikan sempurna dan tidak 

diwajibkan zakat
812

. 

Selain itu sebarang harta yang sumbernya haram atau satu pemilikan haram 

(sekiranya wujud dalam institusi) tidak dikenakan zakat
813

. Oleh itu, bagi institusi yang 

menjalankan aktiviti bercampur antara yang haram dan halal, zakat hanya ditaksirkan atas 

harta yang halal sahaja
814

. Namun ada yang cenderung membolehkan pembayaran zakat 

dilakukan daripada harta haram untuk mengelakkan ia disalurkan ke tempat yang haram 

dan dianggap sebagai derma. 

Mengenai pelepasan cukai sebanyak 2.5% bagi institusi yang membayar zakat 

hakikatnya merupakan satu isu penting. Namun ia tidak dibincangkan disini kerana institusi 

yang dikaji telah membayar zakat dan telah memperolehi pelepasan cukai tersebut. Akan 

tetapi kajian semula terhadap pelepasan cukai ini perlu dilakukan kerana ia masih 

membebankan sesebuah institusi
815

. Pelepasan cukai tersebut dicadangkan agar diganti 

dengan rebat cukai 2.5%. Ini bermakna cukai akan dikenakan sebanyak 22.5% bagi syarikat 

yang membayar zakat. Atau rebat tersebut dipertingkatkan sehingga 5% atau 10% bagi 

menggalakkan institusi membayar zakat. 

                                                           
812

  Wahbah al-Zuhayli, Zakat al-Mal al-‘Am (Dimasyq: Dar al-Maktabi, 2000), 28-30. 

813
  1

st
 Ethical Charitable Trust, Understanding & Calculating Zakah (Bolton: 1

st
 Ethical Charitable Trust, 

2011), 7; Wizarah al-Awqaf wa al-Syu‟un al-Islamiyyah, al-Mawsu’ah al-Fiqhiyyah, 23:248. 

814
  PKZ Pahang, “Syarat-Syarat Zakat Perniagaan,” diakses dari 

http://www.zakatpahang.my/v2/PerniagaanSyarat.aspx pada 25 April 2015. 

815
  Nur Barizah Abu Bakar & Abdul Rahim Abdul Rahman, “A Comparative Study on Zakah and Modern 

Taxation,” J. KAU: Islamic Econ. 20, 1 (2007), 37.  

Antara isu lain yang timbul dalam pembayaran zakat oleh institusi kewangan Islam 

adalah transaksi yang dilakukan pada penghujung tahun. Contohnya adalah sumbangan 

kebajikan yang diserahkan pada penghujung haul dan pembelian barang pada penghujung 

haul. Menurut Panduan Zakat Perbankan JAWHAR harta dalam keadaan tersebut akan 

dimasukkan dalam pengiraan zakat
816

; 

i. Derma-derma dari sumber dana operasi yang dibuat pada sukuan terakhir tahun 

kewangan perniagaan perlu dibersihkan dahulu dengan zakat; dan 

ii. Pembelian aset tetap dan aset bukan semasa (pelaburan) pada akhir tahun 

kewangan/akhir haul dengan menggunakan dana operasi dalaman akan tertakluk 

kepada taksiran zakat 

Walau bagaimanapun, Ahmad Othman dan Ahmad Azrin Adnan menyatakan 

tindakan tersebut memberi kesan terhadap pengiraan zakat yang dilakukan. Derma dan 

pembelian yang dilakukan perlu dilihat dari perspektif perakaunan. Persoalan niat juga 

tidak perlu diutarakan dalam keadaan ini kerana pihak syarikat mungkin ada sebab dan 

dorongan untuk melakukan tindakan tersebut yang boleh menjamin kepentingan syarikat
817

. 

Hakikatnya, banyak isu yang timbul terutamanya menyentuh perakaunan zakat 

perniagaan. Namun isu tersebut tidak disentuh dan dibahaskan secara langsung dalam 

kajian ini. Ini kerana ia terkeluar daripada objektif utama kajian ini. 

 

 

                                                           
816

  JAWHAR, Manual Pengurusan Zakat Perbankan,37.  

817
  Ahmad Othman & Ahmad Azrin Adnan, “Revisitings Dividens, Capital Asset Puchase and Donations in 

Business Zakat Assessment: The Malaysian Experience,” International Journal of Business and Social 

Science 5, 12 (2014), 194. 

6.6  KESIMPULAN 

Perbahasan di dalam bab ini menjurus kepada beberapa isu yang timbul dalam zakat 

institusi kewangan Islam di Malaysia. Pemilihan isu ini adalah berteraskan objektif yang 

telah disenaraikan. Berasaskan analisis dilakukan membuktikan bahawa institusi kewangan 

Islam merupakan syakhsiyyah i‘tibariyyah yang mempunyai taklif untuk melakukan urusan 

khususnya membayar zakat. Sebagai satu susuk perundangan institusi kewangan Islam juga 

boleh membayar zakat bagi pihak pendeposit dengan syarat jelas kontrak wakalah (untuk 

membayar zakat) dilakukan oleh pihak institusi dengan pendeposit. Selain itu kajian ini 

juga mendapati institusi kewangan Islam mempunyai harta tersendiri (pemegang saham) 

dan harta pendeposit. Dengan itu, zakat dicampur dan dirangkumkan untuk pembayaran 

zakat. 

 Isu menentukan syarat Islam bagi sesebuah institusi juga dijelaskan dalam bab ini. 

Ia penting bagi mengenalpasti institusi yang mana perlu mengeluarkan zakat. Selain itu, 

peranan pemerintah juga dihuraikan berikutan pemerintah mempunyai kuasa untuk 

mengutip zakat daripada institusi demi kemaslahatan umat Islam. Persoalan niat, asas zakat, 

kaedah pembayaran (pengiraan) dan beberapa isu lain juga disentuh dan dibincangkan bagi 

memperolehi dapatan yang komprehensif dalam isu pembayaran zakat institusi kewangan 

Islam di Malaysia. Hasil daripada analisis di dalam bab ini dapat diterjemahkan dalam 

jadual berikut: 

Jadual 6.6: Ringkasan Dapatan Kajian
818

 

Bil Kriteria 

Pembayaran 

Zakat 

Lembaga 

Tabung Haji 

Bank Islam 

Malaysia 

Berhad 

MAA Takaful Ulasan 

1. Syakhsiyyah 

I’tibariyyah 
/ / / 

Institusi merupakan entiti 

perundangan yang 

memiliki kapasiti 

tersendiri 

2. Bayar zakat harta 

institusi 

X / / 

Sebagai entiti 

perundangan, institusi 

mempunyai 

tanggungjawab untuk 

membayar zakat daripada 

hartanya 

3. Hubungan institusi 

dengan 

pendeposit/peserta 

Wadi’ah yad 

al-damanah / 

wakalah 

Wadi’ah yad 

al-damanah/ 

mudarabah / 

wakalah 

Wakalah bi al-

tabarru‘ 

Institusi tidak mempunyai 

kuasa mutlak ke atas 

harta-harta tersebut 

4. Bayar bagi pihak 

pendeposit 

/ 
/ (Sebelum 

2015) 
- 

Institusi membayar bagi 

pihak pendeposit, 

pendeposit tidak perlu 

membayar zakat daripada 

harta tersebut lagi. 

Kontrak mewakilkan 

pembayaran zakat perlu 

jelas dan dipersetujui. 

5. Bayar bagi pihak 

peserta 

- - X 

MAA Takaful tidak 

membayar zakat daripada 

tabung tabarru‘ dan 

peserta tidak ada 

tanggungjawab untuk 

membayar zakat daripada 

tabungan tersebut. 

6. Niat Perniagaan Perniagaan Pendapatan  

7. Syarikat Islam atau 

Bukan Islam 

Islam Islam Islam Menepati syarat yang 

digariskan dalam kajian 

ini. 

8. Asas perniagaan Perkhidmatan Perdagangan + 

Perkhidmatan 

Perkhidmatan Aktiviti yang berasaskan 

perkhidmatan jenis 

zakatnya adalah zakat 

pendapatan. Manakala 

zakat perniagaan 

dikenakan atas syarikat 

yang menjalankan aktiviti 

perdagangan 

9. Asas zakat syarikat Perniagaan Perniagaan Pendapatan 

10. Kaedah Pengiraan Modal Kerja 

Terlaras 

Modal Kerja Keuntungan 

Sebelum Cukai 

x 2.5% 

Setiap kaedah pengiraan 

boleh diaplikasi. Cuma 

item pentaksiran perlu 

dikenalpasti terutamanya 

aset niaga dan bukan 

niaga. 

                                                           
818

  Tidak semua dapatan kajian diterjemahkan dalam bentuk jadual terutamanya isu-isu berbentuk huraian 

dan cadangan. Antaranya seperti item pentaksiran zakat, cadangan zakat tabung takaful dan peranan 

pemerintah dalam mewajibkan zakat kepada institusi. 

 Berasaskan maklumat ini dapat disimpulkan bahawa amalan pembayaran zakat 

BIMB dan MAA Takaful adalah boleh diterima. Namun pembayaran zakat TH 

memerlukan penambahbaikan. Asasnya TH merupakan satu entiti yang menjalankan 

aktiviti perkhidmatan sewajarnya ia lebih cenderung membayar zakat pendapatan. 

Walaupun begitu, harta perniagaan TH yang menepati syarat hendaklah dikeluarkan 

sebagai zakat perniagaan. TH juga perlu membayar zakat daripada keseluruhan hartanya 

termasuk bahagian milikan pemegang saham selain harta pendeposit.  

BAB 7: RUMUSAN DAN CADANGAN 

 

7.1  RUMUSAN 

Kajian ini dilakukan untuk mengenalpasti status hukum dan amalan pembayaran zakat oleh 

institusi kewangan Islam. Ia berikutan wujudnya beberapa polemik dan isu yang 

ditimbulkan susulan pembayaran zakat yang dilakukan oleh syarikat khususnya institusi 

kewangan Islam. Antara isu utama yang sering diketengahkan adalah kapasiti syarikat 

untuk membayar zakat. Lantaran itu kajian ini dilakukan berteraskan empat objektif utama 

sebagaimana yang telah disenaraikan. 

 Setelah mengenalpasti permasalahan, objektif dan metodologi penyelidikan, kajian 

dijalankan dan disusun mengikut bab-bab yang tertentu. Terdapat 7 bab keseluruhannya 

bagi kajian ini. Setiap bab dan pecahan adalah penting bagi menjelaskan serta 

menyelesaikan persoalan dan isu yang timbul.  

Bab pertama bagi kajian ini merupakan bab pendahuluan. Bab ini menjelaskan 

mengenai asas, panduan dan metodologi kajian yang bakal dilakukan. Bab ini merangkumi 

pernyataan masalah kajian, permasalahan kajian, kepentingan kajian, objektif kajian, 

metodologi kajian dan selainnya. Ia merupakan bab yang menjelaskan bagaimana kajian 

yang dilakukan ini dipandu. Dengan metodologi yang jelas dan konsisten dapat 

membuahkan hasil dapatan yang memuaskan.Bab ini juga memuatkan sorotan kajian lepas 

untuk meninjau sejauh manakah subjek penyelidikan ini telah dikaji oleh para intelektual. 

Hasil daripada sorotan yang dilakukan membuktikan bahawa subjek atau isu ini telah dikaji 

namun ia masih bersifat umum dan terhad kepada beberapa isu serta bidang sahaja. Kerana 

itulah kajian ini dilakukan bagi melengkapkan perbahasan mengenai pembayaran zakat 

oleh syarikat. 

Setelah jelas apa yang dikemukakan dalam bab pertama, kajian dilanjutkan dengan 

bab yang kedua. Bab ini membahaskan mengenai konsep syarikat. Perbahasan bukanlah 

menjurus kepada keseluruhan konsep syarikat, akan tetapi ia menjurus kepada persoalan 

syarikat sebagai legal entity. Perbahasan ini dimulakan dengan menjelaskan konsep 

syarikat fiqhi dan hubungannya dengan syarikat moden. Setelah daripada itu, perbahasan 

diteruskan dengan melihat syarikat sebagai legal entity dalam perundangan sivil. 

Kemudian, barulah perbahasan syarikat sebagai syakhsiyyah i‘tibariyyah dalam syariat 

Islam menjadi tumpuan. Bab ini penting untuk memahami kapasiti syarikat dalam 

pembayaran zakat. Perbahasan di dalam bab ini secara langsung telah menjawab objektif 

yang pertama kajian. 

Tesis ini kemudiannya melanjutkan perbahasan ke bab yang ketiga. Bab ketiga ini 

dibahagikan kepada dua bahagian iaitu; 

1- Bahagian pertama; Teori Zakat Syarikat 

2- Bahagian kedua; Jenis Zakat Syarikat 

Kedua-dua bahagian ini penting untuk menjelaskan konsep zakat syarikat dengan lebih 

terperinci. Bahagian pertama membincangkan mengenai teori fiqh terhadap pembayaran 

zakat ke atas syarikat. Perbahasan ini menjurus kepada asas-asas utama mewajibkan zakat 

ke atas syarikat. Dalil-dalil daripada al-Quran dan hadis dikemukakan beserta pendapat 

para ulama fiqh. 

 Bahagian kedua pula menjelaskan mengenai jenis zakat syarikat. Hal ini berikutan 

syarikat yang dikenakan zakat masih tertakluk kepada jenis harta zakat. Oleh itu bahagian 

kedua ini menjelaskan secara konseptual jenis zakat yang mempunyai kaitan dengan harta 

syarikat khusus institusi kewangan Islam. Justeru, ia dapat memberi gambaran yang jelas 

terhadap asas dan perakaunan zakat dalam sesebuah syarikat. Jenis zakat yang telah 

dibincangkan adalah zakat perniagaan, zakat saham, zakat mal al-mustafad dan zakat al-

mustaghallat. Zakat hutang juga dibincangkan dalama bahagian ini untuk memberi 

gambaran kesan hutang terhadap pembayaran zakat.  Bab ketiga ini dibangunkan untuk 

menjawab objektif kedua bagi kajian ini. 

 Setelah selesai bab ketiga, perbahasan dilanjutkan pada bab keempat. Bab keempat 

adalah bab yang membahaskan dan memberi pengenalan kepada institusi kewangan Islam 

yang dikaji. Institusi kewangan Islam yang menjadi skop kajian adalah Lembaga Tabung 

Haji (TH), Bank Islam Malaysia Berhad (BIMB) dan MAA Takaful. Pengenalan terhadap 

setiap institusi tersebut dibuat secara ringkas dan terfokus. Ia merangkumi sejarah, sejarah 

penubuhan dan aktiviti-aktiviti yang dilakukan. 

 Perbincangan mengenai aktiviti-aktiviti institusi kewangan Islam adalah yang 

menjadi tumpuan dalam bab ini. Ia bertujuan untuk mengenalpasti asas dan jenis zakat yang 

dikenakan berdasarkan aktiviti yang dijalankan. Oleh itu kajian cuba menganalisis dan 

memberi gambaran umum kepada aktiviti setiap institusi kewangan Islam yang dikaji. 

Kajian ini dilakukan berasaskan data-data daripada sumber temubual dan laporan tahunan 

institusi yang dikaji. Manakala data-data kepustakaan lain digunakan sebagai dokongan. 

 Setelah selesai perbahasan dalam bab yang keempat, kajian dilanjutkan kepada bab 

yang kelima. Perbahasan dan perbincangan di dalam bab kelima ini menjurus kepada 

pembayaran zakat oleh institusi kewangan Islam di Malaysia. Fokus utama bab ini adalah 

untuk melakukan sorotan amalan pembayaran zakat oleh institusi kewangan Islam di 

Malaysia, mengenalpasti asas pembayaran dilakukan dan kaedah pembayaran zakatnya. 

Sebagaimana yang telah dijelaskan di dalam skop kajian bahawa penditilan dari sudut 

perakaunan zakat tidak begitu ditekankan dalam kajian ini. Bab keempat dan bab kelima ini 

secara bersama dilakukan untuk menjawab objektif ketiga bagi kajian ini. 

 Bab keenam adalah antara fokus utama kajian ini. Bab keenam ini dibangun untuk 

mengenalpasti dan menganalisis beberapa isu pembayaran zakat institusi kewangan Islam 

di Malaysia. Pemilihan isu adalah berasaskan amalan pembayaran zakat institusi kewangan 

Islam dan fatwa-fatwa berkaitan yang diputuskan. Terdapat tujuh isu yang dipilih dan 

dianalisis iaitu; legal entity dan pembayaran zakat, bayaran zakat bagi pihak orang lain, niat 

dalam zakat, penentuan syarikat Islam dan bukan Islam, asas zakat institusi kewangan 

Islam, kaedah pembayaran zakat institusi kewangan Islam dan peranan pemerintah dalam 

menetapkan kutipan zakat ke atas syarikat. 

 Setiap isu tersebut dibahagikan kepada tiga kategori iaitu; syarikat sebagai muzakki, 

syarat zakat institusi kewangan Islam dan kaedah pembayaran zakat institusi kewangan 

Islam. Setiap perbahasan dan analisis dalam isu ini adalah bersandarkan kepada 

perbincangan yang telah dilakukan pada bab-bab yang sebelumnya. Analisis ini juga 

dilakukan untuk mendapatkan hasil dapatan kajian mahupun menguatkan dan 

meperjelasknnya semula.  Bab ini dilakukan adalah untuk memenuhi objektif keempat bagi 

kajian ini. 

 Penutup bagi kajian ini dilakukan pada bab yang ketujuh, iaitu bab yang 

membincangkan mengenai rumusan dan cadangan ini. Bab ini memuatkan rumusan setiap 

bab yang dilakukan serta rumusan hasil dapatan bagi kajian ini. Selain itu beberapa 

cadangan telah dikemukakan kepada beberapa pihak. Cadangan tersebut diutarakan untuk 

sebarang kajian lanjutan, penambahbaikan dan untuk tujuan pelaksanaan. 

 Ketujuh-tujuh bab bagi kajian ini secara bersama merupakan satu analisis terhadap 

pembayaran zakat institusi kewangan Islam di Malaysia. Kebanyakan isu-isu utama yang 

timbul dalam amalan pembayaran zakat institusi kewangan Islam telah dijelaskan dalam 

kajian ini terutamanya pada bab yang keenam. Daripada perbahasan setiap bab dalam 

kajian ini membuahkan beberapa hasil dapatan. Hasil dapatan tersebut akan dirumuskan 

disini. Rumusan hasil dapatan bagi kajian ini adalah kesinambungan daripada jadual 6.6. 

 Hasil dapatan pertama dan utama bagi kajian ini adalah institusi kewangan sebagai 

syakhsiyyah i‘tibariyyah wajib dikenakan zakat. Hasil ini terbit daripada dapatan berikut: 

Jadual 7.1: Hasil Dapatan Pertama 

Dapatan 1 Institusi kewangan Islam merupakan syakhsiyyah i‘tibariyyah 

Dapatan 2 Syakhsiyyah i‘tibariyyah wajib mengeluarkan zakat 

Hasil  Institusi kewangan Islam wajib mengeluarkan zakat 

 

 Walaupun begitu kewajipan zakat ini masih tertakluk kepada harta milik institusi 

kewangan tersebut. Institusi kewangan Islam mempunyai harta yang bercampur, oleh itu ia 

diwajibkan berasaskan prinsip zakat khultah dan damn al-amwal selain menepati prinsip al-

nama’ dan berpegang pada nas-nas yang umum. Ia merupakan hasil dapatan kedua bagi 

kajian ini. Untuk menjelaskan hasil dapatan ini rujuk jadual berikut: 

Jadual 7.2: Hasil Dapatan Kedua 

Dapatan 1 Institusi mempunyai harta yang bercampur 

Dapatan 2 Harta yang bercampur diwajipkan zakat berasaskan prinsip zakat khultah 

dan damn al-amwal 

Hasil Harta institusi kewangan diwajibkan zakat jika memenuhi syarat-syarat 

zakat. 

 

Kajian telah menggariskan beberapa jenis zakat dan syarat-syarat zakat yang boleh 

dirujuk dalam menentukan kewajipan zakat bagi harta institusi kewangan Islam. Dapatan 

ketiga kajian pula adalah berasaskan amalan pembayaran zakat institusi kewangan Islam di 

Malaysia beserta asas perniagaan, asas zakat dan kaedah pengiraan yang digunakan. 

Dapatan tersebut sebagaimana terdapat di dalam jadual 7.3 berikut: 

Jadual 7.3: Hasil Dapatan Ketiga 

Institusi Asas 

Perniagaan 

Asas Zakat Kaedah Pengiraan 

TH Pendapatan Perniagaan Kaedah Modal Kerja Terlaras 

BIMB Perniagaan + 

Pendapatan 

Perniagaan Kaedah Modal Berkembang 

MAA 

Takaful 

Pendapatan Pendapatan Untung selepas cukai didarab 

2.5%. 

 

Amalan pembayaran zakat ini telah dilakukan penilaian dan komentar. Penilaian 

dan komentar harus dirujuk dalam inti kajian ini keseluruhannya. Selanjutnya kajian ini 

menganalisis setiap isu hukum yang timbul dalam pembayaran zakat. Setiap analisis 

tersebut menghasilkan hasil dapatan yang pelbagai. Berikut adalah gambaran ringkas bagi 

hasil dapatan keempat kajian ini; 

Jadual 7.4: Hasil Dapatan Mengikut Isu 

Bil. Isu/ topic Penilaian 

1 Hukum legal entity 

membayar zakat 

Legal entity diwajibkan membayar zakat daripada hartanya 

2 Hubungan institusi 

kewangan Islam dan 

pendeposit/peserta 

Harta institusi dengan peserta hakikatnya adalah harta 

yang terpisah. Bayaran zakat ke atas harta peserta tidak 

boleh dilakukan kecuali dengan keizinan daripada peserta 

dan ia dilaksana berasaskan prinsip rangkuman zakat. 

3 Peranan pemerintah 

dalam mewajibkan 

zakat 

Diharuskan bagi pemerintah untuk mewajibkan institusi 

membayar zakat. Ia boleh menjadi hujah dokongan 

kewajipan zakat atas institusi. 

4 Niat Setiap pembayaran zakat perlu disertai niat oleh pemilik 

harta. Niat boleh dibuat secara umum tanpa 

mengkhususkan jenis harta zakat. 

5 Syarikat Islam dan 

bukan Islam 

Boleh dirujuk dalam sub-topik 6.3.2. Bahagian milikan 

bukan Islam hendaklah dikecualikan daripada pentaksiran 

zakat. 

6 Asas Pembayaran Zakat Syarikat wajib mengeluarkan zakat berasaskan aktiviti 

yang dijalankannya. Jika menjalankan aktiviti perniagaan 

(mempunyai aset yang diniagakan), maka hendaklah ia 

mengeluarkan zakat perniagaan. Begitu juga jika ia 

menjalankan aktiviti berteraskan pendapatan, hendaklah 

dikeluarkan zakat pendapatan. 

7 Kaedah Pengiraan Zakat Bagi syarikat perniagaan hendaklah mengira zakatnya 

berasaskan kaedah modal kerja dan kaedah modal 

berkembang (yang masih perlu ditambah baik). Manakala 

syarikat pendapatan hendaklah mengira zakatnya 

berasaskan kaedah profit before tax diadarab 2.5%. 

 

Kesimpulannya, kajian ini mendapati bahawa institusi kewangan Islam merupakan 

legal entity atau syakhsiyyah i‘tibariyyah. Oleh itu, ia mempunyai kapasiti dan hak 

tersendiri seumpama manusia biasa. Atas alasan inilah yang menjadikan institusi kewangan 

Islam juga mempunyai tanggungjawab dan kewajipan untuk membayar zakat. Hal ini juga 

bersandarkan kepada kedudukan harta institusi kewangan Islam yang bertepatan dengan 

prinsip harta wajib zakat (zakatable assets). Kewajipan zakat pada harta syarikat adalah 

berasaskan prinsip zakat al-khultah, damn al-amwal dan al-nama’ disamping nas-nas 

umum yang mewajibkan zakat. 

Sampel kajian ini iaitu TH, BIMB dan MAA Takaful juga merupakan legal entity 

dan mempunyai tanggungjawab mengeluarkan zakat daripada hartanya (berasaskan teori 

yang telah dikemukan mengenai kewajipan zakat terhadap legal entity). Namun, 

pembayaran zakat hendaklah berpandukan asas aktiviti yang dijalankan oleh institusi 

tersebut. Dalam erti kata lain institusi yang menjalankan aktiviti berasaskan pendapatan 

dikenakan zakat pendapatan, manakala institusi yang menjalankan aktiviti berasaskan 

perniagaan dikenakan zakat perniagaan. TH didapati menjalankan aktiviti berteraskan 

pendapatan namun membayar zakat perniagaan sedangkan ia sewajarnya mengeluarkan 

zakat pendapatan. BIMB pula mengeluarkan zakat perniagaan sesuai dengan aktivitinya, 

begitu juga MAA Takaful yang mengeluarkan zakat pendapatan berpandukan aktiviti 

berteraskan pendapatan yang dijalankannya. Oleh itu pihak institusi kewangan Islam perlu 

menilai semula amalan pembayaran zakat yang dilakukan. 

 

7.2 CADANGAN 

Kajian ini akan mengemukakan beberapa cadangan yang dianggap wajar. Secara umumnya 

kajian ini mencadangkan agar semua institusi kewangan Islam di Malaysia membayar 

zakat. Jenis zakat dan pengiraannya adalah tertakluk kepada aktiviti yang dijalankan oleh 

institusi. Kaedah pengiraan zakat bagi institusi perniagaan dan perbankan boleh merujuk 

panduan JAWHAR, namun ia masih tertakluk kepada beberapa penambahbaikan. 

Selanjutnya cadangan akan dikemukakan terarah kepada beberapa golongan iaitu; institusi 

kewangan Islam, pusat zakat dan penyelidik. 

 

Institusi Kewangan Islam 

Bagi institusi kewangan Islam ataupun syarikat umumnya terdapat beberapa cadangan yang 

akan dikemukakan. Cadangan yang dikemukakan sudah tentu berkait dengan kajian ini. Ia 

adalah seperti berikut. 

1- Institusi kewangan Islam hendaklah mengeluarkan zakat daripada hartanya. Ini 

berikutan institusi kewangan Islam dianggap seumpama manusia biasa yang 

mempunyai hak dan tanggungjawab termasuk membayar zakat. 

2- TH hendaklah menilai semula amalan pembayaran zakat yang dilakukan. Kajian ini 

mencadangkan agar TH membayar zakat berasaskan zakat pendapatan. 

3- Bagi institusi takaful dicadangkan untuk mengambil kira kaedah pengiraan zakat 

yang diamalkan oleh MAA Takaful. Hal ini berikutan kaedah pengiraan [Profit 

Before Tax X 2.5%] adalah sesuai untuk syarikat berteraskan pendapatan seperti 

institusi takaful. 

4- Kaedah pengiraan yang digunakan oleh BIMB dan TH iaitu kaedah modal kerja 

atau kaedah modal berkembang memerlukan penilaian semula. Oleh itu, pihak 

BIMB dan TH perlu memastikan setiap aset, liabiliti atau item-item perakaunan 

memenuhi syarat harta zakat untuk dikenakan zakat.  

5- Asas dan kaedah pengiraan zakat institusi kewangan Islam hendaklah merujuk 

kepada isi kajian ini. 

6- Pendeposit tidak ada hubungan secara langsung dengan pihak institusi. Oleh itu, 

harta deposit di dalam institusi adalah milik pendeposit. Oleh itu, pihak institusi 

kewangan seperti TH dan BIMB wajib untuk mendapatkan keizinan pendeposit jika 

ingin mengeluarkan zakat bagi pihak mereka. Jika pendeposit enggan memberi izin, 

pihak institusi kewangan Islam tidak boleh membayar zakat bagi pihak pendeposit 

tersebut.  

7- Institusi kewangan Islam boleh mengeluarkan zakat bagi pendeposit selagi mana 

wujud persetujuan dari pihak pendeposit. Kontrak perwakilan tersebut hendaklah 

jelas. 

8- Pihak institusi kewangan Islam sewajarnya peka terhadap jenis zakat yang 

sewajarnya dikeluarkan daripada harta syarikat. Jenis zakat dapat dikenalpasti 

melalui asas dan aktiviti yang dilakukan oleh institusi kewangan Islam. 

9- Institusi kewangan Islam hendaklah merujuk kepada institusi zakat bagi 

mendapatkan nasihat, rujukan dan panduan terhadap kaedah pengiraan dan 

pembayaran zakat dilakukan. 

10- Pihak penasihat syariah institusi kewangan Islam hendaklah menentukan item-item 

yang dikenakan zakat berpandukan prinsip-prinsip dan asas-asas fiqh zakat. 

11- Pengiraan dan pembayaran zakat yang dilakukan institusi kewangan Islam 

hendaklah bersifat telus dan cekap. Ini bermakna tidak ada usaha-usaha untuk 

mengelak dan mengurangkan jumlah zakat yang sepatutnya dikeluarkan. 

12- Institusi atau syarikat sewajarnya lebih mesra penyelidik di mana sedia bekerjasama 

dan memberi maklumat yang sesuai untuk penyelidikan. Hal ini selain dapat 

menjadikan sesebuah penyelidikan absah ia juga dapat memperkasakan dan 

memberi nilai tambah kepada institusi sendiri. 

 

Pusat Zakat 

Pusat zakat adalah satu badan yang bertangung jawab mengutip zakat daripada institusi 

kewangan Islam. Selain itu, ia juga bertindak menjelaskan kefahaman konsepsi zakat 

kepada institusi kewangan Islam. Oleh itu beberapa cadangan akan dikemukakan kepada 

pusat zakat sepertimana berikut; 

1- Pusat zakat diharapkan sentiasa dapat menyediakan maklumat dan bahan yang 

komprehensif dan dimuatkan dengan data-data yang terbaharu mengenai amalan 

zakat di Malaysia. 

2- Pusat zakat perlu memperbanyakkan kerjasama dengan penyelidik dan pengkaji di 

universiti-universiti demi memantapkan sistem zakat di Malaysia. 

3- Pusat zakat dicadangkan untuk melakukan penyelidikan (bersama universiti) untuk 

menyediakan manual pengiraan zakat yang khusus untuk institusi kewangan Islam 

atau umumnya syarikat. Manual pengiraan tersebut hendaklah berbeza antara 

bentuk syarikat dan aktiviti syarikat. Contohnya seperti; 

a. Manual pengiraan zakat takaful 

b. Manual pengiraan zakat bank 

c. Manual pengiraan zakat koperasi 

d. Manual pengiraan zakat kilang 

4- Pusat zakat disarankan untuk menjadikan kajian ini sebagai rujukan dan panduan 

asas untuk membina konsep zakat syarikat. Ia penting dalam memberikan 

kefahaman pembayaran zakat syarikat berteraskan hukum Islam. 

 

Penyelidik 

Penyelidik atau ahli akademik perlu sentiasa menjalankan kajian dan penyelidikan. 

Penyelidikan yang dijalankan akan memberi impak kepada pembangunan dan 

kesejahteraan umat Islam khususnya. Begitu juga penyelidikan dalam bidang zakat. Kajian 

ini ingin mengemukakan beberapa cadangan kepada penyelidik iaitu; 

1- Kajian lanjutan perlu dilakukan bagi mengenalpasti dan menyelesaikan isu-isu lain 

yang timbul terhadap pembayaran zakat oleh institusi kewangan Islam di Malaysia 

2- Kajian mengenai pembayaran zakat terhadap syarikat-syarikat lain yang bukan 

dikategorikan sebagai institusi kewangan Islam perlu dilakukan. 

3- Kajian mengenai pembayaran zakat terhadap institusi kewangan Islam selain TH, 

BIMB dan MAA Takaful juga boleh dilakukan oleh penyelidik. 

4- Kajian semula mengenai kaedah pengiraan dan perakaunan zakat syarikat juga perlu 

dilakukan. Ini dapat mengelakkan kekeliruan dan kesilapan dalam menaksir harta 

zakat oleh syarikat-syarikat tertentu. 

5- Kajian fiqh terhadap item-item perakaunan institusi kewangan atau syarikat perlu 

dilakukan. Hal ini bertujuan untuk mengenalpasti item-item yang perlu dikenakan 

zakat atau tidak. 

Cadangan-cadangan yang dikemukakan ini hendaklah diberi perhatian oleh pihak-

pihak yang disebutkan mahupun pihak lain.   

